
ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1645 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 5, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᐸᐅᓗᓯ ᕿᔪᒃᑖᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅ ᑕᐅᑐᓐᖏ, ᑐᒃᓯᐊᕐᓂᒃᑯᑦ 

ᐱᒋᐊᖅᑎᓚᐅᖅᑎᒍᑦ.  

 

>>ᑐᒃᓯᐊᕐᓂᖅ 

 

ᖁᔭᓐᓇᒦᒃ. (ᑐᓵᔨᑎᒍᑦ) ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᐅᓐᓄᓴᒃᑯᑦᑕᐅᖅ 

ᓄᓇᕗᒻᒥᐅᑕᐅᖃᑎᒃᑲ. ᑖᒃᑯᐊ ᒫᓐᓇ 

ᑕᑯᕋᓐᓈᖅᑐᐃᑦ ᒪᓕᒐᓕᐅᕐᕕᒻᒥ, ᑕᓚᕖᓴᒃᑯᑦ, 

ᓈᓚᐅᑎᒃᑯᑦ ᐊᒻᒪᓗ ᖃᕋᓴᐅᔭᒃᑯᑦ.  

 

ᐅᖃᖅᑎᐅᑉ ᐅᖃᐅᓯᖓ 

 

ᐅᓪᓗᒥ ᑕᐃᒪ ᐱᒋᐊᙳᓱᓕᕐᖓᑦ ᐱᓇᓱᐊᕈᓯᖓᑕ 

ᑭᖑᓪᓕᖅᐹᕆᔭᖓ ᐅᑭᐊᔅᓵᒃᑯᑦ ᐃᔅᓯᕙᓂᕆᔭᑦᑎᓐᓂ. 

ᒫᓐᓇ ᐊᑲᐅᓈᕐᓂᖓᓂᒃ ᐃᓱᒫᓗᒋᔭᓐᓂᒃ, 

ᑕᑯᓐᓈᖅᓯᒪᔭᓐᓂᓪᓗ, ᑕᑯᓯᒪᔭᓐᓂᓪᓗ, ᐅᕙᓐᓄᓪᓗ 

ᐅᖃᐅᓯᐅᓯᒪᔪᖅ ᐊᒥᓱᓄᑦ ᓄᓇᕗᒻᒥᐅᑕᕐᓄᑦ, 

ᑕᑯᓯᒪᔭᒃᑲᑦᑕᐅᖅ ᐅᖃᐅᓯᕆᔪᒪᓪᓗᒋᑦ.  

 

ᓇᓗᓐᖏᑎᐊᖅᑐᖓ ᒪᓕᒐᓕᐅᖅᑎᓕᒫᑦ 

ᐊᖏᖃᑎᒌᓐᓂᐊᕐᖓᑕ ᐱᓇᓱᐊᕈᓰᑦ 

ᐊᓂᒍᕋᑖᖅᓯᒪᔪᑦ ᑕᖅᑮᓪᓗ ᐱᒡᒐᓇᖅᑐᐊᓘᓯᒪᒻᒪᑕ 

ᐅᕙᑦᑎᓐᓄᓕᒫᑦᑎᐊᖅ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᐊᕐᕌᒍᒧᑦ  

ᕿᒥᕐᕈᐊᕐᓂᐊᕆᐊᕈᑦᑕ ᐅᑎᒧᑦ, ᑕᐃᒪᙵᑦ 

ᓂᕈᐊᖅᑕᐅᓚᐅᖅᓯᒪᒐᑦᑕ, 

ᐊᖏᖅᑎᑕᐅᓚᐅᖅᓯᒪᒐᑦᑕᓗ ᐃᖅᑲᐃᑎᑕᐅᕗᖓ 

ᐱᓕᕆᔪᒪᔪᐃᓐᓇᐅᓚᐅᖅᓯᒪᒐᑦᑕ ᓄᓇᕗᒻᒥᐅᑦ 

ᐱᕚᓪᓕᖁᓪᓗᒋᑦ. ᑕᒪᓐᓇᓗ ᐱᓪᓗᒍ 

ᓇᓗᓐᖏᑎᐊᖅᑐᖓ ᒪᓕᒐᓕᐅᖅᑎᓕᒫᑦᑎᐊᑦ 

ᐊᖏᙳᓱᒻᒪᑕ ᐱᒻᒪᕆᐊᓘᒻᒪᑦ. 

ᒪᓕᒐᓕᐅᖅᑎᓕᒫᑦᑎᐊᑦ ᖃᓄᖅ 

ᓂᓪᓕᐊᖃᑦᑕᕐᓂᕆᔭᕗᑦ ᑖᒃᑯᐊ ᓇᓗᓇᐃᖅᓯᓯᒪᒻᒪᑕ 

ᖃᓄᑎᒋᐊᓗᒃ ᓂᕆᐅᕝᕕᐅᒻᒪᖔᑦᑕ.  
 

ᐅᖃᖅᑎᒋᔭᐅᓪᓗᖓ ᖃᐅᔨᒪᒐᒪ 

ᕿᑎᖓᓃᑦᑎᐊᖃᑦᑕᕆᐊᖃᕋᒪ ᑕᕝᕙᓂ 

ᐱᓕᕆᐊᖑᔪᓄᑦ ᐊᐃᕙᐅᑕᐅᔪᓂᒃ ᒪᓕᒐᓕᐅᕐᕕᒻᒥ. 

ᐊᒻᒪᑦᑕᐅᖅ ᖃᐅᔨᒪᒻᒥᔪᖓ ᐅᓇ ᓂᕈᐊᖅᑕᐅᓯᒪᔪᓄᑦ 

ᐱᓕᕆᕕᐅᒻᒪᑦ, ᑕᒪᒃᑯᐊᓗ ᓂᕈᐊᖅᑕᐅᓯᒪᔪᓄᑦ 

ᐋᖅᑭᒃᑕᐅᖃᑦᑕᖅᑐᑎᒃ ᓂᕈᐊᖅᓯᒪᓯᒪᔪᓄᑦ. 

ᑕᐃᒫᔅᓴᐃᓐᓇᖅᑕᐅᖅ ᐅᑉᐱᕈᓱᓪᓚᕆᒻᒥᔪᖓ, 

ᒪᓕᒐᓕᐅᖅᑎᓕᒫᑦᑎᐊᑦ ᐃᖅᑲᐅᒪᐃᓐᓇᖅᑲᑕ 

ᐱᒻᒪᕆᐊᓘᓂᖏᓐᓂᒃ ᐱᒻᒪᕆᐊᓘᑎᑕᐅᒐᑕᑦᑕ. 

ᐱᒻᒪᕆᐊᓘᑎᑕᐅᕙᒻᒪᑕ ᑕᕝᕙᓂ 

ᐊᐱᖅᓱᖃᑦᑕᕐᓂᕆᕙᑦᑕᕗᑦ 

ᐅᖃᖃᑎᒌᓐᓂᕆᕙᑦᑕᕗᓪᓗ ᐃᓄᓐᓂᒃ ᐃᓄᓐᓄᑦ 

ᑐᕌᖓᖃᑦᑕᕆᐊᖃᖅᐸᓐᖏᒻᒪᑕ ᐊᒻᒪᓗ ᐃᒻᒥᓂᒃ 

ᖃᑭᕚᓪᓕᑎᑦᑎᒐᓱᐊᕐᓂᕐᒧᑦ. 
 

ᒪᓕᒐᓕᐅᖅᑎᐅᖃᑎᒃᑲ, ᖃᓄᐃᒍᑎᖃᓐᖏᑎᐊᖅᑐᖅ 

ᐱᒡᒐᓇᖅᑐᐊᓗᓐᓂᒃ ᐊᐱᖅᓱᖃᑦᑕᕋᓗᐊᕈᔅᓯ, 

ᐱᒡᒐᓇᖅᑐᐊᓗᓐᓂᒃ ᐱᔭᔅᓴᖃᖃᑦᑕ ᓄᓇᕘᒥ. 

ᐃᒻᒥᓂᑦᑕᐅᖅ ᐅᕙᓐᓂᒃ ᐊᐱᖅᓱᖃᑦᑕᕆᐊᖃᖅᓯᒪᒐᒪ 

ᒪᓕᒐᓕᐅᖅᑎᐅᖃᑦᑕᖅᓯᒪᔪᓂᒃ. 

ᖃᓄᐃᔾᔪᑎᑕᖃᓐᖏᑎᐊᖅᑐᖅ ᒐᕙᒪᒃᑯᑦ 

ᓴᐳᔾᔨᒐᓱᕖᙵᑎᓪᓗᒋᑦ ᐋᖅᑭᔅᓯᒪᔭᖏᓐᓂᒃ 

ᐱᓕᕆᐊᕆᓯᒪᔭᖏᓐᓂᓪᓗ.  
 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐅᑉᐱᕈᓱᑦᑐᖓ 

ᑕᕝᕙᓂ ᐱᓕᕆᐊᔅᓴᖃᕋᑦᑕ, ᐱᓕᕆᐊᔅᓴᖃᕋᒪ 

ᐊᖏᖃᑎᒌᒐᓱᓐᓂᕐᒥᒃ ᒐᕙᒪᖃᖅᑎᓪᓗᑕ, 

ᒪᓕᒐᓕᐅᕐᕕᖃᖅᑎᓪᓗᑕ 

ᖃᐅᔨᒃᑲᐃᖃᑦᑕᕆᐊᖃᖅᑐᒋᒐᒪ 

ᒪᓕᒐᓕᐅᖅᑎᐅᖃᑎᓐᓂᒃ ᐃᓱᒫᓗᓐᓂᕋᖅᑐᖃᕋᐃᑉᐸᑦ 

ᓄᓇᕗᒻᒥᐅᑕᕐᓂᒃ ᐱᓗᐊᖅᑐᒥᒃ ᐃᓐᓇᑐᖃᕐᓂᒃ. 

ᐃᓱᒫᓗᓕᕐᖓᑕ ᑕᐃᒃᑯᐊ ᐅᕙᒍᑦ 

ᑐᕌᕋᓱᓐᓂᐊᖅᑕᒥᓂᑦᑎᓐᓂᒃ ᐊᓯᐅᔨᓕᕋᑦᑕ.  
 

ᐱᒻᒪᕆᐊᓗᓐᓂᒃ ᑐᙵᕕᑦᑕᖃᕐᖓᑦ 

ᐅᑉᐱᕆᔭᐅᔪᖅᑕᖃᖅᑐᓂᓗ. ᐱᖅᑯᓯᑦᑕ 

ᑐᙵᕕᒋᔭᖏᓐᓂᒃ. ᑕᒪᒃᑯᐊ ᑐᙵᕕᕗᑦ  

ᐅᑉᐱᕆᔭᕗᑦ ᓴᖅᑭᔮᖅᑎᑎᒻᒪᑕ ᐱᒻᒪᕆᐊᓘᓂᖓᓂᒃ 

ᑲᑐᔾᔨᖃᑎᒌᓐᓂᐅᑉ ᐅᖃᖃᑎᒌᖃᑦᑕᓂᐅᓪᓗ. 

ᓯᕗᒧᑦ ᑕᑯᒋᐊᖅᑎᓪᓗᑕ, ᑭᖑᓪᓕᕐᒥ 

ᐃᔅᓯᕙᓂᕆᓛᖅᑕᑎᓐᓄᑦ ᓯᕗᒧᒃᑲᓐᓂᕐᓗ 

ᒪᓕᒐᓕᐅᖅᑎᐅᖃᑎᒃᑲ ᑲᔪᖏᖅᓱᖃᒃᑲ ᑕᒪᒃᑯᐊ 

ᑐᙵᕕᕗᑦ ᐅᑉᐱᕆᔭᕗᓪᓗ 

ᐃᓱᒪᒋᔭᐅᖏᓐᓇᖃᑦᑕᑎᐊᕐᓗᑎᒃ.  

 

ᐊᒻᒪᓗ ᒫᓐᓇ ᐅᖃᐅᓯᖃᕈᒪᔪᖓ 

ᐱᒻᒪᕆᐊᓘᓂᖓᓂᒃ ᐱᓕᕆᒐᓱᖃᑦᑕᕈᑦᑕ 

ᓯᕗᓕᖅᑎᐅᓗᑕ ᑕᑎᒋᔭᐅᓕᖅᓯᒪᒐᑦᑕ ᑕᐃᒃᑯᓄᖓ 

ᐅᑉᐱᕆᔭᐅᓕᖅᓯᒪᒐᑦᑕ ᓂᕈᐊᖅᑎᒋᓯᒪᔭᑦᑎᓐᓄᑦ. 

ᒐᕙᒪᖃᖁᔭᐅᓪᓗᑕ ᐅᑉᐱᕆᖃᑎᒌᑦᑎᐊᓂᕐᒥᒃ ᐊᒻᒪ 

ᓈᒻᒪᒋᖃᑎᒌᓐᓂᕐᒥ. 

 

ᑕᖅᑭᕆᓚᐅᖅᑕᑎᓐᓂ ᑕᑯᒃᑲᓐᓂᓚᐅᕐᒥᔪᒍᓈᓯᑦ 

ᑕᐅᓇᓂ ᖃᓪᓗᓈᓂᑦ ᓱᓚᐅᖅᓯᒪᓐᖏᑐᑦᑎᐊᑦ 

ᐃᓄᐊᖅᑕᐅᕙᓚᐅᕐᖓᑕ. ᐱᐅᒋᖃᑦᑕᐅᑎᓐᖏᓐᓂᖅ 

ᐱᔾᔪᑎᒋᔭᐅᓪᓗᓂ.  

 

ᑕᐃᒃᑯᐊ ᐱᕙᓪᓕᐊᔪᓂᒃ ᑕᑯᒐᓱᐊᖃᑦᑕᖅᑐᐃᑦ 

ᑲᓇᑕᒥ ᐊᓯᖏᓐᓂᓪᓗ, ᖁᕕᐊᓱᒍᓐᓃᐸᒻᒥᔪᒍᑦ 

ᑕᑯᒐᐃᒐᑦᑕ ᐊᐃᕙᑲᒻᒪᓕᖅᐸᓪᓕᐊᔪᑐᐃᓐᓇᕐᓂᒃ 

ᐃᓅᓯᕐᓂᒃ ᓵᙵᑦᑎᖃᑦᑕᖅᑐᓂᒃ 

ᓱᕈᓯᓚᐅᔭᕐᓂᐅᖃᑦᑕᖅᑐᓂᓪᓗ, 

ᐅᖃᖃᑎᒌᑦᑎᐊᕆᐊᖃᕋᓗᐊᖅᑎᓪᓗᒋᑦ.  

 

ᖃᐅᔨᒪᔪᖓ ᐅᕙᓂ ᐊᑕᖏᑦᑎᐊᖅᑐᑕ 

ᒪᓕᒐᓕᐅᕐᕕᒻᒥ ᐊᖏᖅᓯᒪᓂᖃᕋᑦᑕ ᓄᓇᕗᑦ 

ᐱᐅᓯᕚᓪᓕᖁᓪᓗᒍ ᓄᓇᕗᓪᓗ ᓄᓇᖅᑲᑎᕗᓪᓗ. 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᐃᖅᑲᐅᒪᐃᓐᓇᖁᓂᐊᖅᑲᒃᑲ ᑕᕝᕙᓂ 

ᐱᓕᕆᖃᑎᒌᑦᑎᓪᓗᑕ ᒪᓕᒐᓕᐅᕐᕕᒻᒥ.  

 

ᖁᔭᓕᔭᐃᓐᓇᕆᕙᔅᓯ ᒪᓕᒐᓕᐅᖅᑎᓕᒫᑦᑎᐊᑦ. 

ᑲᑎᒪᔾᔪᑎᓐᓄᑦ ᐅᑎᙳᓱᓕᖅᑯᒍᑦ. ᖁᔭᓐᓇᒦᒃ. 

 

>>ᐸᑦᑕᒃᑐᑦ 

  

ᑲᑎᒪᔾᔪᑎᒃᓴᓐᓄᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓᑦ, 

ᒥᓂᔅᑐ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 110 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ 

ᓂᓪᓕᐊᕆᕋᑖᖅᑖᐱᑎᑦ ᓱᓕᔪᐃᑦ. 

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ 

ᖃᐅᔨᒃᑲᐃᓪᓗᖓ ᒪᓕᒐᓕᐅᖅᑎᓂᒃ, ᑖᓐᓇ 

ᒪᓕᒐᓕᐅᖅᑎ ᓗᐊᓐ ᑯᓱᒐᖅ ᐅᐸᔅᓯᒪᔾᔮᓐᖏᒻᒪᑦ 

ᐅᓪᓗᒥ ᐃᓚᒥᓂᒃ ᐱᔾᔪᑎᖃᖅᑐᓂ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵᓂᒃ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 111 - 5(2): 

ᐅᖅᑰᓴᐅᑎᖃᕐᕖᑦ ᓴᓂᑭᓗᐊᕐᒥ ᑕᓗᕐᔪᐊᓂᓗ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ 

ᑐᙵᓱᒋᔅᓯ ᐳᓛᖅᑐᐃᑦ ᑐᙵᓱᓪᓕᑦ. 

 

ᐅᖃᖅᑏ, ᖁᕕᐊᓱᑦᑐᖓ ᐅᖃᕆᐊᔅᓴᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᒋᐊᖅᓯᒪᓕᕐᖓᑕ ᐸᕐᓇᑦᑐᑎᒃ 

ᒪᕐᕉᓐᓂᒃ ᐅᒻᒪᖅᑯᑎᓕᐅᕈᑏᓐᓂ ᓴᓇᓂᐊᖅᑐᑎᒃ 

ᓴᓂᑭᓗᐊᕐᒥ ᐊᒻᒪ ᑕᓗᕐᔪᐊᕐᒥ ᐊᐅᓚᐅᑎᐊᓘᓐᓂᒃ. 

ᑖᒃᑯᐊ ᓄᑖᑦ ᐆᒻᒪᖅᑯᑎᓕᐅᕈᑏᑦ ᖃᐅᒪᓕᐅᕐᕕᐅᑉ 

ᓯᓂᐊᓂ ᐃᓪᓗᐃᑦ ᐊᓂᐊᑐᐃᓐᓇᖅᑐᓄᑦ ᐆᓇᖅᑐᓂ 

ᐊᑐᓕᖅᑭᐅᕝᕕᐅᖃᑦᑕᓂᐊᖅᑐᑦ. ᑖᓐᓇ ᐆᓇᕐᓂᖅ 

ᐊᑐᓕᖅᑭᑕᐅᖃᑦᓴᓂᐊᖅᑐᖅ ᓱᓪᓗᓕᖃᕐᓗᓂ ᖁᓪᓕ 

ᐆᒻᒪᖅᑯᑎᓕᕆᔨᒃᑯᑦ ᐊᑐᖅᑐᐊᖅᑎᖁᑎᖏᓐᓄᑦ. 

ᖄᓐᓇ ᐊᐅᓚᒍᓐᓇᑎᐊᖅᑐᖅ ᖃᐅᔨᔭᐅᓯᒪᔪᖅ 

ᐊᑭᑭᓪᓕᒋᐊᕆᖃᑦᑕᖅᑐᖅ ᓄᓇᕗᑦ 

ᐅᖅᓱᐊᓗᑦᑕᕐᓂᕆᖃᑦᑕᖅᑕᖏᓐᓂᑦ ᐳᔪᕐᓗᓂᑦ 

ᐊᓂᐊᖃᑦᑕᖅᑐᓂ ᐊᒻᒪᓗ ᑕᐃᒃᑯᐊ ᑲᓱᖅᑕᐅᓯᒪᔪᑦ 

ᐅᖅᓱᐊᓗᒧᑦ ᖃᐅᒪᒍᑎᓄᑦ 

ᐊᑭᑭᓐᓂᖅᓴᐅᓕᖃᑦᑕᖅᑐᐃᑦ. 

ᑖᒃᑯᐊ ᐃᓚᓕᐅᔾᔭᐅᑉᐸᑎᒃ ᒪᕐᕉᒃ ᑕᐃᒪᓕ 

30−ᐸᓗᒻᒪᕆᐅᓂᐊᓕᖅᑯᑦ ᑕᐃᒫᒃ ᐃᑲᔪᖅᑕᐅᔪᑦ 

ᓄᓇᕘᓕᒫᒥ. ᑕᐃᒃᑯᐊ ᑲᓱᖅᑕᐅᔪᓐᓇᖅᑐᐃᑦ 

ᓴᓂᑭᓗᐊᕐᒥ ᓇᓗᓇᐃᖅᑕᐅᓯᒪᓛᖅᑐᐃᑦ ᐅᑯᐊ 

ᓂᐅᔮᖅ ᐃᓕᓴᕕᒃ ᐊᒻᒪᓗ ᐸᑦᓵᓕ ᖁᑦᑎᓂᖅᓴᓄᑦ 

ᐃᓕᓴᕕᒃ.  

 

ᓇᑦᓯᓕᒃ ᐃᓕᓴᕕᒃ, ᒨᓯᔅ ᑎᒃᑕᖅ ᐳᐃᔾᔪᕋᕐᕕᒃ 

ᓇᓗᒐᓛᕐᕕᒃ, ᓚᐃᐅᓪ ᓴᓇᓯᖏᑦᑕ 

ᓄᓇᓯᐅᑎᖃᕐᕕᖓ ᐊᒻᒪᓗ ᒪᕐᕉᒃ ᕼᐋᒻᓚᒃᑯᑦ 

ᓄᓇᓯᐅᑎᖃᕐᕕᖏᑦ ᑕᓗᕐᔪᐊᕐᒥ 

ᓇᓗᓇᐃᖅᑕᐅᓯᒪᒻᒥᔪᖅ ᑲᓱᕐᕕᐅᓛᕐᒥᓗᑎᒃ ᑕᐃᒫᒃ 

ᐅᖅᑰᓴᐅᒻᒧᑦ. ᑖᒃᑯᐊ ᐱᔭᕇᖅᑕᐅᒍᒫᕐᓂᐊᕐᕕᖃᖅᑐᑦ 

2021-ᖑᓕᖅᑲᑦ.  

 

ᐅᖃᖅᑏ, ᐅᑯᐊ ᐱᓕᕆᓂᐅᔪᐃᑦ 

ᓴᖅᑭᕈᓐᓇᑎᑕᐅᓯᒪᔪᑦ ᑮᓇᐅᔭᖃᖅᑎᑕᐅᓪᓗᑎᒃ 

ᑳᓇᑕᒥ ᐃᓯᐊᕿᒐᓛᑐᐃᓐᓇᑎᑦᑎᒐᓱᐊᖅᑐᓄᑦ 

ᑮᓇᐅᔭᖏᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖁᔭᓕᒍᒪᔪᑦ ᐃᑲᔪᖅᑕᐅᓂᕆᓚᐅᕋᒥᒃ 

ᐊᕙᑎᓕᕆᔨᑯᓐᓄᑦ ᓯᓚᐅᑉ 

ᐊᓯᔾᔨᐸᓪᓕᐊᔪᕆᓕᔨᑯᖏᓐᓄᑦ ᑲᓇᑕᒥ 

ᓄᓇᓕᕋᓛᓄᑦ ᑑᕋᖓᔪᖁᑎᖏᑎᒍᑦ. ᑕᒪᒃᑯᐊ 

ᐃᑲᔪᖃᑦᑕᕐᖓᑕ ᒥᑭᓪᓕᕚᓪᓕᑎᑦᑎᓪᓗᑎᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᑕ ᐊᑦᑐᐃᓂᕆᕙᑦᑕᖏᓐᓂ 

ᐊᕙᑎᑦᑎᓐᓂ. 

 

ᐅᖃᖅᑏ, ᒫᓐᓇ ᐊᑲᐅᓈᕐᓂᖓᓂᒃ 

ᓇᓗᓇᐃᖅᑐᐃᒍᒪᔪᖓ ᑖᒃᑯᓂᖓ ᐅᖅᑰᓴᐅᑎᓂᒃ 

ᓯᐊᒻᒪᐃᓂᐅᒐᓱᑦᑐᓂᒃ ᐃᖃᓗᓐᓄᑦ 

ᐳᐃᔾᔪᕋᕐᕕᖓᓄᑦ. ᑖᓐᓇ 

ᑲᓱᖅᑕᐅᓛᕐᓂᐊᖅᑐᒋᔭᐅᔪᖅ ᐊᕐᕌᒍ 

ᐱᒋᐊᓕᕋᑖᖅᑎᓪᓗᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖁᔭᓐᓇᒦᖅᑐᑦ ᓄᓇᖃᖅᑳᖅᑐᒥᓂᓕᕆᔨᒃᑯᖏᓐᓂᒃ 

ᑲᓇᑕᒥ ᑖᒃᑯᓇᖓᑦ ᑮᓇᐅᔭᓂᒃ 

ᑐᓂᓯᑦᑎᐊᖅᑐᐊᓘᒍᓐᓇᓚᐅᕐᖓᑕ.  

 

ᓯᐊᒻᒪᐃᒋᐊᒃᑲᓂᕐᓂᖅ ᐆᒻᒪᖅᑯᑎᓕᕆᔨᒃᑯᑦ 

ᐅᖅᑰᔾᔪᑎᓂᒃ ᑲᓱᖅᓯᕙᓪᓕᐊᓂᖓ 

ᐱᓕᕆᐊᖑᔪᓐᓇᓚᐅᓐᖏᑦᑐᖅ ᐊᑭᑐᔪᖅᑐᕈᑎᔅᓴᓂᒃ 

ᑮᓇᐅᔭᖃᖅᑎᑕᐅᓗᓂ ᑭᓯᐊᓂ. ᒐᕙᒪᑐᖃᑯᓐᓄᑦ 

ᐃᑲᔪᖅᓯᑕᐅᓪᓗᓂ. ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ 

ᓱᓕ ᕿᓂᒃᑲᓐᓂᖃᑦᑕᕐᒥᔪᑦ ᓯᐊᒻᒪᐃᑲᓐᓂᕈᑎᔅᓴᓂᒃ 

ᑕᒪᒃᑯᓂᖓ ᐅᖅᓱᐊᓘᓐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᔅᓴᐅᔪᓂᒃ ᓄᓇᕘᒥ  

ᐃᓚᓕᐅᑎᔭᐅᒐᔭᖅᑐᓂᒃ 

ᐊᑭᑭᓪᓕᒋᐊᖅᑎᐅᕙᓪᓕᐊᒐᓱᓪᓗᑎᓪᓗ  

ᐊᑭᓕᖅᓱᖅᑕᐅᖃᑦᑕᖅᑐᐃᑦ ᐆᒻᒪᖅᑯᑎᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᓴᐃᑦ ᐅᖃᐅᓯᖏᑦ. 

ᒥᓂᔅᓱ ᐊᐅᓚᑦᑎᔨᐅᔪᖅ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ, 

ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 112 - 5(2): ᓄᑖᑦ 

ᐃᓕᓐᓂᐊᕐᓂᕐᒧᑦ ᓇᓕᕌᕈᑏᑦ 

ᕼᐃᕗᓕᖅᑎᒃᕼᐊᐅᓂᕐᒧᑦ ᐃᓱᓕᒃᓯᓯᒪᔪᓄᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ 

ᐊᕐᕕᐊᕐᒥᐅᑦ ᐅᑉᓗᑰᑦᓯᐊᕐᐸᑲ ᐸᓂᓐᓈᒃ 

ᕼᐊᓘᖅᐸᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᓄᑖᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᓇᓖᕌᕋᔅᓴᐅᓂᐊᓕᕐᒥᔪᓂᒃ 

ᐱᔭᕇᖅᐸᓪᓕᐊᔪᓄᑦ ᒐᕙᒪᒃᑯᑦ 

ᕼᕗᓕᖅᓴᕈᖅᑎᐸᓪᓕᐊᓂᕐᒧᑦ ᐃᓕᓴᖃᑦᑕᖅᑐᓂᒃ.  

ᑖᓐᓇ ᐊᑐᐃᓐᓇᕈᖅᑎᑕᐅᖃᑦᑕᖅᑐᖅ 

ᓯᕗᓕᖅᑎᕈᖅᐸᓪᓕᐊᒐᓱᐊᖅᑐᓄᑦ 

ᐊᖓᔪᖅᑳᕆᔭᐅᔪᓄᓪᓗ ᐊᐅᓚᑦᑎᔨᐅᔪᓄᑦ 

ᒐᕙᒪᑯᓐᓂᑦ 2015-ᒥᓂᑦ. 

 

ᐅᖃᖅᑏ, ᐃᓚᒋᔭᐅᓪᓗᓂ ᑐᕌᖅᑕᕗᑦ 

ᑐᙵᕕᒋᔭᑦᑎᓐᓄᑦ ᑐᕌᖓᒋᔭᑦᑎᓐᓄᑦ. ᒐᕙᒪᒃᑯᑦ 

ᐊᖏᖅᓯᒪᓂᖃᕐᖓᑕ ᐃᖅᑲᓇᐃᔭᕐᕕᒻᒥ 

ᐃᓕᓐᓂᐊᑎᑦᑎᖃᑦᑕᓂᐊᕐᓗᑎᒃ 

ᐱᓕᒻᒪᔅᓴᐃᖃᑦᑕᓂᐊᕐᓗᑎᒃ ᐃᖅᑲᓇᐃᔭᖅᑎᒥᓂᒃ 

ᐊᒥᓱᕈᖅᑎᑦᑎᒐᓱᐊᕐᓗᑎᒃ ᐃᓄᓐᓂᒃ 

ᐃᖅᑲᓇᐃᔭᖅᑐᓂᒃ ᓴᓐᖏᔪᐊᓗᓐᓂᓗ ᐃᓄᓐᓂᒃ 

ᓱᕗᓕᖅᑎᑖᕋᓱᐊᕐᓗᑎᒃ. 

ᑖᒃᑯᐊ ᓯᕗᓕᖅᑎᔅᓴᕈᕋᓱᐊᖅᑐᑦ 

ᐃᓚᒋᔭᐅᑐᐃᓐᓇᖅᑐᑦ ᓄᓇᕘᒥ 

ᓴᓐᖏᓕᖅᑎᑦᑎᒐᓱᐊᖅᑎᓪᓗᑕ ᓄᓇᕘᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᐅᔪᓂᒃ ᐃᓄᐃᓪᓗ 

ᓯᕗᓕᖅᑎᕈᓪᓚᕆᒍᓐᓇᓛᕐᖓᑕ. 

 

ᐅᖃᖅᑏ, ᔫᓂ 28-ᖑᑎᓪᓗᒍ ᓄᓇᕘ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ ᐊᒻᒪ 

ᓯᓚᑦᑐᓴᕐᕕᒻᒥᐅᑕᐃᑦ ᐊᖏᖃᑎᒌᓚᐅᕐᖓᑕ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᔪᒥᒃ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑮᓂᐊᕐᓗᑎᒃ ᐸᐃᑉᐹᖅᑖᕈᑕᐅᒍᓐᓇᕐᓂᐊᓕᖅᑐᓂᒃ 

ᐱᔭᕇᖅᑐᓂᒃ ᓯᕗᓕᑦᑎᒃᓴᕈᕋᓱᐊᖅᑐᓄᑦ 

ᐃᓕᓴᑎᑕᑦᑎᓐᓄᑦ. ᑕᒃᑯᐊ ᐊᖏᖃᑎᒌᕋᑖᓚᐅᕐᖓᑕ 

ᐊᑎᓕᐅᖃᑎᒌᑦᑐᑎᒃ ᓯᓚᑦᑐᓴᕐᕕᒃ ᒪᕐᕈᐃᓐᓂᒃ 

ᐃᓕᓐᓂᐊᕋᔅᓵᓐᓂᒃ 

ᐸᐃᑉᐹᑖᖅᑎᑦᑎᒍᑎᑦᑎᖃᑦᑕᕐᓂᐊᓕᖅᑐᖅ 

ᓯᕗᓕᖅᑎᔅᓴᓂᒃ ᑕᕝᕙᓂ ᐊᐅᓚᑦᑎᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖃᑕᐅᒍᒪᓯᒪᔪᓂᒃ.  

 

ᐅᖃᖅᑏ, ᑕᐃᔅᓱᒪᓂᔅᓴᐃᓐᓇᖅ ᐅᓪᓗᕐᒥᑦ 

ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᓐᓂᑦ, 

ᑖᓪᕼᐊᐅᓯ ᓯᓚᑦᑐᓴᕐᕕᔾᔪᐊᕐᒥᐅᓪᓗ ᐊᖏᖃᑎᒌᒍᒻᒥᒃ, 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᓚᐅᕐᒥᔪᑦ. 

ᐊᑎᓕᐅᖅᑐᒥᓃᑦ ᑖᒃᑯᐊ ᓯᐊᒻᒪᕆᐊᖅᑕᐅᓪᓗᑎᒃ 

ᓯᕗᓕᖅᑎᔅᓴᒧᑦ ᐃᓕᓐᓂᐊᖅᑕᐅᖃᑦᑕᖅᑐᑦ.  

ᐅᖃᓚᐅᖅᓯᒪᒐᑦᑕ ᑖᒃᑯᐊ ᓯᓚᑦᑐᓴᕐᕕᒻᒥᐅᑦ 

ᓈᓴᐅᑎᑖᖅᑎᑦᑎᖃᑦᑕᓲᑦ ᐃᓕᓐᓂᐊᖅᑕᖏᓐᓂᒃ 

ᐱᔭᕇᕋᓱᐊᕈᑎᔅᓴᐅᔪᓂᒃ ᓯᕗᓕᖅᑎᔅᓴᐅᔪᓄᑦ ᐊᒻᒪᓗ 

ᐊᐅᓚᑦᑎᔨᐅᔪᓂᒃ ᐃᓕᓴᑎᑕᐅᔪᓂᒃ. ᑕᐃᒃᑯᐊ 

ᐊᑎᓕᐅᖃᑕᐅᓯᒪᔪᐃᑦ ᖁᑦᑎᓂᖅᓴᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᐅᓪᓗᓂ 

ᐃᓕᓴᕆᔭᐅᔾᔪᑎᑖᕋᓱᓐᓂᐊᖅᑎᓪᓗᒋᑦ 

ᑐᓴᐅᒪᖃᑎᒌᑦᑐᓕᕆᔨᐅᔪᓂᒃ ᐊᒻᒪᓗ 

ᐊᓪᓚᕝᕕᓕᕆᔨᐅᔪᓂᒃ. ᑖᒃᑯᐊ ᓄᑖᑦ 

ᐊᑎᓕᐅᖅᑕᐅᓯᒪᔪᑦ ᑖᓪᕼᐊᐅᓯᒃᑯᑦ, 

ᓈᓴᐅᑎᑖᖅᑎᑦᑎᖃᑦᑕᕈᓐᓇᓂᐊᓕᕐᒥᔪᑦ 

ᐱᔭᕇᖅᐸᓪᓕᐊᒍᑎᔅᓴᓂᒃ ᓯᕗᓕᖅᑎᔅᓴᓄᑦ 

ᐃᓕᓴᖃᑕᐅᔪᓂᒃ.  

 

ᐅᖃᖅᑏ, 92 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓚᖃᖅᑐᐃᑦ ᐃᓗᐊᓂ 57−ᓂᒃ ᐃᓄᓐᓂᒃ 

ᓄᓇᕗᑦᒥᐅᑕᕐᓂᒃ, ᐱᔭᕇᖅᓯᒪᓕᖅᑐᐃᑦ 

ᓯᕗᓕᖅᑎᕈᕆᐅᖅᓴᓂᕐᒥᒃ ᐅᓪᓗᒥᒧᑦ. 

ᓱᓕᒃᑲᓂᖅᑕᐃᒪ 41 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 

ᓱᓕ ᐃᓕᓐᓂᐊᖃᑕᐅᓕᕐᒥᔪᑦ ᒫᓐᓇ. ᐃᓛᒃᑯᑦ ᑖᒃᑯᐊ 

ᓇᓖᕌᕋᔅᓴᖃᓛᓕᖅᑐᑦ ᐃᓕᓐᓂᐊᕆᐊᒃᑲᓐᓂᕈᒪᒍᑎᒃ 

ᓯᓚᑦᑐᓴᕐᕕᒻᒥᑦ ᐅᕝᕙᓘᓐᓃᑦ ᑖᓪᕼᐊᐅᓯ 

ᓯᓚᑦᑐᓴᕐᕕᕐᔪᐊᖓᓄᑦ.  

 

ᐅᖃᖅᑏ, ᑲᔪᖏᑦᑎᐊᖅᑐᖓ ᑖᔅᓱᒥᖓ 

ᑕᑯᖃᑦᑕᕐᓂᐊᕆᐊᔅᓴᖅ ᐃᑲᔫᓯᐊᕆᔭᑦᑎᓐᓂᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓴᑎᑕᐅᑎᓪᓗᒋᑦ 

ᓄᓇᕗᓕᒫᒥ. ᑖᒃᑯᐊᓗ ᐅᐱᒋᔪᒪᔭᒃᑲ ᒫᓐᓇ 

ᐃᓕᓐᓂᐊᖅᑐᑦ, ᐃᓕᓐᓂᐊᖃᑦᑕᓂᐊᖅᑐᐃᓪᓗ 

ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦ, ᒥᔅᑕ . ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑐ, ᒥᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 113 - 5(2): 

ᑲᒪᒋᔭᐅᓂᖏᑦ ᑲᒪᔨᐅᕙᑦᑐᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᔪᐃᓐᓇᑦᑎᐊᖑᒐᔅᓯ 

ᑕᐃᒪ ᓄᓇᕗᒻᒥᐅᑕᐃᑦ ᐊᔪᓐᖏᑦᑐᕕᔾᔪᐊᕌᓘᒻᒪᑕ 

ᖃᓄᐃᓕᐅᖅᑖᓘᓚᐅᕋᓗᐊᕐᓗᑎᒃ 

ᐃᑲᔪᖅᑐᖃᑎᒌᑦᑎᐊᓲᖑᒻᒪᑕ, ᖃᐅᔨᒪᒻᒪᑕ 

ᐃᓚᖏᓐᓄᑦ ᓇᓪᓕᒋᔭᐅᔪᓄᑦ, ᐃᓐᓇᑐᖃᕐᓄᓪᓗ, 

ᐅᖃᖃᑎᔅᓴᓄᓪᓗ ᐃᑲᔪᖅᑕᐅᓲᖑᒻᒪᑕ. 

ᖁᔭᓕᒍᒪᔭᒃᑲ ᑕᐃᒃᑯᐊ ᐃᑲᔪᖃᑦᑕᓲᑦ 

ᐊᔅᓱᕈᕐᓇᖅᑐᖅᓯᐅᖅᑐᖃᖅᑎᓪᓗᒍ, ᓈᓚᒍᓐᓇᓲᓪᓗ 

ᓈᓚᑦᑕᐅᒍᒪᔪᖃᓕᕋᐃᒻᒪᑦ. ᑕᒪᒃᑯᐊ 

ᐊᓯᔾᔩᓪᓚᕆᓲᖑᒻᒪᑕ.  

 

ᐅᖃᖅᑏ, ᐱᓯᒪᑦᑎᔪᐃᓐᓇᑦᑎᐊᖑᒐᑦᑕ, 

ᓇᐅᑦᑎᑐᖅᑏᓐᓇᐅᒐᑦᑕ ᑭᓇᓕᒫᑦᑎᐊᕐᒥᒃ 

ᖃᖓᑐᐃᓐᓇᒃᑯᑦ, ᐃᒻᒥᓄᓪᓗ ᐊᐱᕆᓲᖑᒻᒥᔪᒍᑦ 

ᐅᓪᓗᒥ ᑕᐃᒪ ᖃᓄᖅ ᐆᒻᒪᒃᑲᓐᓂᕆᐊᕐᓂᐊᖅᑯᖓ, 

ᐱᓱᑲᐃᓐᓇᕐᓗᖓᓘᓐᓃᑦ, ᒥᖅᓱᕐᓗᖓᓘᓐᓃᑦ, 

ᑲᑕᔾᔭᕐᓗᖓᓘᓐᓃᑦ, ᐃᓐᓇᑐᖃᕐᒥᓘᓐᓃᑦ 

ᐳᓛᕆᐊᕐᓗᖓ. ᐃᓛᒃᑯᑦ ᑭᒃᑯᑐᐃᓐᓇᐃᑦ 

ᐊᔾᔨᒌᓐᖏᑦᑐᒥᒃ ᑭᐅᔾᔪᑎᖃᕈᓐᓇᖅᑐᑦ, ᖃᐅᑕᒫᕐᓗ 

ᑭᐅᔾᔪᑎᑦ ᐊᓯᔾᔨᖃᑦᑕᕈᓐᓇᕆᓪᓗᓂ. ᖃᓄᑐᐃᓐᓇᖅ 

ᑭᐅᔾᔪᑎᖃᕈᕕᑦ ᐱᒐᓱᓐᓂᐊᖅᑯᑎᑦ. ᐃᑲᔪᕋᓱᓐᓂᖅ 

ᐊᓯᒥᓐᓂᒃ ᐱᐅᔪᐊᓗᒃ ᐊᔅᓱᕈᕐᓇᓲᖑᒋᓪᓗᓂᓗ. 

ᑕᒪᒃᑯᐊ ᐃᑲᔪᖃᑦᑕᕈᓐᓇᓲᑦ ᐃᒻᒥᓂᒃ 

ᐱᓯᒪᑦᑎᐊᖃᑦᑕᕆᔅᓯ ᐊᓯᔅᓯᓐᓂᒃ ᐱᓯᒪᑦᑎᓕᕋᐃᒍᔅᓯ, 

ᐃᑲᔪᕋᓱᓕᕋᐃᒍᔅᓯ.  

 

ᒐᕙᒪᐅᓪᓗᑕ ᐃᑲᔪᖅᑎᓂᒃ ᐃᑲᔪᕋᓱᐊᓲᖑᒻᒥᔪᒍᑦ. 

ᐊᕐᕌᓂ ᐃᓅᓯᖃᑦᑎᐊᕐᓂᕐᒧᑦ ᐊᓪᓚᕝᕕᖓᑦ 6−ᓂᒃ 

ᐃᓕᓐᓂᐊᕐᓂᖃᖅᑎᑦᑎᓚᐅᖅᑐᖅ 

ᖁᐊᖅᓵᖅᓯᒪᔪᒥᓂᕐᓂᒃ ᐃᑲᔪᖅᑎᐅᔪᓄᑦ. ᑖᒃᑯᐊ 

ᐋᖅᑭᑎᖅᑕᐅᓯᒪᕙᓚᐅᖅᑐᑦ ᐃᓕᓴᖅᓯᕕᒃ 

ᑎᒥᖁᑎᖓᓄᑦ ᑲᖏᖅᑐᒑᐱᒻᒥᑦ. ᑕᒪᒃᑯᓂᖓ 

ᐃᓕᓴᕙᓚᐅᖅᑐᑦ ᖁᐊᖅᓵᖅᓯᒪᔪᕕᓂᕐᓂᒃ 

ᐃᑲᔪᕆᐊᔅᓴᖅ ᐊᒻᒪᓗ ᓴᐳᔾᔨᓯᒪᒋᐊᔅᓴᖅ ᐃᒻᒥᓂᒃ,  

ᐸᐸᒋᐊᔅᓴᖅ, ᐊᒻᒪᓗᑦᑕᐅᖅ ᑭᓪᓕᖃᖅᑎᑦᑎᒋᐊᔅᓴᖅ, 

ᐃᑲᔪᕈᓐᓇᕐᓂᕆᔭᑦᑎᓐᓂᒃ ᐊᒻᒪᓗ ᐃᒻᒥᓂᒃ 

ᑕᑯᓐᓈᖃᑦᑕᕐᓂᖅ ᖃᐅᔨᒪᓕᕋᓱᐊᕐᓂᕐᓗ ᖃᖓᒃᑯᑦ 

ᐃᑲᔪᖅᑕᐅᒋᐊᖃᓕᕋᐃᒍᑦᑕ. ᑕᐃᒫᒃ ᐃᓕᓴᑎᑦᑎᓂᖅ 

ᐃᑲᔪᓪᓚᕆᑉᐸᑦᑐᖅ ᐃᓱᒪᓕᕆᔨᐅᔪᓂᒃ, 

ᐃᒻᒥᓂᑦᑕᐅᖅ ᐱᓯᒪᒐᓱᑦᑎᓗᒋᑦ ᐊᓯᖏᓐᓂᑦ 

ᐃᑲᔪᕋᓱᑦᑐᑎᒃ.  

 

ᐊᓯᖏᓐᓂᒃ ᐱᔨᑦᑎᕋᐅᑎᖃᕐᒥᔪᒍᑦ ᐊᒥᓱᑲᓪᓚᐃᑦ 

ᐃᖅᑲᓇᐃᔭᖅᑎᓄᑦ ᐃᓚᒌᓄᑦ ᐃᑲᔫᑎᓂᒃ 

ᐊᑐᐃᓐᓇᐅᑎᑦᑎᕙᒻᒥᔪᑦ ᒐᕙᒪᒃᑯᓐᓂ ᓄᓇᕗᒻᒥ. 

ᑕᒪᒃᑯᐊ ᐊᑎᖏᑦ ᖃᐅᔨᒪᔭᐅᒋᐊᖃᕋᑎᒃ 

ᐃᑲᔪᖅᑕᐅᒍᓐᓇᖃᑦᑕᖅᑐᑦ ᐃᓱᒪᒃᑯᑦ 

ᐊᔪᓕᕈᑎᖃᖅᓯᒪᑉᐸᑕᓘᓐᓃᑦ. ᖃᕋᓴᐅᔭᒃᑯᓪᓗ 

ᓇᒻᒥᓂᖅ ᐃᑲᔪᖅᑕᐅᒍᓐᓇᖃᑦᑕᕐᒥᔪᑦ.  

 

ᑕᒪᒃᑯᐊ ᐃᑲᔪᖅᑎᐅᖃᑦᑕᖅᑐᑦ ᑕᐃᒫᒃ 

ᐃᑲᔪᕆᐊᖅᑕᐅᒐᓱᖃᑦᑕᕆᔅᓯ, ᐃᑲᔪᖅᑎᐅᓪᓗᑕ 

ᐊᓯᑦᑎᓐᓂᒃ ᐃᑲᔪᕋᓱᓲᖑᒐᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕᐃᑦ 

ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᔅᑐ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 114 - 5(2): 

ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 

ᐊᒻᒪᓗ ᓯᓚᕐᔪᐊᕐᒥ ᐃᓕᓐᓂᐊᖅᑎᑦᑎᔩᑦ 

ᐅᓪᓗᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᑭᙵᕐᒥᐅᑦ ᑭᒻᒥᕈᕐᒥᐅᑦ 

ᐊᒻᒪᓗ ᒪᓕᒐᓕᐅᖅᑏᑦ. 

 

ᐅᖃᖅᑏ, ᐅᑭᐊᑦᓵᑕᒫᑦ ᐃᓕᓐᓂᐊᕐᓂᓕᕆᔨᒃᑯᑦ 

ᖁᕕᐊᓲᑎᖃᓲᖑᕗᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓇᓱᐊᕈᓯᖃᖅᑎᓪᓗᒋᑦ. ᑖᓐᓇ ᐱᓇᓱᐊᕈᓯᕐᒥ  

ᐱᓕᕆᑎᑕᐅᕈᓘᔭᖅᓱᑎᒃ ᖃᐅᔨᒪᔭᐅᔪᓂᒃ ᑲᓇᑕᒥ  

ᖁᕕᐊᓲᑕᐅᓪᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂ 

ᐱᓕᕆᐊᖑᓲᑦ ᓄᓇᓕᖕᓂ. ᑕᒪᑐᒥ ᐊᕐᕌᒍᒥ 

ᐱᓇᓱᐊᕈᓯᖃᖅᑎᑕᐅᓂᐊᖅᑐᑦ ᓄᕖᕝᕙ 5-9, 2018.  
 

ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ 

ᐃᓕᓐᓂᐊᕐᕕᑦᑎᐊᕙᖃᕐᓂᖅ ᐊᒻᒪᓗ ᓯᕗᓕᖅᑎᑦ. 

ᐊᔾᔨᒌᖏᑦᑐᑦ ᐱᓕᕆᐊᑦ ᐸᕐᓇᑕᐅᔪᑦ ᐱᓇᓱᐊᕈᓯᕐᒥ 

ᓇᓗᓇᐃᖅᑕᐅᓛᖅᐳᑦ ᐱᒻᒪᕆᐅᓂᖓ 

ᐊᑐᓕᖅᑎᑦᑎᓂᐊᕐᓗᓂ ᐱᐅᔪᒥᒃ ᐊᕙᑎᖃᕐᓗᑎᒃ 

ᐃᓕᓐᓂᐊᖅᑎᑦ. ᖁᕕᐊᒋᔭᐅᓗᑎᒃ ᐱᐅᔪᑦ ᐃᑲᔫᑕᐅᓲᑦ 

ᐋᖅᑭᑦᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᐱᓕᕆᖃᑕᐅᓲᑦ, ᐃᓕᑕᕆᔭᐅᓯᒪᔪᓪᓗ 

ᐱᒻᒪᕆᐅᔪᑦ ᓯᕗᓕᖅᑎ ᐃᓕᓴᐃᔨᓄᑦ ᐱᓕᕆᐊᖑᓲᑦ 

ᐃᓕᓐᓂᐊᖅᑎᓂᒃ ᐱᕙᓪᓕᐊᑎᑦᓯᓂᕐᒥᒃ. 
 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᐃᔩᑦ ᑕᒪᓐᓇ 

ᐱᕐᔪᐊᕌᓗᖕᓂᒃ ᐱᓕᕆᐊᖃᖅᑎᓪᓗᒋᑦ ᐊᒻᒪᓗ 

ᐃᓕᓐᓂᐊᕐᕕᖕᒥ ᑕᒪᓐᓇ ᐊᕙᑎ ᐱᐅᖁᓪᓗᒍ. 

ᓇᓗᓇᐃᖅᓯᔪᒪᔪᖓ ᐊᒃᑑᕝᕙ 5 ᑖᓐᓇ ᓄᓇᕐᔪᐊᕐᒥ 

ᐃᓕᓴᐃᔨᒃ ᐅᓪᓗᕆᓚᐅᖅᓯᒪᖕᒥᔭᖓ. ᓄᓇᕐᔪᐊᕐᒥ 

ᐃᓕᓴᐃᔩᒃ ᐅᓪᓗᖓ ᐱᒋᐊᖅᑕᐅᓚᐅᖅᓯᒪᔪᖅ 1994-ᒥ 

ᓄᓇᕐᔪᐊᕐᒥ ᐃᓕᓐᓂᐊᕐᓂᓕᕆᔨᒃᑯᑦ 

ᐃᓕᖅᑯᓯᓕᕆᔨᒃᑯᓪᓗ ᑎᒥᖁᑖᑦ ᓇᓗᓇᐃᖅᓯᔪᒪᓪᓗᑎᒃ 

ᑖᒃᑯᓂᖓ ᐋᖅᑭᒃᑕᐅᓚᐅᖅᓯᒪᔪᓂᒃ 1966-ᒥ ᐱᔾᔪᑎᓕᒃ 

ᐱᔪᓐᓇᐅᑎᓂᒃ ᐱᔭᒃᓴᖅᑖᖅᓯᒪᓂᖏᑦ ᐊᒻᒪᓗ ᒪᓕᒐᐃᑦ 

ᐃᓕᓴᐃᔨᓄᑦ ᐊᑐᖅᑕᑦ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᖁᔭᓐᓇᒦᕈᒪᕙᒃᑲ 

ᓄᓇᕗᒻᒥ ᐃᓕᓴᐃᔨᒫᑦ ᐊᒃᓱᕈᖅᖢᑎᒃ 

ᐃᓕᓴᐃᖃᑦᑕᕐᓂᖏᓐᓂᒃ 

ᐱᓇᓱᐊᖅᑎᑕᐅᖃᑦᑕᕐᓂᖏᓐᓄᓪᓗ ᓴᖅᑭᑦᑎᓇᓱᒃᖢᑎᒃ 

ᐱᔾᔪᓯᑦᑎᐊᕐᓇᖅᑐᓂᒃ ᑐᙵᓇᖅᑐᓂᒡᓗ 

ᐃᓕᓐᓂᐊᕐᕕᔅᓯᖕᓂᒃ. ᐃᓕᓴᐃᔩᑦ 

ᑐᙵᕕᒋᔭᐅᓪᓚᕆᒻᒪᑕ ᐃᓕᓐᓂᐊᖅᑐᓕᕆᔨᑦᑎᓐᓄᑦ.  
 

ᐅᖃᖅᑏᖏᓛᒃ, ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᖅ 

ᐊᒻᒪᓗ ᓄᓇᕐᔪᐊᕐᒥ ᐃᓕᓴᐃᔩᑦ ᐅᓪᓗᖓ, ᑖᒃᑯᐊ 

ᒪᕐᕉᕘᒃ ᐊᕐᕌᒍᓕᒫᒧᑦ ᐱᓕᕆᐊᑦ ᐊᑐᖅᑕᐅᔪᑦ 

ᐅᔾᔨᕆᔭᐅᓕᖅᑎᑦᑎᓂᕐᒧᑦ ᐱᓕᕆᐊᖑᔪᓐᓇᖅᑐᓄᑦ 

ᐱᐅᔪᓂᒃ ᐊᒻᒪᓗ ᐃᓚᐅᕝᕕᐅᔪᓐᓇᖅᑐᓄᑦ ᐱᓕᕆᐊᓂᒃ 

ᐊᒻᒪᓗ ᖁᕕᐊᓲᑕᐅᓲᓄᑦ. ᑖᒃᑯᐊ ᐅᓪᓗᐃᑦ 

ᐅᔾᔨᕆᔭᐅᓕᖅᑎᑦᑎᔾᔪᑏᑦ ᐱᓕᕆᐊᑦ 

ᐱᐊᓂᒃᑕᐅᕙᓪᓕᐊᔪᓄᑦ ᐃᓕᓐᓂᐊᕐᕕᑦᑎᓐᓂ. 

ᓂᕆᐅᓐᓇᕐᓂᖅᓴᐅᕗᑦ ᐊᒻᒪᓗ ᐊᑦᑕᕐᓇᓐᖏᖦᖢᑎᒃ 

ᐃᓕᓐᓂᐊᕐᕕᖕᒥ. 

 

ᐅᖃᖅᑏ, ᖁᔭᓕᖃᑦᑕᕐᓚᕗᑦ ᐃᓕᓴᐃᔩᑦ  

ᓄᓇᓕᑦᑎᓐᓂ ᐊᒻᒪᓗ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᐅᖃᑕᐅᔪᑦ 

ᐃᓕᓐᓂᐊᖅᑎᖁᑎᑦᑎᓐᓂᒃ ᐃᓕᓴᐃᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 115 - 5(2): 

ᐃᑯᒻᒪᖅᑯᑎᓕᕆᓂᕐᒧᑦ ᐅᔭᕋᕐᓂᐊᕐᓂᕐᒧᓪᓗ 

ᒥᓂᔅᑕᐃᑦ ᑲᑎᒪᓂᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

ᓯᓚᑐᓂᐊᓗᐃᑦ ᓴᖅᑭᖅᑲᐅᖕᒪᑦ.  

 

ᐅᖃᖅᑏ, ᐊᒻᒪᓗ ᖃᐅᔨᒪᔪᐃᓐᓇᐅᕗᒍᑦ ᓄᓇᕗᑦ 

ᑖᓐᓇ ᓄᓇᒥᐅᑕᓂᒃ ᐱᓕᕐᔪᐊᒻᒪᕆᐊᓘᖕᒪᑦ ᐊᒻᒪᓗ 

ᐊᐅᓚᑕᐅᑦᑎᐊᖅᐸᑕ ᑕᒪᒃᑯᐊ ᐊᔾᔨᒌᓐᖏᑦᑐᓄᑦ 

ᐃᓕᐅᖅᑲᖅᑕᐅᓂᐊᖅᑐᑦ ᐊᒻᒪᓗ 

ᑮᓇᐅᔭᓕᐅᕈᑎᒋᔭᐅᓕᕐᓗᑎᒃ ᓄᓇᕗᒻᒥᐅᓄᑦ. 

 

ᐅᖃᖅᑏ, ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ ᓄᓇᕗᒻᒥ 

ᑕᒪᒃᑯᐊ ᓄᓇᒥᐅᑕᐃᑦ ᐊᐅᓚᑕᐅᑦᑎᐊᖁᓪᓗᒋᑦ 

ᐃᖅᑲᓇᐃᔭᖃᑎᓂᒃ ᐱᖃᑎᒋᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦ, ᐊᒻᒪ ᐃᓄᐃᑦ ᑎᒥᖁᑎᖏᑦ. ᑕᐃᒪᓐᓇ 

ᑲᑐᔾᔨᓂᖅ ᐊᑐᖅᖢᓂᔾᔪᒃ ᑐᑦᑕᕐᕕᒋᔭᐅᖦᖤᐱᒃᐳᑦ 

ᐃᖅᑲᓇᐃᔭᖃᑎᒋᔭᕆᐊᖃᖅᑎᓪᓗᑎᒃᑯᑦ ᒐᕙᒪᖃᕐᕖᑦ 

ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᐊᑦᑐᖅᑕᐅᔪᓪᓗ. 

 

ᑕᒪᑐᒪᓂ ᐋᒡᒌᓯᐅᓚᐅᖅᑐᒥ ᒥᓂᔅᑕ ᐃᖃᓪᓗᐊᖅ 

ᐊᒻᒪᓗ ᐅᕙᖓ ᐊᕐᕌᒍᑕᒫᖅᓯᐅᑏᑦ 

ᐆᒻᒪᖅᑯᑎᓕᕆᓂᕐᒧᑦ ᐅᔭᕋᖕᓂᐊᕐᓂᓕᕆᓂᕐᒧᓪᓗ 

ᒥᓂᔅᑕᐃᑦ ᑲᑎᒪᕐᔪᐊᖅᑎᓪᓗᒋᑦ ᐃᖃᓗᖕᓂ. 

ᒥᓂᔅᑕᐃᑦ ᑕᕝᕙᓃᖃᑕᐅᓚᐅᖅᓯᒪᔪᑦ ᐊᒻᒪᓗ 7−ᓂᒃ 

ᓄᓇᓕᖕᓃᙶᖅᑐᑦ ᐊᒻᒪᓗ ᒪᕐᕉᖕᓂᒃ 

ᒐᕙᒪᖃᕐᕕᖕᓂᒃ ᐅᑭᐅᖅᑕᖅᑐᒥ. 

ᑕᐃᑲᓃᑦᑐᖃᓚᐅᕐᒥᔪᖅ ᓄᓇᕗᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓃᙶᖅᑐᑦ, ᑲᓇᑕᒥ ᐃᓄᐃᑦ, 

ᐊᒻᒪᓗ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᑦ ᐊᒻᒪᓗ 

ᓴᓇᔨᓪᓚᕇᑦ.  

 

ᑕᐃᒪᓐᓇ ᑲᓇᑕᓕᒫᒥ ᑲᑎᒪᕐᔪᐊᕐᓂᖅᑕᖃᖅᑎᓪᓗᒍ  

ᓄᓇᕗᒻᒥ, ᓴᖅᑭᑎᑦᑎᓚᐅᖅᑐᒍᑦ ᑕᒪᒃᑯᐊ 

ᐱᖁᑎᕐᔪᐊᑦ ᐱᑕᖃᓐᖏᓗᐊᕐᓂᖏᓐᓂᒃ ᓄᓇᕗᒻᒥ 

ᐊᒻᒪᓗ ᑲᔪᖏᖅᐳᖓ ᐃᑲᔪᖅᓱᖅᑕᐅᑦᑎᐊᖅᓯᒪᒐᑦᑕ 

ᑕᒪᑐᒪᙵᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐅᑭᐅᖅᑕᖅᑑᑉ ᒐᕙᒪᖏᓐᓂᒃ ᐊᒻᒪᓗ 

ᒥᓂᔅᑕᐅᖃᑎᑦᑎᓐᓂᒃ. 

 

ᐅᖃᖅᑏ, ᓱᓕ ᓴᖅᑭᔮᖅᑎᑦᑎᕗᒍᑦ ᑲᑐᔾᔨᖃᑎᒌᖕᓂᒃ 

ᐊᑐᖅᑕᐅᔭᕆᐊᖃᕐᒪᑦ ᐃᓄᖕᓂᒃ ᐊᓯᖏᓐᓄᓪᓗ 

ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ 

ᐆᒻᒪᖅᑯᑎᓕᕆᓂᕐᒧᑦ ᐅᔭᕋᖕᓂᐊᕐᓂᓕᕆᓂᕐᒧᓪᓗ 

ᐊᐅᓚᑦᑎᔨᐅᖃᑕᐅᔪᓂᒃ.  

 

ᓈᒻᒪᒃᓯᒃᐸᑦ ᑲᑐᔾᔨᖃᑎᒌᖕᓂᒃᑯᑦ ᐅᓂᒃᑳᓕᐊᑦ 

ᒪᓕᒐᓕᐅᕐᕕᖕᒧᑦ ᓴᖅᑭᓐᓂᐊᖅᑕᒃᑲ. ᑕᒪᓐᓇ 

ᑲᓇᑕᒥᐅᓕᒫᑦ ᑲᑎᒪᓚᐅᕐᒪᑕ ᐃᖃᓗᖕᓂ 

ᐆᒻᒪᖅᑯᑎᓕᕆᓂᕐᒧᑦ ᐅᔭᕋᖕᓂᐊᕐᓂᓕᕆᓂᕐᒧᓪᓗ 

ᒥᓂᔅᑕᐃᑦ ᑲᑎᒪᕐᔪᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 2. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑐ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᓕᕆᖃᑎᒌᓐᓂᖅ ᐱᒻᒪᕆᐅᓂᖓ 

ᒪᓕᒐᓕᐅᕐᕕᒻᒥ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐊᑭᑦᑎᐊᑦᑎᓐᓃᑦᑐᓪᓗ, 

ᓄᓇᕘᒥᐅᑦ ᐱᓗᐊᖅᑐᒥᒃ.  

 

ᐅᓪᓗᒥ ᓂᑯᕕᔾᔪᑎᖃᖅᑐᖓ ᐅᖃᖅᑎᑦᑎᔩ, ᑕᐃᒪ 

ᐅᖃᖃᑦᑕᖅᓯᖅᒪᒐᒪ ᐃᓐᓇᕐᓄᑦ 

ᑐᙵᕕᒋᓂᐊᕐᓂᕋᖅᖢᒋᑦ. ᒪᑯᐊᓗ ᒪᒃᑯᒃᑐᐃᑦ 

ᓂᐱᖃᕈᑎᒋᓂᐊᕐᓂᕋᖅᖢᒋᑦ.  

 

ᐅᓇ ᐅᓪᓗᒥ ᓂᑯᕕᔾᔪᑎᒋᔭᕋ ᐅᖃᖅᑎᑦᑎᔩ, ᐄ,  

ᐅᔾᔨᕈᓱᒃᑎᑕᐅᒋᐊᓵᖅᑐᒍᑦ ᑕᕝᕙᓂ. 

ᐊᔪᕐᓇᕈᓘᔭᖃᑦᑕᓚᐅᕐᒪᑦ ᑭᓯᐊᓂ ᓴᐱᕐᓇᖏᖦᖢᓂ. 

ᒪᓐᓇ ᐃᑲᔪᖅᑎᒌᖕᓂᖅ ᑕᕝᕙᓂ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1651 

ᐃᒡᓗᕐᔪᐊᕆᔭᑦᑎᓐᓂ 

ᐊᒃᓱᕉᑎᒋᒋᐊᒃᑲᓐᓂᕆᐊᖃᓕᖅᑕᕗᑦ 

ᑐᓴᕐᓂᖃᑦᑕᕐᒥᖕᒪᑦ ᖃᓄᑐᐃᓐᓇᖅ 

ᑐᓴᕐᓇᖃᑦᑕᓕᕐᒪᑦ.  

 

ᓯᕗᓕᐅᖅᑏᑦ, ᑕᒪᒃᑭᑦᑎᐊᖅ ᓯᕗᓕᐅᖅᑎᐅᒐᔅᓯ 

ᐅᕙᓃᑦᑐᑎᒍᑦ ᓯᕗᓕᐅᖅᑎᑎᒍᒡᒎᖅ 

ᐃᑲᔪᖅᑎᒌᑦᑎᐊᒃᑲᓐᓂᓚᐅᖅᑕ, ᓄᓇᕘᒥᐅᓄᑦ. 

ᑕᒪᓐᓇ ᑕᐅᑐᒃᑕᐅᓂᕆᖃᑦᑕᖅᑕᕗᑦ ᑕᕐᕆᔭᐅᑎᒃᑯᑦ 

ᐊᒃᓱᕈᓕᕌᖓᑦᑕ ᐃᒻᒪᖄ ᐊᒃᓱᕈᖃᑕᐅᖃᑦᑕᕐᒥᖕᒪᑕ. 

 

ᐅᓇ ᐅᖃᕋᓱᒃᐳᖓ ᐊᒃᓱᕈᕐᓂᖅ ᐅᕙᙵᑦᑕᐅᖅ 

ᓇᓗᓕᖃᑦᑕᕋᓗᐊᖅᑎᓪᓗᖓ, 

ᐊᔪᓕᓚᐅᖅᐸᒃᑲᓗᐊᕆᓪᓗᖓ ᑖᒃᑯᐊ ᑭᒡᒐᖅᑐᖅᑕᒃᑲ 

ᐊᒃᓱᕈᐊᕆᓂᐊᕋᒃᑭᑦ. ᑖᓐᓇ 

ᐃᖅᑲᐅᒪᒋᐊᕆᐊᖃᖃᑦᑕᖅᑕᕗᑦ ᑭᒡᒐᖅᑐᖅᑕᕗᑦ 

ᓄᓇᕘᒻᒥᐅᑦ.  

 

ᐅᖃᐅᔾᔭᐅᕋᑖᖅᐳᒍᑦ ᑕᕝᕙ, ᐅᖃᖅᑎᑦᑎᔨᒥᒃ. 

ᑕᒪᓐᓇᒎᖅ ᓴᖅᑭᔮᖅᑎᖏᔾᔫᒥᒋᐊᓚᐅᓪᓚᕗᑦ ᐃᒻᒪᖄ 

ᒪᓐᓇ ᐃᑲᔫᕋᓲᑎᒋᓇᓱᒃᑕᕗᑦ 

ᐊᒃᓱᕈᐊᕆᒃᑲᓐᓂᓚᐅᕐᓚᕗᑦ, ᓄᓇᕘᒥᐅᑦ ᑕᐅᑐᖕᒪᑕ 

ᑖᒃᑯᐊ ᐊᒃᓱᕉᑎᒋᒋᐊᖃᕋᓱᒋᒃᑲᓐᓂᓕᖅᖢᒋᓪᓕ 

ᓂᑯᕕᔾᔪᑎᒋᔭᕋ ᑕᒪᓐᓇ. 

 

ᐃᓐᓇᐃᑦ ᐅᑯᐊ ᓯᕗᓕᕗᑦ ᐃᒻᒥᓂᒃ ᐃᒡᓗᕕᒐᕐᓂᒃ, 

ᑐᐱᕐᒥᒃ ᐱᕈᖅᓯᒪᔪᐃᑦ ᐊᒃᓱᕈᖅᖢᑎᒃ 

ᐱᕈᖅᓴᓚᐅᕐᒪᑕ. ᐅᕙᑦᑎᑑᖏᑦᑐᕐᓕ. ᐃᓅᓯᖓᓄᑦ 

ᐊᒃᑐᐊᓪᓚᑦᑖᖅᑐᓂᒃ ᐱᓕᕆᕙᓚᐅᕐᒪᑕ. 

ᐅᕙᒍᑦᑕᐅᕐᖑᓇ ᐃᖅᑲᐅᒪᒋᐊᒃᑲᓐᓂᕆᐊᖃᖅᑕᕗᑦ 

ᐃᓅᓯᖏᓐᓂᒃᑕᐅᖅ ᐊᒃᓱᕈᐊᕆᔭᕆᐊᖃᕐᒥᔭᕗᑦ  

ᑖᒃᑯᐊ ᓄᓇᕗᒻᒥᐅᑦ.  

 

ᑕᒪᓐᓇ ᑕᕝᕙ ᓂᑯᕕᔾᔪᑎᒋᕋᑖᖅᐸᕋ ᐅᖃᖅᑎᑦᑎᔩ, 

ᓄᓇᕘᒻᒥᐅᖑᔪᓯᒍᑦ ᐅᓪᓗᖃᑦᑎᐊᕐᓂᐊᖅᐳᓯ ᐊᒻᒪ 

ᐊᒃᓱᕈᕆᐊᒃᑲᓐᓂᕐᓂᐊᕆᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᒪᒃᑯᓐᓂᖅᓴᐃᑦ ᐊᓯᕙᖅᑏᑦ 

ᐊᑦᑕᓇᖅᑐᒦᖁᔭᐅᓐᖏᓐᓂᖏᑦ 

ᓯᑯᕋᑖᓚᐅᖅᑎᓪᓗᒍ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒥᑦᑕᐅᖅ 

ᓂᑯᕕᐅᑎᖃᖅᑐᖓ ᑕᐃᒪ ᑲᑎᒪᓂᖅᐳᑦ 

ᐃᓱᓕᑉᐸᓪᓕᐊᔪᒫᓕᕐᒥᒻᒪᑦ ᑕᒫᓂ ᐱᓇᓱᐊᕈᓯᕐᒥ 

ᑭᖑᓪᓕᖅᐹᕆᓂᐊᓕᕐᒥᒐᑦᑎᒍ.  

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᐆᒥᖓ 

ᓇᓗᓇᐃᖅᓯᔪᒪᔪᖓ, ᑕᐃᒪ 

ᐅᑭᐊᒃᓴᖅᐸᓪᓕᐊᓕᕐᒥᒻᒪᑦ ᓄᓇᒋᔭᕗᑦ ᑕᒪᓐᓇ, 

ᐅᑭᐊᒃᓵᕈᖅᐸᓪᓕᐊᓕᕐᒥᒻᒪᑦ ᐃᓛᒃ, 

ᐅᑭᐅᖅᐸᓪᓕᐊᓂᐊᓕᕐᒥᒻᒪᑦ ᓯᑯᕙᓪᓕᐊᓕᖅᑐᓂᓗ. 

 

ᐅᖃᖅᑎᑦᑎᔩ, ᐃᖅᑲᐅᒪᖃᑎᒋᔪᒪᕙᔅᓯ ᐊᒻᒪᓗ 

ᐃᖅᑲᐃᑎᑦᑎᒋᐊᖃᑎᒋᔪᒪᕙᔅᓯ ᐊᒻᒪᓗ 

ᐃᖅᑲᐃᑎᑦᑎᔪᒪᕗᖓ ᐃᓅᓱᒃᑐᖁᑎᑦᑎᓐᓂᒃ, 

ᐅᑭᐊᒃᓵᖑᓂᐊᓕᕐᒥᒻᒪᑦ ᓯᑯᕙᓪᓕᐊᓂᐊᓕᕐᒥᒻᒪᑦ 

ᓇᖏᐊᕐᓇᖅᐸᓪᓕᐊᓂᐊᕐᒥᒻᒪᑦ ᑕᒪᓐᓇ 

ᐊᑐᖃᑦᑕᓂᐊᖅᑕᖓ ᐊᓯᕙᖅᑏᑦ. 

 

ᐅᓪᓗᒥ ᖃᐅᔨᒪᔪᐃᓐᓇᐅᒐᑦᑕ ᓄᖑᑉᐸᓪᓕᐊᒻᒪᑕ 

ᑕᐃᒃᑯᐊ ᐅᖃᐅᔾᔪᐃᔨᒋᕙᓚᐅᖅᑕᕗᑦ, ᐃᓐᓇᐃᑦ 

ᐃᓐᓇᐅᓂᖅᓴᐃᑦ ᐃᓄᒃᑎᑐᓪᓚᕆᐊᓗᒃ 

ᖃᐅᔨᒪᓚᐅᖅᑐᑦ. ᐅᕙᒍᑦ  

ᓂᓪᓕᐊᔫᒥᖃᑦᑕᕆᐊᖃᕐᒥᒐᑦᑕᑦᑕᐅᖅ. 

ᐅᕙᒍᒃᓴᑑᓂᐊᓕᕋᑦᑕ ᓇᓗᓇᓐᖏᑦᑐᖅ ᑕᐃᒃᑯᐊ 

ᓯᕗᓕᕆᓚᐅᖅᑕᕗᑦ ᓄᖑᑉᐸᓪᓕᐊᑎᓪᓗᒋᑦ.  

 

ᐅᕙᒍᑦ ᑲᑎᒪᓂᐅᑉ ᐃᓗᐊᒎᒐᓗᐊᖅ 

ᐃᖅᑲᐃᑎᑦᑎᒋᐊᒃᑲᓐᓂᖃᑦᑕᖅᑕ ᑕᒪᒃᑯᓂᖓ 

ᒪᒃᑯᑦᑐᖁᑎᑯᓗᑦᑎᓐᓂᒃ ᐱᓗᐊᖅᑐᖅ, 

ᐊᖑᓇᓱᑦᑎᓪᓚᕇᑦ ᓇᖏᐊᕐᓇᕐᓂᐊᓂᒃ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖏᐊᕐᓇᖃᑦᑕᓂᐊᕐᓂᕆᔭᖓᓂᒃ ᓯᑰᑉ ᓵᑦᑑᑎᓪᓗᒍ. 

ᑕᒪᓐᓇ ᐊᔪᐃᓐᓇᕐᕕᐅᔭᕆᐊᖃᓐᖏᓐᓂᖓᓂᒃ 

ᒪᒃᑯᑦᑐᖁᑎᕗᑦ ᐃᖅᑲᐃᑎᒃᑲᓐᓂᖃᑦᑕᕐᓚᕗᑦ ᐊᒻᒪᓗ 

ᐊᐱᖅᓱᑲᓐᓂᖃᑦᑕᖁᓚᕗᑦ ᐃᓐᓇᕆᔭᒥᓄᑦ ᓯᑯ 

ᐊᑐᕋᔅᓴᐅᓕᕋᓗᐊᕐᒪᖔᖅ. 

 

ᐊᒻᒪᓗ ᐊᖑᑏᑦ ᐅᖃᐅᓯᖓᑦ 

ᐅᖃᐅᓯᕆᔭᐅᓪᓚᕆᑦᑐᖅ ᐊᖑᑎᓄᑦ, ᐅᓈᕉᖅ 

ᐊᖑᑎᐅᑉ ᐱᖃᑎᓪᓚᕆᖓ ᐅᑭᐊᒃᓵᖅ ᐅᑭᐅᕋᑖᒃᑯᑦ. 

ᑖᓐᓇ ᐳᐃᒍᖅᑕᐅᑦᑕᐃᓕᓕ ᒪᒃᑯᑦᑐᖁᑎᒋᔭᑦᑎᓐᓄᑦ 

ᐅᓈᖅ, ᑑᖅ, ᑕᕝᕙ ᓯᑯᑉ ᓵᓐᓂᖓᓄᑦ 

ᖃᐅᔨᒪᔾᔪᑎᓪᓚᑦᑖᖅ. ᒪᒃᑯᑦᑐᖁᑎᕗᑦ ᑕᒪᑐᒧᖓ 

ᐃᖅᑲᐃᑎᒃᑲᓐᓂᖃᑦᑕᕐᓚᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᓄᐊᑕᓐ ᕼᐊᐃᔅ ᓄᑖᒥᒃ 

ᓂᐱᓕᐅᖅᓯᒪᓂᖏᓐᓄᑦ ᓴᖅᑮᓂᖏᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ 

ᓯᕗᓕᐅᖅᑎᓗ.  

 

ᐆᒥᖓ ᓇᖏᖅᓯᔾᔪᑎᖃᖅᑐᖓ ᐅᖃᖅᑎᑦᑎᔩ, ᐃᓛᒃ 

ᖃᐅᔨᒪᒐᑦᑕ ᑕᒪᒃᑯᐊ ᐃᓄᐃᑦ ᐊᔪᓐᖏᒻᒪᑕ. 

ᐊᔪᓐᖏᑦᑐᕐᔪᐊᖑᖕᒪᑕ ᐃᓐᖏᖅᑎᖁᑎᕗᑦ 

ᐊᒥᓱᙳᖅᐸᓪᓕᐊᓕᕐᒪᑕ. ᑐᓴᕐᓂᖅᖢᑎᒡᓗ 

ᐃᓄᒃᑎᑐᑦ ᐃᓐᖏᖅᑐᑦ. ᐱᒃᑯᒋᕐᔪᐊᖅᑕᒃᑲ. 

ᑕᐃᒪᐃᓛᒃ ᑕᒪᐅᖓ ᑲᓇᑕᒥᐅᑕᓄᓪᓗ 

ᓯᓚᑖᓅᓪᓘᓐᓃᑦ ᐊᒡᓛᑦ ᖃᐅᔨᒪᔭᐅᕙᓪᓕᐊᓕᕐᒪᑕ. 

ᐃᒻᒪᖄ ᑕᕝᕙᓂ ᐃᓐᖏᕐᔫᒥᖃᑦᑕᕈᑦᑕ 

ᐃᓅᖃᑎᒌᑦᑎᐊᕈᓐᓇᖅᐳᒍᑦ.  

 

>>ᐃᓪᓚᖅᑐᑦ 

 

ᐃᓛᒃ ᐅᓪᓗᒥ ᐱᒃᑯᓕᔾᔪᑎᖃᑦᑎᐊᕋᒪ ᑖᒃᑯᐊ  

ᐱᕙᓪᓕᐊᔪᒃᑯᓪᓗ ᑐᓴᖅᓯᒪᓚᐅᖅᖢᑎᒍᑦ ᑭᓯᐊᓂ 

ᖃᐅᔨᒪᑦᑎᐊᖅᖢᒋᓪᓗ ᑖᒃᑯᐊ ᐃᒡᓗᓕᖕᒦᙶᖅᑐᐃᑦ 

ᐅᑭᐅᖅᑕᖅᑐᒥ ᕼᐊᐃᔾ. ᖃᓪᓗᓇᐅᔭᕐᓗᒍ ᐅᖃᕐᓗᒍ 

ᓄᐊᑐᓐ ᕼᐊᐃᔾ. ᑖᒃᑯᐊ ᓄᑖᒥᒃ ᑕᐃᒪ ᓂᐱᖁᑎᒥᒃ 

ᐃᒻᒪᖄ ᓂᐱᖁᑎᒥᒃ ᐅᖃᑦᑎᐊᕋᓗᐊᖅᐳᖓ, ᐃᒃᑯᐊ 

ᐊᖕᒪᓗᓐᖏᑦᑐᑦ ᑕᐃᒃᑯᐊᑐᖃᐃᑦ. ᓯᕿᓐᓈᕈᒃ, 

ᐊᑎᖃᖅᖢᓂ. ᑖᓐᓇ ᑐᑭᖃᕐᒪᑦ ᓯᕿᓂᖅ 

ᓄᐃᓕᓵᖅᑎᓪᓗᒍ ᓯᕿᓂᖃᓐᖏᔅᓲᔭᓚᐅᖅᖢᓂ 

ᑖᔅᓱᒥᖓ ᑐᑭᖃᕐᒪᑦ. ᐊᒻᒪᓗ ᓄᕖᕝᕙ 23−ᖑᓕᖅᐸᑦ 

ᓴᖅᑭᓛᕐᒪᑦ ᐃᖅᑲᐅᒪᓂᐊᖅᐸᓯᐅᒃ. ᑐᓴᕐᓂᕐᔪᐊᕐᒪᑕ 

ᑖᒃᑯᐊ. ᐊᒻᒪᓗ ᖃᐅᔨᒪᔪᒃᓴᐅᕗᓯ 

ᑐᓴᕐᓈᖃᑦᑕᖅᓯᒪᔪᒃᓴᐅᕗᓯ ᐃᓚᐃᑎᒍᑦ. 

ᑕᒪᒃᑭᓐᖏᒃᑯᔅᓯ. ᑖᓐᓇ ᐊᖓᔪᒃᓴᑯᓗᒐ ᐊᒃᓱᐊᓗᒃ 

ᑐᓴᕐᓂᖃᑦᑕᕐᒪᑦ. ᑖᒃᑯᐊ ᑕᕝᕙ 

ᐃᓐᖏᖅᑎᓪᓚᕆᐅᖕᒪᑕ ᑖᒃᑯᓇᙵᑦ. 

 

ᐃᓛᒃ, ᐅᖃᖅᑎᑦᑎᔩ, ᑖᒃᑯᐊ ᐱᒃᑯᒋᒃᑲᓐᓂᖅᐸᒃᑲ 

ᐃᓐᖏᖅᑏᑦ, ᐱᙳᐊᖅᑏᑦ, ᔭᐃᒥᓯ ᐅᖔᓛᖅ, 

ᓇᐃᓴᓂ ᖃᒪᓂᖅ, ᔫ ᐃᓅᔭᖅ, ᐊᒻᒪᓗ ᐋᓚᓐ 

ᕿᙳᖅ. ᑖᒃᑯᐊ ᐃᒡᓗᓕᐅᖕᒥᐅᑕᓪᓚᕇᑦ. ᐱᒃᑯᒋᕙᒃᑲ 

ᑕᒪᕐᒥᑦᑎᐊᖅ ᑐᓵᖃᑦᑕᕐᓚᕗᑦ. ᐃᖅᑲᐅᒪᓂᐊᖅᐳᓯ 

ᓄᕖᕝᕙ 23-ᒥᒃ ᓄᑖᑦᑎᐊᖅ ᓴᖅᑭᓛᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

ᑲᖏᖅᖠᓂᐅᑉ 16 ᑐᖔᓂᓗ ᐊᖅᑭᑦᑎᖏᑦ 

ᒎᓗᑖᖅᑐᖅ (ᑕᐅᑐᓐᖏ)  
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᐅᖃᐅᓯᕆᖅᑲᐅᔭᑎᑦ ᖁᔭᒋᕙᒃᑲ.  
 

ᐱᓇᓱᐊᕈᓯᐅᖅᑲᐅᔪᒥ 

ᒪᓕᒐᓕᐅᖅᑎᐅᔫᔭᕈᓐᓃᓚᐅᕋᒪ ᐃᕆᐊᓛᖅᓱᖓᓗ 

ᐊᒡᒐᒐᓄᓪᓗ ᐸᑦᑕᒃᑐᖃᑦᑕᖅᓱᖓ ᐊᖅᓴᖅᑐᓂᒃ 

ᒪᒃᑯᒃᑐᓂᒃ ᑕᐅᑐᓕᕋᒪ. ᓴᕆᒪᓱᑦᑎᐊᕋᒪ ᑖᒃᑯᐊ 

ᑲᖏᖅᓯᓂᕐᒥᐅᑕᑯᓗᐃᑦ ᐊᕐᓇᑯᓗᐃᑦ ᐊᑖᓂ 

ᐅᑭᐅᖃᖅᑕᑦ 16 ᓵᓚᒃᓴᓚᐅᕐᒪᑕ ᒎᓗᑖᖅᓱᑎᒃ. 

ᐊᑎᖏᑦ ᑕᐃᓂᐊᕋᒃᑭᑦ ᑖᒃᑯᐊ, ᖁᕕᐊᓇᖅ! 
 

>>ᐸᑦᑕᑐᖅᑐᑦ 

 

ᓵᓐᑕᐃ ᑎᐊᔾ, ᑲᐃᓕ ᖃᕐᓕᒃ, ᐋᒻᐳᕐ ᒍᕌᒻ, ᕉᒪᓇ 

ᓂᕕᐊᑦᓯᐊᖅ, ᓯᐅᕌᓇ ᓂᓚᐅᓛᖅ, ᓵᔅᑕ ᓯᓯᒃ−ᑭᓕᐅ,  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᕆᔅᑐᓪ ᓴᒻᒧᖅᑐᖅ, ᓴᓃᓴ ᓇᑯᓛᖅ ᐊᒻᒪ ᐊᑐᐊᑦ 

ᐊᓕᔭᖅ. ᒥᐊᓂᖅᓯᔨᖃᖅᓱᑎᒃ, ᑭᓇᐃᓐᓇ, ᐊᓕᔭᕐᒥᒃ 

ᐊᑎᐊᓂᒃ ᑭᖑᓪᓕᖅᐸᖅ ᐊᑎᖃᕐᒥᔫᒐᓗᐊᖅ.  

 

ᐊᒻᒪᑦᑕᐅᖅ ᑎᑭᕌᕐᔪᐊᕐᒥ ᑖᓐᓇ ᐅᔪᕈᒐ, ᔮᓐ ᕗᐊᐃᓯ 

ᑕᑯᔭᖅᑐᓚᐅᕐᒪᖔᑕ ᐅᐱᒍᓱᑦᑎᐊᓚᐅᕋᒪ 

ᑎᑭᕌᕐᔪᐊᕐᒥ ᐊᖅᓴᖅᑎᖏᑦ ᑕᐅᑐᕋᕐᓈᕋᒃᑭᑦ 

ᖄᖅᑲᖅᑐᖅᑎᑐᑦ ᓲᕐᓗ ᐅᕿᓚᓗᐊᒧᑦ ᑕᐅᑐᓚᐅᕋᒪ 

ᐅᐱᒋᑦᑎᐊᖅᐸᒃᑲ ᑭᓯᐊᓂ ᐅᐱᒋᓂᖅᐹᕆᕙᒃᑲ 

ᑲᖏᖅᓯᓂᕐᒥ 5-4 ᑎᑭᕌᕐᔪᐊᕐᒥᐅᑕᓂᒃ 

ᓵᓚᖃᓚᐅᕐᒪᑕ ᒎᓗᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

ᓄᓇᐃᑦ ᑭᓪᓕᖏᑦ ᐃᓱᒫᓘᑕᐅᔪᑦ ᑭᕙᓪᓕᐅᑉ 

ᓂᒋᐊᓂ (ᒪᐃᓐ)  

 

ᒪᐃᓐ: ᐲ, ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᑳ, 

ᒥᓂᔅᑕᐃᑦ, ᓯᕗᓕᖅᑎᓗ. ᑕᐃᒃᑯᐊ ᑎᑭᕌᕐᔪᐊᒥᐅᑦ 

ᕼᐋᓚᐅᓚᐅᕐᒪᑕ ᐄᑯᓗᒃ. ᐊᔪᓐᖏᑐᕐᔫᒐᓗᐊᕐᒪᑕ 

ᐃᒻᒪᖄ ᐊᕐᕌᒍ ᑲᖏᖅᖠᓂᕐᒥᐅᑦ ᕼᐊᓚᒋᔭᐅᒍᒫᑦ.  

 

>>ᐃᔪᖅᑐᑦ 

 

ᐆᒥᖓᓕ ᑭᕼᐃᐊᓂ ᐅᖃᐅᓯᖃᕈᐊᖅᖢᖓ 

ᐅᖃᖅᑎᑦᑎᔩ, ᐃᕼᐅᒫᓘᑎᒋᔭᐅᔪᒥᒃ 

ᑭᑉᒐᖅᑐᑉᑕᒻᓃᓐᖔᖅᑐᖅ ᑖᒻᓇ, ᓄᓇᑖᕐᓂᓗᖕᓂᖅ. 

ᑕᒫᓂ ᓄᓇᕘᑉ ᐃᓗᐊᓂ ᐃᖏᕐᕋᖕᒪᑦ ᕼᐅᓕ, 

ᐊᐅᓪᓛᕐᒪᑦ ᕼᐅᓕ.  

 

ᑕᒫᓂ ᐊᕐᕕᐊᑦ ᖃᓂᒋᔭᖓᓂ ᑎᒫᓂᒃ ᐊᒻᒪᓗ 

ᑎᑭᕐᕋᕐᔫᓪᓗ ᑎᒫᓂᒃ ᒫᓂᑑᕙᓃᓐᖔᖅᓯᒪᔪᑦ ᑕᒪᒃᑯᐊ  

ᐊᓪᓚᐃᑦ, ᐃᖅᑭᓖᑦ ᓄᓇᑖᕐᓂᓗᒃᓯᒪᖕᒪᑕ. ᑕᒪᓐᓇ 

ᐅᑭᐅᓄᑦ ᐊᒥᓱᓄᑦ ᐱᓕᕆᐊᖑᓕᖅᖢᓂᓪᓗ 

ᖃᐅᔨᒪᔭᐅᕗᖅ ᓇᓂᒥᐊᖅ ᐊᒻᒪᓗ ᐃᓄᐃᑦ 

ᓄᓇᕗᒻᒥᐅᑦ ᓄᓇᑖᕐᓂᓗᒃᖢᑎᒃ ᒫᓂᑑᕝᕙ 

ᐃᓗᐊᓄᑦ. ᑕᒪᓐᓇ ᐊᐅᓪᓚᕐᒪᑦ ᕼᐅᓕ. 

ᐊᐃᕙᖃᑎᒌᖕᒪᑕ ᕼᐅᓕ.  

 

ᐅᑯᐊ ᑭᒡᒐᖅᑐᖅᑕᒃᑲ ᐃᓚᖏᑦ 

ᑐᑭᕼᐃᒃᑲᓐᓂᕈᐊᕋᓗᐊᕐᒪᑕ ᑕᒪᑦᑐᒪ ᒥᒃᕼᐋᓄᑦ. 

ᖃᓄᖅ ᐊᖑᓇᕼᐅᒃᑐᓕᕆᓂᖅ ᐅᕝᕙᓘᓐᓃᑦ ᓄᓇᒥ 

ᓄᓇᒥᕼᐃᐅᕐᓂᖅ, ᖃᓄᖅ ᑕᒪᒃᑯᐊ ᓄᓇ 

ᖃᐅᔨᒪᔭᑐᖃᕆᒐᓗᐊᕐᒪᒋᑦ ᐃᓄᐃᑦ.  

 

ᖃᓄᖅ ᑕᐃᒪ ᓄᓇᑖᕐᓂᓗᖕᓂᖅ ᑕᒪᓐᓇ 

ᐊᓂᒍᖅᕼᐃᒪᓕᖅᐸᑦ ᐊᖏᕈᑎᑖᖅᓯᒪᓕᖅᐸᑕ. 

ᑖᒃᑯᐊ ᑭᒡᒐᖅᑐᖅᑕᒃᑲ ᖃᓄᖅ ᐊᒃᑐᖅᑕᐅᓂᐊᕐᒪᖔᑖ 

ᑐᑭᕼᐃᒃᑲᓐᓂᕈᐊᖅᕼᐃᒪᔫᒐᓗᐃᑦ. ᐊᒻᒪᓗ ᑕᒪᒃᑯᐊ 

ᓄᓇᖃᖅᕼᐃᒪᔪᕕᓃᑦ ᐊᕼᐃᐊᕐᒥᐅᑦ, 

ᑭᙵᕐᔪᐊᓕᖕᒥᐅᑦ, ᐊᕼᐃᖏᓪᓗ, 

ᐃᕼᐅᒫᓗᒋᔭᖃᕋᓗᐊᕐᒪᑕ ᑕᒪᑦᑐᒥᖓ. 

 

ᑕᐃᒪ ᖃᐅᔨᒪᔪᖓᐅᒐᓗᐊᖅ ᓄᓇᕗᑦ ᒐᕙᒪᒃᑯᑦ 

ᐊᐃᕙᖃᑎᒌᖕᓂᐅᔪᒥᒃ ᐃᑲᔪᖅᑐᐃᖦᖢᑎᒃ 

ᓂᑉᔮᑕᖅᕼᐃᒪᔫᒐᓗᐃᑦ. ᑭᕼᐃᐊᓂ ᖃᓄᓪᓗᐊᕕᒃ 

ᓄᓇᕗᑦ ᒐᕙᒪᖓ ᐃᓚᒋᔭᐅᒐᓗᐊᕐᒪᖔᑖ 

ᐊᐃᕙᖃᑎᒌᒃᑐᓂᒃ ᑐᕼᐊᐅᒪᑎᑕᐅᒐᓗᐊᕐᒪᖔᑖ. 

 

ᑐᑭᕼᐃᓂᓗᕼᐅᐊᕐᓂᐊᖅᑐᖓ ᐅᕙᑦᓯᐊᕈ 

ᐱᕕᖃᓕᕈᒪ. ᐅᑯᐊᓗ ᐃᓄᐃᑦ ᑭᒡᒐᖅᑐᖅᑕᒃᑲ  

ᖃᓄᖅ ᐊᒃᑐᖅᑕᐅᓇᔭᕐᒪᖔᑕ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1654 

ᐊᖏᕈᑎᑖᖅᕼᐃᒪᓕᖅᐸᑕ 

ᑐᑭᓯᔾᔪᑎᒋᒃᑲᓐᓂᕈᐊᕈᒫᕐᓗᒍ. ᒪ’ᓇ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

ᓄᑦ ᐊᕐᕌᒍᓄᑦ ᓄᓕᐊᖓᓗ 

ᑲᑎᑎᑕᐅᓯᒪᓕᖅᑑᒃ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐅᖅᓱᖅᑑᕐᒥᐅᑦ.  

 

ᐅᓐᓄᓴ ᓂᑯᕕᑦᑐᖓ ᓄᓕᐊᕋ 41−ᓂᒃ ᐊᕐᕌᒍᓂᒃ 

ᑲᑎᙵᓕᕋᓐᓄᒃ ᓇᓪᓕᐅᓂᖅᓯᐅᕐᒪᑦ 

ᑲᑎᑎᑕᐅᕕᒋᓯᒪᔭᕗᒃ.  

 

>>ᐸᑦᑕᑐᖅᑐᑦ 

 

ᖁᓐᖏᐊᖁᓇᐅᒐᓗᐊᖅ ᒫᓐᓇ ᐅᕝᕙᓘᓐᓃᑦ 

ᐃᓯᓕᓵᖅᑐᖅ. ᒫᓐᓇ ᐅᖃᐅᓯᒃᓴᑐᐊᕆᓕᖅᑕᒃᑲ 

ᓂᓪᓕᐊᕕᒋᓗᒋᑦ ᐊᖏᕐᕋᕈᒪ ᖁᕕᐊᓲᑎᒋᓛᖅᐸᕋ.  

 

>>ᐃᒡᓚᕐᒃᑐᑦ 

 

ᐅᓪᓗᖃᑦᓯᐊᕌᓗᖕᓂᐊᖅᐳᑎᑦ ᐅᓪᓗᒥ 

ᕿᑐᕐᖓᒃᑲᓂᒃ, ᐃᕐᖑᑕᑦᑎᓐᓂᓪᓗ ᑕᐃᒪᓐᓇ 

ᐱᔭᐅᕗᒍᑦ ᑕᐃᒃᑯᐊ ᐱᕈᖅᓴᑦᑎᐊᓚᐅᕋᕕᒋᑦ 

ᐃᓄᑦᑎᐊᕙᐅᓪᓗᑎᒃ. ᒫᓐᓇᓕ ᐋᓂ ᐋᖁᐊᖅ ᐅᓪᓗᒥ 

41−ᓂᒃ ᐊᕐᕌᒍᓂᒃ ᑲᑎᑎᑕᐅᓯᒪᓕᕋᓐᓄᒃ 

ᓇᓪᓕᐅᓂᖅᓯᐅᑦᑎᐊᖁᓪᓗᒍ.ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᖕᒧᑦ, ᒥᔅᑐ ᕼᐃᒃᔅ. 

ᐃᓕᑕᕆᔭᐅᓂᖓ ᐃᓕᓐᓂᐊᖅᑎ ᑎᒥᒥᒍᑦ 

ᐊᔪᕈᑎᖃᖅᑐᖅ (ᕼᐃᒃᔅ)  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓈᒻᒪᒃᓯᑉᐸᑦ ᐃᓕᓴᕆᓂᐊᖅᐸᕋ ᑖᓐᓇ 

ᐃᓄᒃ. ᒫᓐᓇᐅᓂᖓᓂᒃ ᐅᖃᐅᓯᖃᕈᒪᔪᖓ 

ᓂᕈᐊᖅᑎᒋᓯᒪᔭᒪ ᐃᓚᖓᓂᒃ. ᐆᒃᑑᑎᒋᓗᒍ ᑖᓐᓇ 

ᐊᖏᖅᓯᒪᔪᖅ ᐊᒻᒪ ᓴᐱᓕᓱᐃᑦᑑᓂᖓᓂᒃ ᔨᐅ 

ᐊᔪᕼᐊ. ᐃᓄᒃᓱᒃ ᐃᓕᓐᓂᐊᕕᐊᓗᐊᓂ ᐱᔭᕇᕋᑖᕐᒪᑦ.  

 

ᐅᖃᖅᑏ, ᐊᒃᓱᕈᕐᓇᖅᑐᐊᓗᖕᓂᒃ 

ᓵᓐᖓᑦᑎᒐᓗᐊᖅᑎᓪᓗᒍ ᑎᒥᒥᒍᑦ 

ᐊᔪᕈᑎᖃᕋᓗᐊᖅᑎᓪᓗᒍ ᓄᑭᕐᓗᒃᖢᓂ 

ᐊᒃᓱᕈᑦᑎᐊᖅᖢᓂ ᐃᓕᓐᓂᐊᕆᐊᕈᒪᓚᐅᕐᒪᑦ ᐊᒻᒪ 

ᐃᓕᓐᓂᐊᑦᑎᐊᕈᒪᓪᓗᓂ. 

 

ᐅᖃᖅᑏ, ᐊᒻᒪᓗᑦᑕᐅᖅ ᐊᐅᓇᖅ ᓇᐅᔭᖅ 

ᓴᐱᓕᓱᐃᑦᑑᓂᖓᓂᒃ ᑐᓐᓂᖅᑯᓯᐊᒧᑦ 

ᑐᓂᔭᐅᓚᐅᖅᑐᖅ ᐃᓕᓴᕆᔪᒪᑦᑎᐊᖅᑕᕋ. ᑖᓐᓇ 

ᐅᓪᓗᒥ ᐃᓕᓴᖅᓯᔪᒪᓪᓗᖓ ᐊᒃᓱᕈᓚᐅᕐᒪᑦ 

ᐃᓕᓐᓂᐊᕆᐊᕈᒪᓪᓗᓂ ᐃᓕᓐᓂᐊᖃᑕᐅᔪᒪᓪᓗᓂᓗ 

ᐃᓕᓐᓂᐊᑦᑎᐊᕈᒪᓪᓗᓂᓗ. ᓂᕈᐊᒐᒃᓴᐅᑎᓪᓗᖓ 

ᑕᐃᔅᓱᒪᓂ ᐊᑖᑕᖓᓗ ᐊᓈᓇᖓᓗ 

ᐃᒃᓯᕚᖃᑎᒋᓚᐅᖅᓯᒪᒐᒃᑭᒃ, ᖁᖓᑎᓪᓗᒍ ᐊᒃᓱᐊᓗᒃ 

ᑕᕝᕙᙵᑦ ᓄᑲᑉᐱᐊᕐᒦᙶᖅᑐᖅ ᐊᒃᓱᐊᓗᒃ 

ᓇᒡᓕᖕᓇᓚᐅᕐᒪᑦ. 

 

ᐅᖃᖅᑏ, ᐃᕝᕕᑦᑕᐅᖅ ᐅᖃᐅᔾᔨᖃᑦᑕᖅᓯᒪᒐᕕᑦ 

ᐱᔨᔅᓯᖅᑕᐅᑦᑎᐊᓐᖏᔾᔪᑎᑦᑕ ᐃᓚᖏᓐᓂᒃ. ᑕᕝᕙᓂ 

ᐃᖃᓗᐃᑦ ᓄᓇᓕᖅᐸᐅᔭᖓᓂᐅᒐᓗᐊᖅ 

ᐱᓕᕆᒃᑲᓐᓂᑦᑎᐊᕆᐊᖃᕋᑦᑕ 

ᐃᖅᑲᓇᐃᔭᒃᑲᓐᓂᕐᓗᑕᓗ ᑕᒪᒃᑯᐊ ᓄᓇᖃᖅᑐᑦ 

ᑕᒫᓂ ᐱᔨᔅᓯᑦᑎᐊᖁᓪᓗᒋᑦ ᐱᓕᕆᔾᔪᑎᓂᒃ 

ᐱᔨᑦᓯᕈᑎᖏᓐᓂᒡᓗ ᒐᕙᒪᒃᑯᓐᓄᑦ 

ᓄᓇᕗᒥᐅᓕᒫᓄᓪᓗ ᐊᑐᖅᑕᐅᖁᓪᓗᒋᑦ. 

 

ᐅᖃᖅᑏ, ᐃᓚᖓᑦ ᑖᓐᓇ ᐅᖃᐅᓯᕆᔭᕋ 

ᐃᓱᓕᑦᑐᒪᓪᓗᒍ. ᐅᖃᐅᓯᕆᔪᒪᓪᓗᒍ ᐊᑖᑕᖓ ᐳᔾᔪᑦ, 

ᒥᔅᑕ ᒑᓂᓴᓐ ᐊᒻᒪ ᓄᓕᐊᖓ ᐳᔾᔪᑦ,  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᑦᑎᐊᖅᓯᒪᖕᒪᑎᒃ 

ᐊᔭᐅᖅᑐᐃᖃᑦᑕᖅᓯᒪᓪᓗᑎᒡᓗ 

ᐱᔨᔅᓯᖅᑕᐅᑦᑎᐊᕈᒪᓪᓗᑎᒃ.  

 

ᐊᒻᒪᓗᑦᑕᐅᖅ ᑕᕝᕙᓂ ᓇᓗᓇᐃᖅᓯᔪᒪᓪᓗᖓ  

ᒪᓕᒐᓕᐅᖅᑎᓂᒃ ᑕᖅᑲᒃᑯᓄᖓᓗ ᑎᒥᒥᒍᑦ 

ᐱᒡᒐᕈᑎᖃᖅᑐᒥᒃ ᓄᒃᑕᕈᓐᓇᑦᑎᐊᓐᖏᑦᑐᒥᒃ 

ᑕᑯᓐᓂᕈᔅᓯ ᐃᓕᓴᕆᖃᑦᑕᖅᓯᐅᒃ ᑖᓐᓇᐅᓂᖓᓂᒃ 

ᐊᒻᒪ ᐊᓂᒍᐃᔪᓐᓇᕐᓂᖓᓂᒃ!  

 

ᒫᓐᓇᐅᓂᖓᓂᒃ ᐃᓕᓴᕆᑦᑎᐊᕈᒪᔭᕋ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖅᓯᒪᒐᕕᑦ ᐊᒻᒪ ᐆᓕ 

ᓇᑉᑕ ᐊᒃᓱᕈᖅᖢᓂ ᐃᖅᑲᓇᐃᔭᕐᓂᕋᖃᑦᑕᓚᐅᖅᑕᖓ 

ᐊᐅᔭᒃᑯᓪᓗ ᐃᓕᓐᓂᐊᖅᑎ ᐃᖅᑲᓇᐃᔭᖅᑎᓪᓗᒋᑦ 

ᑕᐃᒪᓐᓇ ᐃᖅᑲᓇᐃᔭᖃᑕᐅᖃᑦᑕᖅᖢᓂ. 

ᒪᓕᒐᓕᐅᕐᕕᖕᒧ ᑐᙵᓱᒃᑎᑦᑎᐊᕈᒪᓪᓗᒍ. ᐅᖃᖅᑏ, 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

ᐸᐅᓗᓯ ᔪᐊᓇᓯ ᐊᖓᔪᖅᑳᓐᖑᒃᑲᓐᓂᖅᑐᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᑉᐹᓂ ᖁᑦᑎᒃᑐᒥ ᑕᐃᒪ ᓯᕿᓂᖅ 

ᓂᐱᓕᕐᒥᒻᒪᑦ, ᐃᓛᒃ ᓂᐱᒻᒪᑦ ᒫᓐᓇ. ᓯᕿᓂᕐᒥᒃ 

ᑕᑯᒃᑲᓐᓂᔾᔮᒍᓐᓃᕐᒪᑕ ᕖᕝᕗᐊᕆᕈᕋᓱᐊᕐᓂᖓᓂᒃ 

ᐃᖅᑲᐅᒪᑦᑎᐊᖃᑦᑕᕐᓂᐊᖅᐸᕗᑦ.  

 

ᑖᓐᓇ ᓄᕖᕝᕙ 5, ᐊᕿᐊᕈᒃᑰᓪᓗᑕ 

ᖁᕕᐊᓇᖅᑐᐊᓗᒻᒥᓪᓗ ᖁᕕᐊᓇᓐᖏᑦᑐᒥᓪᓗ 

ᐅᓪᓗᖁᑎᓕᖅᓯᒪᒐᑦᑎᒍᑦ. 

ᐊᖓᔪᒋᓚᐅᖅᑕᕋ ᐃᖅᑲᐅᒪᕙᕗᑦ. ᑕᕝᕙᓂ 8 

ᐊᕐᕌᒍᑦ 8-ᖑᑲᐅᖅᑐᕐᒥᒻᒪᑕ ᑕᕝᕙᐅᔪᓐᓃᖅᑎᓪᓗᒍ. 

 

 ᑭᓯᐊᓂ ᐃᖅᑲᐅᒪᒍᒪᔪᖓ ᖁᕕᐊᓱᖃᑎᖃᕈᒪᔪᖓ 

ᓄᓇᕗᒻᒥᐅᑕᓕᒫᓂᒃ ᑖᓐᓇ ᐃᓅᔪᑯᓘᓚᐅᖅᓯᒪᖕᒪᑦ 

ᐸᐅᓗᓯ ᔫᓯᐱ ᐊᕿᐊᕈᖅ, ᐲᔭᐃ−ᒥᒃ ᖃᐅᔨᒪᔭᐅᔪᖅ.  

ᑕᒫᓂ ᐅᓪᓗᑐᐃᓐᓇᕐᒥᒃ ᐃᓄᒃ ᐃᓄᖁᑎᑦᑎᓐᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ 

ᐅᑉᐱᕆᔭᐅᓪᓗᓂ ᐱᓕᕆᐊᕆᓚᐅᖅᑕᖓ ᐊᕐᕌᒍᑦ 

ᑎᓴᒪᓂᒃ. ᐊᒃᓱᕈᖅᓯᒪᕐᔪᐊᖅᑐᓂ 

ᐱᓕᕆᕐᔪᐊᕋᓱᒃᓯᒪᓪᓗᓂ ᓂᕈᐊᕋᒃᓴᙳᒃᑲᓐᓂᓕᕋᒥ 

ᑕᕝᕙᓂ ᓂᕈᐊᕋᒃᓴᐅᔪᖃᒃᑲᓐᓂᕈᓐᓃᖅᓱᓂ, ᐊᑏ 

ᐱᓕᕆᒃᑲᓐᓂᕆᑦ. 

ᐊᒃᓱᕈᕆᐊᒃᑲᓐᓂᕇᖅᑕᐅᑐᐃᓐᓴᖅᓱᓂ ᐊᕐᕌᒍᑦ 

ᑎᓴᒪᓂᒃ. ᑖᓐᓇ ᓂᕆᐅᒋᓚᐅᓐᖏᑕᕗᑦ ᑭᓯᐊᓂ 

ᐅᐱᒋᔭᕗᑦ ᐊᕿᐊᕈᒃᑰᓪᓗᑕ. ᕿᑭᖅᑕᓂ ᐃᓄᓐᓂᒃ 

ᑲᑐᔾᔨᖃᑎᒌᓂᒃ ᐱᓕᕆᒃᑲᓐᓂᕐᓂᐊᕐᒥᖕᒪᑦ.  

 

ᒐᕙᒪᐅᓪᓗᓂ ᐃᓛᓐᓂᒃᑯᑦ ᑖᒃᑯᐊ 

ᐱᓕᕆᖃᑎᒋᓇᓱᒃᑲᓗᐊᖅᓱᒍ ᐊᒃᓱᕈᕐᓇᖃᑦᑕᖅᑐᖅ 

ᑭᓯᐊᓂ ᐅᑉᐱᕆᔭᖓᓂᒃ ᐊᒻᒪᓗ ᐃᓄᐃᑦ ᐃᓐᓇᕐᓄᑦ 

ᐅᖃᐅᔾᔭᐅᖃᑦᑕᖅᓱᓂ ᐱᔪᒪᔭᖏᓐᓂᒃ ᐱᓕᕆᒻᒪᑦ. 

ᑕᒫᓂ ᓂᕆᐅᑦᑎᐊᖅᐳᖓ ᐊᕐᕌᒍᑦ ᑎᓴᒪᓂᒃ 

ᐊᒃᓱᕈᕐᓂᐊᕐᒥᔪᖅ ᐊᒻᒪᓗ ᐃᓐᓇᖁᑎᕗᑦ ᐊᑏ 

ᑎᓕᐅᕆᒃᑲᓐᓂᖅᐸᕋ ᑖᔅᓱᒥᖓ ᐃᑲᔪᖅᑐᐃᓗᑎᑦ 

ᐅᖃᐅᔾᔨᒃᑲᓐᓂᕆᐊᕐᓗᑎᑦ. ᐅᖃᐅᔾᔨᔨᕗᑦ 

ᑕᕝᕙᐅᔪᓐᓃᖅᓯᒪᒻᒪᑕ ᐃᓚᖏᑦ. ᑭᓯᐊᓂ 

ᐅᐱᒋᑦᑎᐊᖅᐸᕋ ᑖᔅᓱᒥᖓ ᐱᓕᕆᓇᓱᓐᓂᖓᓂᒃ 

ᐊᒻᒪᓗ ᐅᓪᓗᒥ ᓇᓪᓕᐅᑎᑦᑎᐊᕆᑦ ᐊᒻᒪᓗ 

ᐊᖓᔪᖅᑳᖏᑦ ᖁᔭᓐᓇᒦᖅᐸᒃᑲ ᑕᒪᐅᖓ 

ᓄᓇᒨᖅᑎᑦᑎᔪᓐᓇᓚᐅᖅᓯᒪᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓚᐅᖅᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᓪᓚᖅᑲᐅᒐᒪ ᒪᓕᒐᓕᐅᖅᑎᐅᑉ 

ᐅᖃᓪᓚᒡᕕᖓᒍᑦ. ᒫᓐᓇᐅᓂᖓᓂᒃ 

ᒪᓕᒐᓕᐅᖅᑎᓕᒫᑦ ᑐᙵᓱᖁᕙᒃᑲ ᐆᔭ ᕼᐅᔾᔭ 

ᑐᙵᓱᒃᑎᑕᐅᖁᕙᕋ ᐅᖃᖅᑏ. 

 

ᒫᓐᓇ ᐊᑖᑕᖓ ᑎᓯᐊᓐ ᒑᓂᓴᓐ. 

ᐃᖅᑲᓇᐃᔭᖃᑎᒋᓚᐅᖅᓯᒪᔭᕗᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓐᓂ  

ᐃᒻᒪᑐᖄᓘᖅᑰᔨᔪᖅ. ᒥᔅᑕ ᒑᓂᓴᓐ ᑕᕝᕗᙵᐅᖕᒪᑦ 

ᐃᓕᖕᓄᑦ ᖁᔭᓐᓇᒦᑦᑎᐊᖅᐸᕋ, ᐅᖃᖅᑏ. 

ᐊᒻᒪᓗᑦᑕᐅᖅ ᐃᓕᓴᖅᓯᔪᓐᓇᕋᑦᑕ ᐃᓕᖕᓄᑦ 

ᐱᓕᕆᑦᑎᐊᖅᓯᒪᓂᖓᓄᑦ ᒪᒃᑯᒃᑐᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦᑎ 

ᒪᓕᒐᓕᐅᕐᕕᖁᑎᔅᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒪᓂᒥᐅᑕᐅᒐᓗᐊᕋᒪ 

ᐃᓯᖅᑐᖃᐃᓐᓇᓲᖑᖏᒻᒪᑦ, ᐅᐱᖅᑲᕗᖓ ᐅᓪᓗᒥ 

ᐃᓕᓴᖅᓯᒍᒪᓪᓗᖓ ᐱᒋᐊᕈᑎᒋᓗᒍ ᐊᐃᑉᐸᕋ 

ᐳᕋᐃᐊᓐ ᑐᕉᑕᓐ, ᐃᑲᔪᓯᒃᑳᖑᒻᒪᑦ ᓇᓗᓇᓐᖏ. 

ᐅᕙᖓ ᐃᓚᖏᓐᓄᑦ ᐃᑲᔪᖅᑐᐃ−ᖏᓐᓇᓲᖅᑕᐅᖅ. 

ᐊᐃᑉᐸᕋ ᐳᕋᐃᐊᓐ ᑐᕉᑕᓐ ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒫᓐᓇᑕᐅᖅ ᑎᑭᓯᒪᒻᒥᔪᖅ ᑕᒫᓂ ᐱᓇᓱᐊᕈᓯᕐᒥ, 

ᐅᕿᓪᓕᓕᐅᒥᓯᒪᔪᖓ ᐋᓂ ᐱᓱᒃᑎ, ᓇᔭᒻᒪ ᐊᐃᖓᑕ 

ᓇᔮᐱᐊ. ᐊᓂ ᐱᓱᒃᑏ ᖁᔭᓐᓇᒦᒃ ᑎᑭᓯᒪᒐᕕᑦ 

ᐃᑲᔪᕆᐊᖅᓯᒪᑦᓱᓂ ᐃᑲᔪᖅᑐᐃᔨ−ᑭᐅ ᒋᕗ, ᒫᓐᓇ 

ᐊᖏᔪᓐᓄᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᔭᐃᒥᓯ ᐱᓱᒃᑎ ᓂᓪᓕᒡᒐᐃᓐᓇᓲᖅ ᐊᑦᓱᕈᖅᑐᖅ 

ᓇᓗᓇᓐᖏ ᑭᓯᐊᓂ ᖁᕕᐊᓱᐃᓐᓇᕐᖓᑦ. ᖁᔭᓐᓇᒦᒃ 

ᔭᐃᒥᓰ, ᐊᐃᑉᐸᖓ ᓇᔭᒻᒪ. ᔭᐃᒥᓯ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐊᒻᒪ ᐅᖃᖃᑦᑕᓚᐅᕋᒪ, “my little sister” 

ᑕᒡᒐᐅᕗᖅ. ᐊᖏᔪᑦᑎᐅᒐᓗᐊᖅ ᒥᑭᓂᖅᓴᐅᒻᒪ 

ᐅᕙᓐᓂᒃ ᐅᐱᒋᓗᐊᖅᑕᕋ... 

 

>>ᐸᑦᑕᑐᖅᑐᑦ 

 

ᐅᐱᕆᔭᕋ ᓴᓐᖏᔫᓕᕋᐃᒻᒪᑦ ᐊᓪᓛᑦ ᐅᕙᓐᓄᖔᖅ 

ᑐᑦᓯᐅᔾᔨᖔᓯᖃᑦᑕᖅᑐᖅ ᐊᓯᖏᓐᓂᒃ 

ᐃᓱᒪᖔᓯᖃᑦᑕᖅᑐᖅ ᐅᕙᓐᓂᒃᑕᐅᖅ 

ᐊᖏᔪᑦᑎᐅᒻᒪᑦ. ᐃᖅᑲᐅᒪᔪᖓ 

ᐃᒃᐱᒍᓱᖃᑦᑕᓚᐅᕐᖓᑦ ᓂᕕᐊᖅᓯᐊᖑᑎᓪᓗᖓ 

ᐅᓪᓗᒥ ᐃᒃᐱᒋᖔᕋᓱᐊᓕᖅᑲᕋ. ᐅᐱᖅᑲᕗᖓ 

ᐅᕗᖓᑐᐃᓐᓇᑲᐃᓐᓇᖅᑲᐅᒻᒪᑦ ᑕᑯᓐᓈᕆᐊᖅᓱᓂ 

ᐅᕙᓐᓂᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ ᑐᙵᓱᒋᑦᑎ 

ᑐᙵᓱᖃᑦᑕᕆᑦᑎᓗ ᑕᐃᒪᓐᖓᓕᒫᖅ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ. ᑐᙵᓱᖁᔨᓪᓗᖓ 

ᐅᐃᒐ ᐅᕙᓃᒻᒪᑦ. ᑐᙵᓱᑦᑎᐊᕆᑦ. 

ᐃᑲᔪᖅᑎᓪᓚᕆᐊᓗᒋᕙᑦᑕᕋ ᑖᓐᓇ ᒫᓃᑲᐃᓐᓇᕐᖓᑦ 

ᑐᙵᓱᖁᒋᕙᕋ. ᖁᔭᓐᓇᒦᓪᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦ, ᒥᔅᑐ ᓇᑲᓱᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᐃᓕᑕᕆᔭᐅᕌᓂᒃᓯᒪᔫᒐᓗᐊᖅ ᑭᓯᐊᓂ ᑕᒪᒃᑯᐊ 

ᓄᓇᕗᑖᕈᑎᒃᑯᑦ ᑎᒥᖁᑎᑖᓚᐅᖅᓯᒪᖕᒪᑕ 

ᐊᔾᔨᒌᓐᖏᑐᓂᒃ ᑕᒪᓐᓇ ᓲᕐᓗ ᐸᕐᓇᐃᔩᑦ, 

ᐆᒪᔪᓕᕆᔩᑦ, ᐃᒪᓕᕆᔩᑦ. ᒪᑯᐊ ᑏᒥᑦ 

ᐱᒻᒪᕆᐊᓘᖕᒪᑕ ᐅᐱᒋᓪᓗᑎᒍᓪᓗ ᑖᑯᐊ ᑕᒡᕙ 

ᐋᖅᑭᒃᓱᐃᔨᓪᓚᕆᐅᒐᓗᐊᕐᒪᑕ ᓗ ᓄᓇᕗᑦᒥ  

ᐊᕙᑦᑎᓐᓂᒃ, ᓂᕐᔪᑎᑦᑎᓐᓂᒃ, ᐃᒪᖁᑎᑦᑎᓐᓂᒃ 

ᑕᒪᑐᒥᖓ.  

 

ᑕᒪᓐᓇᐃᓛᒃ ᐱᔾᔪᑎᒋᓪᓗᒍ ᐅᐱᒋᑦᑎᐊᖅᑕᕋ ᐋᓐᑐᕉ 

ᓇᑲᓱᒃ ᐅᑭᐅᒐᓴᖕᓂᒃ ᐃᒃᓯᕙᐅᑕᐅᓕᕐᒪᑦ ᑖᒃᑯᓄᖓ 

ᓄᓇᕗᑦᒥ ᐸᕐᓴᐃᔨᒃᑯᓐᓄᑦ ᐊᒻᒪᓗ ᑖᒃᑯᐊ 

ᐱᓕᕆᕐᔪᐊᖃᑦᑕᕐᒪᑕ ᐅᐱᒋᖃᑦᑕᕐᓚᕗᑦ ᑕᒪᒃᑯᐊ 

ᑎᒥᐅᔪᐃᑦ ᓴᓇᔭᐅᓚᐅᖅᓯᒪᖕᒪᑕ 

ᐱᔭᒃᓴᖃᖅᑎᑕᐅᓪᓗᑎᒃ ᓄᓇᕗᑦᒧᑦ. ᑕᒪᓐᓇ 

ᐅᐱᒋᖃᑦᑕᕐᓚᕗᑦ ᐊᒻᒪᓗ ᑐᙵᓱᑦᑎᐊᒃᑲᓐᓂᕐᓕᑦ, 

ᐋᑐᕉ ᓇᑲᓱᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑖᒃᑯᐊᓗ 

ᑕᐃᔭᐅᓐᖏᑦᑑᒐᓗᐊᑦ ᐅᕙᓃᖃᑕᐅᔪᑦ 

ᒪᓕᒐᓕᐅᕐᕕᖁᑎᔅᓯᓐᓄ ᑐᙵᓱᒋᑦᑎ ᐊᒻᒪᓗ 

ᐃᖅᑲᐃᑎᒃᑲᓐᓂᕐᓗᒋᑦ ᑭᓇᑐᐃᓐᓇᖅ ᐃᖃᓗᖕᓃᑦᑐᖅ 

ᓄᓇᓕᖕᓃᖓᖅᓯᒪᔪᖅ, 

ᐃᖃᓗᖕᒥᐅᑕᐅᓐᖏᒃᑲᓗᐊᕈᓂ 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᖃᑦᑕᕆᑦᑎ. 

ᑲᑎᒪᑎᓪᓗᑕ ᖃᐃᖃᑦᑕᕆᑦᑎ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 6. ᐅᖃᓯᒃᑯᑦ 

ᐊᐱᖅᑯᑎᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ 

ᒪᓕᒐᓕᐅᖅᑎ, ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 246 - 5(2): ᓄᓇᐃᑦ ᑭᓪᓕᖏᑦ 

ᐃᓱᒫᓘᑕᐅᔪᑦ ᑭᕙᓪᓕᐅᑉ ᓂᒋᐊᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒥ ᓂᑯᕕᑦᑐᖓ 

ᕼᐃᕗᓕᖅᑎᕗᑦ ᐊᐱᖅᕼᐅᕈᐊᖅᑐᒍ.  

 

ᑕᐃᒪ ᑕᒪᓐᓇ ᓄᓇᓛᒥᓗᓐᓂᐅᔪᖅ ᐃᖏᕐᕋᒻᒪᑦ 

ᕼᐅᓕ. ᐊᐅᓛᕐᒪᑦ ᕼᐅᓕ ᖃᐅᔨᒪᒐᑉᑕ. ᐅᕙᑦᑎᐊᖅ 

ᐅᖃᐅᕼᐃᕆᓚᐅᖅᑐᒍᓪᓗ. ᑕᐃᒪ ᐅᑯᐊ 

ᓄᓇᓛᒥᓗᒃᕼᐃᒪ’ᒪᑕ ᓄᓇᕗᑦ ᐃᓗᐊᓂ, ᐃᓛᒃ 

ᐱᔪᓐᓇᐅᑎᑖᕐᓂᓗᒃᕼᐃᒪᔪᑦ ᖃᓪᓗᓈᑎᑐᑦ ᒫᓂᑑᕙ 

ᑕᓇᐃ. ᒫᓂᑑᕙᒥ ᑕᓇᐃ, (ᒫᓂᑑᕙᒥ ᐊᓪᓚᐃᑦ),  

“ᒍᑕᐃ ᓇᓇᐃᑯᑎᑕᓇᐃᑕᓇᐃ.”  

 

>>ᐃᒡᓚᕐᒃᑐᑦ 

 

ᐄ, ᐅᖃᕐᓂᓗᒃᑲᓗᐊᖅᑐᒍ ᑕᒪᓐᓇ ᐅᖃᐅᕼᐃᐊᒍᓪᓕ 

ᑕᒪᓐᓇ ᐊᓯᕆᒻᒪᔾᔪᒃ. ᑐᑭᕼᐃᐊᓪᓗᒍᓪᓗ 

ᓄᓇᑖᕈᑎᒥᓂᓗᒃᑖᖅ, ᑐᑭᕼᐃᓐᓇᖅᑐᖅ 

ᓄᓇᑖᒥᓗ’ᒪᑕ, ᐊᑭᕋᖅᑐᖏᒻᒫᖅᑐᒍᓪᓗ 

ᑐᑭᕼᐃᓇᓪᓚᕆ’ᒪᙴᖅ ᓄᓇᑖᓗᒻᒪᖔᑕ.  

 

ᑭᕼᐃᐊᓂ ᑐᑭᕼᐃᒃᑲᓐᓂᕈᐊᕋᓗᐊᕐᒪᑕ ᐅᖃᖅᑎᑦᑎᔩ, 

ᑐᕼᐊᖅᐸᑦᑕᒃᑲ ᑕᒪᑐᒪ ᒥᑭᕼᐋᓄᑦ. ᕼᐃᕗᓪᓕᖅᐹᒥᒃ  

ᓯᕗᓕᖅᑎ ᐊᐱᕆᓚᒍ. (ᑐᓵᔨᑎᒍᑦ) ᓯᕗᓕᖅᑎ 

ᖃᓄᐃᓕᖓᓕᕐᒪᖔᖅ ᐅᖃᐅᓯᖃᕈᓐᓇᖅᐹ ᑖᒃᑯᐊ 

ᐋᔩᖃᑎᖃᕐᓂᕐᒧᑦ ᒫᓂᑑᕙᒥ ᐊᓪᓚᓂᒃ 

ᒐᕙᒪᑐᖃᒃᑯᓐᓂᓪᓗ ᐊᓯᖏᓐᓂᓪᓗ ᐅᖃᖃᑕᐅᔪᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪᓗ 

ᒪ’ᓇ, ᐊᐱᕆᔫᓪᓗᐊᕐᒪᑦ ᐊᕐᕕᐊᕐᒥᐅᑦ ᑐᕼᐋᓂᐊᕐᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐋᔩᖃᑎᒌᓐᓂᖅ 

ᑖᒃᑯᐊ ᒫᓂᑑᕙᐅᑉ ᐅᐊᓐᓇᑲᓴᖓᓂᑦ ᐊᓪᓚᐃᑦ, 

ᒐᕙᒪᑐᖃᒃᑯᓪᓗ ᖃᖓᑐᖃᕐᓂᑦ ᑲᔪᓯᒻᒪᑕ. 

ᐃᓚᐅᕝᕕᒋᓪᓚᑦᑖᓐᖏᓐᓇᑦᑎᒍᑦ ᐋᔩᖃᑎᖃᕐᓂᖅ, 

ᑭᓯᐊᓂ ᑐᓴᖅᐸᓪᓕᐊᕕᒋᖃᑦᑕᕋᑦᑎᒍ ᒫᓐᓇᐅᔪᖅ 

ᐊᖏᖃᑎᒌᓐᖏᓐᓂᖃᕋᑦᑕ ᒐᕙᒪᑐᖃᒃᑯᑦ ᓲᖃᐃᒻᒪ 

ᐅᑉᐱᕈᓱᒻᒪᑕ, ᑕᐃᒪ 

ᐊᑎᓕᐅᖃᑕᐅᔭᕆᐊᖃᓐᖏᓐᓇᔅᓯᓕᒎᖅ ᑕᒪᑐᒪ 

ᐋᔩᖃᑎᖃᕐᓂᐅᑉ ᐃᓗᐊᓂ. ᒐᕙᒪᑐᖃᒃᑯᑦ 

ᐅᑉᐱᕈᓱᒻᒪᑕ ᐊᑎᓕᐅᖃᑕᐅᒐᔭᕋᑦᑕᒎᖅ 

ᒐᕙᒪᑐᖃᒃᑯᓪᓕ ᐋᒃᑲ, ᓄᓇᕗᑦ ᒐᕙᒪᒃᑯᑦ ᐊᑐᓂ 

ᐃᒪᐃᑦᑐᒥᑦ ᐊᑎᓕᐅᕆᐊᓖᑦ, ᐋᔩᖃᑎᒌᑦᑑᑕᐅᓪᓗᑕ 

ᑖᓐᓇ ᐊᖏᖃᑎᒌᒍᑎ ᐊᑦᑐᖅᓯᓂᐊᕐᒪᑦ ᓄᓇᕗᒻᒥᑦ 

ᓄᓇᕗᒻᒥᐅᓂᓪᓗ ᐅᓄᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᓯᕗᓕᖅᑏ. 

(ᑐᓵᔨᑎᒍᑦ) ᓯᕗᓕᖅᑎ ᐅᖃᕋᑖᕐᒪᑦ ᓄᓇᕗᑦ 

ᒐᕙᒪᒃᑯᑦ ᐃᓚᐅᓪᓚᑦᑖᓐᖏᒻᒪᑕᒎᖅ 

ᐋᔩᖃᑎᒌᓐᓂᕐᒧᑦ. ᐃᓱᒪᒐᓗᐊᖅᐳᖓ 

ᑐᑭᓯᓇᖅᓯᑎᒋᐊᖅᐸᒍᖃᐃ ᖃᓄᕐᓕᑭᐊᖅ ᓄᓇᕗᑦ 

ᒐᕙᒪᒃᑯᑦ ᐃᓚᐅᓂᖃᖅᑎᒋᕙᑦ ᐋᔩᖃᑎᒌᓐᓂᐅᑉ 

ᐃᓗᐊᓂ ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ 

ᓈᓚᑦᑎᑐᐃᓐᓇᐅᓂᕋᖅᑕᐅᓚᐅᕋᑦᑕ ᐋᔩᖃᑎᒌᒃᑲᑦᑕ, 

ᑭᓯᐊᓂ ᓄᓇᕗᑦ ᒐᕙᒪᒃᑰᓪᓗᑕ 

ᐱᓕᕆᖃᑕᐅᓪᓚᑦᑖᕆᐊᖃᕋᑦᑕ. 

ᐊᑎᓕᐅᖅᑕᐅᖃᑕᐅᔭᕆᐊᖃᖅᑐᖅ ᑖᓐᓇ 

ᐊᖏᖃᑎᒌᖕᓂᖅ. ᑖᒃᑯᐊ ᐃᒥᑦᑎᐊᕙᓐᓂᓪᓗ, 

ᓂᕐᔪᑎᓂᓪᓗ, ᓄᓇᒥᓪᓗ 

ᐊᑦᑐᖅᓯᓂᐅᓴᑐᐃᓐᓇᕐᓂᐊᕐᒪᑦ, ᑮᓇᐅᔭᖅᑎᒍᓪᓗ 

ᐊᑦᑐᖅᓯᓂᐊᖅᑐᔅᓴᐅᒻᒥᒻᒪᑦ. ᑮᓇᐅᔭᖅᑎᒍᑦ 

ᐊᑭᓖᔭᕆᐊᖃᕐᓂᖏᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑭᓖᔭᕆᐊᖃᖅᑐᑦ. ᑕᐃᒫᒃ ᖃᐅᔨᔪᒪᒻᒪᕆᑉᐳᒍᑦ 

ᑖᒃᑯᐊᓗ ᐃᑲᔪᖅᓱᖅᑕᕋᓗᐊᕗᑦ ᐃᖅᑭᓖᑦ 

ᓄᓇᑖᕈᒪᓂᖏᑦ ᑭᓯᐊᓂ 

ᐊᖏᖃᑎᒌᒍᑎᑦᑎᐊᕙᑦᑕᖃᕆᐊᖃᕐᒪᑦ ᐊᒻᒪᓗ 

ᐅᑉᐱᕈᓱᒻᒥᒐᑦᑕ ᐊᑎᓕᐅᖃᑕᐅᔭᕆᐊᖃᕐᓂᑦᑎᓐᓂᒃ, 

ᐅᑉᐱᕈᓱᒃᑲᑦᑕ. ᑖᓐᓇ ᐊᖏᖃᑎᒌᓐᓂᖅ 

ᐊᑐᓕᖅᑎᑕᐅᑐᐃᓐᓇᕆᐊᖃᖅᑰᔨᓐᖏᒃᑲᓗᐊᕐᒪᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 

ᑕᐃᒪᓐᓇ ᐃᓱᒫᓘᑎᒋᔭᖓ ᑕᐃᒪᓐᓇᑦᑕᐅᖅ 

ᓂᕈᐊᖅᑎᒪᓗ ᐃᓱᒫᓘᑎᖓ ᑖᒃᑯᐊ 

ᐋᔩᖃᑎᖃᕐᓂᐅᑉ ᒥᒃᓵᓄᑦ. ᑐᑭᓯᐅᒪᓪᓗᖓᓗ 

ᐊᖏᖃᑎᒌᖕᓂᖅᑕᖃᖅᑑᒐᓗᐊᖅ ᒫᓐᓇ ᓄᓇᕗᑦ  

ᒐᕙᒪᒃᑯᓐᓄᓪᓗ, ᐄ ᐊᒻᒪᓗ ᑐᓴᕈᒪᓂᕐᒧᑦ ᑖᓐᓇ 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᓯᒪᖅᑰᕐᒪᑦ 

ᑭᖑᓪᓕᖅᐹᒥᑦ 2014−ᖑᑎᓪᓗᒍ. ᑖᓐᓇ 

ᒫᓃᖔᖅᑎᓪᓗᒍ ᓯᕗᓕᖅᑎᒋᔭᕗᑦ. 

 

ᒫᓐᓇᓕ ᑕᐃᒪ ᐋᔩᖃᑎᒌᖕᓂᖅ ᑐᑭᓯᐅᒪᒐᒃᑯ 

ᐊᕐᕌᒍᒐᓴᖕᓂᒃ ᑲᔪᓯᓕᕐᒪᑦ. ᑕᐃᒪ ᐱᕕᖃᖅᐳᒍᖅᑲᐃ, 

ᐱᕕᖃᕐᓂᐊᖅᐳᒍᖅᑲᐃ ᓯᕗᓕᖅᑎᐅᑉ ᐃᓱᒪᖓᒍᑦ 

ᓄᓇᕗᑦ ᐃᓚᐅᓂᖃᓪᓚᑦᑖᓕᕐᓗᑕ ᐋᔩᖃᑎᒌᖕᓂᕐᒧᑦ.  

ᑐᑭᓯᐅᒪᒐᒃᑯᓕ ᐄ, ᑖᓐᓇ ᐊᑯᓂᐅᒻᒪᕆᓕᕐᒪᑦ 

ᐃᓱᓕᑦᑕᕆᐊᒃᓯᓪᓗᓂᓗ ᐋᔩᖃᑎᒌᓐᓂᖅ ᑖᒃᑯᓄᖓ 

ᐊᔾᔨᒌᓐᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ ᑖᓐᓇ ᒪᓕᒐᓕᐅᖅᑎ 

ᑕᒻᒪᖏᑦᑎᐊᖅᑐᖅ, ᒫᓐᓇ 

ᐱᔭᕇᔭᖅᐸᓪᓕᐊᔪᒻᒪᕆᐅᓕᕐᒪᑦ. ᐄ, ᑖᓐᓇ 

ᐊᖏᖃᑎᒌᒍᑕᐅᓂᐊᖅᑐᖅ ᐃᓱᐊᓂᒃ ᒐᕙᒪᒃᑯᑦ 

ᐃᓱᒪᒋᔭᖓᑦ ᐃᒪᓐᓇᐅᖕᒪᑦ, ᐅᕙᒍᑦ 

ᐃᓚᐅᔭᕆᐊᖃᕋᓗᐊᕋᑦᑕ ᐊᑎᓕᐅᖃᑕᐅᓗᑕᓗ, 

ᓲᖃᐃᒻᒪ ᐊᓯᔾᔩᔭᕆᐊᖃᓐᓂᐊᒻᒪᑦ ᓄᓇᕘᒥ 

ᐊᖏᖃᑎᒌᒍᑎᒃ ᐊᒻᒪᓗ ᐊᒃᑐᖅᓯᓂᖃᕐᓂᐊᖅᖢᓂ 

ᐊᐅᓚᓂᕆᖃᑦᑕᖅᑕᑦᑎᓐᓂᒃ. 

 

ᑕᒪᒃᑯᐊ ᒐᕙᒪᒃᑯᓪᓗ ᐃᓄᐃᓪᓗ ᑎᒥᖁᑎᖏᑦ 

ᐊᖏᖃᑎᒌᒍᒻᒥᒃ ᑖᒃᑯᐊ 

ᐊᑎᓕᐅᖃᑕᐅᔪᓐᓇᖅᓯᓐᓂᕈᑦᑕ 

ᑎᓕᐅᖅᑕᐅᔪᓐᓇᖅᓯᓐᓂᕈᑦᑕᓕ ᑕᐃᒪ ᑕᒪᒃᑯᐊ 

ᓴᐳᒻᒥᔭᐅᒐᓗᐊᕐᒪᖔᑕ ᖃᐅᔨᒪᔭᕆᐊᖃᕐᒪᑦ ᐊᒻᒪᓗ 

ᑮᓇᐅᔭᖅᑎᒍᑦ ᐱᒋᐊᖅᑎᓯᒪᓐᖏᑕᑦᑎᓐᓂᒃ 

ᐊᑭᓖᔭᕆᐊᖃᑐᐃᓐᓇᕆᐊᖃᕋᑦᑕ 

ᐊᖏᖅᓯᒪᖏᒃᑲᓗᐊᕐᓗᑕ. ᒫᓐᓇ ᑕᕝᕙ ᑕᐃᒫᒃ 

ᖃᓄᐃᓕᖓᓂᕆᔭᕗᑦ ᐃᑲᔪᖅᓯᖅᑕᕋᓗᐊᕗᑦ 

ᐋᔩᖃᑎᒌᖕᓂᖅ ᑭᓯᐊᓂ ᐃᓚᐅᓂᖃᕈᒪᒐᑦᑕ 

ᓇᖕᒥᓂᕐᓗ ᐊᑎᓕᐅᖃᑕᐅᔪᓐᓇᕈᒪᓪᓗᑕ ᑖᒃᑯᐊ  

ᐱᔭᕇᔭᖅᑕᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 247 - 5(2): ᐋᓐᓂᐊᖅᑐᓕᕆᓂᕐᒧᑦ 

ᐊᑦᑕᓇᖅᑐᓕᕆᓂᕐᒧᓪᓗ ᒪᓕᒐᐃᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖏᓐᓂ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ 

ᐋᓐᓂᐊᖅᑕᐃᓕᓂᕆᓂᕐᒧᑦ ᑐᕌᖓᔪᖅ.  

 

ᐃᓛᒃ ᐅᖃᑦᑎᐊᖅᑐᐊᓐᓄᖅᑲᐅᖕᒪᑦ 

ᐅᐊᑦᑎᐊᒃᑲᓐᓂᖅ ᑲᑐᔾᔨᖃᑎᒌᖃᑦᑕᖅᑕᒎᖅ. 

ᑲᑐᔾᔨᖃᑎᒌᓗᐊᔾᔮᖅᑕᒃᓴᕆᓐᖏᑕᕋᓗᐊᕋ ᐆᒥᖓ 

ᐊᐱᖅᑯᑎᖃᕐᓂᐊᕋᒪ. ᑕᐃᒪᐃᓛᒃ ᖃᐅᔨᒪᒐᑦᑕ 

ᐊᒥᓱᒻᒪᕇᑦ ᑖᒃᑯᐊ ᑕᒪᐅᖓ ᐋᓐᓂᐊᕐᓂᕐᒧᑦ 

ᑕᒪᐅᓐᖓᐅᔪᐃᑦ ᖃᐅᔨᓴᖅᑕᐅᒋᐊᖅᑐᐃᑦ 

ᐊᒥᓲᖃᑦᑕᕐᒪᑕ ᑕᒪᓐᓇᓗ ᑐᓴᐅᒪᐃᓐᓇᖃᑦᑕᕋᑦᑎᒍᑦ 

ᐊᐱᖅᑯᑕᐅᔪᖅ ᑕᑉᐱᖕᓇ ᑕᖕᒫᖅᑎᕝᕕᖁᑎᕗᑦ ᑕᒫᓂ 

ᕿᑭᖅᑖᓗᖕᒥ. 

 

ᑕᐃᒪ ᓲᖃᐃᒻᒪ ᓂᕆᐅᖃᑦᑕᕐᒪᑕ 

ᑕᐃᑯᙵᕐᓂᐊᓕᕌᖓᒥᒃ ᓴᓗᒪᔪᒥᒃ ᓴᓗᒪᔪᒧᑦ 

ᐅᐸᖕᓂᐊᖅᑐᐃᑦ ᑐᙵᓱᒃᑎᑕᐅᑦᑎᐊᕐᓂᐊᖅᑐᑦ 

ᓂᕆᑦᑎᐊᖃᑦᑕᕐᓂᐊᖅᑐᑦ ᑕᒪᐅᙵᐅᓕᕌᖓᒥᒃ 

ᑕᐃᒫᒃ ᓂᕆᐅᓲᖑᖕᒪᑕ ᑭᓇᑐᐃᓐᓇᑦᑎᐊᖅ ᐊᒻᒪᓗ 

ᑕᕝᕙᓃᑉᐸᒃᖢᑎᒃ ᐊᑯᓂᐸᓗᒃ ᐅᑕᖅᑭᔪᓪᓘᓐᓃᑦ 

ᑕᑯᔭᐅᓂᐊᕐᓂᕐᒥᓂᒃ ᐅᕝᕙᓘᓐᓃᑦ ᐅᑕᖅᑭᔪᐃᑦ 

ᐊᖏᕐᕋᐅᓂᐊᕐᓂᕐᒥᓂᒃ.  

 

ᑖᓐᓇᓕ ᐊᐱᖅᑯᑎᒋᓗᐊᖅᑕᕋᐃᓛᒃ ᒥᓂᔅᑐᒧᑦ 

ᐋᓐᓂᐊᖅᑕᐃᓕᕆᓂᕐᒧᑦ ᑐᕌᖓᔪᖅ. ᑖᒃᑯᐊ 

ᖃᐅᔨᓴᖅᑎᖃᖃᑦᑕᖅᐹᑦ ᐋᓐᓂᐊᖅᑕᐃᓕᓂᕐᒧᑦ ᓲᕐᓗ 

health and safety standards-ᓂᒃ ᑖᒃᑯᐊ 

ᐃᒡᓗᖁᑖ ᒪᓕᒃᑕᐅᑦᑎᐊᕋᓗᐊᖕᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᒻᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ, ᑕᐃᒪ ᒪᕐᕉᓕᖅᑲᖓᓗᒍ ᒪᑯᐊ 

ᓴᓗᒪᒐᓗᐊᕐᒪᖔᑦ ᑖᓐᓇ ᖃᐅᔨᓴᖅᑕᐅᖃᑦᑕᖅᑐᖅ 

ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᓐᓄᑦ. 

ᑕᐃᒪᐃᑦᑐᓕᒫᓄᑦ ᑕᕝᕙᓂ ᓄᓇᕗᒻᒥᐅᑦ 

ᖃᐅᔨᓴᖅᑕᐅᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ 

ᑳᓐᑐᕌᖃᖅᑐᒧᑦ ᐱᔨᑦᑎᕋᕐᓂᐊᖃᑦᑕᖅᑐᖅ ᑕᕝᕗᖓ 

ᑐᔪᕐᒥᕕᖕᒧᐊᖅᑕᐅᖃᑦᑕᖅᑐᑦ. 

 

ᑕᕝᕙᓂ ᐃᖃᓗᖕᓂ ᑐᔪᕐᒥᕕᐅᔪᑦ, ᐅᖃᕆᐊᖃᕋᒪ 

ᒪᕐᕉᖕᓂᒃ ᐊᐃᑉᐸᖓ ᐃᓱᒫᓘᑎᑕᖃᑐᐊᖅᐸᑦ 

ᐅᕙᑦᑎᓐᓄᑦ ᑐᓴᖅᑎᑦᑎᔾᔪᑕᐅᒃᐸᑦ ᐊᓯᓄᓪᓘᓐᓃᑦ 

ᐊᑏᒎᖅ ᑕᐃᒃᑯᐊ ᐅᓐᓂᕐᓗᒃᓴᕐᕕᒡᓗ 

ᐅᕙᓐᓄᓪᓘᓐᓃᑦ ᑐᓴᖅᑎᔾᔪᑎᒋᓗᒍ 

ᖃᓄᐃᓕᒋᐊᕐᓂᖓ ᐊᒻᒪᓗ ᐊᐃᑉᐹᓂᒃ 

ᐅᖃᕆᐊᖃᕋᒪ, ᑖᓐᓇ ᑕᖕᒫᖅᑎᕐᕕᒃ ᑐᔪᕐᒥᕕᐊ 

ᐃᖃᓗᖕᓂ ᐃᖅᑲᐅᒪᒐᒪ, ᐃᒪᓐᓇ ᑖᒃᑯᐊ 

ᓈᒻᒪᒃᓴᖏᑦᑐᑦ ᖃᐅᔨᒪᔭᐃᓐᓇᕆᖏᑦᑐᒻᒪᕆᐊᓘᖕᒪᑕ 

ᑭᓯᐊᓂ ᐱᕚᓪᓕᖅᓯᒪᔪᐊᐃᓐᓅᓕᕐᒪᑦ 

ᑕᖅᑭᐅᕋᑖᖅᑐᓂᒃ. 

 

ᐅᖃᖃᑎᒌᒃᓯᒪᔪᒻᒪᕆᐅᓕᕋᑦᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ 

ᐊᒻᒪᓗ ᑐᔪᕐᒥᕕᖕᒥ ᐊᖓᔪᖅᑲᐅᑎᐅᔪᑦ ᐅᐊᔅᓯᔨᓂᒃ 

ᐃᖅᑲᓇᐃᔭᖅᑎᖃᓕᖅᑐᒍᑦ ᑲᒪᔨᒥᒡᓗ ᓄᑖᒥᒃ 

ᐃᖅᑲᓇᐃᔭᖅᑎᑦᑎᓪᓗᑕ. ᑖᒃᑯᐊ ᐅᓐᓄᐊᖏᓐᓇᑯᓪᓗ 

ᐋᖅᑭᖃᑦᑕᖏᑦᑑᒐᓗᐊᑦ.  

 

ᑭᓯᐊᓂ ᐆᒥᖓᓪᓚᑦᑖᖅ ᖃᐅᔨᒪᔪᖃᖅᐸᑦ 

ᖃᓄᐃᓕᐅᕐᓂᕕᓂᐅᔪᒥᒃ. ᑖᓐᓇ 

ᐋᖅᑭᒃᓱᐃᖃᑎᒋᔪᒪᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ. 

ᐃᓛᒃ ᑕᒪᓐᓇ ᑐᓴᕈᒥᓇᖃᑦᑕᖅᑐᕐᖏᓛᒃ ᑕᒪᒃᑯᐊ 

ᐱᐅᓯᕚᓪᓕᕈᑎᒃᓴᒥᒃ ᐋᖅᑭᒃᓱᐃᖃᑦᑕᕐᓂᖏᓐᓂᒃ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒪ ᓲᕐᓗ ᒪᑯᐊ ᐊᐱᖅᑯᑎᒋᓗᐊᖅᑲᐅᔭᕋ  

ᐋᓐᓂᐊᖅᑕᐃᓕᕆᓂᕐᒧᑦ ᖃᓄᕐᖔᖅ, 

ᐅᐸᒡᕕᐅᖃᑦᑕᕐᒪᑦ ᑕᒪᒃᑯᐊ 

ᐅᔾᔨᖅᓱᖅᑕᐅᑦᑎᐊᕆᐊᖃᓪᓚᕆᖕᓂᖏᓐᓂᒃ 

ᖃᐅᔨᒪᒐᑦᑕ. 

 

ᐆᒥᖓ ᑐᓴᓗᐊᓚᐅᕋᒪ ᐊᒡᓛ ᐅᓪᓛᖅ ᑐᓴᖅᑲᐅᒐᒪ 

ᒪᑯᐊᒎᖅ ᐊᓪᓚᕈᑎᖏᑦ ᓴᓗᒪᖃᑦᑕᓐᖏᑦᑐᐃᑦ 

ᐃᒡᓗᕈᓯᖏᑦ, ᓴᓗᒪᓐᖏᑦᑐᐃᑦ ᑕᒪᔾᔭᐅᖃᑦᑕᕐᒪᑕ 

ᓇᓗᓇᓐᖏᑦᑐᖅ ᑖᒃᑯᐊ ᐱᓕᕆᔩᑦ 

ᐱᓕᕆᓇᓱᑦᑎᐊᖃᑦᑕᖅᑑᒐᓗᐊᑦ. ᑕᐃᒪ 

ᐊᐱᖅᑯᑎᒋᓗᐊᖅᑲᐅᕙᕋ ᑕᒪᒃᑯᐊᓂᖓ 

ᓴᓗᒪᑦᑎᐊᕆᐊᖃᕐᓂᖏᑦ ᑕᒪᒃᑯᓂᖓ 

ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑦ ᑕᑉᐱᖕᓇ 

ᐱᔾᔪᑎᒋᓪᓗᒍ. ᑖᒃᑯᐊ ᒐᕙᒪᐅᔪᐃᑦ ᑕᒪᒃᑯᓂᖓ 

ᖃᓄᐃᓕᐅᒃᑲᓐᓂᕐᒪᖔᑕᓕ ᑐᓴᕈᒪᓗᐊᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᑕᐃᒪ 

ᐋᖅᑭᒋᐊᖅᑕᐅᓯᒪᔪᖃᖃᑦᑕᖅᓯᒪᕗᖅ ᑕᒪᒃᑯᓄᖓ 

ᐋᓐᓂᐊᖃᖅᑕᐃᓕᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᓄᑖᓂᒃ ᐃᖅᑲᓇᐃᔭᖅᑎᑕᖃᐅᓕᖅᖢᑎᒃ 

ᐊᐅᔅᓯᔨᖃᓕᖅᖢᑎᒃ ᐊᖏᔪᖅᑳᖃᓕᖅᖢᑎᒃ. ᑕᐃᒫ 

ᓴᖑᔾᔫᒥᓯᒪᓕᖅᑐᖅ ᓴᕿᔾᔫᒥᓯᒪᓕᖅᑐᑦ ᑕᐅᕗᖓ 

ᐱᔨᑦᑎᕋᕐᓂᕐᒧᑦ. ᐱᖁᑎᕐᔪᐊᒥᒃ ᑳᓐᑐᕌᒃ−ᖃᕐᒪᑕ 

ᐱᔨᑦᑎᕋᖅᑎᐅᓪᓗᑎᒃ ᓄᓇᕗᒻᒥᐅᓄᑦ 

ᓄᑖᙳᖅᑎᒋᐊᖅᑕᐅᔪᖃᖅᓯᒪᔪᖅ ᒪᑯᐊᓗ ᓇᑎᕋᐃᑦ 

ᓂᕈᒥᒃᑐᑦ ᓴᓗᒻᒪᖅᑕᐅᓗᑎᒃ, ᑕᒪᒃᑯᐊᓗ ᓱᕋᒃᓯᒪᔪᑦ 

ᓴᓇᔭᐅᕙᓪᓕᐊᓗᑎᒃ ᐊᑦᑕᕐᓇᕈᓐᓃᕐᔫᒥᖁᓪᓗᒍ.  

ᐄ, ᑕᐃᒪ ᒫᓐᓇ ᑲᔪᓰᓐᓇᖅᑐᒥᒃ 

ᐱᓕᕆᐊᖃᐃᓐᓇᕐᓂᐊᖅᖢᓂᓗ.  

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᐃᖅᑲᓇᐃᔭᖅᑎᖏᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ 

ᑕᐃᒃᑯᐊ ᐊᖏᔪᖅᑲᐅᑎᖏᓐᓂᒃ ᑲᑎᒪᖃᑦᑕᖅᑐᑦ 

ᑲᔪᓰᓐᓇᖅᑐᒥᓪᓗ ᑐᓴᐅᒪᖃᑎᒌᖏᓐᓇᖅᖢᑎᒃ 

ᐊᒻᒪᓗᒃᑲᓐᓂᖅ ᐃᓱᒫᓘᑎᖃᖅᐸᑦ ᐆᒧᖓ, ᑕᐃᒪ 

ᐊᓪᓚᕈᑎᖏᓪᓗ ᓴᓗᒪᔭᕆᐊᖃᕐᓂᖏᓐᓂᒃ  

ᐅᖃᕋᑖᕐᒪᑦ, ᑕᐃᒪ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᒃᑲ 

ᑐᓴᕆᐊᕐᕕᒋᓂᐊᖅᐸᒃᑲ ᖃᓄᒃᑲᓐᓂᖅ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑦ ᑕᒻᒫᑎᕝᕕᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ ᒥᓂᔅᑕ 

ᑕᒪᑐᒥᖓ ᖃᐅᔨᒋᐊᕐᓂᐊᕐᒪᑦ ᑐᑭᓯᑦᑎᐊᕋᑦᑎᒍᑦ.  

 

ᑖᑉᑯᐊᖏᓛᒃ ᑕᑉᐸᐅᓐᖓᐅᖃᑦᑕᖅᑐᑦ ᓲᖃᐃᒻᒪᑦ 

ᑕᒪᑐᒥᖓ ᓂᕆᐅᖕᒪᑕ ᑕᒪᐅᖓᕐᓂᐊᓕᕌᖓᒥᒃ 

ᓴᓗᒪᔪᒧᑦ ᐅᐸᖕᓂᐊᖅᑐᐃᑦ ᓂᕿᖃᑦᑎᐊᖅᑐᑦ 

ᑐᙵᓱᒃᑎᑕᐅᑦᑎᐊᕐᓗᑎᒡᓗ. ᑭᖑᓪᓕᖅᐹᖅ ᑖᓐᓇ 

ᑕᐃᒪ ᑕᑉᐱᑯᖓ ᒥᓂᔅᑕ ᐳᓛᖅᓯᒪᖕᒪᖔᑦ 

ᖃᐅᔨᒪᓗᐊᓐᖏᒃᑲᓗᐊᖅᑐᖓ ᒥᓂᔅᑕᐅᓗᓂ ᓲᕐᓗ 

ᑕᒪᒃᑯᐊ ᑕᒪᔾᔭ ᑲᒪᒋᔭᖏᑦ 

ᑕᑯᔭᖅᑐᖃᑦᑕᖅᑕᒃᓴᕆᖕᒪᒋᑦ ᑕᐱᑯᖓ 

ᑕᒫᖅᑕᕐᕕᖕᒧᐊᖃᑦᑕᖅᓯᒪᕚ ᑕᑯᔭᖅᑐᑐᐃᓐᓇᕐᓗᒋᑦ 

ᑖᒃᑯᐊ ᑕᐱᑯᙵᖅᓯᒪᔪᐃᑦ ᐅᕝᕙᓘᓐᓃᑦ ᐱᓕᕆᔩᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᕕᒃ ᐳᓚᕋᖅᓯᒪᔭᕋᓗᐊᕋ ᑲᑎᒪᔩᓪᓗ 

ᐅᖃᖃᑎᒋᓪᓗᒋᑦ ᓴᓴᐃᔭᑎᓗ ᑳᓐᑐᕌᒃᑕᐅᓚᐅᖅᑐᖅ 

ᐊᒻᒪ ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓪᓗᒋᑦ 

ᓯᕗᓂᕆᔭᑦᑎᑎᓐᓂ. 

 

ᒪᓕᒐᓕᐅᖅᑎ ᖃᐅᔨᒪᕗᖅ ᐅᑎᖃᑖᓚᐅᕋᒪ 

ᐋᓐᓂᐊᖃᖃᕐᓇᖏᑦᑐᓕᕆᔨᒃᑯᓐᓄᑦ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪ 

ᐱᓕᕆᐊᕇᓐᓇᕈᒪᔭᕋ ᑖᒃᑯᐊ ᐱᖁᑎᕐᔪᐊᓕᒫᕗᑦ 

ᐃᖃᓗᖕᓂ ᐳᓚᕋᓪᓗᒋᑦ ᓄᓇᓕᖕᓃᑦᑐᓪᓗ. ᑕᐃᒪ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᖕᒥ ᐱᖁᑎᕐᔪᐊᑦ ᐳᓛᕆᐊᕐᓂᑯᒐ 

ᐊᐅᑦᑎᐊᕈᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  

 

ᐊᐱᖅᑯᑦ 248 - 5(2): ᓄᓇᕗᒻᒥᐅᑕᐃᑦ ᐃᒻᐸᓯ 

ᐅᐃᔅᑎᒥᐅᑕᐃᑦ ᐋᑐᕚᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒫᓂ 

ᓄᓇᕘᒻᒥ ᐃᓛ ᕿᑭᖅᑖᓗᒻᒥ ᐱᓗᐊᖅᑐᖅ. 

ᐊᐅᓪᓚᖃᑦᑕᖅᑐᑦ ᑕᐃᒃᑯᐊ ᐊᐅᓪᓚᖅᑎᐅᖃᑦᑕᖅᑐᐃᑦ 

ᐃᓐᓇᕆᔭᕗᑦ ᑖᕗᖓ ᖃᓪᓗ ᐋᑐᕚᒧᑦ 

ᐊᒥᓱᕈᖅᐸᓪᓕᐊᑐᐃᓐᓇᑐᒃᓴᐅᒻᒪᑕ. ᐅᓪᓗᒥᒃᑭᐊᕐᖓᐃᑦ 

ᖃᓄᐃᓕᖓᓕᖅᑲᑦ ᑕᒪᓐᓇ ᑖᕗᖓ 

ᐊᐅᓪᓚᑎᑦᑎᓂᐅᖃᑦᑕᖅᑐᑦ ᖃᑦᑎᐅᓯᒪᓕᖅᑲᑦ ᐅᓪᓗᒥ 

ᑖᕗᖓ ᐊᐅᓪᓚᖅᑎᑕᐅᓯᒪᔪᑦ ᑕᒫᖓᑦ ᓄᓇᕘᒻᒥᑦ 

ᐋᑐᕚᒧᑦ ᑕᐃᒃᑯᓄᖓ ᐱᒡᒐᑐᒃᑯᕕᒻᒧᑦ 

ᐃᓐᓇᖁᑎᒋᔭᕗᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑲᖅᑏ, ᑖᒃᑯᐊ ᓈᓴᐅᑏᑦ 

ᓄᑖᖑᓗᐊᖏᑦᑐᑦ 30 ᑕᐃᑯᖓ 

ᐃᓐᓇᑯᕕᖕᒧᐊᖅᑕᐅᓯᒪᓕᖅᑐᑦ ᐋᑐᕚᒧᑦ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ 

ᑕᐅᕗᙵᖅᑎᑕᐅᖃᑦᑕᖅᑐᖅ ᓇᓪᓕᓇᓪᓚᕆᒻᒪᑕ 

ᑕᒪᒃᑯᐊ ᓄᓇᒋᓐᖏᑕᒥᓄᑦ 

ᐊᐅᓪᓚᖅᑎᑕᐅᖃᑦᑕᖅᑎᓪᓗᒋᑦ ᐃᓐᓇᑯᓗᒋᔭᕗᓐ, 

ᖃᐅᔾᔨᑎᒋᓐᖏᑕᑦᑎᐊᒥᓄᓪᓗ 

ᐃᓯᖅᑎᑕᐅᖃᑦᑕ...ᐃᓛᒃ 

ᓄᓇᖃᓕᖅᑎᑕᐅᖃᑦᑕᖅᑐᑎᒃ 

ᓄᓇᒋᓯᒪᓐᖏᓪᓚᕆᒃᑕᒥᓄᑦ 

ᓄᓇᖃᖅᑎᑕᐅᓕᖃᑦᑕᑉᖓᑕ ᐃᓐᓇᐅᓪᓗᑎᓪᓗ 

ᓇᓪᓕᓇᖅᑐᔾᔪᐊᕌᓘᖃᑦᑕᕋᓗᐊᕐᖓᑕ, ᑭᓯᐊᓂ 

ᖃᐅᔨᒪᔪᐃᓐᓇᐅᕗᒍᑦ ᑭᓱᒥᒃ ᐱᔾᔪᑎᖃᖅᑐᑎᒃ 

ᑖᕗᙵᖅᑎᑕᐅᖃᑦᑕᒻᒪᖔᑕ. 
 

ᐅᖃᖅᑎᑦᑎᔩ, ᒥᓂᔅᑐᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᑲ 

ᑕᒪᑐᒧᖓ ᑐᕌᖓᔪᒥᒃ ᖃᑦᑎᓂᒃ ᑮᓇᐅᔭᓂᒃ 

ᐊᑐᖅᓯᒪᓕᒻᒪᖔᑦᑕ ᐅᓪᓗᒥᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ, ᐊᓯᔾᔨᖅᑕᖃᑦᑕᖅᑐᖅ ᖃᑦᑎᐅᓂᖏᑦ 

ᑕᐅᓇᓃᑦᑐᐃᑦ ᒪᓕᒃᑐᒋᑦ, ᒫᓐᓇ 

ᐱᓯᒪᓐᖏᑲᐃᓐᓇᕋᒃᑭᑦ. ᑖᒃᑯᐊ ᐱᔪᓐᓇᖅᑕᕋᓗᐊᒃᑲ 

ᒫᓐᓇᕈᓗᒃ ᐱᒍᓐᓇᕐᓂᐊᖅᑕᕋᓗᐊᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᑲ ᑕᒪᓐᓇ 

ᐃᓱᒫᓗᒋᔭᐅᖏᓐᓇᓪᓚᕆᖃᑦᑕᕐᖓᓂᓛᒃ 

ᑭᒡᒐᑐᖅᑕᑎᓐᓂᒃ, ᑕᐅᓄᖓ 

ᐊᐅᓪᓚᖅᑎᑕᐅᑐᐃᓐᓇᖃᑦᑕᓐᓂᖏᑦ ᑕᒪᒃᑯᐊ 

ᐱᒡᒐᖅᑐᑯᓗᐃᑦ ᐃᓐᓇᕆᔭᕗᑦ ᐊᒻᒪᓗ 

ᐃᓚᒋᔭᖏᓐᓂᑦ ᐊᒃᓱᐊᓗᒃ ᐅᐸᒃᑕᐅᔪᓐᓇ...ᐃᓛᒃ 

ᐊᑲᐅᓈᕈᓐᓇᖃᑦᑕᖏᒻᒪᑦ ᐅᐸᑦᑕᐅᔪᒪᒐᓗᐊᖅᑐᑎᒃ 

ᖃᐅᔨᔭᐅᔪᒪᒐᓗᐊᖅᑐᑎᒡᓗ. ᐊᒡᓛᓪᓘᓐᓃᑦ 

ᐅᓂᒃᑳᕝᕕᐅᖃᑦᑕᖅᓯᒪᒐᒪ ᑕᐅᓇᓃᔨᐊᖃᖅᑐᒧᑦ 

ᐊᑲᐅᓐᖏᓕᐅᕈᑎᖃᓪᓚᕆᖃᑦᑕᕐᖓᑕ ᓂᕿᒥᓪᓗ 

ᐸᔪᒃᑕᐅᓇᓱᒃᑲᓗᐊᖅᑐᑎᒃ ᐊᒃᓱᐊᓗᒃ ᐊᑯᓂᐋᓘᒍᖅ 

ᐱᖃᑦᑕᖏᑦᑐᑦ ᑕᐃᒃᑯᐊ ᐸᔪᒍᑕᐅᓇᓱᒃᑑᒐᓗᐊᑦ 

ᓂᕿᑦ ᐅᕝᕙᓘᓐᓃᑦ ᑐᔫᑕᐅᓇᓱᒃᑑᒐᓗᐊᑦ. 

ᐱᔪᒪᔭᒥᓂᒃ ᑲᔾᔮᕆᔭᒥᓐᓂᒃ ᐱᔪᒪᒐᓗᐊᖅᑎᓪᓗᒋᑦ 

ᐊᑯᓂᐊᓗᒃ ᐱᖃᑦᑕᖏᒻᒪᑕ.  

 

ᐅᖃᖅᑎᑦᑎᔩ, ᑕᒪᓐᓇᖃᐃ 

ᐃᓱᒪᒋᔭᐅᓯᒪᖏᑦᑎᐊᖅᑯᖅ ᑕᒪᐅᖓ ᐃᓄᐃᑦ 

ᓄᓇᖓᓐᓄᖔᖅ ᑕᐃᒪᐃᑦᑐᖅᑕᖃᓕᕈᓐᓇᕋᔭᒻᒪᖔᖅ 

ᐃᓄᐃᑦ ᓄᓇᖓᓐᓂ ᑕᒪᓐᓇᖃᐃ 

ᐸᕐᓇᑕᐅᕙᓪᓕᐊᓯᒪᖏᑦᑎᐊᖅᑯᖅ ᐅᓪᓗᒥᒧᑦ 

ᑎᑭᑦᑐᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᐅᓯᐅᕈᓘᔭᖃᑦᑕᖅᓯᒪᕕᒡᔪᐊᕌᓗᒃ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᓂ ᐊᓂᒍᖅᓯᒪᔪᓂᒃ ᐃᖃᓗᓐᓂ ᐅᕝᕙᓗ ᐄ, 

ᓄᓇᕘᒥ ᓴᖅᑮᒐᓱᓐᓂᖅ ᑕᐃᒪᐃᑦᑐᒥᒃ ᐃᒡᓗᒥ. 

ᑖᓐᓇ ᑕᒻᒫᑎᕝᕕᑦᑕᐅᖅ ᐃᓚᒋᔭᐅᓯᒪᔪᖅ 

ᖃᓪᓕᕚᓪᓕᑎᑦᑎᒐᓱᐊᕐᓂᑦᑎᓄᑦ ᒐᕙᒪᐅᓪᓗᑕ ᑕᒫᓂ 

ᓄᓇᕘᒥᑦ ᐊᑕᐅᓯᐅᖏᑦᑐᒥᒃ 

ᓴᖅᑭᖅᑐᖃᕆᐊᖃᓛᖅᑑᒐᓗᐊᖅ. ᐊᔾᔨᒌᖏᑦᑐᓂᒃ 

ᕿᒥᕐᕈᐊᖅᓯᒪᒐᓗᐊᖅᑐᒍᑦ ᓴᖅᑮᒍᑎᒃᓴᐅᒐᔭᖅᑐᓂᒃ 

ᑲᑐᔾᔨᖃᑎᖃᕐᓂᕐᒥᓪᓗ ᐅᖃᐅᑎᒍᓐᓇᖅᑕᕋ ᑖᓐᓇ 

ᒪᓕᒐᓕᐅᖅᑎ ᕿᑲᑐᐃᓐᓇᖏᑦᑐᖅ ᐅᕙᖓ ᓵᖓᓂᒃ,  

ᓯᕗᓪᓕᖅᐹᖑᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 249 - 5(2): 

ᐃᖅᑲᓇᐃᔮᒃᓴᖃᖅᑎᑕᐅᓂᖏᑦ 

ᐃᓕᓴᐃᔨᒃᓴᐅᓂᕐᒧᑦ ᐃᓱᓕᑦᑎᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ 

ᓴᓂᑭᓗᐊᕐᒥᐅᑕᐃᑦ ᐊᒻᒪ ᓄᓇᕗᒻᒥᐅᑕᐃᑦ ᐊᒻᒪ 

ᐃᓱᒪᒋᕙᔅᓯ ᐃᓚᐃᖅᑲᐅᒐᑦᑕ ᓴᓂᑭᓗᐊᕐᒥ. 

 

ᐅᖃᖅᑏ, ᓯᓚᑦᑐᓴᕐᕕᐅᑉ ᒥᓂᔅᑕᖓᓄᑦ 

ᐊᐱᖅᑯᑎᒃᓴᖃᓐᓂᐊᖅᑐᖓ. 

 

ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓᓂᒃ ᐅᓪᓗᑐᐃᓐᓇᕐᒥ 

ᖁᕕᐊᓱᓪᓚᕆᓚᐅᕋᒪ ᑐᓴᕆᐊᒃᓴᖅ 93−ᖑᒻᒪᑕᒎᖅ 

ᐃᓕᓴᐃᔨᕈᕆᐊᖅᓴᔪᐃᑦ ᓄᓇᕘᒥ ᑖᒃᑯᐊᓗ 

23−ᒪᕇᑦ ᐊᕙᑎᑦ ᐊᒻᒪᓗ ᐱᖓᓱᑦ 

ᐱᔭᕇᓐᓂᐅᓴᓕᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 

ᐱᔭᕇᖅᑐᓕᒫᑦᑎᐊᑦ ᐃᓕᓴᐃᔨᕈᕆᐅᖅᓴᔪᑦ 

ᐃᖅᑲᓇᐃᔮᒃᓴᓂᒃ ᒪᓂᒪᑎᑦᑎᕕᐅᓛᕐᒪᖔᑕ 

ᓄᓇᕘᒻᒥ ᐃᓕᓐᓂᐊᖅᑐᓕᕆᔨᒃᑯᓐᓂᒃ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ. ᖁᕕᐊᓱᒃᑐᖓ 

ᐅᖃᐅᓯᕆᒋᐊᖓ ᑖᓐᓇ ᐃᓕᓴᑎᑦᑎᓂᐅᖃᑦᑕᖅᑐᖅ 

ᓯᓚᑦᑐᓴᕐᕕᒻᒥ, ᐅᕙᖓᓕ ᑐᓴᐅᒪᔭᖏᑎᒍᑦ ᒫᓐᓇ 

ᐃᖅᑲᓇᐃᔮᖅᑖᓪᓚᕆᓐᓂᐊᕐᓗᑎᒃ 

ᐊᑐᐊᒐᖅᑕᖃᓐᖏᑦᑐᖅ ᐋᖅᑭᑦᑕᐅᓯᒪᔪᒥᒃ. 

ᐃᓕᓴᐃᔨᕈᕆᐅᖅᓴᔪᑦ ᐱᔭᕇᕋᐃᒻᒪᑕ 

ᐱᔭᕇᑐᐃᓐᓇᖅᑐᑎᒃ ᐃᖅᑲᓇᐃᔭᑦᑕᐅᑎᒋᕙᓐᖏᑦᑐᑦ, 

ᑭᓯᐊᓂ ᐃᓕᓴᕕᑦᑎᓐᓄᑦ 

ᐃᖅᑲᓇᐃᔮᖅᑖᕋᓱᐊᕋᐃᒻᒪᑕ ᐃᑲᔪᕋᓱᓲᕋᓗᐊᕗᑦ 

ᑕᕝᕙᓂ.  

 

ᓯᓚᑦᑐᓴᕐᕕᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᑐᓂᓯᓚᐅᖅᑐᑦ ᐱᔭᕇᖅᓯᒪᔪᓕᒫᑦᑎᐊᒥᓂᕐᓂᒃ 

ᐊᕐᕌᒍᓂᒃ ᐱᖓᓱᓂᒃ ᐱᔭᕇᕋᑖᖅᓯᒪᔪᓂᒃ. 

ᐃᓕᓴᐃᔨᑭᔅᓴᕐᓂᖅ ᐱᔾᔪᑕᐅᓪᓗᓂ 

ᑕᐃᒪᐃᓚᐅᖅᑐᐃᑦ ᑕᒪᓐᓇ ᑲᙳᓇᖅᑐᓕᕆᔨᓄᑦ 

ᐊᖏᖅᑕᐅᑎᖅᑳᓚᐅᖅᑕᕗᑦ.  

ᐊᐅᓚᑦᑎᐊᔪᓪᓗᓂᓗ. ᓯᓚᑦᑐᓴᕐᕕᓪᓗ 

ᑕᐃᒪᐃᓕᐅᖏᓐᓇᖃᑦᑕᕐᓂᐊᖅᑐᑦ ᐊᕐᕌᒍᓂᒃ 

ᐊᒡᒋᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓄᓇᕗᒻᒥ ᑖᓐᓇ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓴᑎᑦᑎᓂᖅ ᐊᐅᓚᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑦ 

ᓄᓇᓕᓐᓂ ᑐᙵᕕᖃᖅᑐᑎᒃ ᐃᓕᖃᑦᑕᖅᑐᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐃᓕᓴᐃᔩᑦ 

ᐃᓕᓴᐃᔨᕈᕆᐅᖅᓴᔪᑦ ᐱᔭᕇᖅᓯᒪᓕᖅᑲᑦ ᐊᕐᕌᒎᓐᓂᒃ 

ᒪᕐᕉᒃ ᐊᓂᒍᖅᓯᒪᔫᓐᓂᒃ? ᑖᒃᑯᐊᓗ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖅᑲᓇᐃᔮᒃᓴᓂᒃ 

ᒪᓂᒪᑎᑦᑎᕕᐅᓐᓂᖅᑳᑦ? 

ᒪᓂᒪᑎᑦᑎᕕᐅᓐᓂᓐᖏᑉᐸᑕ ᓱᒻᒪᑦ 

ᒪᓂᒪᑎᑦᑎᕕᐅᓐᓂᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑭᐅᔾᔪᑎᔅᓴᖓ 

ᐱᓯᒪᓐᖏᑲᐃᓐᓇᕋᒃᑯ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᑐᑭᓯᒃᑲᓐᓂᕈᑎᔅᓴᓂᒃ ᐱᓯᒪᕙᓪᓚᐃᔫᒐᓗᐊᑦ. 

ᐅᑎᕐᕕᒋᒍᒪᔭᕋ ᑖᓐᓇ ᐊᐱᖅᑯᑎᒃᑲᓐᓂᖓ 

ᑭᐅᓛᑐᐃᓐᓇᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᕼᐊᓐᓇᓚᐅᓗᐊᖅᑐᓂᒃ ᐃᓐᓄᑦᑕᐅᓯᒪᓐᖏᑦᑐᓂᒃ 

ᐃᓕᓴᐃᔩᑦ ᐃᖅᑲᓇᐃᔮᔅᓴᖏᓐᓂᒃ ᐱᖃᓚᐅᕐᖓᑕ 

ᑕᕝᕙᓂ ᐊᕐᕌᒍᑦᑎᓐᓂ. ᐊᒻᒪᓗ 

100−ᐸᓗᒻᒪᕆᐅᒋᓪᓗᑎᒃ ᐃᓕᓴᐃᔨᕈᕆᐅᖅᓴᔪᑦ 

ᓄᓇᕗᒻᒥ ᐃᓕᓴᔪᑦ. ᒥᓂᔅᑕ ᐊᖏᕈᓐᓇᖅᑳ ᑕᒪᒃᑯᐊ 

ᓯᕗᓂᑦᑎᓐᓂ ᐱᔭᕇᖃᑦᑕᓂᐊᖅᑐᓕᒫᑦᑎᐊᖅ 

ᐃᓕᓴᐃᔨᕈᕆᐅᖅᓴᔪᑦ ᐃᖅᑲᓇᐃᔮᒥᒃ 

ᐊᑐᐃᓐᓇᐅᕈᐃᕐᕕᐅᖃᑦᑕᓂᐊᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ? ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖁᔭᓕᔭᕋ 

ᑭᖑᓪᓕᖅᐹᖓᓄᑦ ᐊᐱᖅᑯᑎᖓᓄᑦ. ᐊᖏᖃᑎᒋᔭᕋ. 

ᑕᐃᒪᐃᒍᓐᓇᕐᓂᓕᒫᑦᑎᒍᑦ ᑕᐃᒪᐃᖃᑦᑕᕆᐊᖃᖅᑐᒍᑦ 

ᑕᐃᒃᑯᐊ ᐃᓕᓴᐃᔨᕈᖅᑐᐃᑦ ᐸᐃᑉᐹᑖᖅᑐᐃᑦ 

ᐃᓕᓴᕕᑦᑎᓐᓅᑦᑕᐅᑎᒋᖃᑦᑕᖅᑲᑕ. ᐃᓄᓐᓂᒃ 

ᐃᓕᓴᐃᔨᑖᕆᐊᖃᓕᕕᔾᔪᐊᕌᓘᒐᑦᑕ ᑖᒃᑯᐊᓗ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᕕᐅᖃᑦᑕᖅᑐᑦ 

ᐊᖅᑯᑎᔅᓴᓪᓚᕆᐅᓪᓗᑎᒃ. ᐊᕐᕌᒍᑕᒫᑦᑎᐊᖅ 

ᐱᔭᕇᖅᑐᑦ ᐃᓱᒪᖅᓱᐸᒻᒥᒻᒪᑕ. 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᕕᖓᑦ ᓇᒻᒥᓂᖅ 

ᐃᖅᑲᓇᐃᔮᖅᑖᑎᑦᑎᒐᓱᐊᖅᐸᒻᒪᑕ 

ᐃᓕᓴᐃᔨᕈᕋᓱᑉᐸᑦᑐᑎᓪᓗ ᐱᔭᕇᖅᑐᑦ.  

ᐃᖅᑲᓇᐃᔮᓄᑦ ᒪᑐᐃᖓᕕᐅᑦᑎᐊᓕᓲᓂᓛᒃ. 

ᐃᓕᓐᓂᐊᖅᑐᓕᕆᔨᒃᑯᓪᓗ ᒥᓂᔅᑕᖓᑦ 

ᐱᓕᕆᖃᑎᒋᒍᓐᓇᙳᓱᑦᑕᕋ ᑕᒪᓐᓇ ᐱᓪᓗᒍ.  

 

ᐊᒻᒪᓗ ᑐᑭᓯᒃᑲᓐᓂᕈᑎᔅᓴᓂᒃ ᐱᒃᑲᓐᓂᓛᕐᒥᒐᑦᑕ 

ᐃᓕᓴᐃᔨᓂᒃ ᓄᓇᕗᒥ ᓄᖅᑲᑎᑦᑎᑦᑕᐃᓕᒪᔾᔪᑎᓂᒃ 

ᑲᒪᓕᕈᑦᑕ. ᑕᒪᒃᑯᐊ ᖃᓄᖅ ᐱᔭᕇᖃᑦᑕᖅᑐᐃᑦ 

ᖃᐅᔨᒪᒐᓱᖃᑦᑕᓛᓕᕋᑦᑎᒍᑦ ᐱᔭᕇᕋᐃᑉᐸᑕ. 

ᖃᓄᕐᓗ ᐃᓕᓴᕕᓐᓂ 

ᓄᖅᑲᖅᑕᐃᓕᒪᑎᒍᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 250 - 5(2): ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ 

ᐱᒋᐊᖅᑕᐅᓯᒪᔪᑦ (ᖃᐃᕐᓂᖅ) 

 

ᖃᐃᕐᓂᖅ: ᐃᓪᓕᕐᓇᐃᑯᓂ, ᐅᖃᖅᑎᑦᑎᔩ, 

ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᐊᐱᖅᑯᑎᒐᐅᓇ ᑐᕌᖅᑎᓐᓂᐊᖅᑕᕋ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᐅᖃᖃᑦᑕᖅᓯᒪᒐᒪ ᐃᓐᓇᐃᑦ 

ᑐᙵᕕᒋᓂᐊᖅᖢᒋᑦ. ᒐᕙᒪᒃᑯᑦ ᑐᙵᕕᖃᖅᖢᑎᒃ 

ᐃᓄᐃᑦ ᖃᐅᔨᒪᔭᑐᖃᖓᓂᒃ.  

 

ᐅᓇ ᐱᕕᒡᔪᐊᕆᔭᕋ, ᐅᖃᖅᑎᑦᑎᔩ, ᒪᓐᓇ 

ᐃᓕᖅᑯᓯᑦᑎᓐᓂ ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᖅ. 

ᑕᐃᒪ ᐅᖃᐅᓯᑎᒍᑦ ᐃᓕᖅᑯᓯᑎᒍᑦ ᐱᖅᑯᓯᑎᒍᑦ.  

 

ᑖᒃᑯᓄᖓᖃᐃ ᒥᓂᔅᑕ ᐅᖃᕈᓐᓇᖅᐳᖅ 

ᐊᒥᑦᑐᕐᒥᐅᓄᑦ ᑭᒡᒐᖅᑐᖅᑕᓐᓄᑦ, ᒪᑯᐊ 

ᐊᐅᓪᓚᖅᑎᑦᑎᓇᓱᑲᑕᓕᕌᖓᒥᒃ ᐃᓐᓇᖁᑎᕗᑦ 

ᐅᕝᕙᓘᓐᓃᑦ ᒥᖅᓱᖅᑎᑦᑎᑲᑕᓕᕌᖓᒥᒃ, ᒪᒃᑯᒃᑐᓂᒃ 

ᐃᓕᓐᓂᐊᓐᖏᑦᑐᓂᒃ ᓱᓕᕆᔭᒃᓴᖃᓐᖏᑦᑐᓂᒃ.  

ᒪᓐᓇ ᐱᕕᒡᔪᐊᖑᓂᕋᓵᖅᐸᕋ ᐃᓅᓯᑦᑎᓐᓄᑦ ᑕᒪᓐᓇ 

ᐊᒃᑐᐊᖃᑦᑕᕐᒪᑦ. ᐅᖃᐅᔾᔭᐅᕙᓚᐅᕋᒪ ᒪᓐᓇᓕᒎᖅ 

ᐃᒪᓐᓇ ᐅᖃᐅᓯᖅᑕᓕᐅᒐᓗᐊᖅ. ᐃᓄᐃᒡᒎᖅ 

ᐃᓕᖅᑯᓯᖓᑦ, ᖃᐅᑕᒫᓪᓕᒎᖅ ᐃᓄᐃᑦ 

ᖃᐅᔨᒪᔭᑐᖃᖓ ᐊᑐᖅᐸᕗᑦ.  

 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᒪᒃᑯᐊ 

ᖃᐅᔨᒪᓐᖏᓐᓂᖅᓵᕐᔪᐃᑦ ᐸᐃᑉᐹᑎᒍᑦ, ᑮᓇᐅᔭᑎᒍᑦ 

ᐃᑲᔪᖅᑕᐅᔭᕆᐊᖃᓕᕌᖓᒥᒃ, 

ᓴᖅᑭᔮᖅᑎᑦᑎᒋᐊᖅᖢᑎᒃ, ᖃᓄᒃᑲᓐᓂᖅ 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᐸᑦ 

ᒐᕙᒪᒃᑯᑦ ᐊᕕᑦᑐᖅᓯᒪᔭᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᒥᑦᑑᑉ 

ᒪᓕᒐᓕᐅᖅᑎᖓ ᐊᐱᖅᑯᑎᖓᓄᑦ. ᑕᐃᓐᓇ 

ᓴᖅᑭᕋᑖᓚᐅᖅᑕᕋ ᐃᕕᖅᑎᐸᓪᓕᐊᔪᖅ. ᑖᓐᓇ 

ᐊᑐᒐᐅᑦᓯᐊᕐᓂᐊᓕᕐᒪᑦ ᐊᒻᒪᓗ ᒐᕙᒪᐅᑉ 

ᐱᓕᕆᐊᖏᓐᓂᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ 

ᐊᒻᒪᓗ ᐅᑉᐱᕆᔭᖏᓐᓂᒃ 

ᓴᖅᑭᔮᖅᑎᑦᓯᒋᐊᒃᑲᓐᓂᕈᑎᑦᓴᕆᒻᒪᒍ ᐊᒻᒪᓗ ᖃᓄᖅ 

ᑕᒪᒃᑯᐊ ᒐᕙᒪᐅᑉ ᐊᐅᓚᔾᔪᓯᕆᔭᖏᑦ ᐃᓄᓐᓄᑦ 

ᑐᕌᖓᓂᖅᓴᐅᒍᓐᓇᒃᑲᓐᓂᕐᒪᖔᑕ. ᑖᓐᓇ 

ᓇᓗᓇᐃᔭᖅᐸᓪᓕᐊᒍᑎᑐᐃᓐᓇᐅᒻᒪᑦ ᑭᓯᐊᓂ 

ᐃᕕᖅᑎᐸᓪᓕᐊᒃᑲᓐᓂᖁᓇᖅᑐᖅ ᐊᒻᒪᓗ 

ᐊᑐᓕᖅᑎᑕᐅᒃᑲᓂᕐᓗᓂ ᒐᕙᒪᐅᑉ 

ᐊᐅᓚᔾᔪᓯᕆᔭᖏᓐᓂᑦ.  

 

ᑭᓯᐊᓂᑦᑕᐅᖅ, ᐅᖃᖅᑏ, ᑕᒪᒃᑯᐊ 

ᐃᓕᖅᑯᓯᓕᕆᔨᒃᑯᓐᓂᒃ ᑮᓇᐅᔭᑎᒍᑦ 

ᑐᑦᓯᕋᕐᕕᐅᖃᑦᑕᕈᓇᓲᖑᒐᑦᑕ ᖃᓄᐃᑦᑐᑐᐃᓐᓇᕐᓄᑦ, 

ᐅᖃᐅᓯᓕᕆᓂᕐᒨᒐᓗᐊᖅᐸᑦ ᐅᕝᕙᓘᓐᓃᑦ 

ᐃᓕᖅᑯᓯᖅ, ᐊᐅᓪᓚᕈᔾᔨᖃᑦᑕᕐᓂᒃᑯᑦ.  

ᑮᓇᐅᔭᑎᒍᑦ ᑐᑦᓯᕋᕐᕕᐅᑐᐊᕈᑦᑕ ᑕᐃᑰᓇ ᐊᒻᒪᓗ 

ᐱᓕᕆᔨᖃᐅᖅᓱᑕ ᐃᑲᔪᖅᑕᐅᔭᕆᐊᖃᑐᐊᖅᐸᑕ 

ᐸᐃᑉᐹᓂᒃ ᑕᒪᒃᑯᐊ ᓈᒪᑦᓯᐊᕆᐊᖃᕐᓂᖏᓐᓂᒃ 

ᑐᑭᓯᒋᐊᕐᕕᑦᓴᐅᖃᑦᑕᖅᑐᐃᑦ ᐃᓕᖅᑐᓯᓕᕆᔨᒃᑯᑦ 

ᐊᒻᒪᓗ ᓇᓗᓇᐃᕈᓐᓇᖅᓱᒍᑦ ᑖᓐᓇ ᐅᖄᓚᐅᑎ 

ᓯᕙᓂᕐᕕᐅᒍᓐᓇᖃᑦᑕᕐᒪᑦ 1-866-934-2035. 

ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᕐᓗᑎᑦ 

chfunds.@gov.nu.ca ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᓇᓗᓇᐃᔭᕋᕕᑦ. ᐄᓛᒃ ᑕᒪᓐᓇᐃᓛᒃ ᐃᓐᓇᖅᐳᑦ 

ᑕᐃᒪᓐᓇ ᓴᖅᑭᔮᖅᑎᑦᑎᓇᓱᑦᑎᓪᓗᒋᑦ ᒪᒃᑯᒃᑐᓂᒃ 

ᐃᑲᔪᕋᓱᒃᑎᓪᓗᒋᑦ, ᑕᒪᓐᓇ ᑭᒡᒐᖅᑐᖅᑕᓐᓂᒃ 

ᐊᒥᑦᑐᕐᒥᐅᓂᒃ ᐅᖃᕈᒪ ᓴᓂᕋᔭᒡᓗ ᐊᒻᒪ ᐃᒡᓗᓕᐅᑉ 

ᐃᓚᖓ. ᖃᐅᔨᒪᖁᑦᑎᐊᕆᕙᒋᑦ ᑖᒃᑯᐊ ᑕᒪᐃᓐᓂ 

ᓄᓇᓕᖕᓂ ᐱᓕᕆᔪᖃᕋᓱᖕᒪᑦ ᑕᐃᒪᓐᓇ. ᑕᐃᒃᑯᐊᓗ 

ᐃᑲᔪᖅᓱᐃᓇᕐᓂᐊᖅᖢᒋᑦ ᑖᔅᓱᒥᖓ 

ᓴᖅᑭᔮᖅᑎᑦᑎᓂᐊᕈᑎᒃ ᐃᓕᖅᑯᓯᑦᑎᓐᓂᒃ.  

 

ᑕᐃᒪᓕ ᑕᒪᓐᓇ ᐱᕕᒡᔪᐊᖑᒐᓗᐊᕐᒥᖕᒪᑦ. ᒪᒃᑯᒃᖢᓂ  

ᓄᓇᓕᖕᓂ ᑭᓱᓕᕆᔭᒃᓴᖃᖏᖦᖢᓂ 

ᑭᐱᖑᓇᖅᓯᖃᑦᑕᕐᒪᑦ. ᐊᒻᒪ ᑖᒃᑯᐊ 

ᓇᓗᓇᐃᖅᓯᒃᑲᓐᓂᕐᓚᖓ ᐃᑲᔪᖃᑦᑕᕐᒥᖕᒪᑕ ᐃᒻᒪᖄ 

ᑎᒍᔭᐅᓂᐊᓚᐅᕋᓗᐊᖅᖢᑎᒃ 

ᐃᖅᑲᖅᑐᖅᑕᐅᓂᐊᓚᐅᕋᓗᐊᖅᖢᑎᒃ ᑕᕝᕘᓈᖔᕋᒥᒃ 

ᐃᑲᔪᕈᓐᓇᑦᑎᐊᖃᑦᑕᕐᒪᑕ ᐃᓅᓯᓕᕆᔪᐃᑦ, 

ᐃᑲᔪᖅᑐᐃᑦ, ᐱᖅᑯᓯᑦᑎᓐᓂᒃ 

ᓴᖅᑭᑎᑦᑎᒃᑲᓐᓂᕋᓱᒃᑎᓪᓗᒋᑦ.  

 

ᑕᒪᒃᑯᐊ ᐃᓐᓇᖅᐳᑦ ᖃᐅᔨᒪᔭᕗᑦ ᐊᑕᐅᓯᕐᒥᒃ 

ᐅᖃᐅᓯᓖᑦ ᐊᑕᐅᓯᑯᓗᖕᒥᒃ. ᐅᕝᕙ ᐊᑐᖅᐸᕋ.  

ᑕᐃᒪᓐᓇ ᐱᓕᕆᑎᓪᓗᒋᑦ ᐃᒃᐱᓇᖃᑦᑕᕐᒪᑕ ᑖᒃᑯᐊ 

ᐃᑲᔪᖅᑕᐅᔪᓕᒫᑦᑎᐊᑦ ᖁᔭᓐᓇᒦᕌᖓᒥᒃ 

ᓄᓇᖅᑲᑎᑦᑎᓐᓄᑦ ᐱᕚᓕᐅᑎᒋᓲᕆᒐᑦᑎᒍᑦ. ᑕᐃᒪᓕ 

ᑕᒪᓐᓇ ᓴᖅᑭᔮᖅᑎᑦᑎᓇᓱᒃᑲᓗᐊᕐᒥᖕᒪᑦ 

ᐅᖃᐅᓯᑦᑎᓐᓃᓛᒃ ᐃᓕᖅᑯᓯᑦᑎᓐᓂᒃ ᑕᒪᓐᓇ 

ᐅᖃᕈᓐᓇᐃᓇᖅᑰᖅᑕᕋ ᐅᓪᓗᓕᒫᖅ.  

 

ᑕᐃᒪᓕ ᐅᓇ ᑐᑭᓯᒋᐊᒃᑲᓐᓂᕈᒪᓕᖅᐸ. ᒥᓂᔅᑕᖃᐃ 

ᑖᔅᓱᒥᖓ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓂᒃ ᑕᐃᒪᓐᓇ 

ᑕᒪᒃᑯᐊ ᐃᖅᑲᖅᑐᐃᕖᒃᑰᖅᑐᐃᑦ 

ᐊᔪᓐᖏᓐᓂᖅᓴᐅᑎᑕᐅᔪᓐᓇᖃᑦᑕᕐᓂᐊᖅᐳᐃᖅᑲᐃ 

ᐃᓕᓐᓂᐊᖅᑎᑕᐅᓇᓱᖕᓂᒃᑯᑦ ᐃᓕᖅᑯᓯᑦᑎᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐊᐱᖅᑯᑎᖓ ᖁᔭᓐᓇᒦᒃ. ᑕᒪᒃᑯᐊ 

ᓄᓇᕗᒻᒥᐅᑦ ᓄᓇᒋᔭᖓᓂ ᑭᒡᒐᖅᑐᖅᑎᒋᔭᖓᓂ 

ᑕᒪᒃᑯᓇᖓ ᐃᓕᖅᑯᓯᓕᕆᔾᔪᑎᓂᒃ 

ᓴᖅᑭᔮᑎᑦᑎᓇᓱᑦᑐᐃᑦ ᐱᓕᕆᕙᑦᑐᐃᑦ ᖁᔭᒋᕙᒃᑲ  

mailto:chfunds.@gov.nu.ca


ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓄᓇᕗᒻᒥᐅᑦ ᐊᓯᖏᑦ ᑕᒪᒃᑯᓇᖓᑦ 

ᐱᓕᕆᐊᖃᖃᑦᑕᕐᒪᑕ. 

 

ᐅᖃᕈᓐᓇᖅᑐᖓ ᒫᓐᓇᒧᑦ ᑕᕝᕙᓂ 2018-19 

ᐊᕐᕌᒍᖓᓂᒃ ᑮᓇᐅᔭᑎᒍᑦ ᐃᓕᖅᑯᓯᓕᕆᔨᒃᑯᓐᓂᒃ 

ᑮᓇᐅᔭᑎᒍᑦ ᑐᑦᓯᕋᐅᑎᒃᑯᑦ ᑐᓂᓯᖃᑦᑕᖅᓯᒪᓕᕋᑦᑕ 

$6.6 ᒥᓕᐊᓐᓂᒃ ᑕᒪᒃᑯᐊ ᐊᔾᔨᒌᖏᑦᑐᓄᑦ 

ᐅᖃᐅᓯᓕᕆᒍᑎᐅᒐᓗᐊᖅᐸᑦ ᐅᕝᕙᓘᓐᓃᑦ 

ᐃᓕᖅᑯᒥᕐᒧᑦ, ᐃᓐᓇᕐᓄᑦ ᐊᒻᒪᓗ ᐊᓯᖏᓐᓄᑦ. 

ᑖᒃᑯᐊ $6.6 ᒥᓕᐊᓐ ᑐᓂᓯᒪᔭᕗᑦ ᒫᓐᓇᒧᑦ ᐊᒻᒪᓗ 

ᑐᑦᓯᕋᐅᑏᑦ ᐱᓯᒪᔭᑦᑎᓐᓂᒃ 283−ᖑᓯᒪᔪᑦ 215−ᓂᒃ 

ᐊᖏᖅᓯᒪᓪᓗᑕ. 

 

ᐊᒻᒪᓗ ᑕᒪᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 

ᐱᓕᕆᕝᕕᖓ ᖃᓄᖅᑑᖃᑎᒋᒐᓱᐊᕈᓐᓇᕋᓗᐊᕐᒥᔭᕗᑦ 

ᑐᑭᓯᒋᐊᕐᕕᒋᒐᓱᐊᕋᔭᖅᑲᕋ ᑕᒪᒃᑯᐊ  

ᐃᖅᑲᖅᑐᐃᕕᒻᒨᕋᔭᓚᐅᕐᓂᑯᐃᑦ ᐃᒻᒪᖄ 

ᐃᓕᖅᑯᓯᓕᕆᓂᕐᒧᑦ ᑐᙵᓂᖅᓴᐅᒃᐸᑕ, 

ᐱᓕᕆᖃᑎᒋᒍᒪᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᓵᖅᑕᕋ ᑭᐅᕈᔪᖕᒪᒍ. ᑕᐃᒪᓕᑭᐊᖅ 

ᐃᒪᓐᓇ ᐊᐱᕆᖔᓕᕐᓚᒍ, ᑕᐃᒪ ᑮᓇᐅᔭᖅ ᑕᒪᓐᓇ 

ᐱᔾᔪᑎᒋᓪᓗᒍ, ᑖᒃᑯᐊ ᓄᓇᓖᑦ ᖃᔅᓯᒥᒡᓕ ᑕᐃᒪ 

ᐱᓇᓱᒍᓐᓇᖅᐸᑦ ᑕᕝᕘᓇ ᐃᓕᖅᑯᓯᓕᕆᔨᒃᑯᑦ 

ᐊᐅᓪᓚᖅᑎᑦᑎᑲᑕᔪᒪᒑᖓᒥᒃ, 

ᒥᖅᓱᖅᑎᑦᑎᑲᑕᒍᒪᔭᕌᖓᒥᒃ, ᑮᓇᐅᔭᒥᒃ ᑭᒡᓕᖃᖅᐸ 

ᖃᔅᓯᒧᑦ ᑐᒃᓯᕋᕈᓐᓇᕐᒪᖔᖏᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᐃᑲᔫᑎᐅᓂᕋᖃᑕᐅᖃᑦᑕᖅᑐᓪᓗ ᐃᑲᔫᓯᐊᑦ ᐊᒻᒪᓗ 

ᐊᐃᑦᑑᓯᐊᑦ ᐊᕕᒃᓯᒪᖃᑦᑕᕐᒪᑕ ᐃᓚᖓ 

ᒥᑭᓂᖅᓴᐅᓪᓗᓂ ᐱᖃᑖ ᐊᖏᓂᖅᓴᐅᓪᓗᓂ. 

ᑭᓯᐊᓂ ᑭᒡᓕᖃᖅᑎᖃᑦᑕᓐᖏᑦᑕᕗᑦ ᑕᒪᒃᑯᐊ 

ᑐᑦᓯᕋᖅᑐᑦ ᐊᒻᒪᓗ ᐱᒍᒪᔭᖏᑦ ᖃᓄᖅ 

ᐱᓕᕆᒍᒪᒻᒪᖔᑕ ᕿᒥᕐᕈᔭᐅᖃᑦᑕᖅᑐᑦ. ᐊᓱᐃᓛᒃ 

ᑮᓇᐅᔭᐃᑦ ᐃᓛᒃ ᑕᒪᒃᑯᐊ ᑐᑦᓯᕋᖅᑐᓕᒫᑦ 

ᕿᒥᕐᕈᔭᐅᓚᐅᖅᑎᓪᓗᒋᑦ 

ᐊᒡᒍᖅᑐᖅᑕᐅᕙᓪᓕᐊᓯᖃᑦᑕᖅᑐᐃᑦ  

ᓇᓕᐊᓐᓅᕐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ. 
 

ᐊᐱᖅᑯᑦ 251 - 5(2): ᐃᓕᓐᓂᐊᖅᑏᑦ 

ᐃᓕᓴᐃᔨᖃᖅᑎᑕᐅᓂᖏᓐᓄᑦ ᐊᒥᓲᓂᖏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  
 

ᐊᒻᒪᓗ ᒥᓂᔅᑕ ᖃᐅᔨᒪᓂᐊᖅᑐᒃᓴᐅᕗᖅ  

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᖅᑕᐅᓲᖑᕗᖅ ᐃᓕᓴᐃᔩᑦ ᐅᓄᕐᓂᖏᑦ ᐊᒻᒪᓗ 

ᐃᓕᓴᖅᑏᑦ ᐅᓄᕐᓂᖏᑦ ᒪᓕᒃᖢᒋᑦ. 13.8−ᒦᖕᒪᑕ 

ᒫᓐᓇ.  

 

ᐅᓇ ᐊᐱᖅᑯᑎᒋᔪᒪᔭᕋ. ᐱᖁᔭᖅᑎᒍᑦ ᒪᓕᒋᐊᓖᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑦ ᖃᓄᖅ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᐸᑦ? 

  

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᒫᓐᓇ ᐃᓕᓐᓂᐊᖅᑏᑦ ᐅᓄᕐᓂᖏᑦ 

ᐃᓕᓴᐃᔩᓪᓗ ᐊᖓᔪᖅᑳᑦ ᑐᖏᓕᖏᑦ, ᐃᓕᓴᖅᑏᑦ, 

ᐃᓅᓯᓕᕆᔨ, ᐃᓕᓴᐃᔩᓪᓗ ᑖᒃᑯᐊ ᐃᓘᓐᓇᖏᑦ 

ᐋᖅᑭᒃᑕᐅᓯᒪᖃᑦᑕᖅᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐅᓄᕐᓂᖏᑦ ᐋᖅᑭᒃᑕᐅᓯᒪᖃᑦᑕᓐᖏᑦᑐᑦ. ᓲᕐᓗᖃᐃ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑏᑦ, ᑎᑎᕋᖅᑏᑦ, 

ᓴᓗᒻᒪᖅᓴᐃᔩᑦ, ᐃᓕᓴᖅᑎᓂᑦ ᐃᑲᔪᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑭᐅᔭᐅᖅᑰᓐᖏᓐᓇᒪ ᐃᓕᓴᐃᔨ ᐱᖁᔭᕐᔪᐊᑦ 

ᐃᓗᓕᖏᓐᓂᒃ ᒪᓕᑦᑎᐊᕋᓗᐊᕐᒪᖔᖏᑦ.  

 

ᐅᓇ ᐊᐱᖅᑯᑎᒋᔭᕋ ᑕᒪᑐᒪᓂ ᑕᖅᑭᒥ ᐃᖃᓗᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᐃᓱᒫᓘᑎᒋᔭᒥᖕᓂᒃ ᐅᖃᐅᓯᖃᓚᐅᖅᓯᒪᖕᒪᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᖅᑏᑦ ᐅᓄᕐᓂᖏᑦ 

ᐃᓕᓴᐃᔨᒧᑦ ᐊᑕᐅᓯᕐᒧᑦ ᐋᖅᑭᒃᓯᓯᒪᓂᖏᓐᓂᑦ.  

 

ᑕᐃᒪᙵᓂᒃ ᐃᓕᓴᖅᑏᑦ ᑖᒃᑯᐊ ᐅᓄᕐᓂᖏᑦ 

ᐋᖅᑭᒋᐊᖅᑕᐅᓯᒪᓕᖅᑐᑦ ᐃᓛᒃ 

ᑎᑎᕋᖅᑕᐅᓯᒪᓕᖅᑐᑦ ᐊᒻᒪ ᑲᑎᒪᔨᓄᑦ 

ᑐᓐᓂᖅᑯᑕᐅᓪᓗᑎᒃ, 2018-ᖑᑎᓪᓗᒋᑦ. 

ᑲᑎᓕᒫᕐᓗᒋᑦ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨ 1,400-ᖑᔪᑦ. ᑭᓯᐊᓂ ᐃᓕᓴᕆᐅᖅᓴᖅᑐᑦ 

1,325-ᖑᔪᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ 90−ᓂᒃ 

ᐃᓕᓴᐃᔨᖃᖅᑎᑦᑎᖕᒪᑕ ᒫᓐᓇ 14.7 

ᐃᓕᓴᐃᔨᐅᖦᖤᖅᐳᑦ ᐊᑕᐅᓯᕐᒥᒃ ᐃᓕᓴᖅᑎᐅᖦᖤᖅᐳᑦ 

ᐊᑕᐅᓯᕐᒥᒃ ᐃᓕᓴᐃᔨᖃᖅᖢᑎᒃ, 

ᖄᖏᐅᑎᕕᔾᔪᐊᖅᑐᓂ 13.8−ᖑᒋᐊᖃᖅᑎ ᑕᐅᔪᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᓂ. ᑖᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᒥᓂᔅᑕ 

ᐸᕐᓇᐅᓯᐅᖅᓯᒪᕚ ᑕᒪᓐᓇ ᒪᓕᓐᖏᓐᓂᖅ 

ᐋᖅᑭᒋᐊᖅᑕᐅᖁᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᕐᕌᓂᓂᓴᐃᑦ 

ᓈᓴᐅᑎᖏᑦ ᐊᑐᖃᑦᑕᕋᑦᑎᒃᑯᑦ ᐊᕐᕌᒍᒧᑦ ᑕᒪᑐᒧᖓ 

ᐊᑐᓕᖅᑐᒧᑦ. ᐄ, ᕿᒥᕐᕈᓇᑦᑐᒍᑦ ᓄᑖᓂᒃ 

ᓈᓴᐃᔾᔪᑎᓂᒃ ᑕᐃᒪᓐᓇ 

ᓇᓖᕋᕐᕕᒃᓴᖃᓐᖏᓐᓂᖅᓴᐅᓂᐊᕐᒪᑕ ᖃᓄᖅ 

ᑕᐃᒃᑯᐊ ᐃᓕᓴᐃᔩᑦ ᐅᓄᕐᓂᖏᑦ 

ᐃᓱᒪᓕᐅᕈᑕᐅᖃᑦᑕᕐᒪᖔᖏᑦ ᐊᒻᒪ  

ᑖᓐᓇᐅᓚᐅᖅᑎᓪᓗᒍ ᑕᐃᒃᑯᐊ ᓄᑖᑦ ᓈᓴᐃᔾᔪᑏᑦ 

ᐃᓗᓕᖃᖃᓯᐅᔾᔨᔾᔮᓐᖏᑦᑐᑦ ᐃᓛᒃ, 

ᓱᕐᕋᐃᔾᔮᓐᖏᑦᑐᑦ. ᖃᓄᖅ 

ᑮᓇᐅᔭᖅᑖᖅᑎᑦᑎᖃᑦᑕᕐᓂᕗᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᑕᐃᒃᑯᐊ 

ᐊᓯᔾᔨᖅᑕᐅᓂᐊᖅᑐᖅ ᐃᓕᓴᐃᔨ ᐊᑕᐅᓯᖅ ᖃᔅᓯᓂᒃ 

ᐃᓕᓴᖅᑎᖃᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑲᐅᒐᒪᐃᓛᒃ ᒫᓐᓇ ᐃᓕᓴᐃᔩᑦ ᐅᓄᕐᓂᖏᑦ 

ᒪᓕᒃᖢᒋᑦ 14.7−ᒧᑦ ᐋᖅᑭᒃᓯᒪᖕᒪᑦ. ᐊᒻᒪᓗ 

ᑕᐃᒪᐃᓕᖅᑲᐅᑎᓪᓗᖓ ᑐᑭᓯᔪᒪᔪᖓ ᖃᔅᓯᑦ 13.8 

ᑐᖔᓃᒻᒪᖔᖏᑦ? ᖃᐅᔨᑎᑕᐅᓯᒪᒐᒪ ᖃᓪᓗᓈᑎᑐᑦ 

ᐃᓕᓐᓂᐊᖅᑐᓂᑦ ᐃᓕᓐᓂᐊᕐᕕᖕᒥ 40 ᐅᖓᑖᓂ 

ᐃᓕᓴᖅᑎᖃᖅᑐᖅ ᐊᑕᐅᓯᕐᒥᒃ ᐃᓕᓴᐃᔨᖃᖅᖢᑎᒃ.  

 

ᑖᒃᑯᐊ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐋᖅᑭᒃᓯᒪᖕᒪᑕ ᐃᓕᓴᐃᔨ ᐊᑕᐅᓯᖅ 

ᖃᔅᓯᓂᒃ ᐃᓕᓴᖅᑎᖃᕈᓐᓇᕐᒪᖔᑦ ᐊᓯᑦᑕᐅᖅ 

ᖃᓄᐃᓕᖓᒻᒥᕙᑦ ᒪᓕᒐᐃᑦ ᒪᓕᒃᑕᐅᓂᖏᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᖃᐅᔨᒪᓐᖏᑦᑐᖓ ᑭᓯᐊᓂ 

ᐅᖃᖅᑲᐅᒐᒪ ᐅᐊᑦᑎᐊᖅ ᐃᓕᓴᐃᔨ ᐅᓄᕐᓂᖏᑦ 

ᐋᖅᑭᒃᑕᐅᖃᑦᑕᖅᑐᑦ ᐊᕐᕌᓂᓂᓴᐃᑦ ᐊᑐᖅᑕᐅᓪᓗᑎᒃ. 

ᐆᒃᑑᑎᒋᓗᒍ ᖁᕝᕙᓯᓐᓂᓖᑦ 40−ᐅᒃᐸᑕ ᐊᑕᐅᓯᕐᒥᒃ 

ᐃᒡᓗᕈᓯᕐᒥᒃ ᐊᕐᕌᓂ 30−ᐅᓚᐅᖅᑎᓪᓗᒋᑦ. ᑕᐃᒪᓐᓇ 

ᐊᕐᕌᓂᓂᓴᐃᑦ ᐊᑐᖅᖢᑎᒃᑯᑦ, ᑕᐃᒪᓐᓇ ᐋᖅᑭᒃᓯᒪᔪᑦ 

ᐊᑐᖃᑦᑕᖅᑕᕗᑦ. ᐊᒻᒪᓗ ᒪᑯᐊ ᑐᓴᐅᒪᔾᔪᑏᑦ 

ᓄᐊᑕᐅᔪᑦ ᓄᐊᑕᐅᖃᑦᑕᖅᑐᑦ ᐊᒻᒪᓗ  

1667 

ᖃᕋᓴᐅᔭᒨᖅᓯᒪᔪᑦ. ᑕᐃᒪᓐᓇ ᐋᖅᑭᒃᓯᒪᖕᒥᖕᒪᑕ 

ᑲᓇᑕᒥᐅᑕᐅᖃᑎᕗᑦ ᒐᕙᒪᕐᕖᓪᓗ.  

 

ᐅᐸᖃᑦᑕᓐᖏᑦᑐᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑕᐅᓕᖃᑦᑕᕐᒪᑕ. ᒪᑯᐊᓗ ᓈᓴᐅᑏᑦ 

ᐅᐸᖃᑦᑕᖅᑐᑦ ᐅᐸᖃᑦᑕᓐᖏᑦᑐᓪᓘᓐᓃᑦ 

ᐃᒪᐃᓕᔪᓐᓇᖅᑐᖓ, ᐃᓱᒪᒋᖃᓯᐅᔾᔨᓯᒪᖃᑦᑕᖅᑐᒍᑦ 

ᑕᐃᒃᑯᐊ ᐊᖏᖅᑕᐅᓯᒪᓪᓗᑎᒃ ᐅᐸᓐᖏᑦᑐᑦ, 

ᐱᔾᔪᑎᒃᓴᖃᑐᐊᖅᐸᑕ. ᓲᕐᓗ ᐋᓐᓂᐊᕐᓂᕐᒧᑦ 

ᓇᒡᓕᒍᓱᖕᓂᕐᒧᑦ, ᐃᓚᐃᕐᓂᕐᒧᑦ ᑕᒪᒃᑯᐊᕈᔪᐃᑦ. 

ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᑦ 

ᐅᐸᖃᑦᑕᓐᖏᓐᓂᖅ ᐱᔾᔪᑕᐅᑎᓪᓗᒋᑦ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᐃᖅᑲᓇᐃᔭᖃᑎᒋᔪᒪᔭᕗᑦ ᐃᓕᓴᐃᔨᑦ ᐊᖓᔪᖅᑳᖏᑦ. 

ᐅᑯᐊᖑᖦᖤᖅᐳᖅ ᐊᔾᔨᒌᖕᓂᒃ ᐱᑕᖃᒃᑲᓐᓂᕆᐊᓖᑦ 

ᐱᔾᔪᑕᐅᑎᓪᓗᒋᑦ ᐃᓕᓴᖅᑏᑦ ᐅᐸᖃᑦᑕᖅᑐᑦ, 

ᐅᐸᖃᑦᑕᓐᖏᑦᑐᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

ᖃᐅᔨᓴᖅᑕᐅᓂᖏᑦ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᑰᒑᕐᔪᖕᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᓪᓗ, 

ᕼᐃᕗᓕᐅᖅᑎᕗᑦ, ᒥᓂᔅᑕᐃᑦ, 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᑎᐅᖃᑎᒐ 

ᐅᖅᑯᕐᒥᐅᒧᑦ ᑐᒃᑐᓕᕆᓂᕐᒥᒃ ᑐᒃᑐᑦ 

ᐊᐅᓚᑕᐅᓂᖏᓐᓂᒃ ᕿᑭᖅᑖᓗᖕᒥ 

ᐅᖃᐅᓯᕆᓚᐅᕐᒪᒍ. ᐊᒻᒪᓗ ᐱᕕᖃᕐᓂᓐᓂ ᑖᓐᓇ 

ᒥᓂᔅᑕ ᑕᒪᑐᒪᑉ ᒥᒃᓵᓄᑦ ᐊᐱᖅᓱᒃᑲᓐᓂᕈᒪᔭᕋ 

ᒪᑯᐊᓗ ᖃᐅᔨᓴᖅᑕᐅᓂᖏᑦ ᑐᒃᑐᑦ ᐊᔾᔨᒌᓐᖏᑦᑐᓪᓗ  

ᓂᕐᔪᑏᑦ ᖃᐅᔨᓴᖅᑕᐅᕙᒃᑐᑦ. 

 

ᒫᓐᓇ ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᕙᑎᓕᕆᔨᒃᑯᓐᓄᑦ ᐅᖃᖅᓯᒪᔪᑦ, ᐃᓚᖓᑦ 

ᓯᕗᓪᓕᐅᑎᓯᒪᔭᖓᑦ, ᐊᒻᒪᓗ ᐃᒪᓐᓇ 

ᑎᑎᕋᖅᓯᒪᓪᓗᓂ ᐃᑲᕼᐅᑉ ᐊᒻᒪᓗ ᕗᓘᓅᔅ ᑐᒃᑐᑦ 

ᐊᐅᓚᑕᐅᓂᖏᓐᓄᑦ ᐸᕐᓇᐅᑏᑦ ᕿᑎᕐᒥᐅᓂ 

ᑕᕝᕗᖓ ᐃᓱᓕᓪᓗᒍ. ᒥᓂᔅᑕᖃᐃ ᒪᓕᒐᓕᐅᕝᕕᖕᒧᑦ 

ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ ᕿᑎᕐᒥᐅᓂᒃ 

ᐱᓕᕆᐊᖓ ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ, 

(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᒥᔅᑕ ᕿᙳᖅ 

ᑖᓐᓇ ᐊᐱᖅᑯᑎᒋᒐᖕᓂ. ᐅᑯᐊ ᑐᒃᑐᓕᕆᔪᑦ 

ᕿᓂᐊᓪᓚᒡᓚᒃᑲᐃ. 

 

ᒪᒥᐊᓇᖅ, ᐅᖃᖅᑏ, ᒪᒥᐊᓇᐅᒐᓗᐊᖅ 

ᑖᒃᑯᓄᖔᖅᑐᓂᒃ ᑕᑯᔪᓐᓇᓐᖏᓐᓇᒪ ᓇᓂᒍᒃᑯ 

ᑭᐅᓇᓱᒍᓐᓇᓐᓂᐊᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 

ᕿᙳᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᑕᖅᑭᓂᐊᖅᐳᖓ 

ᑕᐃᑉᕼᐅᒧᖓ ᕼᐃᕗᓕᒻᒧᑦ ᐊᐱᖅᑯᑎᒋᔭᒻᓄᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ. 

(ᑐᓵᔨᒃᑰᓕᖅᑐᖅ) ᒫᓐᓇ ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖓ ᐊᕙᑎᓕᕆᔨᒃᑯᓐᓄᑦ 

ᓯᕗᓪᓕᐅᔾᔨᓯᒪᓂᕋᐃᔪᑦ ᐊᒻᒪᓗ ᐃᒪᓐᓇ 

ᑎᑎᕋᖅᓯᒪᓪᓗᓂ. “ᑐᒃᑐᑦ ᐅᓄᕐᓂᖏᑦ 

ᐃᑦᑐᐊᖅᑐᕐᕕᖕᒥ ᓇᓄᐃᑦ ᐊᒻᒪᓗ ᑕᐃᒃᑯᐊ ᓇᓄᐃᑦ 

ᓄᓇᖅᑲᑎᒌᓐᖏᑦᑐᖅᑲᐃ ᓇᓕᖅᑯᖅᑕᖅᑕᐅᓯᒪᓂᖏᑦ 

ᓄᓇᕘᒥ” ᐆᒪᔪᓕᕆᔨᒃᑯᑦ ᑲᑎᒪᖏᓐᓄᑦ? 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 

ᐱᓕᕆᐋᖑᔪᖅ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᒪᒥᐊᓇᖅᑑᒐᓗᐊᖅ ᑖᓐᓇ 

ᐱᓯᒪᓐᖏᒻᒥᒐᒃᑯ, ᖁᔭᓐᓇᒦᒃ, ᐅᖃᖅᑏ, ᖃᐅᔨᒍᒃᑯ 

ᑐᑭᓯᑎᓐᓂᐊᖅᐸᕋ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 

ᕿᙳᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᐅᒪᔾᔪᑏᑦ ᓴᖅᑭᑕᐅᓚᐅᖅᑐᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐅᖃᖅᓯᒪᔪᑦ ᒫᓐᓇᒎᖅ 

ᐊᑕᐅᓯᐅᓐᖏᑦᑐᓂᒃ ᖃᐅᔨᓴᐃᖕᒪᑕ ᐱᔾᔪᑎᓕᖕᓂᒃ 

ᐅᒥᖕᒪᖕᓂᒃ ᐊᒻᒪᓗ ᐊᒃᖤᓂᒃ. ᐊᒃᖤᐃᑦ 

ᐅᓄᕐᓂᖏᓐᓂᒃ ᑕᐅᕙᓂ ᕿᑎᕐᒥᐅᓂ. ᒥᓂᔅᑕᖃᐃ 

ᐊᖏᕈᓐᓇᖅᐸ ᑖᒃᑯᐊ ᖃᐅᔨᓵᖑᓚᐅᖅᑐᑦ 

ᐊᔾᔨᖏᓐᓂᒃ ᓴᖅᑭᑦᑎᓗᓂ ᒪᓕᒐᓕᐅᕐᕕᖕᒧᑦ 

ᑕᐃᒃᑯᓄᖓ ᐱᓗᐊᕐᓗᒍ ᕿᑎᕐᒥᐅᓄᑦ 

ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ, ᐄ, ᐊᖏᖅᐳᖓ ᒥᔅᑕ ᕿᙳᑉ 

ᐊᐱᖅᑯᑎᒋᔮᓄᑦ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

ᐸᖅᑭᔭᐅᖏᓐᓇᕆᐊᖃᖅᑐᓄᑦ ᐱᔨᑦᑎᕈᑏᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᖅᑐᖅ ᐅᓄᖅᑐᑦ 

ᐃᓐᓇᐃᑦ ᐸᖅᑭᔭᐅᑯᑖᒋᐊᓖᑦ ᐸᖅᑭᕕᖕᓄᑦ ᐃᒡᓗᓄᑦ  

ᐅᐸᒃᑎᑕᐅᖃᑦᑕᕐᒪᑕ ᐊᒻᒪᓗ ᑕᐃᒪᐃᑦᑐᖅᑕᖃᖅᖢᓂ 

ᐅᖅᓱᖅᑑᕐᒥ ᐊᓯᐊᑦᑕᐅᖅ ᐃᒡᓗᓕᖕᒥ ᐊᒻᒪᓗ 

ᐃᖃᓗᒃᑑᑎᐊᕐᒥ ᐊᒻᒪ ᖃᓪᓗᓈᑦ ᓄᓇᖏᓐᓂ 

ᐱᑕᖃᐅᕆᓪᓗᑎᒃ ᐸᖅᑭᕕᖕᓂ. 

 

ᐅᖃᖅᑏ, ᒥᓂᔅᑕᖃᐃ ᐅᓂᒃᑳᑦᑎᐊᕈᓐᓇᖅᐸ ᖃᓄᖅ 

ᐱᓕᕆᕝᕕᐊᓂ ᐊᖓᔪᖅᑲᐅᑏᑦ 

ᐅᐊᑦᓯᖃᑦᑕᕐᒪᖔᖏᑦ ᑕᒪᒃᑯᓂᖓ ᐸᖅᑭᕕᖕᓂ 

ᐊᒻᒪᓗ ᐱᔨᑦᑎᕈᑎᓂᒃ ᑖᒃᑯᓇᓂ 

ᓴᖅᑭᔮᖃᑦᑕᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐊᕐᕌᒍᑦ ᒪᕐᕉᓕᖅᑐᑦ 

ᐱᖓᓱᓪᓗᑭᐊᖅ ᐃᓐᓇᒃᑯᕕᓐᓄᑦ ᐱᓕᕆᕕᖕᒥᒃ 

ᓴᖅᑭᑦᑎᓚᐅᖅᓯᒪᔪᒍᑦ ᓇᐅᑦᑎᖅᓱᖅᑎᒋᔭᐅᔪᓂᒃ 

ᑕᒪᒃᑯᓂᖓ ᐸᖅᑭᕕᖕᓂᑦ ᐊᒻᒪᓗ ᒪᓕᒐᐃᑦ 

ᐊᖑᒻᒪᑎᔭᐅᖕᒪᖔᖏᑦ. ᐃᖅᑲᓇᐃᔭᖅᑎᒋᔭᓪᓗ 

ᑕᐃᒃᑯᓄᖓ ᑕᑯᔭᖅᑐᖅᐸᒃᖢᑎᒃ ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᐅᖃᖃᑎᖃᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐄ, ᖁᕕᐊᑦᓱᑐᖓ ᑕᒪᒃᑯᐊ ᒪᓕᒐᐃᑦ 

ᒪᓕᒋᐊᓖᑦ ᐊᑐᖅᑕᐅᖃᑦᑕᕐᒪᑕ ᐃᓐᓇᕐᓄᑦ 

ᐳᓛᕆᐊᕈᒪᔪᑦ ᐸᖅᑭᕕᖕᓃᑦᑐᓂᒃ ᒪᓕᒐᖏᓐᓂᒃ 

ᒪᓕᖃᑦᑕᕐᒪᑕ. ᑕᐃᒪᐃᒃᑲᓗᐊᖅᑎᓪᓗᒍ 

ᑐᓴᖅᑎᑕᐅᓯᒪᓕᖅᑐᖓ ᐃᓛᓐᓂᓚᐅᓱᖓᖅ 

ᐃᓱᒫᓘᑎᖃᖅᑐᖃᖃᑦᑕᕐᒪᑦ ᐃᓐᓇᐃᑦ 

ᐱᑦᑎᐊᖅᑕᐅᓐᖏᓐᓂᓐᖏᓐᓂᒃ. 

 

ᐅᖃᖅᑏ, ᑕᐃᒃᑯᐊ ᑐᓴᖃᑦᑕᖅᓯᒪᔪᒍᑦ 

ᐋᓐᓂᖅᓱᖅᑕᐅᔪᓂᒃ ᓱᙴᔭᓕᖅᑎᑕᐅᔪᓂᒡᓗ 

ᑲᒪᒋᔭᐅᑲᒻᒪᖕᓂᖏᑦ ᐱᔾᔪᑕᐅᓪᓗᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᒪᓕᒐᖅᑕᖃᕐᒪᖔᑦ ᐃᓐᓇᐃᑦ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑦᑎᐊᖅᑕᐅᖃᑦᑎᓐᖏᑎᓪᓗᒋᑦ ᐸᖅᑭᕕᖕᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓ ᑲᑎᒪᔨ: ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐅᖃᐅᓯᖅ ᑖᓐᓇ ᑲᖔᕐᓇᖅᖢᓂ 

ᑕᐃᒃᑯᐊ ᐱᕕᖃᕋᑦᑕ ᐸᖅᑭᒃᖠᕕᖃᕋᑦᑕ 

ᐃᓐᓇᑐᖃᕐᓄᑦ ᐊᒻᒪ ᐃᖅᑲᓇᐃᔭᖅᑎᖃᐅᖅᖢᑎᒃ 

ᑖᑯᓇᓂ. ᐋᓐᓂᐊᕕᖕᒥ ᑕᐃᒪ ᐸᖅᑭᒃᖠᕕᖕᒥ 

ᑕᐅᑐᙳᐊᕈᓐᓇᓐᖏᓐᓇᒪ ᑕᐃᒪᐃᓕᐅᖅᑐᓂᒃ 

ᑭᑯᑐᐃᓐᓇᐃᑦ ᖃᐅᔨᒪᔪᑦ ᐱᑲᒻᒪᒃᑕᐅᔪᖃᕐᓂᖅᐸᑦ 

ᐅᕙᓐᓄᑦ ᐅᐸᑐᖃᕐᓂᐊᖅᐳᖅ ᐃᓚᖏᓪᓘᓐᓃᑦ 

ᐅᕙᓐᓄᑦ ᐅᖃᑲᐅᑎᒋᓪᓗᑎᑦ ᐅᕝᕙᓘᓐᓃᑦ 

ᐅᓐᓂᕐᓗᒡᕕᖓᓐᓄᑦ ᐋᓐᓂᐊᕆᐊᖅᑐᖅᓯᒪᔪᑦ 

ᐃᕐᖐᓐᓇᖅ ᑐᓴᖅᑎᑦᑎᑦᓴᐅᑎᒋᖃᑦᑕᕆᐊᓖᑦ 

ᑕᐃᒪᐃᑦᑐᖃᖅᑎᓪᓗᒍ ᖃᒪᒋᔭᐅᑦᓴᐅᑎᒋᔪᓐᓇᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᐅᖃᖅᑏ ᖁᔭᓐᓇᒦᒃ. 

ᐃᓕᓴᖅᓯᔪᖓ ᐱᑐᐃᓐᓇᐅᓐᖏᑦᑐᒃᑯᑦ 

ᐱᓕᒻᒪᒃᓴᖅᑕᐅᓯᒪᔭᕆᐊᖃᕐᒪᑕ ᐃᓕᓐᓂᐊᖅᓯᒪᓗᑎᒃ 

ᐸᖅᑭᒃᖠᑦᑎᐊᕈᓐᓇᕐᓂᐊᕐᒪᑕ 

ᐸᖅᑭᔭᐅᔭᕆᐊᖃᓪᓚᕆᒃᑐᐊᓗᖕᓂᒃ ᐊᒻᒪᓗᑦᑕᐅᖅ 

ᖁᔭᓕᑦᑎᐊᖅᑐᖓ ᑕᐃᒃᑯᐊ ᐃᓱᒪᒥᒍᑦ 

ᐳᐃᒍᕈᑎᖃᖅᐸᒃᑐᐃᑦ ᑕᐃᒪᐃᑦᑐᓂᒃ 

ᐃᓱᒪᓕᕿᖃᑦᑕᖅᑐᑦ ᐸᖅᑭᔭᐅᑦᑎᐊᕆᐊᖃᕐᒪᑕ. 

ᐊᒻᒪᓗᑕᐅᖅ ᑲᙳᓇᖅᑐᑦ ᑐᓴᖅᑕᐅᔭᕆᐊᖃᓐᖏᑦᑐᑦ 

ᑕᒪᒃᑯᐊ ᐱᒻᒥᖕᒪᑕ ᐊᒻᒪ ᑭᙴᒪᔭᖏᑦ 

ᐃᓛᒃᑰᖓᓪᓗᑎᒃ. ᑭᓯᐊᓂᓕ ᐅᖃᖅᑏ, ᐃᓚᒋᔭᐅᔪᑦ 

ᐱᖃᓐᓇᕆᔭᐅᔪᓪᓗ ᑕᑎᖃᑦᑎᐊᕈᓐᓇᕆᐊᖃᕐᒪᑕ 

ᓇᒡᓕᒋᔭᖏᑦ ᐊᑦᑕᕐᓇᓐᖏᑐᒦᓐᓂᖏᓐᓂᒃ 

ᐃᓗᐃᑦᑎᐊᕐᓂᖏᓐᓂᒡᓗ ᐃᖦᖢᕐᕆᑦᑎᐊᕐᓗᑎᒃ 

ᑲᒪᒋᔭᐅᑦᑎᐊᕐᓂᖏᓐᓄᑦ. 

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ 

ᖃᐅᔨᓴᐃᔪᓐᓇᕐᒪᖔᑦ ᓯᕕᑐᔪᓄᑦ ᐸᖅᑭᒃᖠᕐᕕᖕᒥ 

ᐸᖅᑭᒃᖠᕕᐅᖃᑦᑕᖅᑐᑦ ᓄᓇᕗᑦ ᐃᓐᓇᑐᖃᖏᑦ 

ᓄᓇᕗᒻᒦᒃᑲᓗᐊᖅᐸᑕ ᓄᓇᕗᑦ ᓯᓚᑖᓃᒃᑲᓗᐊᖅᐸᑕ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ ᑕᐃᒃᑯᐊ 

ᐸᖅᑭᔭᐅᓲᔭᖅᑐᑦ ᑲᒪᒋᔭᐅᑦᑎᐊᖁᓪᓗᒋᑦ ᐊᒻᒪ  

ᐅᐱᒋᔭᐅᑦᑎᐊᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᒃᑯᐊ ᖃᐅᑕᒫᑦᑎᐊᖅ 

ᐅᐸᑦᑕᐅᖃᑦᑕᖅᑐᑦ ᐃᖅᑲᓇᐃᔭᖅᑏᓪᓗ 

ᐳᓛᕆᐊᕌᖓᒥᒃ ᐅᖃᖃᑎᖃᖃᑦᑕᖅᑐᑦ ᓇᔪᖅᑐᓄᑦ 

ᐊᒻᒪᓗᑦᑕᐅ ᐃᖅᑲᓇᐃᔭᖅᑐᓄᑦ ᐃᕐᖐᓐᓇᖅ. ᑖᒃᑯᐊ 

ᒐᕙᒪᒃᑯᑦ ᖄᒃᑲᓐᓂᐊᒍᑦ 

ᕿᒥᕐᕈᓇᒃᑲᓐᓂᕆᐊᖃᖅᑰᙲᑦᑐᑦ 

ᐅᑕᖅᑭᑐᐃᓐᓇᕐᓂᐊᓐᖏᒻᒪᑕ ᖃᐅᔨᔭᐅᔪᓂᒃ.  

 

ᐊᒻᒪᓗᑦᑕᐅᖅ ᑎᓕᐅᕆᕗᖓ ᒪᓕᒐᓕᐅᖅᑎᓕᒫᓂᑦ 

ᓄᓇᕘᒻᒥᐅᓂᒡᓗ ᐃᓱᒫᓘᑎᖃᕈᔅᓯ ᐅᖓᔭᔅᓯᓐᓂᒃ  

ᓇᒡᓕᒋᔭᔅᓯᓐᓂᒃ ᑳᓐᑐᕌᒃᑕᐅᓯᒪᔪᓂᒃ ᐅᕝᕙᓘᓐᓃᑦ 

ᐸᖅᑭᔭᐅᕝᕕᖕᒥ ᐋᓐᓂᐊᕕᖕᒦᑦᑐᓂᒃ ᑕᐃᒃᑯᐊ 

ᐅᓐᓂᕐᓘᒃᓴᕐᕕᖏᑦ ᐋᓐᓂᐊᕕᓕᐊᖅᓯᒪᔪᑦ 

ᐃᕐᖐᓐᓇᖅ ᑐᓴᖅᑎᑕᐅᖃᑦᑕᕐᓗᑎᒃ 

ᐃᖅᑲᓇᐃᔭᖅᑎᑕᖃᕐᒪᑦ ᑕᐃᑲᓂ. ᑕᒪᒃᑯᐊ 

ᐃᓱᒪᒋᔭᐅᔪᑦ ᖃᓄᐃᓕᓂᐅᔪᓪᓗ 

ᐅᖃᐅᑕᐅᔪᓐᓇᕐᓂᐊᕐᒪᑕ ᑕᒪᒃᑯᓄᖓ 

ᐅᖃᕐᕕᐅᔭᕆᐊᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ ᒥᔅᓯ ᓇᑲᓱᒃ.  

 

ᐊᐱᖅᑯᑦ 254 - 5(2): ᐃᖅᑲᓇᐃᔭᕐᕕᒻᒥ 

ᐱᑦᑎᐊᖅᑕᐅᖏᓐᓂᖏᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

ᐅᓐᓄᓴ ᐊᐱᖅᑯᑎᒋᓂᐊᖅᑕᕋ (ᑐᓵᔨᑎᒎᓕᖅᑐᖅ) 

ᐱᓕᕆᕝᕕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 

(ᑐᓵᔨᑎᒃᑯᑎᒎᕈᓐᓃᖅᑐᖅ) 

ᐋᖅᑭᕙᒌᖅᓯᒪᓐᖏᑦᑑᒐᓗᐊᖅ ᑖᓐᓇ.  

 

ᐱᓇᓱᐊᕈᓯᐅᔪᔪᒥ ᐊᐱᖅᑯᑎᖃᔪᒐᒪ ᒥᓂᔅᑕᒧᑦ 

ᐃᓄᐃᑦ ᐅᕝᕙᓗ ᐃᖅᑲᓇᐃᔭᖅᑎᐅᑯᑖᔅᓯᒪᔪᐃᑦ 

ᐱᑦᑎᐊᖅᑕᐅᓱᒋᑎᓐᓇᒋᑦ (ᑐᓵᔨᑎᒍᑦ) 

ᐱᑦᑎᐊᖅᑕᐅᓇᓱᒋᓐᖏᑎᓪᓗᒋᑦ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ ᐃᖅᑲᓇᐃᔭᖅᑎᖏᑦ ᖃᓄᖅ 

ᐱᒋᐊᕆᐊᓲᖑᒻᒪᖔᑕ ᑮᓇᐅᔭᓕᕆᒃᑯᑦ 

ᐃᑲᔪᖅᑕᐅᒋᐊᒃᑲᓐᓂᖁᓪᓗᒋᑦ ᑖᒃᑯᐊ ᑕᐃᒫᒃ 

ᐅᖃᐅᔾᔨᓂᖅᑲᑕ ᐱᑦᑎᐊᖅᑕᐅᓱᒋᓐᖏᓪᓗᑎᑦ ᖃᓄᖅ 

ᐱᒋᐊᓲᖑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅ ᓇᑲᓱᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓄᑲᓪᓚᑦᑐᑦ ᑕᒪᒃᑯᐊ 

ᐊᑐᖅᑕᐅᓲᖑᔪᑦ. ᓯᕗᓪᓕᖅᐹᒥᒃ ᑖᒃᑯᐊ  

ᐃᓱᒫᓘᑎᖃᖅᐸᑕ ᐊᖓᔪᖅᑳᒥᓄᑦ ᐅᖃᓪᓚᒡᓗᑎᑦ 

ᓇᓗᓇᐃᖅᓯᓗᑎᒃ ᖃᓄᐃᓕᐅᕐᒪᖔᑕ 

ᐃᓱᒫᓘᑎᒋᔭᒥᖕᓂᒃ ᓇᓗᓇᐃᖅᓯᓗᑎᒃ 

ᐊᖓᔪᖅᑳᖓᓐᓄᑦ. ᑕᐃᓐᓇ ᐅᓂᕐᓗᐊᕆᓐᖏᒃᑯᓂᐅᒃ 

ᐊᖓᔪᖅᑳᒥᓄᑦ ᐅᓐᓂᕐᓗᒃᓴᕈᒪᓐᖏᑉᐸᑦ, 

ᐃᑯᙵᕈᓐᓇᕐᒥᔪᑦ. ᐊᒻᒪᓗᑦᑕᐅᖅ ᓈᒻᒪᒋᓐᖏᒃᑯᓂᐅᒃ 

ᑕᐃᑯᖓ ᑐᖏᓕᖓᓄᑦ ᒥᓂᔅᑕᐅᑉ 

ᐅᖃᐅᔾᔨᑲᐅᑎᒋᔪᓐᓇᖅᐳᖓ ᐅᕝᕙᓘᓐᓃᑦ ᑖᓐᓇ 

ᑐᖏᓕᐅᓪᓗᖓᑕ ᒥᓂᔅᑕᐅᑉ ᑲᒪᒋᔭᐅᓱᕆᓐᖏᒃᑯᕕᒃ, 

ᑐᖏᓕᖓᓄᑦ ᒥᓂᔅᑕᐅᑉ ᒐᕙᒪᒃᑯᓐᓂᑦ 

ᓇᓕᐊᖕᓄᑐᐃᓐᓇᖅ ᐅᕐᓂᕐᓗᒍᓐᓇᖅᑐᖅ 

ᐅᕝᕙᓘᓐᓃᑦ ᑲᒪᒋᔭᐅᓇᓱᓐᖏᒃᑯᑎᒃ ᑕᐃᒃᑯᐊᓄᖓ 

ᐱᑦᑎᐊᕆᐊᖃᕐᓂᕐᒧᑦ ᑲᒪᕙᒃᑐᒧᑦ 

ᐅᓐᓂᕐᓗᒍᓐᓇᖅᑐᖅ ᑕᐃᓐᓇ ᖃᐅᔨᓴᐃᔪᓐᓇᕐᓂᕐᒥᑦ 

ᐱᔪᓐᓇᕐᓂᖃᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᖁᑦ, 

ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐊᐱᖅᑯᑎᒐ ᑖᔅᓱᒧᖓ, ᑕᐃᒃᑯᐊ ᓱᕈᓰᑦ 

ᑲᒪᒋᔭᐅᑦᑎᐊᖅᑐᓄᑦ ᐃᖅᑲᓇᐃᔭᖅᑏᑦ ᑕᒪᒃᑯᓄᖓ 

ᐃᑲᔪᖅᓱᖅᑕᐅᑦᑎᐊᕋᓱᒋᓐᖏᒃᑯᑎᒃ ᐱᓕᕆᕕᖓᓄᑦ, 

ᐊᖓᔪᖅᑳᖓᓄᓪᓘᓐᓃᑦ, ᐅᖃᖅᑲᐅᒐᒪ ᑕᕝᕙᓂ 

ᐱᖓᓱᓪᓘᓐᓃᑦ ᐃᖅᑲᓇᐃᔭᖅᑏᑦ ᓄᖅᑲᖅᓯᒪᓕᕐᒪᑕ 

ᐱᓕᕆᕕᐅᑉ ᐊᑕᐅᓯᐅᑉ ᐊᖓᔪᖅᑳᖓᑦ  

ᐱᔾᔪᑎᒋᓪᓗᒍ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᐅᖃᑦᑕᖅᐸᑦ ᑕᐃᒃᑯᐊ 

ᐃᑲᔪᖅᑐᖅᑕᐅᑦᑎᐊᖃᑦᑕᕐᓗᑎᒃ ᐊᒻᒪᓗᑦᑕᐅᖅ 

ᐱᓕᕆᕕᖕᒥ ᑐᓴᖅᑎᑦᑎᕕᐅᑦᑎᐊᕐᓗᑎᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑯᓪᓕᐅᑎᖃᕈᓐᓇᖏᓐᓇᒪ 

ᐅᖃᐅᓯᐅᔫᑉ ᒥᒃᓵᓄᑦ. ᐃᑯᖓ ᓴᖅᑭᑦᑎᓗᑎᒃ  

ᐅᓐᓂᕐᓗᒃᓴᐅᑎᒋᔭᒥᕐᓂᒃ, ᐃᖅᑲᓇᐃᔭᖅᑎ 

ᓇᓕᐊᑐᐃᓐᓇᖅ ᐃᓱᒫᓘᑎᒋᔭᖏᑦ ᐊᖓᔪᖅᑳᖓᓐᓄᑦ 

ᑕᐃᒪ ᐅᓐᓂᕐᓗᒃᐸᓪᓕᐊᔪᓐᓇᖅᑐᑦ. ᑕᐃᒪᓐᓇ 

ᓯᕗᓪᓕᖅᐹᒥᑦ ᐱᒋᐊᕆᐊᖃᖅᑐᑦ ᐃᓱᒫᓘᑎᒋᔭᖓᑦ 

ᓯᕗᓪᓕᐅᓪᓗᓂ ᐅᓐᓂᕐᓘᒃᑎᕕᓂᖅ ᐅᕝᕙᓘᓐᓃᑦ 

ᑕᒪᒃᑯᐊ ᐃᓱᒫᓘᑎᖏᑦ ᐊᖓᔪᖅᑳᖓᓐᓄᑦ 

ᑐᓂᔭᐅᓗᑎᒃ. ᐱᓕᕆᕕᐅᑉ ᐊᖓᔪᖅᑳᖓᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓱᓕᔪᕆᑦᑎᐊᖅᑕᕋ ᑕᒪᓐᓇ ᐅᖃᐅᓯᕆᖅᑲᐅᔭᖓᓗ 

ᓯᕗᓕᖅᑎᔅᓴᓄᑦ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᐃᑦ 

ᑲᔪᓯᑦᑎᐊᖁᒥᓇᖃᑦᑕᕐᖓᑕ, ᐱᔭᕇᑦᑎᐊᕐᓗᑎᓪᓗ. 

ᑕᐃᒃᑯᐊᓗ ᐅᖃᐅᓯᐅᖏᓐᓇᖃᑦᑕᖃᑦᑕᕐᖓᑕ. 

(ᑐᓵᔨᑎᒍᑦ) ᐊᕐᕌᒍᑦ ᐱᖓᓲᓕᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ, ᐃᓄᓐᓂᒃ ᒐᕙᒪᒃᑯᑦ 

ᑎᒍᒥᐊᖅᑕᖏᓐᓂᑦ. ᖃᓄᒃᑲᓐᓂᖅ 

ᐃᑲᔪᖅᑕᐅᒋᐊᒃᑲᓐᓂᕈᓐᓇᖅᑲᑦ ᐊᑯᓂ 

ᐃᖅᑲᓇᐃᔭᖅᑎᐅᔪᐃᑦ ᐃᓄᐃᑦ, ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑲᑕ, 

ᑕᐃᒫᖅᑕᐅᑦᑎᐊᖅᓯᒪᓱᒋᓐᖏᑉᐸᑕ? (ᑐᓵᔨᑎᒍᑦ) 

ᐱᓯᒪᔭᐅᑦᑎᐊᕆᐊᖃᕐᖓᑕ, ᖃᓄᒃᑲᓐᓂᖅ 

ᐃᑲᔪᖅᑕᐅᒋᐊᕈᓐᓇᖅᑲᑦ ᑕᐃᒫᑦᑎᐊᖅ 

ᐱᔭᐅᒍᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᖓᑐᐃᓐᓇᑦᑎᐊᒃᑯᑦ ᐃᓛᒃ 

ᐊᑯᓂ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ 

ᐅᓄᕐᓂᖅᓴᐃᑦ, ᒫᓐᓇ ᐅᐸᒍᑎᓯᒪᕋᑖᕐᒥᒐᑦᑕ 

ᖁᔭᒋᔭᐅᑎᓪᓗᒋᑦ ᐊᑯᓂ, ᓯᕕᑐᔪᒧᑦ 

ᐃᖅᑲᓇᐃᔭᖅᓯᒪᓕᖅᑐᑦ ᓄᓇᕗᒻᒥ. 

ᐊᖏᖅᓯᒪᓂᖃᑦᑎᐊᖅᑐᑦ ᑕᐃᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᑦ.  

ᑕᐃᒪ ᑭᓇᑐᐃᓐᓇᖅ ᐃᓱᒫᓘᑎᖃᕈᓂ 

ᐊᑐᓕᖁᔭᓕᐅᖅᐳᖓ ᑖᒃᑯᐊ ᓴᖅᑭᑦᑎᖃᑦᑕᕐᓗᑎᒃ 

ᐃᓱᒫᓘᑎᒋᔭᒥᖕᓂᒃ ᐊᖓᔪᖅᑳᖓᓐᓄᑦ, ᐱᓕᕆᕕᐅᑉ 

ᐊᖓᔪᖅᑳᖓᓐᓄᑦ ᐅᕝᕙᓘᓐᓃᑦ ᐃᓱᒫᓘᑎᒋᔭᖏᑦ 

ᑲᒪᒋᔭᐅᓐᖏᑉᐸᑕ ᐱᑦᑎᐊᕆᐊᖃᕐᓂᕐᒥ, 

ᐱᑦᑎᐊᕋᓗᐊᕐᒪᖔᑕ ᖃᐅᔨᓴᖅᑎ ᑕᐃᓐᓇ  

ᐅᕐᓂᕐᓗᖅᓴᕐᕕᐅᔪᓐᓇᖅᑐᖅ 

ᖃᐅᔨᓴᖅᑕᐅᔭᕆᐊᖃᖅᐸᑦ ᖃᐅᔨᓴᖅᑕᐅᒐᔭᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 255 - 5(2): ᓄᑖᑦ 

ᐃᑯᒻᒪᖅᑯᑎᓕᐅᕈᑏᑦ ᓄᑭᓪᓚᐅᑏᓪᓗ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᑕᕐᓇᖅᑰᕋᒪ ᕼᐅᓕ.  

 

>>ᐃᒡᓚᕐᒃᑐᑦ 

 

ᐅᖃᖅᑎᑦᓯᔩ, ᑐᑭᕼᐃᑐᐃᑦᑐᔾᔫᖅᑰᕋᒪ 

ᑐᑭᕼᐃᕼᐅᐊᖅᖢᖓ ᐊᐱᖅᑯᕈᐊᓕᕐᒥᔭᕋ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ.  

 

ᑕᐃᒪ ᓄᕖᕝᕙ 2−ᖑᑎᖦᖢᒍ ᑕᕝᕙᓂ ᐃᒡᓘᑉ 

ᐃᓗᐊᓂ ᑐᕼᐊᖅᑎᑦᑎᓚᐅᕐᒪᑦ ᑖᒻᓇ ᒥᓂᔅᑕ $175 

ᒥᓕᐊᓐᓂᒃ ᐱᓕᕆᐊᖑᒥᔫᒥᒃ ᑖᓐᓇ 

ᐱᓕᕆᐊᖑᓂᐊᖅᑐᖅ ᐊᖏᔪᕐᔪᐊᖑᔮᖅᖢᓂ 

ᐅᕙᒻᓄᑦ. ᐅᖃᖅᕼᐃᒪᖦᖢᓂᓗ ᓄᑖᓂᒃ 

ᐅᑦᑳᓕᐅᕈᑎᓂᒃ ᕼᐊᑦᕿᖅᑐᖃᕋᔭᕐᓂᖓᓂᒃ 

ᓂᕆᐅᓐᓂᕋᖅᖢᓂ ᐊᒻᒪ ᖃᓄᖅ ᐱᓕᕆᐊᑦ 

ᓄᑖᙳᖅᑎᕆᓗᑎᓪᓗ ᐱᑐᖃᐅᔪᓂᒃ 

ᐅᑦᑳᓕᐅᕈᑕᐅᔪᓂᒃ. ᑕᐃᒪ ᕼᐃᕗᓪᓕᖅᐹᖅ ᑖᓐᓇ 

ᐊᐱᖅᕼᐅᑎᒐ ᑖᒃᑯᐊ ᐅᖃᐅᕼᐃᕆᓚᐅᖅᑕᖏᑦ  

ᐱᓕᕆᐊᖑᓂᐊᖅᑐᑦ ᓇᓂ ᐱᓕᕆᐊᖑᓂᐊᖅᐸᑦ? 

ᐊᒻᒪ ᖃᖓ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵᓂᒃ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ 

ᒥᔅᑕ ᒪᐃᓐ ᑲᑎᑕᐃᓐᓇᕆᓪᓗᒍ ᑖᒃᑯᓂᖓ. $233 

ᒥᓕᐊᙳᔪᑦ $175 ᒥᓕᐊᓐ ᑕᐃᒃᑯᓂᖓ 

ᐱᖁᑎᕐᔪᐊᓕᕆᔨᒃᑯᓐᓂ ᑲᓇᑕᒃᑯᓐᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᓂᐊᖅᑐᑦ $58 

ᒥᓕᐊᓂᒃ. 13−ᖑᔪᑦ ᓄᓇᓖᑦ ᑖᒃᑯᐊ 

ᐊᒃᑐᖅᑕᐅᓂᐊᖅᑐᑦ ᑖᒃᑯᐊ ᐱᒋᐊᕐᓂᐊᖅᑐᑦ 

2018−19 ᐊᕐᕌᒍᐊᓂ ᐊᒻᒪ ᐱᔭᕇᕐᓗᓂ 2025-

2026. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ 

ᑐᕼᐊᕈᒥᓇᖅᑐ’ᔫᒻᒪᑦ ᑕᒪᓐᓇ ᓄᓇᕗᒻᒥᐅᓄᑦ. 

ᑕᒪᒃᑯᐊ ᐅᑦᑳᓕᐅᕈᑎᒋᔭᕗᑦ ᓄᑖᙳᖅᑎᕆᐊᓖᑦ 

ᖃᐅᔨᒪᔪᒍᑦ. ᐊᒻᒪ ᐳᔪᕐᓘᓂᕋᖅᑕᐅᔪᖅ ᑕᒪᓐᓇ 

ᑳᕙᓐ ᒥᒃᖠᑎᕆᐊᖃᕋᑉᑎᒍᓪᓗ ᓇᓗᓇᓐᖏᒃᖢᓂ. 

ᑕᐃᒪ ᐅᖄᓂᕼᐋᖅᑑᒐᓗᐊᖅ ᓄᓇᓖᑦ 

ᖃᑉᕼᐅᓂᐊᕐᒪᖔᑖ, ᑭᕼᐃᐊᓂ ᖃᓄᖅ ᕼᐅᓇᑦ 

ᐱᓕᕆᐊᖑᓂᐊᕐᒪᖔᑕ ᑐᑭᕼᐃᒃᑲᓐᓂᕈᐊᓕᖅᐳᖓ 

ᐅᖃᖅᑎᑦᓯᔩ, ᐱᓗᐊᖅᑐᒥᒃ ᑕᒪᒃᑯᐊ ᓄᑖᑦ 

ᐅᑦᑳᓕᐅᕈᑏᑦ ᐅᖅᕼᐅᐊᓗᖅᑎᒎᓐᖏᑦᑐᑦ, 

ᐃᓚᒋᐅᕐᓂᐊᕐᒪᖔᑕ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᐃᒪᓐᓇ 

ᑐᕌᒐᒃᓴᖃᕐᒪᑕ ᑕᒪᒃᑯᐊ ᐊᑑᑎᖃᑦᑎᐊᕐᓗᑎᑦ 

ᐅᖅᓱᐊᓗᒃᑐᓗᐊᓐᖏᓐᓂᖅᓴᐅᓗᑎᒃ ᑕᒪᒃᑯᐊ 

ᐆᒻᒪᖅᑯᑎᑦ ᔨᐊᓐᑦᓯᐊᑦ−ᖑᓂᕋᖅᑕᐅᔪᑦ 

ᐊᐅᓚᐅᑎᐊᓗᐃᑦ ᔨᐊᓐᑦᓯᐊᑦ ᑕᐃᒃᑯᐊ ᐅᖅᓱᕐᓗᖕᒥᒃ 

ᐅᖅᓱᐊᓗᖃᖃᑦᑕᖅᑐᑦ ᐅᖅᑰᓴᐅᑏᑦ ᐅᖅᓱᐊᓗᐊᓂᒃ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᑕᐃᒃᑯᐊ ᐆᒻᒪᖅᑯᑎᓕᐅᕐᕖᑦ 

ᐊᐅᓚᐅᑎᐊᓗᖏᑦ ᐊᓯᔾᔨᖅᑕᐅᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 

(ᑐᓵᔨᑎᒍᑦ) ᑭᖑᓪᓕᖅᐹᒥᒃ ᐃᓚᒋᐊᕈᑎᒋᓂᐊᖅᑕᕋ 

ᒫᓐᓇ ᑕᕝᕙᓂ, ᐊᐱᕆᓗᒍ ᐄᓘᓐᓃᑦ 

ᐋᒃᑳᓘᓐᓃᕐᓗᒍ. ᑖᓐᓇ ᑖᔅᓱᒪᓂ ᐱᓕᕆᐊᕆᔭᐅᔪᒥᒃ 

$233 ᒥᓕᐊᓂᒃ ᐊᑭᖃᕐᓂᐊᖅᑐᖅ, 

ᐱᖃᓯᐅᔾᔨᓯᒪᓂᐊᖅᐹ ᐊᑐᕐᓂᐊᖅᐹᑦ ᑕᒪᒃᑯᓂᖓ 

ᐅᖅᓱᐊᓗᒃᑐᓐᖏᑦᑐᓂᒃ ᐆᒻᒪᖅᑯᑎᓕᐅᕈᑎᓂᒃ? 

ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᕐᕉᖕᓂᒃ 

ᐸᕐᓇᒃᓯᒪᔪᒍᑦ ᑕᒪᒃᑯᓂᖓ 

ᐆᒻᒪᖅᑯᑎᓕᐅᕈᓐᓇᕐᓂᕐᒥᒃ ᖁᕐᓗᖅᑐᒥ 

ᓴᓇᔭᐅᓂᐊᖅᑐᖅ ᑖᓐᓇ ᐅᖅᓱᐊᓗᒃᑐᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 256 - 5(2): ᐃᓄᒃᑎᑑᕈᓐᓇᖅᑐᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᑕᕆᔪᓐᓇᒃᑲᓐᓂᕐᒥᒐᕕᖓᑦᑕᐅᖅ. ᑖᓐᓇ 

ᓯᕗᓕᐅᖅᑎᒧᓂᓛᒃ ᐊᐱᖅᑯᑎᒋᓂᐊᖅᑕᕋ.  

 

ᑕᐃᒪ ᑐᓴᐅᒪᓇᖅᐸᓚᐅᕐᒪᑦ ᑕᐃᑲᓂᒎᖅ 

2020−ᙳᖅᐸᑦ ᑕᕝᕙᓂ ᒐᕙᒪᒃᑯᑦ ᐃᓗᐊᓂ, 

ᐅᖃᐅᓯᖅ ᐃᓄᒃᑎᑐᑦ ᐊᑐᖅᑕᐅᓛᕐᒪᑦ 2020−ᒥ. 

ᑕᒪᓐᓇ ᑐᓴᕐᓇᖅᐸᖕᒪᑦ. ᑕᐃᒪᓕ 

ᐊᐱᖅᑯᑎᒋᓗᐊᓕᖅᐸᕋ ᓇᓃᓪᓚᕆᓕᕋᓗᐊᕐᒪᖔᑦ 

ᑕᒪᓐᓇ ᑐᕌᒐᕆᔭᐅᓚᐅᖅᓯᒪᔪᖅ ᑕᐃᑲᙵᑦ 

1999−ᒥ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᒻᒪ 

ᒪ’ᓈ ᐊᐱᖅᕼᐅᕐᒪᑦ. ᑖᒃᑯᐊ ᒫᓐᓇ ᒐᕙᒪᒃᑯᓐᓂ 

ᐱᓕᕆᔪᑦ ᐃᓄᒃᑐᑦ ᐅᖃᕐᓂᕐᒥᒃ ᐃᓕᓐᓂᐊᖅᑐᓪᓗᐃᑦ 

ᐃᓛᒃ, ᐃᓕᓐᓂᐊᒃᑲᓐᓂᖅᑑᓪᓗᐊᑦ. ᐃᓄᒃᑐᑦ 

ᐅᖃᕐᓂᖅ ᐊᔪᖏᑦᑑᒐᓗᐊᑦ ᐅᖃᒃᑲᓐᓂᕈᐊᖅᐸᑕ 

ᐅᕝᕙᓘᕝᕙ ᑖᒃᑯᐊ ᐃᓄᒃᑐᑦ ᐅᖃᕐᓂᖅ ᐊᔪᖅᑐᑦ 

ᐃᓄᒃᑐᑦ ᐅᖃᖅᐸᓪᓕᐊᒍᐊᓐᓂᖅᐸᑕ 

ᐃᓕᓐᓂᐊᖅᑑᓪᓗᐊᕐᒪᑕ. ᒐᕙᒪᒃᑯᑦ ᑖᒃᑯᐊ 

ᐱᕕᒃᓴᖃᕐᒪᑕ ᑖᒃᑯᐊ ᐃᓕᓐᓂᐊᕈᐊᖅᑐᓄᑦ 

ᒐᕙᒪᒃᑯᓐᓄᑦ ᐱᓕᕆᔪᓄᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᖅᑲᐅᔭᕋᓗᐊᕋ ᓇᓃᓪᓚᕆᓕᕋᓗᐊᕐᒪᖔᑕ 

2020 ᑎᑭᑉᐸᓪᓕᐊᓕᕐᓂᖓᓂᒃ ᐱᔾᔪᑎᒋᓪᓗᒍ. 

ᑕᐃᒪᓕ ᒫᓐᓇ ᑕᒪᓐᓇᐃᓛᒃ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᔭᕆᐊᖃᓪᓚᕆᖕᒪᑦ 

ᓄᓇᕗᑖᕈᑎᒋᓚᐅᖅᑕᕗᑦ ᑖᓐᓇ ᑐᕌᒐᕆᓚᐅᕐᒪᒍ 

ᐃᓄᒃᑎᑐᑦ ᐅᖃᓪᓚᖃᑦᑕᕐᓂᖅ.  

 

ᑕᒪᒃᑯᐊᖃᐃ ᒐᕙᒪᐅᑉ ᐃᓗᐊᓃᑦᑐᑦ ᐃᓄᒃᑎᑐᑦ 

ᐅᖃᕈᓐᓇᓐᖏᑦᑐᑦ 

ᐃᓕᓐᓂᐊᖅᑎᑕᐅᕙᓪᓕᐊᒐᓗᐊᖅᐹᑦ ᐃᓄᒃᑎᑐᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, 

ᑖᒃᑯᐊ ᐃᓄᒃᑐᑦ ᐅᖃᓐᓂᕐᒥᒃ ᐃᓕᓐᓂᐊᕈᐊᖅᑐᑦ 

ᐃᓕᓐᓂᐊᑎᑕᐅᕼᐅᖅᑐᑦ 2017-18−ᒥ 159 

ᐃᓄᒃᑐᑦ ᐅᖃᒃᑲᓐᓂᕈᐊᖅᖢᑎᒃ 

ᐃᓕᓐᓂᐊᓚᐅᖅᕼᐃᒪᔪᑦ ᑕᐃᑉᕼᐅᒪᓂ.  

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑖᓐᓇ ᐅᑦᑯᐃᙶᖏᓐᓇᒥᐊᖅᑐᖅ ᑖᒃᑯᐊ 

ᐃᓄᒃᑐᑦ ᐅᖃᕆᐅᖅᕼᐊᕐᓂᕐᒥᒃ ᐃᓕᓐᓂᐊᕈᐊᖅᐸᑕ. 

ᑖᒃᑯᐊ ᐊᐅᓚᑦᑎᔩᑦ ᒐᕙᒪᓕᕆᔩᓪᓗ ᐊᕐᕌᓂ 

$400,000 ᑮᓇᐅᔭᕐᒥᒃ ᐃᓕᕼᐃᒃᑲᓐᓂᓚᐅᕐᒪᑕ 

ᐃᓄᒃᑐᑦ ᐃᓕᓐᓂᐊᕆᐊᒃᑲᓐᓂᕈᐊᖅᑐᓄᑦ ᒐᕙᒪᒃᑯᑦ 

ᐱᓕᕆᔨᖏᓐᓂᒃ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓚᒃ ᑕᒪᒃᑯᐊ 

ᐊᔾᔨᒌᓐᖏᑦᑑᖕᒪᑕ ᐅᖃᖅᑎᑦᑎᔨ, ᒐᕙᒪᒃᑯᑦ 

ᓴᓇᔨᖏᑦ. ᐃᖢᐊᖅᓴᐃᔩᑦ, ᐃᓕᓴᐃᔩᑦ, ᑭᓱᓕᕆᔩᑦ, 

ᐊᔾᔨᒌᓐᖏᑦᑐᐊᓘᖕᒪᑕ. ᑐᓴᖃᑦᑕᕋᑦᑕᐃᓛᒃ 

ᓄᓇᑦᑎᓐᓄᐊᕌᖓᑦᑕ ᓲᕐᓗ ᒪᑯᐊ ᐃᓕᓴᐃᔩᓪᓘᓐᓃᑦ 

ᐃᓛᒃ, ᑎᒃᑯᐊᖅᑐᑐᐃᓐᓇᖃᑦᑕᕈᒪᓐᖏᒃᑲᓗᐊᖅᑐᖓ 

ᑭᓯᐊᓂ ᑕᒪᒃᑯᐊ ᑐᓴᖅᐸᒃᑕᕗᑦ ᐅᖃᖃᑦᑕᕋᖅᑎᒍᑦ. 

ᐃᓕᓴᐃᔩᓪᓗ, ᐃᖢᐊᖅᓴᐃᔩᓪᓗ ᐃᓛᒃ 

ᓇᔭᙳᐊᖑᓂᕋᖅᑕᐅᖅᑰᖅᑐᑦ, ᐊᓯᖏᓪᓗ ᑕᒪᒃᑯᐊ 

ᐃᓄᒃᑎᑐᑦ ᐃᓕᓐᓂᐊᖅᐸᓪᓕᐊᓐᖏᑦᑎᐊᕐᒪᑕᒍᖅ.  

 

ᐅᕝᕙ ᓇᓃᒃᑯᑦᑕ ᑯᐸᒃᒦᒃᑯᑦᑕᓘᓐᓃᑦ ᒐᕙᒪᒃᑯᓐᓂ 

ᓴᓇᓂᐊᕈᒪ ᑯᐸᒃ ᐃᓗᐊᓂ ᐅᐃᕖᑎᑐᑦ ᑭᓯᐊᓂ 

ᖃᐅᔨᒪᓗᖓ ᓴᓇᔪᓐᓇᕋᒪ. ᑕᒪᔾᔭᑦᑕᐅᖅ ᓄᓇᕗᑦᒥ 

ᑕᐃᒪᐃᓐᓇᐃᒋᐊᖃᓪᓚᕆᖅᑰᕐᒪᑕ. ᑭᖑᓪᓕᖅᐹᖅ 

ᑖᓐᓇ ᐊᐱᖅᑯᑎᒋᔪᒪᓕᖅᑕᕋ, ᑖᒃᑯᐊ ᐃᓄᒃᑎᑐᑦ 

ᐃᓕᒋᐊᖃᓪᓚᕆᖕᒪᑕ. ᐊᓯᐊᒎᕐᕕᖃᓐᖏᑦᑐᒃᑯᑦ 

ᐃᒪᓐᓇ ᐅᖃᕈᓐᓇᖅᐹ? ᐊᓯᐊᒎᕐᕕᖃᓐᖏᑦᑐᒃᑯᑦ 

ᐃᓕᓐᓂᐊᕐᓗᑎᒃ ᑭᓯᐊᓂ.  

 

ᐃᒪᓐᓇᐃᒋᐊᖃᖅᑰᓕᕐᒪᑕ ᐊᐱᕆᕗᖓ 

ᑭᖑᓪᓕᖅᐹᒥᒃ. ᑕᐃᒪᓐᓇ ᐅᖃᕈᓐᓇᖅᐲᑦ  

ᐊᓯᐊᒎᕐᕕᖃᕈᓐᓃᕐᓗᓂ ᐱᔭᕆᐊᖃᓪᓚᕆᒡᓗᓂ. 

ᑕᐃᒪᓐᓇᐃᒋᐊᖃᕐᒪᑦ. ᑕᐃᒪᐃᓐᓇᐃᑦᑐᓐᓇᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᒪ’ᓇ 

ᐊᐱᕆᔫᓪᓗᐊᓚᐅᕐᒪᑦ. ᑖᒃᑯᐊ ᕼᐊᓇᑦᑕᐃᓕᓗᒃᑖᖅ 

ᑐᕼᐊᖅᑕᕋᑉᑕ ᓇᔭᙳᐃᒎᖅ ᐊᒥᒐᖅᑐᑦ ᓄᓇᕘᑉ  

ᐃᓗᐊᓂ. ᐃᓕᓐᓂᐊᖅᓯᔨᕗᑦ ᐊᒥᒐᖅᑐᑦ ᓄᓇᕘᑉ 

ᐃᓗᐊᓂ. ᑖᒃᑯᐊ ᑐᕼᐊᐃᓐᓇᖅᑕᖅᖢᒋᑦ. ᒫᓐᓇ 

ᐅᖃᖅᑑᓪᓗᐊᖅᑐᖓ ᑖᒃᑯᐊ ᐃᑲᔪᖅᑐᐃᔪᒍᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᔨᖏᑦ ᐃᓄᒃᑎᑐᑦ 

ᐃᓕᓐᓂᐊᖁᖦᖢᒋᑦ. 

 

ᑭᕼᐃᐊᓂ ᒫᓐᓇ ᐅᖃᕐᓂᐊᖅᑐᖓ ᑎᐊ’ᓇ 

ᐱᒋᐊᖃᓪᓚᕆᒃᑐᒥᒃ ᐅᖃᕐᓂᖅ ᐊᔪᖅᑐᖓ. ᒫᓐᓇ 

ᐅᖃᕈᐊᖏᓐᓇᒪ ᐃᓄᒃᑎᑐᑦ ᐃᓕᓐᓂᐊᓐᖏᒃᑯᕕᑦ 

ᐱᓕᕆᐊᑦ ᐊᕼᐅᕈᕐᓂᐊᑦ. ᐱᓕᕆᐊᑦ ᐃᕼᐅᓕᓐᓂᐊᖅ.  

ᑖᓐᓇ ᑎᐊ’ᓇ ᐅᖃᓚᓐᖏᑦᑐᖓᔭ 

 

ᑭᕼᐃᐊᓂ ᑖᒃᑯᐊ ᕼᐊᓇᔨᕗᑦ ᐃᓄᒃᑐᒧᑦ 

ᐃᓕᓐᓂᐊᖁᖦᖢᒋᑦ ᐃᑲᔪᖅᑐᐃᔪᒍᑦ ᐅᕙᒍᑦ 

ᒐᕙᒪᖑᑎᒍᑦ. ᑖᓐᓇ ᐃᑉᐸᒃᕼᐋᓂᐅᖅᑯᖅ 

ᒪᓕᒐᓕᐅᖅᑎ ᐅᖃᓚᐅᕐᒪᑦ ᐊᒡᓛᑦ, ᐃᒡᓗᓕᖕᒥᒎᖅ 

ᐃᓕᓐᓂᐊᖅᑎᑦᓯᔩᑦ ᐊᒥᒐᕐᒪᑕ. ᑖᒃᑯᐊ ᐊᒥᒐᖅᑐᑦ 

ᑕᑕᑎᖅᑳᕐᓗᒋᑦ ᐊᒻᒪ ᑖᒃᑯᐊ ᒐᕙᒪᒃᑯᓐᓂ ᐱᓕᕆᔪᑦ 

ᐃᑲᔪᖅᑐᖅᑕᒃᑲ ᑖᒃᑯᐊ ᐃᓕᓐᓂᐊᖁᓗᒋᑦ ᐃᓄᒃᑎᑐᑦ 

ᐅᖃᕆᐅᖅᕼᐊᓂᕐᒥᒃ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ ᑕᐃᒪᐃᒻᒪᓪᓗ 

ᑲᓱᔨᓂᐊᖅᑐᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 8. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ.  

 

ᐊᒻᒪ ᑲᔪᓯᒋᐊᓐᖏᓐᓂᑦᑎᓐᓂ ᑕᐃᒪ ᐅᔾᔨᕈᓱᒃᑲᔅᓯ 

ᒪᓕᒐᓕᐅᖅᑏᑦ ᒪᓕᒐᓕᐅᖅᑎ ᖁᕐᓗᖅᑐᒧᑦ ᒥᔅ 

ᖃᒥᙳᐊᖅ ᐅᕙᓃᓐᖏᒻᒪᑦ ᖃᓂᒪᓂᕐᒧᑦᑕᐅᖅ 

ᐅᓪᓗᒥ ᐅᕙᓃᑦᑐᓐᓇᓐᖏᒻᒪᑦ 

ᖃᐅᔨᒪᑦᑎᐊᕐᓂᐊᕋᔅᓯᐅᒃ.  

 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ  

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ, ᐃᓄᓕᕆᔨᒃᑯᓐᓄᑦ, 

ᒥᓂᔅᑐ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 084 - 5(2): ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕈᑎᓄᑦ 

ᑐᑭᒧᐊᖅᑎᑦᑎᔨᐅᑉ ᐊᕐᕌᒍᑕᒫᑦ ᐅᓂᒃᑳᖓ 

2017-2018 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᓇᖏᖅᓯᕗᖓ ᐅᓪᓗᒥ 

ᑖᒃᑯᐊ ᓱᕈᓯᕐᓄᑦ ᐱᔨᑦᑎᖅᑏᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅᑐᐊᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᑦ. 

ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 085 - 5(2): ᑲᓇᑕᒥ 

ᐊᕕᑦᑐᖅᓯᒪᔪᓂ ᐃᓄᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᓂᖏᑦ, ᕼᐊᓕᕚᒃᔅ, ᓅᕙ ᓯᑰᓯᐊ, ᔪᓚᐃ 

31, 2018 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᓇᖏᖅᓯᕗᖓ ᑖᒃᑯᐊ 

ᐊᕕᒃᑐᖅᓯᒪᔪᓄᑦ ᐃᓄᓕᕆᓂᕐᒧᑦ ᕼᐊᓕᕙᒃᔅᒥ 

ᑲᑎᒪᓂᐅᓚᐅᖅᑐᒥ ᔫᓚᐃ 31, 2018−ᖑᑎᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᒥᐅᑕᐅᓐᖏᑦᑐᑦ 

ᑲᓇᑕᒧᐊᖅᐸᓪᓕᐊᓂᖏᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 086 - 5(2): ᑲᓇᑕᒥ 

ᐊᕕᑦᑐᖅᓯᒪᔪᓂ ᒥᓂᔅᑕᐃᑦ ᑲᑎᒪᓂᖏᑦ 

ᐅᐃᓂᐸᐃᒡ, ᒫᓂᑑᐸᒥ, ᔪᓚᐃ 12-ᒥᒃ 13-

ᒧᑦ, 2018 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ ᓴᖅᑭᑦᑎᓕᕆᕗᖓ 

ᐊᕕᒃᑐᖅᓯᒪᔪᑦ ᒐᕙᒪᑐᖃᒃᑯᓪᓗ 

ᑲᑎᒪᓂᕆᓚᐅᖅᑕᖏᑦ ᕗᓂᐲᒡ ᒫᓂᑑᐸᒥ ᔫᓚᐃ 

12-ᒥᑦ 13-ᒧᑦ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 087 - 5(2): 

ᐃᑯᒻᒪᖅᑯᑎᓕᕆᓂᕐᒧᑦ ᐅᔭᕐᓂᐊᕐᓂᕐᒧᓪᓗ 

ᒥᓂᔅᑕᐃᑦ ᑲᑎᒪᓂᖏᓐᓄᑦ ᐅᓂᒃᑳᖅ, ᓴᐃᓐ 

ᐋᓐᑐᕉᔅ, ᓂᐅ ᐳᕋᓐᓱᐃᒃᒥ, ᐊᐅᒎᓯ 13-ᒥᒃ 

15-ᒧᑦ, 2017 (ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 088 - 5(2): 

ᐃᑯᒻᒪᖅᑯᑎᓕᕆᓂᕐᒧᑦ ᐅᔭᕐᓂᐊᕐᓂᕐᒧᓪᓗ 

ᒥᓂᔅᑕᐃᑦ ᑲᑎᒪᓂᖏᑦ 2018-ᒥ ᐃᖃᓗᐃᑦ, 

ᓄᓇᕗᒥ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᑎᔩ ᒪᕐᕉᓐᓂᒃ 

ᓵᓯᓐᕘᖅᑎᑦᑎᓂᐊᕋᒪ.  

ᑖᓐᓇ ᓯᕗᓪᓕᖅᐹᖑᔪᖅ ᑲᑎᒪᐅᑕᐅᓚᐅᖅᓯᒪᔪᖅ 

ᐆᒻᒪᖅᑯᑎᓕᕆᓂᕐᒧᑦ ᐅᔭᕋᓐᓂᐊᕐᓂᕐᒧᓪᓗ ᒥᓂᔅᑕᐃᑦ 

ᑲᑎᒪᕕᔾᔪᐊᖅᑎᓪᓗᒋᑦ ᑕᐃᑲᓂ ᓴᐃᓐᑦ. ᐋᓐᑐᕉ ᓂᐅ 

ᕗᕋᓐᔅᕕᒃ 13−15-ᒧᑦ 2017−ᒧᑦ.  
 

ᐊᒻᒪᓗ ᐅᖃᖅᑎᑦᑎᔩ ᑖᓐᓇᑦᑕᐅᖅ ᑕᕝᕙᓂ 

ᐆᒻᒪᖅᑯᑎᓕᕆᓂᕐᒧᑦ ᐅᔭᕋᓐᓂᐊᕐᓂᕐᒧᓪᓗ ᒥᓂᔅᑕᐃᑦ 

ᑲᑎᒪᕕᔾᔪᐊᖅᑎᓪᓗᒋᑦ ᐃᖃᓗᓐᓂᑦ ᑲᑎᒪᓚᐅᖅᑐᐃᑦ 

ᑕᕝᕙᓂ ᐋᒡᒌᓯ 12-14, 2018 ᑖᒃᑯᐊ ᒪᕐᕉᒃ 

ᓵᔅᓯᓐᓄᑦ ᑐᓂᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓂᖏᑦ ᑎᑎᖅᑲᑦ. 14. ᑲᔪᓯᓗᑕ. 

ᐱᖁᔨᕘᖔᕐᓂᐊᕐᓂᕐᒧᑦ ᖃᐅᔨᑲᐃᔾᔪᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐊᐅᖕᓇᖓᓄᑦ−ᑎᑭᕌᕐᔪᐊᒧᓪᓗ ᒥᔅᑕ ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 018 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 
 

ᒪᐃᓐ: ᒪ’ᓇ, ᐅᖃᖅᑎᑦᓰᔨ. (ᑐᓵᔨᑎᒍᑦ) 

ᑐᓴᖅᑎᑦᑎᕗᖓ ᓄᕖᕝᕙ 7, 2018 ᐅᑯᓂᖓ 

ᐱᒋᐊᖅᑎᑦᑎᓂᐊᕋᒪ  

 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓯᓈᒧᑦ ᑖᒃᑯᐊ ᒪᓕᑦᑐᒋᑦ ᒪᓕᒐᖅ 3 

ᑖᒃᑯᐊ ᑲᑎᒪᔨᕈᖅᐸᑦ ᓄᖅᑲᖓᓂᐊᖅᑐᑦ ᕖᕝᕗᐊᕆ 

19, 2019-ᖑᕋᓱᖕᓂᖓᓂ. 

 

ᐅᖃᖅᑏ, ᓈᒻᒪᒃᓯᑉᐸᑦ ᐊᖏᖅᑕᐅᓇᓱᓐᓂᐊᕈᒪ 

ᑖᔅᓱᒥᖓ ᐅᓪᓗᒥ ᑲᒪᒋᔪᒪᓪᓗᒍ ᐱᖁᔨᕗᖔᕈᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐅᔾᔪᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐱᒋᐊᖅᑎᑕᖅ 019 - 5(2): ᑎᒃᑯᐊᖅᓯᓂᖅ 

ᒥᓂᔅᑕᐃᑦ ᑲᑎᒪᔨᖏᓐᓄᑦ - ᖃᐅᔨᒃᑲᐃᒍᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᑎᕗᖓ ᑕᐃᒪ ᐱᖓᔪᐊᓐᓂ ᓄᕖᕝᕙ 7, 

2018-ᒥᑦ ᐅᒦᖓ ᐱᒋᐊᖅᑎᑦᑎᓂᐊᕋᒪ 

ᐱᖁᔨᕗᖔᕈᒻᒥᒃ:  

 

ᐱᒋᐊᖅᑎᑦᑎᕗᖓ ᐊᐃᐱᖅᑕᐅᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧ. ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᓪᓗᒍ ᑖᓐᓇ ᐸᑎᖅ ᓇᑦᑎᖅ ᐊᐃᕕᓕᖕᒧᑦ 

ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ ᑕᕝᕗᖓ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᓄᓇᕗᒧᑦ. 

 

ᐅᖃᖅᑏ, ᓇᒻᒪᒃᓯᒃᐸᑦ ᐊᖏᖅᑕᐅᓇᓱᖕᓂᐊᕋᒪ ᑖᓐᓇ 

ᑲᒪᒋᔪᓐᓇᕐᓗᖑ ᑖᓐᓇ ᐱᖁᔨᕗᖔ ᑲᒪᒋᔪᒪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑐ ᓚᐃᑦᓯᑑᓐ. 

 

ᐱᒋᐊᖅᑎᑕᖅ 020 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ - 

ᖃᐅᔨᒃᑲᐃᒍᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᑎᕗᖓ ᑕᐃᒪ ᐱᖓᔪᐊᓂᑦ ᓄᕖᕝᕙ 7, 

2018 ᐆᒥᖓ ᐱᒋᐊᖅᑎᑦᑎᓂᐊᕋᒪ 

ᐱᖁᔨᕗᖔᕈᒻᒥᒃ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓᓄᑦ, ᑖᓐᓇ ᒪᓕᒐᓕᐅᕐᕕᒃ 

ᑎᒃᑯᐊᖅᓯᖁᓪᓗᒍ ᐊᒻᒪᓗ ᐊᒧᑎᑦᑎᖁᓪᓗᒍ ᑖᒃᑯᐊ 

ᐃᓚᖓᑦ 17 ᐊᒻᒪᓗ 38 ᑕᕝᕙᓂ ᒪᓕᒐᓕᐅᕐᕕᖕᒧᑦ, 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ ᐊᒻᒪᓗ 

ᒪᓕᒐᖅ 83 ᑕᕝᕙᓂ ᒪᓕᒐᕆᔭᖏᓐᓂᒃ 

ᒪᓕᒐᓕᐅᕐᕕᖕᒥ ᓄᓇᕗᒻᒧᑦ.  

 

ᐅᖃᖅᑏ, ᓈᒻᒪᒃᓯᒃᐸᑦ ᐊᖏᖅᑕᐅᓇᓱᖕᓂᐊᕋᒪ 

ᑖᒃᑯᒥᖓ ᑲᒪᔪᒪᓗᖓ ᐱᖁᔨᕗᖔᕈᑎᓐᓂᒃ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐱᒋᐊᖅᑎᑕᖅ 021 - 5(2): 

ᐅᖓᕙᕆᐊᖅᑕᐅᔪᖅ ᕿᒥᕐᕈᔭᐅᓂᖓ 

ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

- ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑐᓴᖅᑎᑦᑎᕗᖓ ᐱᖓᔪᐊᓐᓂ ᓄᕖᕝᕙ 7, 2018−ᒥ 

ᐱᒋᐊᖅᑎᑦᑎᓂᐊᕋᒪ ᐆᒥᖓ ᐱᖁᔨᕗᖔᕈᖕᒥᒃ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᒧᓪᓗ ᑖᓐᓇ 

ᐊᑯᓂᐅᓂᕆᔭᖓᑦ ᑲᑎᒪᔨᕋᓛᑦ ᐅᓂᒃᑳᕈᓐᓇᕐᓂᖓ 

ᒪᓕᒐᒃᓴᖅ 1, ᑖᓐᓇ ᐅᐃᒍᒋᐊᖅᑕᐅᖁᓪᓗᒍ ᐅᓪᓗᑦ 

120−ᑲᓐᓂᕐᓂᒃ.  

 

ᐅᖃᖅᑏ, ᓈᒻᒪᒃᓯᒃᐸᑦ ᑕᒪᑐᒥᖓ 

ᐊᖏᖅᑕᐅᓇᓱᖕᓂᐊᕋᒪ ᑲᒪᒋᔪᒪᓗᒍ 

ᐱᖁᔨᕗᖔᕈᑎᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᑲᔪᓯᓗᑕ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᒐᔪᖕᓇᓗᐊᑯᓂ.  

 

ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᑦᑎᓐᓂᒃ 

ᐱᓕᕆᐊᖃᕈᒪᓪᓗᖓ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 

ᑖᓐᓇ ᐱᖁᔨᕗᖔᕈᑎᓂ ᐅᓪᓗᒥ 

ᐱᓕᕆᐊᕆᔭᐅᖁᓪᓗᓂᐅᒃ. ᐋᒃᑳᖅᑐᖃᖅᐹ? 

ᖁᔭᓐᓇᒦᒃ. ᑐᓴᓐᖏᓐᓇᒪ. ᑲᔪᓯᓚᐅᕆᑦ, ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 018 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ)  

ᒪᐃᓐ: ᒪ’ᓇᓐ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓯᓈᒧᑦ, ᑖᓐᓇ ᒪᓕᒃᖢᒍ 

ᐱᔭᕆᐊᖃᓐᖏᑦᑐᑦ ᒪᓕᒐᖏᑦ ᑖᒃᑯᐊ 

ᑲᑎᒪᔭᕇᖅᐸᑕ ᓄᖅᑲᖓᓂᐊᖅᐳᑦ 

ᑎᑭᓐᓇᓱᖕᓂᖓᓄᑦ ᕖᕝᕗᐊᕆ 19, 2019.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᑖᓐᓇ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐱᖁᔨᕗᖔᕈᑎᒃᓴᒥᓂᒃ ᐱᓕᕆᐊᖃᕈᒪᒐᓗᐊᕐᒪᑦ. 

ᐋᒃᑳᖅᑐᖃᖅᐹ? ᖁᔭᓐᓇᒦᒃ. ᑐᓴᓐᖏᓐᓇᒪ. 

ᑲᔪᓯᓚᐅᕆᑦ, ᒥᔅᑐ ᐋᖁᐊᖅ.  

 

ᐱᒋᐊᖅᑎᑕᖅ 019 - 5(2): ᑎᒃᑯᐊᖅᓯᓂᖅ 

ᒥᓂᔅᑕᐃᑦ ᑲᑎᒪᔨᖏᓐᓄᑦ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ, ᐃᓚᖓ 60 ᑕᕝᕙᓂ ᒪᓕᒐᓕᐅᖅᑏᑦ 

ᓯᕗᓕᖅᑏᓪᓗ ᑲᑎᒪᔨᖏᑕ ᐱᖁᔭᖓᑦ 

ᐱᔪᓐᓇᖅᑎᑦᑎᖕᒪᑦ ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ 

ᓄᓇᕗᒻᒥ ᐃᓐᓄᒃᓯᒪᓂᐊᕐᒪᑕ, ᐃᓛᒃ 

ᑎᒃᑯᐊᖅᑕᐅᓯᒪᔪᓂᒃ ᑲᒥᓯᓇᒧᑦ ᐊᑐᓕᖁᔭᐅᓂᖓ 

ᒪᓕᒡᓗᒍ ᒪᓕᒐᓕᐅᕐᕕᖕᒥ:  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐱᕙᒌᔭᖅᓯᒪᖕᒪᑦ 

ᐊᑐᓕᖁᔨᕗᖔᕈᒪᓪᓗᑎᒃ ᑎᒃᑯᐊᖅᓯᓂᕐᒧᑦ;  

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔨᕗᖔᕐᓗᑎᒃ ᓄᓇᕗᑦ ᑲᒥᓯᓇᖓᓐᓄᑦ 

ᑖᓐᓇ ᐸᑎᖅ ᓇᑦᑎᖅ, ᐊᐃᕕᓕᖕᒧᑦ ᒪᓕᒐᓕᐅᖅᑎ 

ᑎᒃᑯᐊᖅᑕᐅᖁᓪᓗᒍ ᓯᕗᓕᖅᑏᑦ ᑲᑎᒪᔨᖏᓐᓄᑦ 

ᓄᓇᕗᒻᒥ.  

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᖁᔭᓐᓇᒦᒃ 

ᐱᖁᔨᕗᖔᕈᑦ ᑲᔪᓯᔪᖅ. 

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖅ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᖏᖅᑕᐅᔪᒪᔪᖓ ᐱᖁᔨᕗᖔᕈᑎᒐ 

ᐅᓪᓗᒥ ᐱᓕᕆᐊᖑᔪᓐᓇᖁᓪᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐱᖁᔨᕗᖔᕈᑎᒥᓂᒃ ᐅᓪᓗᒥ ᐱᓕᕆᐊᖃᕈᒪᓪᓗᓂ 

ᐊᖏᖅᑕᐅᔪᒪᓇᓱᐊᕐᒪᑦ. ᐋᒃᑳᖅᑐᖃᖅᐸ? 

ᑐᓴᓐᖏᓐᓇᒪ, ᒥᔅᑐ ᓚᐃᑦᓯᑑᓐ, ᑲᔪᓯᓚᐅᕆᑦ. 

 

ᐱᒋᐊᖅᑎᑕᖅ 020 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᓈᓴᐅᑎᓕᒃ 17 ᒪᓕᒐᓕᐅᕐᕕᐅᑉ 

ᓯᕗᓕᖅᑏᓪᓗ ᒪᓕᒐᖓ ᐱᔪᓐᓇᑎᑦᑎᒻᒪᑦ ᑖᒃᑯᐊ 

ᒪᓕᒐᓕᐅᕐᕕᒃᑯᑦ ᑲᑎᒪᔨᕋᓛᓂᒃ ᓴᖅᑮᒍᓐᓇᕐᓗᑎᒃ 

ᐅᖃᐅᔾᔨᒋᐊᖃᑦᑕᓂᐊᖅᑐᓂᒃ 

ᐅᖃᐅᔾᔨᒋᐊᕆᐊᖃᓕᕋᐃᑉᐸᑕ; 

 

ᐊᒻᒪᑦ ᐃᒪᐃᒻᒪᑦ ᓈᓴᐅᑎᖓ 38 ᒪᓕᒐᓕᐅᕐᕕᒻᒥ 

ᓯᕗᓕᖅᑏᓪᓗ ᑲᑎᒪᔨᖏᑕ ᒪᓕᒐᖓ, 

ᑕᐃᒪᐃᒋᐊᖃᑦᑎᑦᑎᒻᒪᑦ ᒪᓕᒐᓕᐅᕐᕕᒃ 

ᑎᒃᑯᐊᓯᖅᓯᓂᐊᕐᓗᓂ ᑲᑎᒪᔨᓕᕆᔨᓂᒃ ᑲᑎᒪᔨᓂᒃ;  

 

ᐊᒻᒪ ᒪᓕᒐᖅ 83 ᒪᓕᒐᓕᐅᕐᕕᐅᑉ ᒪᓕᒐᖏᓐᓂ 

ᐱᔪᓐᓇᑎᑦᑎᒻᒪᑦ ᑎᒃᑯᐊᖅᑐᐃᔨᓂᒃ ᑲᑎᒪᔨᕋᓛᓂᒃ 

ᓴᖅᑮᒍᓐᓇᑎᑦᑎᓪᓗᓂ;  

 

ᐊᒻᒪᓗᑦᑕᐅᖅ ᐃᒪᐃᒻᒪᑦ ᒪᓕᒐᓕᐅᕐᕕᒃ 

ᑎᒃᑯᐊᖅᓯᒍᓐᓇᖅᓯᒻᒪᑦ;  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐅᖅᑯᕐᒥᐅᒧᑦ. ᑖᓐᓇ 

ᒪᓕᒐᓕᐅᕐᕕᒃ ᑎᒃᑯᐊᖅᓯᖁᔨᓪᓗᒍ ᐲᔭᐃᖁᓕᓪᓗᒍᓗ 

ᒪᓕᓪᓗᒍ ᓈᓴᐅᑎᖓ 17 ᐊᒻᒪᓗ 38 

ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ ᑲᑎᒪᔨᖏᑕ 

ᒪᓕᒐᖓ. ᓈᓴᐅᑎᓕᓪᓗ 83 ᒪᓕᒐᖓ ᒪᓕᒐᖏᓐᓂ 

ᓄᓇᕘᒥ;  

 

ᐊᒻᒪᓗᑦᑕᐅᖅ ᐱᒋᐊᖅᑎᑦᑎᕗᖓ ᐹᑦ ᐊᕐᓇᒃᑲᖅ 

ᐃᖃᓗᐃᑦ−ᓂᐊᖁᙴ ᒪᓕᒐᓕᐅᖅᑎᖓ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ, 

ᐊᒻᒪᑦᑕᐅᖅ ᑲᑎᒪᔨᕋᓛᓄᑦ ᓇᐅᑦᑎᑐᖅᑎᐅᔪᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᓕᕆᔾᔪᑎᖏᓐᓄᓪᓗ, ᐊᒻᒪᑦᑕᐅᖅ 

ᑲᑎᒪᔨᕋᓛᓄᑦ ᐃᓄᓯᕐᒥᒃ ᖃᓄᐃᓐᖏᑦᑎᐊᕐᓂᕐᒧᑦ 

ᐊᒻᒪᓗ ᑭᖑᕝᕕᑕᖅᑎᐅᓂᐊᕐᓗᓂ ᑲᑎᒪᔨᕋᓛᖑᔪᓄᑦ 

ᓄᓇᓕᓐᓂ, ᐊᒻᒪᓗ ᓇᓪᓕᐅᒃᑯᒫᖑᓂᐊᕐᓗᓂ 

ᑭᖑᕝᕕᑕᖅᑎᐅᓂᐊᕐᓗᓂ ᑲᑎᒪᔨᕋᓛᓄᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᓄᓪᓗ;  

 

ᐊᒻᒪᓗ ᐱᒋᐊᖅᑎᑦᑎᕗᖓ, ᐹᓪ ᖁᐊᓴ 

ᒪᓕᒐᓕᐅᖅᑎ ᐊᒡᒍᒧᑦ ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᕋᓛᖑᖃᑕᐅᓂᐊᕐᓗᓂ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᐊᒻᒪᑦᑕᐅᖅ ᓇᐅᑦᑎᑐᖅᑎᐅᔪᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᖏᓐᓄᓪᓗ, ᐊᒻᒪᑦᑕᐅᖅ 

ᑲᑎᒪᔨᕋᓛᓄᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒧᓪᓗ, 

ᐊᒻᒪᑦᑕᐅᖅ ᑭᖑᕝᕕᑕᖅᑎᐅᓂᐊᕐᓗᓂ 

ᑲᑎᒪᔨᕋᓛᖑᔪᓄᑦ ᒪᓕᒐᕐᓄᑦ, ᐊᑐᐊᖓᕐᓄᑦ, 

ᐱᔪᓐᓇᐅᑎᓄᓪᓗ; 

 

ᐊᒻᒪ ᐱᒋᐊᖅᑎᑦᑎᕗᖓ ᑳᑎ ᑕᐅᑐᓐᖏ 

ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ ᒪᓕᒐᕐᓄᑦ, 

ᐊᑐᐊᒐᕐᓄᑦ, ᐱᔪᓐᓇᐅᑎᓄᓪᓗ; 

 

ᐊᒻᒪᓗ ᐱᒋᐊᖅᑎᑦᑎᒋᕗᖓ ᔪᐃᓕ ᖃᐃᕐᓂᖅ  

ᒪᓕᒐᓕᐅᖅᑎ ᐊᒥᑦᑐᕐᒧᑦ ᑎᒃᑯᐊᖅᑕᐅᖁᓪᓗᒍ 

ᑎᒃᑯᐊᖅᓯᔨᓄᑦ ᑲᑎᒪᔨᕋᓛᓄᑦ; 

 

ᐱᒋᐊᖅᑎᑦᑎᒋᕗᖓ ᒪᓕᒐᓕᐅᖅᑎ ᔪᐊᔾ ᕼᐃᒃᔅ 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᓕᕆᔨᓄᑦ ᑲᑎᒪᔨᓄᑦ, 

ᑲᑎᒪᔨᐅᖃᑕᐅᓂᐊᕐᓗᓂ ᒪᓕᓪᓗᒍ ᓈᓴᐅᑎᓕᒃ 

38(1)B ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ 

ᑲᑎᒪᔨᖏᑦᑕ ᒪᓕᒐᖓᓄᑦ; 

 

ᐊᒻᒪᓗ ᐱᒋᐊᖅᑎᑦᑎᕗᖓ ᒫᒡᒍᓚ ᓇᑲᓱᒃ 

ᐸᓐᓂᖅᑑᒧᑦ ᒪᓕᒐᓕᐅᖅᑎᐅᔪᖅ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᓕᕆᔨᓄᑦ ᑲᑎᒪᔨᓄᑦ, 

ᒪᓕᓪᓗᒍ ᓈᓴᐅᑎᖓ 38(1)c, ᒪᓕᒐᓕᐅᕐᕕᐅᑉ ᐊᒻᒪ 

ᓯᕗᓕᖅᑏᑦ ᑲᑎᒪᔨᖏᑦᑕ ᒪᓕᒐᖓᓂ; 

 

ᐊᒻᒪᓗ ᐱᒋᐊᖅᑎᑦᑎᕗᖓ ᒪᓕᒐᓕᐅᖅᑎ ᑕᐃᕕᑎ 

ᐊᕿᐊᕈᖅ ᒪᓕᒐᓕᐅᖅᑎ ᖁᑦᑎᑦᑐᒧᑦ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ 

ᑭᖑᕝᕕᑕᖅᑎᐅᓂᐊᕐᓗᓂ ᒪᓕᓪᓗᒍ ᓈᓴᐅᑎᖓ 

38(2.1) ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ 

ᑲᑎᒪᔨᖏᑦᑕ ᐱᖁᔭᖓᓂ; 

 

ᐊᒻᒪ, ᐅᖃᖅᑏ, ᐱᒋᐊᖅᑎᑦᑎᑲᓐᓂᕆᕗᖓ 

ᑎᒃᑯᐊᖅᑕᐅᓂᖓ ᔪᐊᔾ ᕼᐃᒃᔅ ᐃᓚᒋᔭᐅᓂᐊᕐᓗᓂ 

ᑎᒃᑯᐊᖅᓯᔨᓄᑦ ᑲᑎᒪᔨᕋᓛᓄᑦ ᐊᒻᒪᑦᑕᐅᖅ 

ᐱᖁᔭᓕᕆᓂᕐᒧᑦ ᑲᑎᒪᔨᓄᑦ ᐊᒻᒪᓗ ᑲᑎᒪᔨᐅᓂᖓ 

ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᓕᕆᔨᖏᓐᓄᓪᓗ. ᐊᒻᒪ ᑲᑎᒪᔨᐅᓂᖓ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ, ᐊᒻᒪ 

ᑲᑎᒪᔨᕋᓛᓄᑦ ᒪᓕᒐᕐᓄᑦ ᐊᑐᐊᒐᕐᓄᑦ 

ᐱᔪᓐᓇᐅᑎᓄᑦ ᐊᒻᒪᓗᑕᐅᖅ ᑲᑎᒪᔨᓕᕆᔨᓄᑦ 

ᑲᑎᒪᔨᓄᑦ ᒪᓕᓪᓗᒍ ᓈᓴᐅᑎᖓ 38(1)c 

ᒪᓕᒐᓕᐅᕐᕕᐅᑉ ᒪᓕᒐᖏᓐᓂ ᓯᕗᓕᖅᑏᓪᓗ 

ᑲᑎᒪᔨᖏᓐᓂᒃ ᒪᓕᒐᖓᓂᒃ, ᐲᖅᑕᐅᖁᓪᓗᒍ; 

 

ᐊᒻᒪ ᐱᒋᐊᖅᑎᑦᑎᕗᖓ ᑎᒃᑯᐊᖅᑕᐅᓂᖓ ᐸᑎᖅ 

ᓇᑦᓯᖅ ᑎᒃᑯᐊᖅᑕᐅᓯᒪᓂᖓ 

ᑲᑎᒪᔨᕋᓛᖑᖃᑕᐅᓗᓂ ᒪᓕᒐᓕᕆᓂᕐᒧᑦ  

ᐊᒻᒪᑦᑕᐅᖅ ᒐᕙᒪᒃᑯᑦ ᓇᐅᑦᑎᑐᖅᑎᖏᓐᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᓕᕆᔾᔪᑎᖏᓐᓄᑦ ᐊᒻᒪ ᑲᑎᒪᔨᕋᓛᖑᓂᖓ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐃᓅᓯᕐᒥᒃ ᐊᒻᒪ 

ᓇᓪᓕᐅᒃᑯᒫᖑᓂᖓ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᓄᑦ, 

ᐲᖅᑕᐅᖁᓪᓗᒍ; 

 

ᐊᒻᒪᑦᑕᐅᖅ ᑎᒃᑯᐊᖅᑕᐅᓯᒪᓂᖓ ᑕᐃᕕᑎ 

ᐊᕿᐊᕈᖅ, ᑲᑎᒪᔨᐅᖃᑕᐅᓪᓗᓂ ᑲᒪᑎᒪᔨᓕᕆᔨᓄᑦ 

ᒪᓕᓪᓗᒍ 38(1)B ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ 

ᒪᓕᒐᖓᓂᒃ ᒪᓕᒐᖓᒍᑦ ᐲᖅᑕᐅᖁᓪᓗᒍ;  

 

ᐊᒻᒪᑦᑕᐅᖅ ᐱᒋᐊᖅᑎᑦᑎᕗᖓ ᑎᒃᑯᐊᖅᑕᐅᓯᒪᓂᖓ 

ᔩᓂ ᐃᖃᓪᓗᐊᖅ ᑭᖑᕝᕕᑕᖅᑎᐅᓪᓗᓂ 

ᑲᑎᒪᔨᓕᕆᔨᓄᑦ, ᑲᑎᒪᔨᓄᑦ ᒪᓕᓪᓗᒍ 38(2.1) 

ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ ᑲᑎᒪᔨᖏᑕ ᒪᓕᒐᖓ 

ᐲᖅᑕᐅᖁᓪᓗᒍ.  

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 

ᐅᖃᓕᒫᕇᕋᑖᕋᕕᑦ. ᐱᖁᔨᕗᖔᕈᑦ ᓈᒻᒪᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᓴᖅᑐᑦ? ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᐃᓐ: ᒪᓐᓇ, ᐅᖃᖅᑎᑦᓯᔩ. ᒫᓐᓇ ᐊᐱᕆᕗᖓ 

ᐱᕕᖃᖅᑎᑕᐅᕼᐅᐊᖅᖢᖓ ᑖᓐᓇ ᐱᖁᔨᕗᖔᕈᑎᒐ 

ᐅᑉᓗᒥ ᐱᓕᕆᐊᕋᓱᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑖᔅᓱᒥᖓ 

ᐱᖁᔨᕗᖔᕈᒻᒥᒃ ᐅᓪᓗᒥ ᐱᓕᕆᐊᖃᕈᒪᓪᓗᓂ 

ᐊᖏᖅᑕᐅᓇᓱᐊᕐᒪᑦ. ᐋᒃᑳᖅᑐᖃᖅᐹ?  

ᐋᒃᑳᖅᑐᖃᓐᖏᒻᒪᑦ. ᑲᔪᓯᓚᐅᕆᑦ, ᒥᔅᑐ ᒪᐃᓐ. 

 

ᐱᒋᐊᖅᑎᑕᖅ 021 - 5(2): 

ᐅᖓᕙᕆᐊᖅᑕᐅᔪᖅ ᕿᒥᕐᕈᔭᐅᓂᖓ 

ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

(ᑐᓵᔨᑎᒍᑦ) ᐃᒪᐃᒻᒪᑦ ᒪᓕᒐᒃᓴᖅ 1 

ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᖅ ᐊᐃᑉᐹᓂ  

ᐅᖃᓕᒫᖅᑕᐅᔪᒻᒪᑦ ᒫᑦᓯ 20, 2018−ᖑᑎᓪᓗᒍ;  

 

ᐊᒻᒪᓗ ᑖᓐᓇ ᒪᓕᒐᔅᓴᖅ ᑐᓂᔭᐅᓯᒪᓕᖅᑐᓂ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᖓᑦ; 

 

ᐃᒪᐃᒻᒪᓪᓗ, ᒪᓕᒐᖅ 68(1) ᓇᓗᓇᐃᖅᓯᓯᒪᒻᒪᑦ 

ᑖᒃᑯᐊᒎᖅ ᐱᓕᕆᐊᖑᒋᐊᖃᔾᔮᓐᖏᒻᒪᑕ 

ᐅᓂᒃᑳᓕᐊᒥᓂᖏᑦ ᒪᓕᒐᓕᐅᕐᕕᑉ ᐱᓚᐅᖅᑎᓐᓇᒍ 

ᐅᕝᕙᓘᓐᓃᑦ 120 ᐅᓪᓗᐃᑦ ᐊᓂᒍᓚᐅᖅᑎᓐᓇᒋᑦ 

ᑖᓐᓇ ᐊᐃᑉᐹᓂ ᐅᖃᓕᒫᖅᑕᐅᓚᐅᖅᑎᓪᓗᒍ; 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᓪᓚᕆᔅᓯᒪᒻᒪᑕ ᑖᔅᓱᒥᖓ 

ᒪᓕᒐᒃᓴᒥᒃ;  

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐱᕕᖃᒃᑲᓐᓂᕆᐊᖃᕐᖓᑕ ᐱᓕᕆᐊᔅᓴᒥᓂᒃ 

ᐱᔭᕇᕋᓱᓪᓗᑎᒃ; 

 

ᒫᓐᓇ ᐱᒋᐊᖅᑎᑦᑎᓕᖅᑯᖓ ᐊᐃᑉᐱᑕᐅᓪᓗᖓ 

ᑲᖏᖅᓯᓂᐅᑉ ᐅᐊᖕᓇᖓᓄᑦ−ᐃᓪᓗᓕᒑᕐᔪᒧᓪᓗ 

ᑖᓐᓇ ᕿᒥᕐᕈᔭᐅᕕᖃᕐᓂᖓ ᑲᑎᒪᔨᕋᓛᓄᑦ 

ᐅᓂᒃᑳᓕᐅᓛᕐᓗᑎᑦ ᒪᓕᒐᔅᓴᖅ 1-ᒥ 

ᐅᐃᒍᔭᐅᖁᓪᓗᒍ 120−ᒃᑲᓐᓂᕐᓄᑦ ᐅᓪᓗᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ? ᒥᔅᑐ 

ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. −ᑑᒐᒪ ᐊᒻᒪ ᐃᓛᒃ  

ᓅᒋᐊᓚᐅᕋᑉᑯ ᑖᓐᓇ ᐱᖁᔨᕗᖔᕈᑦ ᐊᒻᒪ 

ᐃᒃᕼᐃᕙᐅᑕᐅ’ᔪᖓ ᑕᒪᒃᑯᓄᖓ ᑲᑎᒪᔨᕋᓛᖑᔪᓂᒃ 

ᐱᖁᔭᒃᕼᐊᓕᕆᓂᐅᑉ ᒥᒃᕼᐋᓄᑦ, ᖁᕕᐊᓱᒃᑐᖓ 

ᒫᓐᓇ ᓂᒡᔨᒐᔮᕼᐅᐊᖅᖢᖓ ᑕᒪᑐᒪᑉ 

ᐱᖁᔨᕗᖔᕈᑕᐅᕼᐃᒪᔪᑉ ᒥᒃᕼᐋᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐱᖁᔨᕗᖔᕈᑎᓐᓂ 

ᐅᖃᕋᑖᕋᒪ ᒪᓕᒐᒃᓴᖅ 1, ᑖᓐᓇ 

ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᖅ, ᑲᑎᒪᔨᕋᓛᓄᑦ 

ᑐᓂᔭᐅᔪᒻᒪᑦ ᐊᐃᑉᐹᓂ 

ᐅᖃᓕᒫᖅᑕᐅᓂᖃᓚᐅᖅᑎᓪᓗᒍ. 

 

ᑖᓐᓇ ᐱᒻᒪᕆᐊᓘᔪᖅ ᐃᓗᓕᖅᑐᔪᐊᓘᓪᓗᓂᓗ 

ᒪᓕᒐᔅᓴᖅ ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᕆᐊᖃᖅᑐᓂ. 

ᖁᕕᐊᓱᑦᑐᖓ ᑖᓐᓇ ᑲᑎᒪᔨᕋᓛᓄᑦ 

ᕿᒥᕐᕈᔭᐅᑦᑎᐊᖅᓯᒪᔪᐊᓗᒃ 

ᐅᖃᐅᓯᕆᔭᐅᖃᑦᑕᖅᑐᓂᓗ 

ᑎᑎᕋᖃᑦᑕᐅᑎᐅᕙᑦᑐᓂᓗ ᒥᓂᔅᑕᒧᑦ ᓴᖅᑮᔪᒥᓂᕐᒧᑦ 

ᑕᐃᒪᙵᑦ ᓴᖅᑭᖅᑕᐅᓚᐅᖅᓯᒪᒻᒪᑦ. 

 

ᐅᖃᖅᑏ, ᓇᓗᖅᑯᑎᓐᖏᑎᐊᖅᑐᖓ ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᕈᓐᓇᖅᓯᓛᕐᖓᑕ ᐅᑭᐅᖅ 

ᐃᔅᓯᕙᓂᖃᓕᕈᑦᑕ. ᒪᓕᒐᓕᐅᖅᑎᓕᒫᑦᑎᐊᓪᓗ 

ᑖᔅᓱᒥᖓ ᐱᖁᔨᕗᖔᕈᒻᒥᒃ ᐃᑲᔫᖅᓰᖁᔭᕋᓗᐊᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ? 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᔪᖅ. 

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᐱᖁᔭᒃᓴᑦ ᓇᐃᓴᐅᑎᓖᑦ 2, 9, 10, 

ᐊᒻᒪᓗ 11, ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᐋᖁᐊᖅ.  

 

ᐊᒻᒪᓗ ᐱᖁᔨᕗᖔᕈᒻᒧᑦ ᓇᐃᓴᐅᑎᓕᖕᒧᑦ 14-5(2)  

ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᑐᓯ ᓄᖅᑲᕈᒪᓕᓚᐅᓐᖏᓐᓂᓕᒫᔅᓯᓐᓂᒃ.  

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ ᒫᓐᓇ 

20 ᒥᓂᒥᒃ ᓄᖅᑲᖓᓂᐊᖅᑐᒍᑦ.  

 

ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:45ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 

16:07ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᒃᑯᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᑐᙵᓱᒃᑲᓐᓂᓕᕐᒥᒋᔅᓯ. 

ᑲᑎᒪᑐᐃᓐᓇᕐᓂᖅ ᒫᓐᓇ ᐱᒋᐊᖁᓕᖅᑕᕋ. ᑕᕝᕙᓂ 

ᑲᑎᒪᑐᐃᓐᓇᓂᕐᒥ ᐱᓕᕆᐊᔅᓴᖃᖅᑐᒍ ᐅᑯᓂᖓ. 

ᒪᓕᒐᒃᓴᐃᑦ 2, 9, 10, ᐊᒻᒪ 11. ᑲᑎᒪᔩᑦ 

ᖃᓄᐃᖁᔨᕙᑦ? ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᒍᒪᔪᒍᑦ 

ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 9 

ᐊᑭᑐᔪᖅᑐᕈᑎᒃᓴᖏᓐᓂᓪᓗ ᕿᒥᕐᕈᓗᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪ 

ᑭᖑᓂᐊᒍᑦ ᓯᓚᑦᑐᓴᕐᕕᒃ, ᓄᓇᕘᒥ ᓯᓚᑦᑐᓴᕐᕕᒃ, 

ᐊᒻᒪᓗ ᐱᖁᔭᓕᕆᔨᒃᑯᑦ, ᐱᓕᕆᕕᖃᕐᒥᒍᑦᑖ, 

ᐊᕙᑎᓕᕆᔨᒃᑯᑦ ᐊᒻᒪ ᐃᓄᓕᕆᔪᒃᑯᓪᓗᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖃᑎᒌᒃᐱᑖ 

ᓯᕗᓪᓕᖅᐹᒥᒃ ᒪᓕᒐᒃᓴᖅ 9 ᑲᒪᒋᓂᐊᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 

ᓯᕗᓪᓕᖅᐸᒥ ᐱᖁᔭᒃᓴ 9 ᑲᒪᒋᓂᐊᕐᓗᒍ? 

ᖁᔭᓐᓇᒦᒃ. ᒫᓐᓇ ᒥᓂᔅᑕ ᐊᕿᐊᕈᖅ ᐊᐱᕆᒍᒪᔭᕋ 

ᐱᓕᕆᔨᖏᓐᓂᑦ ᑕᐅᓇᓂ 

ᐅᖃᕆᐊᖅᑐᕕᒻᒦᖁᔨᒻᒪᖔᖅ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ? 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᑭᐅᔭᖅᑐᕐᕕᒻᒨᕈᓐᓇᖁᓪᓗᒋᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐃᓯᖅᑎᓚᐅᕐᒥᒃᑭᑦ. 

 

ᑲᑎᒪᔾᔪᑎᒨᖅᑕᐅᒍᓐᓇᓂᐊᕐᖓᑦ ᒥᔅᑕ ᐊᕿᐊᕈᖅ 

ᐃᖅᑲᓇᐃᔭᖅᑎᑎᑦ ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᐅᓪᓗᕆᐊᑯᓗᒃ 

ᕼᐋᓴᓐ ᒥᓂᔅᑕᒧᑦ ᑐᖓᓕᕆᔭᕋ ᑐᖓᓕᕋ ᐊᒻᒪᓗ 

ᐅᓇ ᓴᐅᒥᓐᓃᑦᑐᖅ ᔮᓐ ᕼᐋᑲᓐᔅ ᒥᓂᔅᑕᐅᑉ 

ᑐᖓᓕᖓᑕ ᑐᖓᓕᒃᑲᓐᓂᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕿᐊᕈᖅ. ᑐᙵᒋᔅᓯ, ᐃᖅᑲᓇᐃᔭᖅᑎᑎᓪᓗ. 

ᑭᖑᓪᓕᕐᒥ ᑲᑎᒐᑦᑕ ᐊᑎᖁᑎᒋᓚᐅᖅᑕᕋ 

ᑭᖑᓪᓕᐅᓕᓚᐅᖅᑐᖅ ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᓂᕆᐅᓐᖏᑲᐃᓐᓇᕋᒪ. 

(ᑐᓵᔨᑎᒎᕈᓐᓃᖅᖅᑐᖅ) ᐆᒥᖓ ᓯᕗᓪᓕᖅᐹᒥ 

ᐊᐱᕆᒋᐊᕐᓂᐊᕋᒪ.  

ᑕᐃᒪ ᓯᕗᓪᓕᖅᐹᒥ ᒐᕙᒪᒃᑯᑦ 2018-2019 

ᐊᑭᑐᔫᑎᖏᓐᓂᒃ ᐊᖏᖅᓯᓚᐅᓯᓚᖓᔅᓯ ᑕᕝᕙᓂ 

ᔫᓂ 2017 ᐃᓚᐅᓪᓗᓂ $10-ᒥᓂᐊᓐ ᑖᓐᓇ 

ᑮᓇᐅᔭᖅ ᐃᖃᓗᖕᓄᑦ ᑐᓚᒃᑕᕐᕕᒃᓴᖅ ᐊᒻᒪᓗ 

$5−ᒥᓂᐊᓐ ᑕᐱᒃᑯᖓ ᒥᑎᒪᑕᓕᖕᒧᑦ 

ᑐᓚᒃᑕᕐᕕᒃᓴᖓᓄᑦ. ᒫᓐᓇ ᑖᓐᓇ 

ᖃᓄᐃᓕᖓᓕᕐᒪᖔᑦ ᑐᓴᖅᑎᖅᑳᕈᓐᓇᕈᕕᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᑐᑭᓯᒋᐊᕋᕕᑦ 

ᒪᓕᒐᓕᐅᖅᑎᐅᖃᑎᒑ. 

ᑖᒃᑯᐊ ᑕᒪᒃᑮᒃ ᐃᖃᓗᓐᓃᖅᑐᓪᓗ 

ᒥᑎᒪᑕᓕᒻᒦᑦᑐᐃᓪᓗ ᐱᓕᕆᐊᕆᔭᐅᔪᐃᑦ ᑕᕝᕙᓂ 

ᐊᕐᕌᒍᒥᑦ ᐱᓕᕆᐊᕆᔭᐅᓯᒪᔪᑦ 

ᐱᓕᕆᐊᕆᔭᐅᒍᒪᓯᒪᔪᒥᑦ ᑖᓐᓇ  

ᑲᔪᓯᑦᑎᐊᖅᓯᒪᔪᖅ ᐊᒻᒪᓗ ᓱᓕ ᒫᓐᓇᒧᑦ ᑲᔪᓯᓪᓗᑎᒃ 

ᑭᓯᐊᓂ ᒫᓐᓇ ᐅᑭᐅᓕᒑᓕᕐᓂᖓᓄᑦ 

ᓄᖅᑲᕐᓂᐅᓴᑲᐃᓐᓇᓕᖅᑐᐃᑦ ᐊᕐᕌᒍᑦ 

ᐱᒋᐊᒃᑲᓐᓂᕐᓂᐊᖅᓱᑎ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ.ᒃ ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᐱᖅᑯᑎᒋᓗᐊᓵᖅᐸᕋ ᑕᐃᒪ ᓴᓂᕋᔭᖕᒥᑦ ᑕᐃᒪᓐᓇ 

ᐃᒃᓴᕐᕕᒃᓴᒥᒃ ᑐᓚᒃᑕᕐᕕᒃᓴᒥᒃ ᐊᑯᓂ 

ᐱᒍᒪᓯᒪᒐᓗᐊᕐᒥᖕᒪᑕ. ᐅᓇ ᑕᑯᒋᐊᖅᑕᐅᔪᓐᓇᕈᓂ 

ᓯᔾᔭᖓᑦ ᓄᖑᑉᐸᓪᓕᐊᖏᓐᓇᖅᐸᒃᐳᖅ. ᑕᒪᒃᑯᐊᓗ 

ᐊᖑᓇᓱᒃᑎᕐᑯᑎᕗᑦ ᐊᐃᕝᕕᐊᓕᕌᖓᒥᒃ ᐊᒻᒪ 

ᑕᐅᓇᖓᑦ ᖃᓪᓗᓈᓂᒃ ᐊᐃᕝᕙᒐᓱᒋᐊᖅᑐᖃᕌᖓᑦ 

ᑕᒪᓐᓇ ᓈᒻᒪᓐᖏᔾᔪᑕᐅᖃᑦᑕᕋᓗᐊᕐᒥᖕᒪᑦ 

ᐃᒃᓴᕐᕕᖃᓐᖏᓐᓂᖅ. ᑕᒪᓐᓇ ᐊᑯᓂ 

ᐱᔭᐅᔪᒪᓯᒪᖕᒪᑦ.  

 

ᐅᖃᐅᑎᔪᓐᓇᖅᐱᑎᒍᖅᑲᐃ ᑕᕝᕙᓂ ᑖᓐᓇ 

ᐸᕐᓇᐅᑎᒦᖃᑕᐅᓕᕋᓗᐊᖅᐳᖃᐃ ᓴᓂᕋᔭᖕᒥᐅᑦ 

ᐱᔪᒪᓯᒪᔭᖓᑦ ᐃᒃᓴᕐᕕᒃ ᐊᒻᒪ ᐃᓛᒃ ᐃᒃᓴᕐᕕᒃᓴᕐᒃ 

ᒫᓐᓇ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓴᓂᕋᔭᖕᒧᑦ  

ᐸᕐᓇᐃᓯᒪᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ 2019-2020 ᑕᕝᕙᓂ 

ᓯᕗᓂᑦᑎᐊᑎᓐᓃᑦᑐᖅ ᑖᓐᓇ ᑖᔅᓱᒪᐅᑉ 

ᐃᓗᐊᓃᑦᑐᖃᓐᖏᑦᑐᖅ ᑐᕋᖓᓪᓚᕆᑦᑐᒥᒃ 

ᓴᓂᕋᔭᒻᒧᑦ. ᑭᓯᐊᓂ ᐅᖃᕆᐊᕈᒪᓪᓗᖓ ᑕᕝᕙᓂ 

2019-2020 ᑮᓇᐅᔭᐃᑦ $500,000-ᒧᑦ ᑐᕌᖓᔪᑦ. 

ᑖᒃᑯᐊ ᓄᓇᓕᓐᓄᑦ ᑐᔅᓯᕋᐅᑕᐅᔪᓐᓇᕐᓂᐊᕐᒪᑦ 

ᑐᔅᓯᕋᐅᑕᐅᔪᓐᓇᖃᑦᑕᕐᒪᑕ. ᑖᓐᓇ 

ᐊᑐᐃᓐᓇᕈᖅᑎᓐᓇᓱᑦᑕᕗᑦ ᐃᓕᔅᓯᓐᓄᓪᓗ 

ᐊᖏᖅᑕᐅᓇᓱᒃᑐᒍᑦ ᑖᓐᓇ ᑕᕝᕘᓇ ᑮᓇᐅᔭᐃᑦ 

ᐊᑭᑐᔫᑎᖓᑦᑎᒍᑦ. 

 

ᐃᔅᓯᕙᐅᑖᖅ, ᐱᕕᒃᓴᖃᖅᑎᑲᓐᓂᕈᕕᖓ ᑖᓐᓇ 

ᑖᓐᓇᑦᑕᐅᖅ ᓴᓂᕌᓃᑦᑐᖅ ᑕᒡᕙᓂ ᐃᒡᓗᕐᔪᐊ 

ᐃᓗᐊᓃᓐᖏᑦᑐᖅ. ᑭᓯᐊᓂ ᑖᓐᓇ ᐃᒪᕐᒥ  

ᐸᖅᑭᑦᑎᐊᕋᓱᓐᓂᕐᒧᑦ ᐸᕐᓇᐅᑎ ᒐᕙᒪᖁᑎᑦ 

ᓴᖅᑭᓚᐅᖅᑕᖓᓐᓂᒃ ᑕᐃᒃᑰᓇ ᑐᔅᓯᕋᖅᓯᒪᒐᑦᑕ 

ᓄᓇᓕᓕᒫᑦ ᕿᒥᕐᕈᐊᖅᑕᐅᖁᓪᓗᑎᒍᑦ ᐊᒻᒪᓗ 

ᑕᒪᒃᑯᐊ ᑐᓚᑦᑕᕐᕕᖃᓐᖏᑦᑐᐃᑦ ᑖᒃᑯᐊ ᓄᓇᓖᑦ 

ᐳᓛᕋᑦᑕᐅᖁᓪᓗᑎᒍᑦ ᓄᑖᕈᕆᐊᖅᑎᑲᓐᓂᖁᓪᓗᑎᒍᑦ 

ᑕᒪᒃᑯᐊ ᕿᒥᕐᕈᐊᖅᑕᐅᔭᕇᖅᓯᒪᔪᐃᑦ 

ᕿᒥᕐᕈᐊᖅᑕᐅᓯᒪᓐᖏᑦᑐᐃᑦ ᓄᑖᑦᑎᐊᒻᒪᕆᖕᒥᒃ 

ᓴᖅᑮᖁᔨᓪᓗᑕ ᐊᒻᒪᓗ ᑕᐃᑰᓇ ᒐᕙᒪᑐᖃᒃᑯᑎᒍᑦ 

ᑮᓇᐅᔭᓂᑦ ᑐᔅᓯᕋᕐᓂᐊᖅᓱᑕ ᑕᒪᒃᑯᐊ 

ᓴᓇᔭᐅᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒡᒍᕐᓇᖅᑑᒐᓗᐊᖅ ᑖᓐᓇ ᓴᓂᕋᔭᒃ 

ᐃᓚᐅᓯᒪᓐᖏᒻᒪᑦ. ᑭᓯᐊᓂᓕ ᑐᓴᕐᓂᖅᖢᓂ ᑖᒃᑯᐊ 

ᒐᕙᒪᑐᖃᒃᑯᓐᓂᑦ ᑕᕆᐅᑦᑎᓐᓄᑦ ᓴᐳᒻᒥᓇᓱᖕᓃᑦ 

ᐸᕐᓇᐅᑎᒥᒃ ᐃᓚᐅᑎᓛᕋᔅᓯᐅᒃ. ᑕᐃᒪᓕ 

ᓇᓗᓇᐃᖅᓯᕝᕕᒋᒃᑲᓐᓂᕐᓚᒋᑦ ᑖᓐᓇ ᓴᓂᕋᔭᒃ ᑕᐃᒪ 

ᐃᓚᐅᖁᔭᐅᒐᓗᐊᕆᕙᕋ ᐊᑯᓂ 

ᐱᔭᐅᓇᓱᒃᓯᒪᒐᓗᐊᕐᒪᑦ ᑕᒪᓐᓇ. ᑕᐃᒪᓕ 

ᑐᓂᓯᔪᒪᓐᓂᖅᐸᑕ ᑖᒃᑯᐊ ᓴᓂᕋᔭᖕᒥᒃ ᕼᐋᒻᓚᒃᑯᖏᑦ, 

ᐃᓕᒃᓯᑎᒍᑦ ᐊᖅᑯᑎᖃᕐᓗᑎᒃ, ᐃᑲᔪᕋᔭᖅᐱᓯᐅᒃ? 

ᑕᐃᒪᓐᓇ ᑐᓴᖅᑎᒃᑲᓐᓂᕈᓐᓇᖅᐱᖓ ᑕᐃᒪᓐᓇ 

ᐃᑲᔪᖅᓱᕋᔭᖅᐱᒋᑦ ᑕᐃᑯᖓ ᑕᕆᐅᕐᒧᑦ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᐳᓐᓂᐊᕐᓂᐅᓇᓱᒃᑐᒧᑦ ᐸᕐᓇᐅᑎᒥᒃ 

ᑐᓂᓯᓇᔭᕐᓂᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᕼᐋᒻᓚᒃᑯᑦ ᐅᕝᕙᓘᓐᓃᑦ 

ᓄᓇᓕᓐᓃᙶᖅᑐᓂᑦ ᑎᑎᖅᑲᐅᓯᐊᕈᒪᑦᑎᐊᖅᑐᒍᑦ 

ᑕᒪᒃᑯᓂᖓ ᒥᔅᓵᓄᑦ. ᐊᒻᒪᓗ ᑐᔅᓯᕋᓚᐅᖅᓯᒪᓪᓗᓂ 

ᒥᓂᔅᑕᕈᓚᐅᖅᑕᕗᑦ ᑖᔅᓱᒧᖓ ᐃᖏᕐᕋᔪᓕᕆᓂᕐᒧᑦ 

ᓄᓇᓕᓐᓂ ᑐᔅᓯᕋᖅᓯᒪᓪᓗᓂ ᐃᑲᔪᖅᑐᖅᑕᐅᒍᒪᓪᓗᓂ 

ᑕᒪᒃᑯᓂᖓ ᖃᓪᓗᓈᑎᑐᑦ ᑕᕆᐅᑦ ᓴᐳᔾᔭᐅᓂᖓᓄᑦ 

ᐸᕐᓇᒃᐸᓪᓕᐊᑎᓪᓗᑕ. ᑕᐃᑰᓇ ᐱᓇᓱᒍᒪᓪᓗᑎᒃ. 

ᒫᓐᓇᒧᑦ ᓂᕆᐅᑉᐳᖓ ᑕᐃᒃᑯᐊ ᓄᓇᓖᑦ 

ᑐᓚᑦᑕᕐᕕᖃᓐᖏᑦᑐᑦ ᐸᕐᓇᐅᑎᒥᒃ ᐃᑲᔫᓯᐊᕆᐊᒃᓴᖅ 

ᓂᕆᐅᑦᑎᐊᖅᑐᖓ ᐅᕙᑦᑎᓐᓅᕐᓂᐊᖅᑐᓂᒃ. ᑕᒪᒃᑯᐊ 

ᓄᓇᓖᑦ ᐱᑕᖃᓐᖏᑦᑎᐊᒻᒪᕆᑦᑐᐃᑦ 

ᕿᒥᕐᕈᔭᐅᓂᐊᕐᓂᖓᓂᒃ. ᑖᓐᓇ ᓴᓂᕋᔭᒃ 

ᐃᓚᒋᔭᐅᓪᓚᕆᑦᑐᖅ ᑖᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ. 

ᖃᖓᒃᑯᑦ ᑕᐃᒪ ᑕᒪᓐᓇ ᑐᓴᕐᓇᖅᓯᓇᔭᖅᐸ? 

ᐅᓪᓗᖁᑎᖃᖅᐱᓰ ᖃᖓ ᑐᓴᕐᓇᖅᓯᓂᐊᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑕᐃᓐᓇ 

ᒐᕙᒪᑐᖃᒃᑯᓐᓄᑦ ᒥᓂᔅᑕᐅᖃᑎᒋᔭᕋ ᑖᔅᓱᒥᖓ 

ᐸᕐᓇᖃᑎᒋᕙᓪᓕᐊᓕᓚᐅᕋᓗᐊᖅᓱᒍ ᒫᓐᓇ 

ᐅᓪᓗᓪᓚᑦᑖᒥᒃ ᓴᖅᑮᓯᒪᓇᑕ ᑭᓯᐊᓂ ᑕᕝᕙᓂ 

ᐃᓪᓗᕐᔪᐊᒥ ᐱᓕᕆᓗᐊᕈᓐᓃᕐᔫᒥᒍᑦᑕ 

ᐊᐱᕆᒃᑲᓐᓂᕐᓂᐊᖅᑕᕋ ᖃᖓ 

ᑕᒪᐅᙵᕈᓐᓇᓛᕐᒪᒃᑭᐊᖅ ᑖᒃᑯᓂᖓ 

ᐱᓕᕆᖃᑎᒋᔪᒪᑦᑎᐊᕋᒃᑯ. ᑭᓯᐊᓂ ᐅᓪᓗᖅ 

ᐅᓪᓗᖁᑎᒥᒃ ᐋᖅᑭᒃᓱᐃᓯᒪᓐᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑎ 

ᓇᓗᓇᐃᖅᓯᒍᔅᓯ ᖃᐅᔨᑎᑕᐅᓛᖅᐳᖓ ᑖᒃᑯᐊ 

ᐊᔭᐅᖅᑐᒃᑲᓐᓂᕐᓂᐊᕋᒃᑭᑦ ᕼᐋᒻᓚᒃᑯᑦ.  
 

ᐊᓯᐊᓄᐊᕐᓗᖓ. ᑕᐃᒪ ᐅᖃᓚᐅᖅᓯᒪᒐᒪ ᐃᒡᓗᕐᔪᐊᖅ 

ᐃᓗᐊᓂ ᓴᓂᕋᔭᒃ ᐱᕚᓪᓕᐅᑎᒃᓴᖏᓐᓂᒃ  

ᐱᑕᖃᑦᑎᐊᕋᓗᐊᕐᒪᑦ. ᐅᓇ ᑕᑯᒋᐊᖅᑕᐅᔪᓐᓇᕈᓂ: 

ᒥᑦᑕᕐᕕᒃᐳᑦᑕᐅᖅ ᑕᑭᓛᖑᖃᑕᐅᖕᒥᖕᒪᑦ. ᓱᒃᑲᔪᒧᑦ 

ᐃᓛᒃ ᓱᐴᔫᓄᑦ ᑕᒪᒃᑯᓄᖓ ᒥᕝᕕᐅᔪᓐᓇᖃᑦᑕᕐᒪᑦ. 

ᑖᓐᓇᓗ ᐊᒥᑦᑐᕐᒥᐅᓂᒃ ᑕᐅᑐᒃᑕᐅᒐᓗᐊᕐᒥᖕᒪᑦ 

ᐃᖅᑲᓇᐃᔮᒃᓴᒥᒃ ᓴᖅᑭᑦᑎᔪᓐᓇᕐᒪᑦ. 

ᓴᓂᕋᔭᖕᒧᑐᐃᓐᓇᐅᓐᖏᑦᑐᖅ, 

ᐊᒥᑦᑐᕐᒧᑐᐃᓐᓇᐅᓐᖏᑦᑐᖅ. ᐃᒻᒪᖄᓘᓐᓃᑦ ᖁᑦᑎᒃᑐᒧᑦ 

ᐃᖅᑲᓇᐃᔮᒃᓴᒥᒃ ᓴᖅᑭᑦᑎᔪᓐᓇᖅᑐᖅ. ᑕᐃᒪ 

ᐱᕙᓪᓕᐊᔪᓕᕆᔨᐅᑎᓪᓗᓯ ᑕᒪᓐᓇᖃᐃ ᓴᓂᕋᔭᒃ 

ᐊᒥᑦᑐᕐᒥᐅᑕᐅᖃᑎᒃᑲ ᐱᕚᓪᓕᕈᑎᒃᓴᖏᓐᓂᒃ ᑖᓐᓇ 

ᑕᑯᙳᐊᕋᔭᕈᑦᑎᒍᑦ ᓱᒃᑲᔪᖅᑕᐅᓕᖃᑦᑕᕐᓂᖅ. 

ᑕᒪᓐᓇᖃᐃ ᑕᕝᕙ ᐱᕙᓪᓕᐊᔪᓕᕆᔨᒃᑯᓐᓂ 

ᐃᓱᒪᒃᓴᖅᓯᐅᕈᑕᐅᓯᒪᕗᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᑦᑎᐊᕙᒃ 

ᑖᓐᓇ ᐊᒻᒪᓗ ᖃᑦᓯᐅᓪᓗᑕᑭᐊᖅ ᑕᐃᒪᓐᓇ 

ᑕᑯᔪᒥᓇᖅᑐᒍ ᓄᓇᓕᖁᑎᑦᑎᓐᓂ. ᑖᓐᓇ 

ᑕᕝᕙᓂᑦᑕᐅᖅ ᑮᓇᐅᔭᓂᒃ ᑐᔅᓯᕋᕐᕕᒋᓯᒪᔭᕗᑦ 

ᑕᒪᒃᑯᐊ ᓄᑖᕈᖅᑎᒋᐊᕈᒪᒐᑦᑎᒍᑦ ᐊᕐᕌᒍᓄᑦ 20−ᓄᑦ 

ᐸᕐᓇᐅᑎᒋᖃᑦᑕᖅᑕᕗᑦ ᒥᑦᑕᕐᕕᓄᑦ ᑐᕌᖓᔪᓂᒃ. 

ᑕᕝᕘᓇ ᐃᓗᓕᑯᓗᐊᒍᑦ ᑖᓐᓇ 

ᑕᑯᒋᐊᒃᑲᓐᓂᕈᓐᓇᕋᔭᖅᓱᑎᒍᑦ ᑭᓯᐊᓂ  

ᐃᒪᓐᓇᐃᓕᖓᓂᐊᓕᖅᐴᕈᓐᓇᑦᑎᐊᕐᓇᖓ. ᑕᒪᒃᑯᐊ 

ᓴᓂᕋᔭᐃᓛᒃ ᑕᑭᓛᖑᖃᑕᐅᖕᒪᑦ. ᑕᐃᑯᓇ 

ᑐᒃᓯᕋᖃᑦᑕᐃᓐᓇᕐᓂᐊᕐᒥᔪᒍᑦ ᒐᕙᒪᑐᖃᒃᑯᑦ ᒥᕝᕕᓐᓂᒃ 

ᐊᑯᑎᔫᑎᓄᑦ ᐃᑲᔫᑎᓄᑦ ᑐᕌᖓᔪᓂᒃ. 
 

ᑕᐃᑰᓇ ᐱᓇᓱᐃᓐᓇᖃᑦᑕᓐᓂᐊᕆᓪᓗᑕ, ᑭᓯᐊᓂ ᑖᓐᓇ 

ᑕᕝᕙᓂ ᐊᖏᖅᑕᐅᓇᓱᒃᑐᖓ 2019-20 ᐃᓗᐊᓂ 

ᑖᓐᓇ ᓄᑖᕈᖅᑎᒋᐊᒃᑲᓐᓂᕈᒪᓪᓗᒍ ᐊᕐᕌᒍᓄᑦ 20−ᓄᑦ 

ᑕᒪᒃᑯᓄᖓ ᐃᖏᕐᕋᔪᓕᕆᔨᒃᑯᑦ ᐱᖁᑎᕈᔪᖏᓐᓄᑦ 

ᑐᕌᖓᔪᓂᒃ, ᓄᑖᕈᖅᑎᑦᑎᒋᐊᕈᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.ᐄᓛᒃ, ᑕᐃᒪ 

ᑕᑯᒋᐊᖅᑕᐅᑦᑎᐊᕋᔭᕈᓂ ᒥᑦᑕᕝᕕᖓ ᑕᑭᕙᒌᕐᒪᑦ 

ᐋᖅᑭᒋᐊᕌᕐᔪᑐᐃᓐᓇᕐᓗᓂ ᐱᕙᓪᓕᐊᔪᓕᕆᔨᒃᑰᓗᓯ 

ᑮᓇᐅᔭᒥᒃ ᐊᑐᓗᐊᕋᔭᖏᓐᓇᔅᓯ. ᐃᒻᒪᖄ ᑕᒪᒃᑯᑎᒎᓇᖅ 

ᐃᒡᓗᕐᔪᐊᓂᒃ ᐊᖏᔪᑐᐃᓐᓇᕐᓂᖅ ᐃᒻᒪᖄ 

ᓴᖅᑭᑦᑎᔪᓐᓇᕋᔭᕋᔅᓯ. ᑖᓐᓇᓗ ᑕᐃᒪ ᐅᖃᓵᖅᐳᖓ 

ᐱᕚᓪᓕᐅᑎᒃᓴᒥᒃ ᐃᖅᑲᓇᐃᔮᒥᒃ ᓴᖅᑭᑦᑎᓇᔭᕐᒪᑦ 

ᐊᒥᑦᑐᕐᒧᑐᐃᓐᓇᐅᓐᖏᑦᑐᖅ. ᑖᓐᓇᐅᑎᓪᓗᒍ ᑕᐃᒪ 

ᑖᒃᑯᐊ ᐅᓇ ᐃᓚᓕᐅᔾᔭᐅᓯᒪᖕᒥᖕᒪᑦ ᐅᕙᓐᓄᑦ 

ᐊᒥᑦᑐᕐᒥᐅᑕᐅᑦᑕᕌᖓᒪ ᐃᒡᓗᓕᖕᒥᐅᑦᑕᐅᖅ ᐃᓚᖏᑦ 

ᐃᓚᐅᑎᓐᓇᒃᑭᑦ. ᑖᓐᓇ ᑕᐃᒪ ᐃᖅᑲᓇᐃᔮᒃᓴᒧᑦ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑦᑎᓇᔭᕐᓂᕈᓂ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐊᖅᑯᓯᐅᓐᓂᕐᓂᒃᑕᐅᖅ ᓴᖅᑭᔮᖅᑎᑦᑎᖃᑦᑕᕐᒥᖕᒪᑕ. 

ᑕᐃᒪ ᑖᒃᑯᐊ ᐃᒻᒪᖄ ᑲᔪᓯᑎᒋᐊᖅᑕᐅᓇᔭᖅᐸᑦ 

ᐸᕐᓇᐅᑕᐅᓕᖅᐸᑦ ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲᐃᓛᒃ 

ᐊᖅᑯᓯᐅᖅᑕᐅᓂᕐᒧᑦᑕᐅᖅ ᐃᓚᓕᐅᑎᔪᓐᓇᕋᔭᑦᒪᑦ.  
 

ᑖᓐᓇ ᐊᖅᑯᓯᐅᕐᓂᕐᒧᑦ, ᑖᓐᓇᐃᓛᒃ ᕿᑭᖅᑕᐅᖕᒪᑦ, 

ᐊᖅᑯᓯᐅᕐᓂᓕᕆᓂᕐᒧᑦ ᑕᕝᕙ ᓴᖑᖦᖤᓕᕆᕗᖓ. ᑕᐃᒪ 

ᐊᖅᑯᓯᐅᕈᒪᓕᕈᑎᒃ ᑕᐃᒪᓐᓇ ᑕᑭᑎᒋᔪᒥᒃ ᓴᓂᕋᔭᖕᒥᑦ 

ᐃᒡᓗᓕᖕᒧᑦ. ᑖᓐᓇ 

ᑕᑯᒋᐊᒃᑲᖅᑕᐅᒃᑲᓐᓂᕈᓐᓇᕋᔭᕆᕕᓯᐅᒃ? 

ᒥᑦᑕᕐᕕᓕᕆᓂᕐᓗ ᐊᖅᑯᓯᕆᓂᕐᓗ ᑖᓐᓇ 

ᐸᕐᓇᐅᓯᐅᓕᕈᔅᓯᐅᒃ ᕿᒥᕐᕈᑦᑎᐊᕈᓐᓇᕋᔭᖅᐱᓯᐅᒃ? 

ᑖᒃᑯᐊ ᐱᕙᓪᓕᐅᑎᒃᓴᖏᓐᓂᒃ ᑕᑯᒋᐊᓕᕈᔅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒃ. ᑖᒃᑯᐊᖏᓛᒃ 

ᒥᑦᑕᕝᕕᓕᕆᓂᕐᒧᑦ ᑕᒪᒃᑯᐊ ᐊᕐᕌᒍᓄᑦ 20−ᓄᑦ 

ᐸᓐᓇᐅᑎᒋᓂᐊᖅᑕᑦᑎᓐᓂ ᕿᒥᕐᕈᑦᑎᐊᓪᓗᑎᒍᑦ 

ᐊᒻᒪᓗ ᖃᓄᖅ ᒥᕝᕖᑦ ᖃᓄᖅ 

ᑕᑭᓂᖃᕐᓂᐊᒻᒪᑕᑭᐊᖅ ᐊᒻᒪᓗ ᐳᔪᓕᓐᓄᑦ 

ᑎᑭᑕᐅᔪᓐᓇᖅᐸᑕ ᐅᕝᕙᓘᓐᓃᑦ 

ᑎᑭᑕᐅᔪᓐᓇᓐᖏᑉᐸᑕ. ᑕᒪᒃᑯᐊ 

ᐋᖅᑭᒃᓲᑎᒋᓇᓱᑦᑎᐊᓐᓂᐊᖅᓱᑎᒍᑦ. ᑭᓯᐊᓂ  

ᐃᖅᑲᐃᑎᒋᐊᒃᑲᓐᓂᐊᕐᔪᒍᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ  

ᑖᒃᑯᐊᑦ ᖃᖓᑕᓲᓂᑦ ᓇᖕᒥᓂᓖᑦ ᓇᒧᑦ 

ᓇᒧᙵᐅᑎᑦᑎᖃᑦᑕᓐᓂᐊᒻᒪᒃᑭᐊᖅ 

ᖃᖓᑕᓲᖁᑎᖏᑦ ᑕᐅᑐᒃᓱᓂᒋᑦ ᑕᐃᒪᓐᓇ 

ᐋᖅᑭᒃᓱᐃᖃᑦᑕᒻᒪᑕ ᓇᒧᙵᐅᒐᔭᒻᒪᑕᑭᐊᖅ ᓲᕐᓗ 

ᒫᓐᓇ ᕗᔅᑦ ᐃᐊᕐ−ᒃᑯᑦ ᑕᑉᐸᐅᖓ ᖁᑦᑎᒃᑐᒨᕋᐃᒐᒥᒃ 

ᖃᐅᓱᐃᑦᑐᒻᒥ ᓯᓂᒃᑕᓲᖑᓪᓗᑎᒃ, 

ᐅᑎᕆᐊᖃᑦᑕᖅᓱᑎᒃ ᑕᐅᕙᙵᑦ 

ᑕᐃᒪᓐᓇᐃᓕᖓᔪᓂᒃ.  

 

ᑖᓐᓇ ᐊᖅᑯᓯᐅᕐᓂᖅ ᖃᓄᖅ, 

ᐊᖅᑯᓯᐅᓪᓚᕆᐋᓗᓐᓂᕐᒧᓪᓗ ᑐᕌᖓᔪᒥᒃ 

ᐅᖃᐅᓯᖃᖅᑰᕋᑖᕋᓗᐊᖅᑐᑎᑦ ᑭᓯᐊᓂ ᑕᐃᑰᓇ 

ᑮᓇᐅᔭᐃᑦ ᐊᐅᓚᔾᔪᑎᒋᖃᑦᑕᖅᑕᑦᑎᒍᑦ 

ᐃᖏᕐᕋᑎᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 

ᑐᔅᓯᕋᐅᑎᓂᒃ ᐊᑐᐃᓐᓇᖃᖅᑎᑦᑎᖃᑦᑕᕋᑦᑕ 

ᑖᒃᑯᓄᖓ ᓄᓇᓕᖕᓄᑦ ᐊᖅᑯᓯᐅᕈᒪᔪᓄ ᓲᕐᓗ ᑖᓐᓇ 

ᓄᓇᓕᖁᑏᑦ ᐃᓚᖓ ᐱᖃᑖ ᐃᒡᓗᓕᖕᒥᓐ ᑕᐃᑲᓂ 

ᐃᒡᓗᓕᒃ ᓄᕗᐊᓄᑦ ᐊᖅᑯᓯᐅᓐᓂᕐᒧᑦ ᑐᓂᔭᐅᓯᒪᔪᖅ  

$50,000−ᓂᒃ ᐊᒻᒪᓗ ᓴᓂᕋᔭᒃ ᑕᐃᑯᖓ ᕼᐊᓪ 

ᑕᓯᒧᑦ $20,000−ᒥᒃ. ᑕᐃᒪᓐᓇ ᐋᖅᑭᒃᓯᒪᓪᓗᑎᒃ 

ᑖᒃᑯᐊᑦ ᑖᔅᓱᒧᖓ ᐅᖃᕆᐊᕌᔾᔪᒍᒪᕋᑖᖅᓱᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᐱᒋᐊᕈᑕᐅᑦᑎᐊᒃᑲᓐᓂᕈᓐᓇᖅᑐᖅ. ᐅᓇ ᐋᒃ, 

ᐱᕙᓪᓕᐊᔪᓕᕆᔨᒃᑯᑦ ᐃᓱᒪᒃᓴᖅᓯᐅᖅᓯᒪᒋᕚᑦ 

ᖃᓄᖅ ᑖᓐᓇ ᐃᒡᓗᓕᖕᒥᐅᑦ ᑕᕝᕗᖓ ᐊᒥᑦᑐᕐᒧᑦ 

ᐊᑦᑕᑕᖅᑎᑕᐅᑎᓪᓗᒋᑦ, ᐊᑦᑕᑕᔾᔮᓐᖏᒃᑯᑎᒃ ᓇᐅᒃᑯᑦ 

ᐸᕐᓇᐅᑎᒋᓯᒪᖕᒪᖔᓯᐅᒃ ᑕᕝᕙ 

ᑐᑯᓯᔪᒪᖦᖤᓕᕆᕗᖔᓯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕋᕕᑦ 

ᐃᒡᓗᓕᒻᒥᐅᑕᐃᑦ ᕿᑭᖅᑕᕐᒥᐅᑕᐅᒻᒪᑕ. ᓴᓂᕋᔭᒻᒥ 

ᑳᓇᑕᒦᑦᓱᑎᒃ, ᐄᓛᖏᓐᓈᒃ ᑲᓇᑕᒥᑦᑕᐅᖅ. 

ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᐃᑳᕐᕕᔅᓴᐃᑦ 

ᐊᑭᑐᔪᕐᔪᐊᖑᖃᑦᑕᕐᒪᑕ. ᑕᕝᕗᖓ ᒫᓐᓇᐅᔪᕐᓕ 

ᕿᒥᕐᕈᐊᖅᓯᒪᓐᖏᑦᑎᐊᖅᑐᒍᑦ ᑖᔅᓱᒥᖓ ᐃᒡᓗᓕᖕᒥ 

ᑕᒪᐅᖓ ᓄᓇᒧᑦ ᑭᓲᓇ ᓄᓇᖅᐸᓯᖕᒧᑦ ᑐᕌᖓᔪᒥᒃ. 

ᑕᐃᒪᓐᓇ ᓱᓕ ᐃᓱᒪᓇᓱᓚᐅᓐᖏᑦᑐᒍᑦ. ᒫᓐᓇᐅᔪᖅ 

ᐅᓂᒃᑳᕐᕕᐅᕋᑖᓚᐅᖅᓱᑕ ᑖᒃᑯᐊ ᒍᕋᐃᔅ ᕙᐃ 

ᐱᓕᕆᔪᒪᔭᖏᓐᓂᑦ ᐊᒻᒪᓗ ᑐᓴᐅᒪᖃᑦᑕᖅᓱᑕ 

ᑖᒃᑯᐊ ᒫᓂᑑᕙᒥ ᓄᓇᕗᒻᒨᖓᔪᒥᒃ ᐊᖅᑯᓯᐅᕐᓂᕈᔪᒃ 

ᑕᒪᒃᑯᖓ ᑕᕝᕙ ᒫᓐᓇ ᑖᒃᑯᓂᖓ ᐊᖅᑯᑎᕐᔪᐊᓂᒃ 

ᐱᓕᕆᑎᓪᓗᒋᑦ ᕿᒥᕐᕈᓂᖅᓴᕆᓯᒪᔭᕗᑦ. ᑭᓯᐊᓂ 

ᒫᓐᓇᐅᔪᖅ ᑖᓐᓇ ᐃᒡᓗᓕᒻᒥ ᑕᕝᕗᖓ ᑲᓇᑕᒧᑦ 

ᑕᐃᒪᓐᓇ ᐊᖅᑯᓯᐅᕐᓂᕈᔪᒻᒧᑦ ᐸᕐᓇᒃᓯᒪᓐᖏᒃᓯᒪᔪᒍᑦ 

ᒫᓐᓇ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᐸᕐᓇᐅᓯᐅᖁᔭᐅᒐᓗᐊᕆᓪᓗᒋᑦ. ᑲᓇᑕᒧᑦ 

ᐊᒃᑕᑕᓛᕐᒪᑕ. ᑖᓐᓇ ᑕᕝᕗᖓ ᐃᓱᓕᓚᐅᑲᒡᓗᒍ. 

ᑕᐃᒪ ᐅᓇ. 

 

ᐊᓯᐊᓄᑦᑕᐅᖅ ᐱᕚᓪᓕᕈᑎᒃᓴᒧᑦ ᓱᓕ ᐊᒃᑐᐊᓪᓗᓂ,  

ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ. ᑐᑭᓯᖅᑳᕈᒪᓪᓗᖓ 

ᐅᑯᐊ ᐅᖃᐃᓯᑦᑎᒍᑦ ᐊᖑᓇᓱᒃᑐᓕᕆᔨᐅᓂᕋᕋᒃᑭᑦ 

ᐊᖑᓇᓱᒃᑎᓕᐅᓂᕋᕋᑦᑎᒍᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ. ᕿᓄᙵᓲᑎᒋᓂᐊᖅᑕᖏᓂᓛᒃ, 

ᐱᔪᒪᔭᖏᓐᓂᖅᑲᐃᑦ ᐃᓕᒃᓯᖕᓄᑦ 

ᑐᓂᓯᓚᐅᖅᓯᒪᓕᖅᐸᑦ. ᐅᓇ ᐆᒃᑑᑎᒋᑐᐃᓐᓇᕐᓗᒍ, 

ᐃᖃᓗᓕᕆᕝᕕᒃᓴᖅ. ᑕᕝᕘᓇ 

ᑐᑭᓯᖦᖤᕈᒪᕐᔪᐊᓕᕐᒥᒐᒪ ᑐᓂᓯᓚᐅᖅᓯᒪᖕᒪᖔᑦ 

ᑖᒃᑯᐊ ᐊᖑᓇᓱᒃᑐᓕᕆᔨᒃᑯᖏᑦ? ᐊᓇᐅᑎᒃᓴᒥᒃ 

ᐃᖃᓗᓕᕆᕝᕕᒃᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᓂ 

ᐱᒋᐊᓕᓚᐅᖅᓯᒪᓂᑦᑎᓐᓂ ᑖᓐᓇ ᑐᔅᓯᕋᐅᑎᒥᒃ 

ᓴᖅᑭᑦᑐᖃᓚᐅᕐᕋᓂ. ᐃᖅᑲᐅᒪᔭᒃᑯᑦ ᐊᕐᕌᒍᒐᓴᓐᓂᒃ 

ᑐᔅᓯᕋᖅᑕᐅᓚᐅᖅᓯᒪᔪᐃᑦ ᐃᖅᑲᐅᒪᖅᑰᔨᓪᓗᒍ 

ᑭᓯᐊᓂ ᑕᒫᓂ ᒥᓂᔅᑕᐅᓕᖅᑎᓪᓗᖓᓕ ᑐᔅᓯᕋᐅᑎᒥᒃ 

ᑕᑯᓚᐅᕐᓇᖓ ᐊᒻᒪᓗ ᑕᒪᒃᑯᐊ ᐃᖃᓗᓕᕆᓂᕈᔪᐃᑦ 

ᓇᑦᑎᓕᕆᕈᔪᐃᑦ ᐊᕙᑎᓕᕆᔨᒃᑯᑦ ᒥᓂᔅᑕᐅᑉ 

ᐱᓕᕆᐊᖏᓐᓄᑦ ᐃᓗᐊᓃᓐᓂᖅᓴᐅᒻᒥᒻᒪᑕ. ᑖᓐᓇ 

ᐊᕕᑦᑐᖅᓯᒪᕐᔫᒻᒥᖕᒪᑦ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᐱᖅᑯᑎᒋᓗᐊᓵᖅᐸᕋ ᑖᓐᓇᑦᑕᐅᖅ 

ᓇᖕᒥᓂᖅᓱᕆᐊᕐᓂᕐᒧᑦ ᑮᓇᐅᔭᑎᒍᑦ 

ᒪᑭᑕᓇᓱᐊᕐᓂᕐᒧᑦ ᐊᒃᑐᐊᓐᓂᕐᒪᑦ. ᐃᖅᑲᓇᐃᔮᒃᓴᒥᒃ 

ᓴᖅᑭᑦᑐᓐᓇᕋᔭᕋᓗᐊᕐᒥᖕᒪᑦ. ᑖᓐᓇ ᑕᐃᒪᓐᓇ 

ᐊᐱᕆᔪᒪᑐᐃᓐᓇᓵᖅᑕᒋᑦ ᑐᓂᓯᓚᐅᖅᓯᒪᖕᒪᖔᑕ. 

ᑕᐃᒪ ᑖᓐᓇ ᐊᐱᖅᑯᑎᑐᐃᓐᓇᖅ. ᐆᒧᖓ ᑕᐃᒪ 

ᐅᑎᓕᕇᕆᕗᖓ ᐃᒃᓴᕐᕕᒃᓴᖅ.  

 

ᑕᐃᒪ 2017-2018 ᐅᓂᒃᑳᓕᐊᔅᓯᓐᓂᒃ ᐊᕐᕌᒍᓕᒫᒧᑦ 

ᑖᒃᑯᐊ ᓄᓇᓕᖕᓂ ᐃᖏᕐᕋᔪᓕᕆᔨᒃᑯᑦ  

ᓴᖅᑭᔮᖅᑎᑦᑎᓂᖓᑎᒍᑦ, ᑕᕝᕗᖓ ᐃᒡᓗᕐᔪᐊᒧᑦ 

ᑐᓂᓯᓚᐅᖅᓯᒪᒐᔅᓰᓛᒃ ᑭᐳᒧᐊᖅᖢᓯᐅᒃ ᔫᓂ 14, 

2018. ᑖᓐᓇᓗ ᓇᓗᓇᐃᖅᔭᖅᓯᒪᓪᓗᓂ 

ᐅᓂᒃᑳᓕᐊᕆᔭᓯ ᑕᒪᒃᑯᐊ ᒥᑭᑦᑑᑎᓄᑦ 

ᑐᓚᒃᑕᕐᕕᖕᓄᑦ, ᑕᕝᕘᓇ ᐊᖏᔫᑎᑎᒍᑦ 

ᑐᓂᔭᐅᓚᐅᖅᓯᒪᓐᓂᕐᒪᑕᐃᓛᒃ 2017-2018 

ᐊᕐᕌᒎᓚᐅᖅᑐᒥ. ᖃᔅᓯᐅᓯᒪᖕᒪᖔᑕ ᑕᕝᕙ 

ᑐᑭᓯᔪᒪᖦᖤᓕᕆᕗᖓ. ᖃᔅᓰᑦ ᑕᐃᒪᓐᓇ 

ᐱᓕᕆᐊᕆᔭᐅᓯᒪᕙᑦ ᐃᓕᔅᓯᓐᓄᑦ ᑐᓂᔭᐅᓯᒪᓪᓗᑎᒃ  

ᐱᕙᓪᓕᐊᔪᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᑐᐃᓐᓇᕐᒥᐅᓇ 

ᑭᐅᖅᑰᓚᐅᕐᒥᔭᕋᐅᒐᓗᐊᖅ ᑖᓐᓇ ᐊᐱᖅᑯᑎᐅᔪᖅ. 

ᑕᕝᕙᓂ ᖁᓕᐅᔪᐃᑦ ᑖᒃᑯᐊ ᓄᓇᓖᑦ 

ᑐᔅᓯᕋᖅᓯᒪᔪᐃᑦ ᑖᔅᓱᒪᐅᑉ ᐃᓗᐊᓃᑦᑐᑦ ᑕᕝᕙᓂ 

ᑮᓇᐅᔭᓂᒃ ᐊᑐᐃᓐᓇᖃᕐᕕᒋᓯᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓂᖅᑎᕐᔪᐊᖅᑰᓵᕋᕕᙵ. ᑕᐃᒪ ᑖᓐᓇ, 

ᐃᖅᑲᐃᑳᓪᓚᒃᑐᖓ ᑖᓐᓇ ᑭᐅᓚᐅᖅᑕᐃᑦ. ᑕᐃᒪᓕ 

ᐅᓪᓗᑐᐃᓐᓇᐅᓚᐅᕐᒪᑦ, ᑐᐊᕕᕈᓘᔭᖅᑲᐅᒐᒪ ᐅᓪᓗᒥ.  

 

ᑕᐃᒪᓕ, ᖃᔅᓯᑦ ᑖᔅᓱᒧᖓ ᐊᖏᖅᑕᐅᓯᒪᖕᒪᖔᑕ 

ᑐᓚᒃᑐᕐᕕᕋᓛᕐᓄᑦ, ᑖᔅᓱᒧᖓ ᐊᕐᕌᒍᒧᑦ 2018−19 

ᖃᓄᐃᓕᖓᓕᕐᒪᖔᑦ ᑕᕝᕙ ᑐᑭᓯᔪᒪᓪᓗᖓ. ᑖᓐᓇᓗ 

ᑭᖑᓪᓕᖅᐹᕆᓚᐅᑲᓕᖅᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᖁᓖᑦ ᐊᐱᕆᓯᒪᔪᐃᑦ, ᖁᓕᓂᒃ 

ᑐᓂᓯᓯᒪᔭᕗᑦ. ᑖᒃᑯᐊ ᑐᔅᓯᕋᖅᑕᐅᓯᒪᔪᐃᑦ ᐃᓚᖏᑦ 

ᑕᒪᒃᑭᕐᓇᑎᒍᑦ, ᑮᓇᐅᔭᓂᑦ ᐊᑐᐃᓐᓇᖃᕐᕕᒋᓯᒪᔭᕗᑦ. 

ᑖᓐᓇᓗ ᐱᔭᕇᖅᐸᑦ 2018−19 ᑮᓇᐅᔭᐃᑦ 

ᐊᕐᕌᒍᖁᑖᓂᑦ ᓂᕆᐅᑦᑎᐊᖅᐳᖓ, ᒪᒥᐊᓇᖅ, ᐅᓇ 

2017−018 ᑕᕝᕙᓂ ᓂᕆᐅᑦᑎᐊᖅᐳᖓ ᑖᒃᑯᐊ 

ᐱᓕᕆᖃᑎᒋᒻᒥᓗᒋᑦ ᐱᕙᓪᓕᐊᔪᓕᕆᔨᒃᑯᑦ ᑕᒫᓂ 

ᐅᓂᒃᑳᓕᐊᕆᓯᒪᑦᑎᐊᕐᓗᒋᑦ 

ᓴᖅᑭᑎᑦᑎᐊᒃᑲᓐᓂᕈᒪᕙᒃᑲ ᑕᕝᕗᖓ ᐃᓪᓗᕐᔪᐊᕐᒧᑦ. 

ᖁᔭᓐᓇᒦᒃ, ᐊᐱᖅᓱᕋᕕᑦ ᑖᔅᓱᒪᐅᑉ ᒥᒃᓵᓄᑦ. 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅᑕ ᒪᐃᓐ. 

  

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ, ᑐᙵᓱᒋᑦ. 

ᑐᓚᒃᑕᕐᕕᓕᕆᓂᕐᒥᒃ ᐊᐱᖅᓱᓚᐅᖅᑎᓪᓗᒍ 

ᒪᓕᒐᓕᐅᖅᑎᐅᖃᑎᒐ, ᐅᓇ ᑐᒃᓯᕋᖅᓯᒪᔭᓯ  

$500,000. ᓄᓇᓕᓗᒃᑖᑦ ᑕᐅᑐᒃᖢᒋᑦ ᑕᒪᓐᓇ 

ᒥᑭᑦᑐᒐᔮᖑᒻᒪᑦ, ᓱᒻᒪᒃᑭᐊᖅ ᑕᒪᓐᓇ ᐃᓱᒪᒋᔭᐅᓯᒪᕙ 

ᐊᒡᓕᒋᐊᖅᑕᐅᔫᓪᓗᐊᕋᔭᓐᖏᒻᒪᖔᑦ 

$500,000−ᒥᓲᖏᓐᓇᖅᖢᓂ ᐊᒻᒪ ᑕᒪᓐᓇ 

(ᑐᓵᔨᑎᒎᓕᖅᑐᖅ) ᐊᑭᑦᑐᕆᐊᕈᑏᑦ $500,000 

ᑖᓐᓇ ᓱᕐᕋᒍᓐᓇᖏᒻᒪᑦ ᑭᓱᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᑎᓪᓗᒋᑦ ᑕᐃᒪᓐᓇ. ᐱᓕᕆᕝᕕᓯ 

ᐊᑭᑦᑐᕆᐊᕆᒍᒪᓚᐅᖅᓯᒪᓐᖏᓛᑦ ᑖᔅᓱᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2019−20-ᒧᑦ 

ᐸᕐᓇᒃᓯᒪᓐᖏᑦᑐᑦ ᐊᑭᑦᑐᕆᐊᕈᑎᒃᓴᖏᓐᓂᒃ 

$500,00 ᓯᕗᓂᒃᓴᑦᑎᓐᓂᑦ. ᑭᓯᐊᓂ ᑖᒃᑯᐊ 

ᖃᐅᔨᒋᐊᓪᓚᕆᒍᓐᓇᕐᓂᐊᖅᑕᕗᑦ ᐊᒻᒪᓗᑦᑕᐅᖅ 

ᒐᕙᒪᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᒥᓂᔅᑕᖓᑦ 

ᑎᑭᓯᒪᑎᓪᓗᒍ ᐃᓄᓕᕆᔨᑐᖃᒃᑯᓐᓄᑦ ᐅᖃᐅᑎᓪᓗᒍ 

$500,000- $1−ᒥᓕᐊᓂᒃ 

ᐊᑭᖃᖅᑎᑕᐅᖃᑦᑕᓚᐅᖅᓯᒪᒐᓗᐊᕐᒪᑦ ᑕᐃᔅᓱᒪᓂ 

ᒐᕙᒪᑐᖃᒃᑯᓃᙶᖃᑦᑕᓚᐅᖅᑐᖅ 

ᓄᖅᑲᖅᑎᑕᐅᑦᑎᐊᒻᒪᕆᔅᓯᒪᓕᕐᒪᑦ.  

 

ᐅᕙᒍᓪᓕ ᒐᕙᒪᐅᔪᒍᑦ ᐊᕐᕌᒍᓂᑦ ᐊᒥᓲᓐᖏᑦᑐᓂᑦ 

ᑮᓇᐅᔭᓂᑦ $500,000 ᐊᑐᖃᑦᑕᖅᓯᒪᔪᒍᑦ 

ᑐᓚᑦᑕᕐᕕᔅᓴᖏᓐᓂ ᐅᒥᐊᑐᐃᓐᓇᐃᑦ. ᐊᒻᒪᓗᑦᑕᐅᖅ, 

ᐊᖏᖃᑎᖃᖅᑐᖓ ᒥᑭᑦᑑᑎᑦ, ᒥᑭᑦᑑᒻᒪᑦ. ᑖᒃᑯᐊ 

ᑐᒃᓯᕋᐅᑎᓕᐅᕐᓗᑎᒃ ᐱᔭᐅᓇᓱᒍᓐᓇᖅᑐᑦ, 

ᐊᔪᐃᓐᓇᕐᓂᐊᖅᐳᖓ ᒐᕙᒪᑐᖃᒃᑯᑦ ᒥᓂᔅᑕᖏᓐᓂᑦ  

ᓄᓇᕗᒻᒥ ᑮᓇᐅᔭᖏᓐᓂᑦ ᐊᑐᕐᓂᖅᓴᐅᖁᓪᓗᒋᑦ 

ᑕᒪᒃᑯᐊ ᐱᓕᕆᔾᔪᑎᐅᖃᑦᑕᓚᐅᖅᓯᒪᔪᑦ 

ᐅᑎᖅᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᐊᒻᒪᓗᑦᑕᐅᖅ 

ᐅᖃᐅᓯᖃᖅᑲᐅᒐᔅᓯ ᑕᕆᐅᕐᒥᒃ ᓴᐳᒻᒥᒃᖠᓂᕐᒧᑦ 

ᐸᕐᓇᐅᑏᑦ ᑖᒃᑯᐊ ᑐᒃᓯᕋᐅᑎᓕᐊᕆᔭᐅᔪᑦ  

ᑮᓇᐅᔭᖅᑖᕐᕕᐅᖃᑦᑕᕐᒪᑕ. ᖃᔅᓯᑖᓚᒥᒃ 

ᑐᒃᓯᕋᕐᓂᐊᖅᐱᓯᓕ ᑖᒃᑯᓇᙵᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑖᒃᑯᓄᖓ ᐃᓗᓕᑯᓘᔭᖏᓐᓂᑦ 

ᐅᖃᐅᓯᖃᕈᒪᓐᖏᓐᓇᒪ ᑐᒃᓯᕋᐅᑎᓕᐊᕆᔭᑦᑎᓐᓄᑦ 

ᑕᕆᐅᕐᒥᑦ ᓴᐳᒻᒥᒃᖠᓂᕐᒧᑦ ᐸᕐᓇᐅᑎᖏᓐᓂᑦ. 

ᒪᕐᕉᓐᓂᒃ ᐱᓕᕆᐊᒃᓵᓐᓂᒃ ᑐᒃᓯᕋᐅᑎᓕᐅᓚᐅᖅᑐᒍᑦ 

ᓄᓇᓕᓕᒫᓄᑦ ᑐᕌᖓᔪᓂᒃ ᐊᒻᒪᓗ ᓂᕆᐅᒃᑐᖓ 

ᑭᐅᔭᐅᓂᐊᕐᓂᓐᓂᑦ ᒐᕙᒪᑐᖃᒃᑯᓐᓂ ᐃᒻᒪᖃ $4 

ᒥᓕᐊᓐ ᐅᖓᑖᓃᑦᑐᑦ ᑕᐃᒃᑯᐊ ᑐᒃᓯᕋᐅᑎᒋᓯᒪᔭᕗᑦ 

ᐱᒋᐊᕈᑎᒋᓂᐊᕋᑦᑎᒍ ᑕᕆᐅᕐᒥᒃ ᓴᐳᒻᒥᒃᖠᓂᕐᒧᑦ 

ᐸᕐᓇᐅᑏᑦ ᑮᓇᐅᔭᖁᑎᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ ᒪᕐᕉᖕᓂᒃ 

ᑖᒃᑯᓂᖓ ᑐᒃᓯᕋᐅᑎᐅᑉ ᐊᐃᑉᐸᖓ ᓄᓇᓕᖕᓄᑦ. 

ᐱᖃᑖ ᑭᓲᒃᑭᐊᖑᖅᑲᐅᔪᖅ? 

ᐅᓂᒃᑳᒐᓛᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᒃᓯᕋᐅᑎᓕᐊᕆᓯᒪᔭᕗᑦ ᐃᓗᐃᑦᑑᓈᖅᓯᒪᓪᓗᑎᒃ 

ᓄᓇᓖᑦ ᑭᓱᖃᕐᒪᖔᑕ ᖃᐅᔨᓴᖅᑕᐅᖁᓪᓗᒋᑦ 

ᓄᓇᓕᓕᒫᑦᑎᐊᑦ ᑐᓂᔭᐅᓚᐅᓐᖏᑦᑐᑦ ᓱᓕ 

ᑕᒪᒃᑯᓄᖓ ᐊᖏᖅᑕᐅᔾᔪᑎᓂᒃ ᓴᓇᕝᕕᐅᓂᐊᕐᓗᑎᒃ. 

ᒫᓐᓇᐅᔪᕐᓕ, ᐸᖕᓂᖅᑑᖅ ᐱᔭᕇᖅᑕᐅᓯᒪᓕᖅᑐᖅ, 

ᐃᖃᓗᐃᑦ ᐊᒻᒪᓗ ᒥᑦᑎᒪᑕᓕᒃ ᑖᒃᑯᐊ 

ᓴᓇᔭᐅᕙᓪᓕᐊᓕᖅᑐᑦ. ᑖᒃᑯᐊ ᑐᓴᒐᒃᓴᖏᑦ 

ᑕᐃᑲᓃᖦᖢᑎᒃ ᐊᒻᒪᓗᑦᑕᐅᖅ 

ᐊᖏᖃᑎᒌᒐᓱᐊᓕᕐᒥᔪᑦ ᐃᓄᐃᑦ ᐊᒻᒪ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑕᓪᓕᒪᓄᑦ 

ᓄᓇᓕᖕᓄᑦ ᑖᒃᑯᓄᖓ ᐊᒃᑐᖅᑕᐅᓯᒪᔪᑦ 

ᑕᓪᓗᕈᑎᐅᑉ ᐃᒫᓂ, ᐊᒃᑐᖅᑕᐅᓯᒪᔪᑦ. ᑖᒃᑯᐊ ᑕᕝᕙ 

ᖃᐅᔨᓴᖅᑕᐅᓕᕐᒥᔪᑦ ᒫᓐᓇ ᖃᓄᐃᓕᖓᖕᒪᖔᑕ. 

ᑕᐃᒃᑯᐊ ᐊᒥᐊᒃᑯᖏᑦ ᓄᓇᓖᑦ ᐊᒥᐊᒃᑯᖏᑦ ᑕᕝᕙ 

ᑐᒃᓯᕋᐅᑎᓕᐅᕐᕕᒋᓚᐅᖅᑕᕗᑦ ᓄᓇᓕᖕᓄᑦ 

ᖃᐅᔨᓴᐃᕐᕕᐅᖁᓪᓗᒋᑦ ᑭᓱᖃᕐᒪᖔᑕ.  

 

ᐊᒻᒪᓗᑦᑕᐅᖅ ᐱᖃᑖ, ᑕᐃᒃᑯᐊ ᐱᓕᕆᔭᐅᓂᐊᖅᑐᑦ 

ᑕᓪᓕᒪᓄᑦ ᓄᓇᕗᑦ ᓄᓇᓕᖁᑎᖏᓐᓃᑦᑐᓄᑦ 

ᐊᑐᖅᑕᐅᓂᐊᖅᑐᑦ ᑐᕝᕖᐅ ᐅᒥᐊᕐᔪᐊᓄᑦ 

ᐃᐱᖅᓯᒪᕕᐅᖃᑦᑕᖅᑐᖅ ᑖᒃᑯᓄᖓ ᑕᓪᓕᒪᓄᑦ 

ᓄᓇᓕᖕᓄᑦ ᐊᑐᖅᑕᐅᓂᐊᖅᑐᑦ ᓴᓇᔭᐅᓯᒪᔪᑦ 

ᐃᑲᔪᖅᑐᐃᔾᔪᑎᐅᓂᐊᖅᑐᑦ ᐊᕐᕌᒍᑕᒫᑦ. 

ᐅᖅᓱᐊᓗᖕᓂᒃ ᑯᕕᓯᓕᕌᖓᑕ ᓄᓇᓕᒃ 

ᖃᑦᑕᐅᔭᖓᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ 

ᐱᑐᒃᓯᒪᔭᕆᐊᖃᕐᒪᑕ ᐃᐱᖅᓯᒪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 

ᑖᓐᓇ ᐋᖅᑭᒍᓐᓇᓐᖏᓐᓇᒃᑯ.  

 

ᓄᓇᓖᑦ ᑲᖏᖅᖠᓂᕐᒥ ᖃᒪᓂ’ᑐᐊᕐᒥᐅᓪᓗ, ᑖᒃᑯᐊ 

ᐅᓄᖅᑐᐊᓗᖕᓄᑦ ᐅᓯᑲᖅᑕᕐᕕᐅᖃᑦᑕᓕᕐᒪᑕ 

ᐅᔭᕋᓐᓂᐊᕐᕕᒃ ᐱᔾᔪᑎᒋᓪᓗᒍ. ᖃᓄᐃᑦᑐᓂᒃ 

ᐅᖃᖃᑎᖃᖅᐸᓪᓕᐊᓕᕆᕕᓯ ᐱᕙᓪᓕᐊᔪᓕᕆᔨᒃᑯᑦ 

ᐅᔭᕋᖕᓂᐊᖅᑎᒃᑯᓪᓗ ᑕᐃᒃᑯᐊ ᑐᓚᒃᑕᕐᕕᖏᑦ  

ᐱᐅᓯᒋᐊᖅᑕᐅᖁᓪᓗᒋᑦ 

ᐊᑦᑕᕐᓇᓐᖏᓐᓂᖅᓴᐅᓕᕐᓂᐊᕐᒪᑦ ᐅᖅᓱᐊᓗᖕᒥᒡᓗ 

ᑯᕕᖃᑦᑕᓐᖏᓐᓂᖅᓴᐅᓗᑎᒃ ᑖᒃᑯᐊ ᑲᒻᐸᓂᐅᔪᑦ 

ᓴᓇᔪᓐᓇᕐᓂᖅᓴᐅᓂᐊᕐᒪᑕ ᐃᖅᑲᓇᐃᔮᒃᓴᓂᓪᓗ 

ᓴᖅᑭᑦᑎᓂᖅᓴᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐅᖃᖃᑎᒋᓕᖅᑕᕗᑦ 

ᐅᒥᐊᕐᔪᐊᒧᑦ ᐅᓯᑲᖅᑕᑦᑎᐅᔪᑦ 

ᐊᑦᑕᓇᕐᔭᐃᖅᓯᒪᓂᕐᒧᑦ ᑐᓚᒃᑕᕐᕕᖕᓄᑦ.  

 

ᑲᖏᖅᖠᓂᕐᒧᑦ ᖃᒪᓂ’ᑐᐊᕐᒧᓪᓗ ᑐᕌᖓᔪᑦ. 

ᐅᔭᕋᖕᓂᐊᕐᕖᑦ ᑖᒃᑯᐊ ᓇᖕᒥᓂᖅ, ᓇᖕᒥᓂᖅ 

ᐃᓛᒃᑰᖅᑐᒥᒃ ᑐᓚᒃᑕᕐᕕᓕᐅᓚᐅᕐᒪᑕ ᒪᓕᒃᖢᒋᑦ 

ᐱᔪᓐᓇᐅᑎᖏᑦ ᐅᓯᖏᐊᕈᓐᓇᕐᒪᑕ 

ᐅᓯᓕᖅᓱᖃᑦᑕᕐᓗᑎᒃ ᖃᒪᓂ’ᑐᐊᖅ ᐱᓪᓗᒍ. 

ᐅᖃᐅᑎᔭᐅᔪᒍᑦ ᒪᕐᕉᖕᓂᒃ ᐊᔾᔨᒌᓐᖏᒻᒪᑎᒃ 

ᓄᓇᓖᓪᓗ ᑐᓚᒃᑕᕐᕕᖓ ᐅᔭᕋᖕᓂᐊᕐᕖᓪᓗ 

ᑐᓚᒃᑕᕐᕕᖓ ᑖᒃᑯᐊ ᐊᔾᔨᒌᓐᖏᒻᒪᑎᒃ.  

 

2018−19 ᐊᕐᕌᒍᐊᓄᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᑕᒪᑐᒪᓂ ᐊᑐᖅᑕᑦᑎᓐᓂ, 

ᑲᖏᖅᖠᓂᕐᒥᐅᑦ ᑐᒃᓯᕋᐅᑎᓂᒃ ᑐᓂᓯᓯᒪᖕᒪᑕ 

ᐱᔪᒪᓪᓗᑎᒃ ᐅᒥᐊᒃᑯᕕᖕᒥᒃ ᐅᒥᐊᒃᑯᕕᓕᐅᕐᓂᕐᒧᑦ 

ᑮᓇᐅᔭᓄᑦ ᐊᒡᓃᒍᓪ ᐄᒍᓪᒃᑯᑦ ᑕᐃᒃᑯᐊ 

ᐊᐳᖅᑎᓐᓈᖅᑐᒥᒃ ᐅᔭᕋᓐᓂᐊᖅᑎᒃᑯᑦ ᐃᑲᔪᕐᓗᑎᒃ. 

ᑲᖏᖅᖠᓂᕐᒥ ᑕᑯᓚᐅᕐᒥᔭᕋ ᓇᖕᒥᓂᖅ 

ᐱᐅᓯᒋᐊᖅᑎᑕᐅᓪᓚᕆᓚᐅᖅᑐᖅ ᓄᓇᓖᑦ 

ᑐᓚᒃᑕᕐᕕᖓᓄᑦ, ᑐᓚᒡᕕᖓᓄᑦ. 

ᑕᐃᒪᓐᓇᐃᓕᖓᑎᓪᓗᒍ, ᑕᑯᒃᓴᐅᑎᑦᑎᔪᖅ ᑕᕝᕙ. 

ᐊᒃᑐᖅᑕᐅᓯᒪᔪᑦ ᓄᓇᓖᑦ ᒐᕙᒪᕗᓪᓗ 

ᐃᖅᑲᓇᐅᔭᖃᑎᒌᑦᑎᓪᓗᒋᑦ. ᑕᕝᕙ ᑕᐃᒪᓐᓇ ᑕᕝᕙ 

ᐃᔾᔪᐊᒐᒃᓴᑦᑎᐊᕙᐅᓂᐊᖅᑐᖅ ᑖᒃᑯᐊ ᑮᓇᐅᔭᕗᑦ 

ᑭᒡᓕᖃᕐᒪᑕ ᕿᓗᖅᑭᖅᑖᕐᒪᑕ. ᒪᓕᒡᓗᒍ ᑖᒃᑯᐊ 

ᑐᕌᖅᑕᕗᑦ ᐊᔭᐅᖅᑐᐃᔾᔪᑎᒋᖃᑦᑕᖅᓯᒪᒐᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐊᑕᐅᓯᒃᑲᓐᓂᕐᒥᒃ ᒥᑭᑦᑑᑕᐅᔪᓄᑦ 

ᐊᑭᑐᔪᖅᑐᕈᑎᒃᓴᓄᑦ ᐊᓯᐊᓅᓚᐅᓐᖏᓐᓂᖕᓂ 

ᐊᐱᖅᑯᑎᒃᓴᖃᕋᒪ. ᖃᓄᐃᒻᒪᑦ ᑖᒃᑯᐊ 

ᐅᒥᐊᒃᑯᕕᖕᓄᑦ ᑐᓚᒃᑕᕐᕕᖕᓄᑦ ᑕᕝᕙᓂ ᐊᑖᓂ 

CTAB−ᓄᑦ ᖃᓄᐃᖕᒪᑦ ᐱᖃᓯᐅᔾᔭᐅᓯᒪᕙᑦ 

ᐊᑭᑐᔪᖅᑐᕈᑎᒃᓴᓄᑦ ᐊᖅᑯᓯᐅᖅᑐᑎᑦ ᑖᒃᑯᐊ  

ᐊᐅᓚᔾᔪᑏᑦ ᐊᑐᕈᒫᖅᑐᑦ ᐊᑖᓃᖦᖢᑎᒃ? ᖃᓄᐃᒻᒪᑦ 

ᐊᔾᔨᒌᖕᓂᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑖᓐᓇ 

ᕿᒥᕐᕈᓇᑦᑎᐊᒃᑲᓐᓂᕆᐊᖃᕐᓂᐊᖅᑕᕋ ᐊᑐᐊᒐᕗᑦ 

ᐱᔾᔪᑎᐊ ᖃᐅᔨᒋᐊᕐᓂᐊᕋᒃᑯ. ᕿᖑᓂᑦᑎᓐᓂ 

ᐊᑐᖅᑕᐅᕙᓚᐅᖅᑐᓂᒃ ᑐᓚᒃᑕᕐᕕᒐᓚᐃᑦ ᑕᒪᒃᑯᐊ 

ᐊᔾᔨᒌᖏᑕᖓᓃᓚᐅᕐᒪᑦ ᒐᕙᒪᑐᖃᑯᓐᓃᖔᖅᖢᑎᒡᓗ 

ᑭᓯᐊᓂᓕ ᑕᒪᑐᒥᖓ ᐱᓕᕆᔾᔪᑎᐅᔪᖅ 

ᑐᒃᓯᕋᐅᑎᓕᐅᖦᖢᑎᒃ ᓄᓇᓖᑦ ᐱᔪᒪᓪᓗᑎᒃ 

ᓴᓇᔾᔪᑎᒃᓴᒥᓐᓂᒃ. ᑕᐃᒪᓐᓇᐃᖃᑦᑕᕐᒪᑕ 

ᕿᒥᕐᕈᓇᓂᕗᑦ ᐱᔾᔪᑎᒋᓪᓗᒍᑦ ᑐᓂᖅᑯᑎᓂᒃ 

ᑮᓇᐅᔭᖃᖅᑎᑦᑎᔾᔪᑎᐅᔪᑦ ᑖᓐᓇ 

ᕿᒥᕈᓇᖕᓂᐊᖅᑕᕗᑦ ᖃᐅᔨᒋᐊᕐᓗᑎᒍ 

ᐱᐅᓂᖅᓴᐅᖕᒪᖔᑦ ᐊᑭᑐᔪᖅᑐᕈᑎᒃᓴᐃᑦ 

ᐃᓗᐊᓃᓪᓗᓂᓪᓘᓃᑦ ᐊᐅᓚᔾᔪᑏᓪᓘᓐᓃᑦ 

ᐊᑐᕈᒫᖅᑐᑦ ᐃᓗᐊᓃᓪᓗᓂ. ᐃᓱᒫᓘᑎᒋᔭᐃᑦ 

ᐃᓱᒫᓘᑎᒋᖕᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒋᑦ ᒥᑦᑕᕐᕖᑦ ᓄᑖᑦ ᒥᑦᑕᕐᕕᖕᒥᑦ 

ᐅᑕᖅᑭᕖᑦ. ᓄᓇᓖᑦ ᑎᑭᕌᕐᔪᐊᕐᒥᐅᑦ ᑖᒃᑯᐊ 

ᐅᑕᖅᑭᕕᓕᐅᖅᑕᐅᔪᒪᖕᒪᑕ ᓂᕆᐅᑦᑎᐊᖅᖢᑎᒡᓗ 

ᐅᑕᖅᑭᕕᒃᓴᖏᓐᓂᒃ ᑖᒃᑯᐊ ᓄᓇᓖᑦ ᒪᕐᕉᒃ 

ᒥᑦᑕᕐᕕᖕᒥ ᐅᑕᖅᑭᕕᒃᓴᓕᐅᖅᑕᐅᓂᐊᖅᑑᒃ 

ᐃᓪᓗᓕᒑᕐᔪᒃ ᓇᐅᔮᓪᓗ. ᑖᒃᑯᐊ ᐅᓂᒃᑳᕈᓐᓇᕈᕕᑦ 

ᖃᖓᒃᑯᑦ ᒥᑦᑕᕐᕕᖕᒥ  

ᐅᑕᖅᑭᕕᓕᐅᕐᓂᐊᕐᒪᖔᑕ ᐊᒻᒪᓗ ᖃᖓᒃᑯᑦ 

ᐊᑐᖅᑕᐅᓕᕐᓂᐊᕐᒪᖔᑕ ᑕᓪᓕᒪᓂᒃ ᓄᓇᓕᖕᓂ 

ᑖᒃᑯᓇᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᓕᒃᖢᒋᑦ 

ᐱᓕᕆᐊᒃᓴᑦᑎᓐᓂ ᐸᕐᓇᐅᑎᕗᑦ, ᒫᓐᓇ 

ᐊᕐᕌᒍᕆᔭᑦᑎᓐᓂᑦ ᑳᓐᑐᕌᒃᒐᓴᓐᓂᒃ 

ᐱᓇᓱᒐᓱᖕᓂᐊᖅᑐᑦ ᐊᒻᒪ ᓇᑉᐸᖅᑎᕆᓕᕐᓗᑎᒃ  

ᕿᖑᕐᖓᒍᑦ ᐊᒻᒪᓗ ᐊᑐᓕᕐᓗᑎᒃ ᐊᑐᓕᖅᑕᐅᓪᓗᑎᒃ 

ᐊᕐᕌᒎᒃᐸᑦ. ᐊᕐᕌᒍᓄᖅᑲᐃ ᐱᖓᓱᓄᑦ 

ᓴᓇᔭᐅᓇᓱᖕᓂᐊᖅᑐᖅ ᐱᔭᕇᖅᑕᐅᓇᓱᖕᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᑲᐃᓐᓇᕐᓗᒍ ᑎᑭᕌᕐᔪᐊᖅ 

ᐅᖃᐅᓯᕆᔭᖔ ᐅᕝᕙᓘᓐᓃᑦ ᐃᒡᓗᓕᒑᕐᔪᒃ, 

ᑲᖏᖅᖠᓂᖅ. ᓂᕆᐅᑐᐃᓐᓇᖅᑐᖓ ᐃᓛ 

ᐅᖃᐅᔾᔭᐅᔪᒪᑐᐃᓐᓇᖅᑐᖓ ᖃᖓ ᐃᒡᓗᓕᒑᕐᔪᒃ, 

ᓇᐅᔮᑦ ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᑕ 

ᑎᑭᕌᕐᔪᐊᕐᓗ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒻᒦᒃᑕᐅᖅ 

ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᔪᓐᓇᖅᑎᒃᑲᕕᖓ. 

ᑖᒃᑯᓄᖓ ᐱᓕᕆᐊᕆᔭᐅᔪᓄᑦ ᒥᑦᑕᕐᕕᖕᒥ 

ᐅᑕᖅᑭᕕᓕᐅᖅᑕᐅᓂᐊᖅᑐᑦ ᓇᐅᔮᑦ ᐃᒡᓗᓕᒑᕐᔪᒃ. 

ᑖᒃᑯᐊ ᐃᖅᑲᓇᐃᖅᑕᐅᕕᒃᓴᖏᑦ ᑕᐅᑐᙳᐊᖅᑕᕋ 

ᐊᕐᕌᒍᒋᔭ ᐃᒪᓐᓇ ᓅᕖᒻᐱᕆᐅᓕᐊᖅᐹᑦ ᐊᕐᕌᒍ 

ᑳᓐᑐᕌᒃᒐᒃᓴᖅ ᓴᖅᑭᑕᐅᓗᓂ ᐊᕐᕌᒍᒥᐸᓪᓗᖅ 

ᓇᑉᐸᖅᑎᕆᓕᕐᓗᑎᒃ ᐱᔭᕇᖅᑕᐅᓗᓂ ᐃᒡᓗ 2022-

ᒥᑦ.  

 

ᒪᕐᕉᒃ ᑕᐃᒃᑯᐊ ᒥᑦᑕᕐᕕᖕᒥ ᐅᑕᖅᑭᕖᒃ ᒫᓐᓇ 

ᓯᕗᓪᓕᖅᐹᒥᑦ ᐸᕐᓇᐃᔾᔪᑎᐅᓚᐅᓐᖏᓐᓂᖓᓂ 

ᓯᕗᕐᖓᒍᑦ ᑲᒪᒋᔭᐅᖕᒪᑕ. ᐱᖓᓱᑦᑕᐅᖅ ᓄᓇᓖᑦ 

ᑕᕝᕙᓃᖃᓯᐅᑎᔪᑦ ᑎᑭᕌᕐᔪᐊᕐᒧᑦ 2022-ᒥᑦ 

ᐱᔭᕇᖅᑕᐅᒐᔭᖅᑐᖅ. ᑕᐃᒪᓐᓇ ᐋᖅᑭᒃᓯᒪᔪᖅ. 

ᐅᓪᓗᖏᑦ ᐱᒍᒃᑭᑦ ᐅᖃᐅᑎᔭᒋᑦ ᓇᐅᔮᕐᓄᑦ 

ᐃᒡᓗᓕᒑᕐᔪᖕᒧᓪᓗ ᓯᕗᕐᖓᖏᒍᑦ ᐸᕐᓇᐃᔾᔪᑏᑦ 

ᐊᕐᕌᒍᕆᔭᑦᑎᓐᓂ ᐱᓕᕆᔭᐅᓪᓗᑎᒃ 2019-20−ᒥ. 

ᐊᑭᑐᔪᖅᑐᕈᑎᒃᓴᓃᓪᓗᑎᒃ ᐊᕐᕌᒍ, ᑳᓐᑐᕌᒃᑕᐅᓗᑎᒃ. 

ᐊᕐᕌᒍᒃᑲᓐᓂᖅᐸᑦ ᐱᔭᕇᖅᑕᐅᓗᓂ.  

 

ᑖᒃᑯᐊ ᐱᖓᓱᑦ ᓄᓇᓖᑦ ᐊᓯᖏᑦ 

ᑎᑎᕋᖃᓯᐅᑕᐅᓯᒪᔪᑦ ᑕᐃᒃᑯᐊ ᓯᕗᓪᓕᕐᒥᑦ 

ᐸᕐᓇᒃᑕᐅᒋᐊᓕᓵᖅᐸᓪᓕᐊᓕᑕᐃᓐᓇᖅᑐᑦ. ᐊᕐᕌᒍ  

ᐱᔭᕇᖅᐸᑦ ᑖᒃᑯᐊ ᒪᕐᕉᒃ ᓄᓇᓖᑦ ᐱᔭᕇᖅᑕᐅᑉᐸᑎᒃ 

ᑭᖑᓪᓕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. 

ᐊᔾᔨᒌᒃᑐᓗᕿᐅᓂᐊᖅᑰᕐᒪᑕ ᕼᐊᓇᔭᐅᓂᐊᑦ ᑖᒃᑯᐊ 

ᒥᑦᑕᕐᕕᒻᒥ ᐅᑕᖅᑭᕖᑦ. ᐃᓂᖃᖅᐸ ᑕᐃᑲᓂ ᐃᓗᐊᓂ 

ᕼᐊᓇᔭᐅᓂᐊᖅᑑᑦ ᐃᓗᐊᓂ ᓇᖕᒥᓂᖅ 

ᐱᓕᕆᕝᕕᓕᖕᓄᑦ? ᕼᐅᕐᓗ 

ᐊᑐᖅᑐᐊᖅᑐᖃᒍᐊᕋᔭᕐᓂᖅᐸᑦ ᐃᓕᑉᕼᐃᓐᓂᒃ 

ᕼᐊᓇᙳᐊᒐᕐᓂᑦ ᓂᐅᕕᐊᒃᕼᐊᖅᑐᑦ ᐃᒪᖄ 

ᒥᖅᕼᐅᒐᕐᓂᒃ ᓂᐅᕕᐊᕼᐊᖃᖅᑐᑦ. ᑕᒪᔾᔭ 

ᑮᓇᐅᔭᓕᐅᕈᑕᐅᖕᒪᑕ ᐃᓄᖕᓄᑦ. 

ᐋᖅᑭᒃᕼᐅᐃᕼᐃᒪᕕᕼᐄ ᐊᑐᐃᓐᓇᐅᑎᑦᓯᓂᐊᖅᐱᕼᐃ 

ᑎᐊᑦᓇ ᐃᓂᒥᒃ? ᓂᐅᕕᕐᕕᒃᕼᐊᒥᒃ ᓂᐅᕕᕐᕕᕋᓛᖅ 

ᕼᐅᓇᒥᑭᐊᖅ ᐱᑕᖃᖅᑑᑉᓗᐊᕈᒫᖅᐹ? ᒪ’ᓇ 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑖᒃᑯᐊ 

ᐸᕐᓇᒃᓯᒪᔭᕗᑦ ᐋᒃᑲ ᐃᓂᖃᓐᖏᑦᑐᐃᑦ ᑕᒪᒃᑯᐊ 

ᓂᐅᕕᐊᒃᓴᖃᖃᑦᑕᕐᒥᔪᐃᑦ ᑭᓯᐊᓂ ᑖᒃᑯᐊ 

ᖃᖓᑕᓲᓄᑦ ᐊᑐᖅᑕᐅᖃᑦᑕᕐᓂᐊᖅᑐᓄᑦ ᑖᒃᑯᓄᖓ 

ᐃᓂᖃᖅᓱᑎᒃ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᐃᑦ ᑕᕝᕙᓂ 

ᒥᑦᑕᕐᕕᖕᒦᑦᑐᑦ ᑖᒃᑯᓄᖓᑐᐊᖅ ᑐᕌᖓᔪᓂᒃ ᒫᓐᓇ 

ᐸᕐᓇᐅᑎᖃᖅᓯᒪᔪᒍᑦ. ᑖᓐᓇ ᓯᕗᓂᒃᓴᒧᑦ 

ᐅᖃᐅᓯᕆᓯᒪᔭᖅ ᒪᓕᒐᓕᐅᖅᑎᑦᑕ ᐅᖃᐅᓯᕆᔭᖓ 

ᑖᓐᓇ ᕿᒥᕐᕈᐊᕆᐊᒃᑲᓐᓂᕈᓐᓇᕋᓗᐊᖅᓱᑎᒍᑦ. 

ᑭᓯᐊᓂ ᒫᓐᓇᐅᔪᖅ ᑖᒃᑯᐊ ᐱᓕᕆᓗᐊᕋᓱᒃᑕᕗᑦ  

ᑕᒪᒃᑯᐊ ᒥᑦᑕᕐᕕᑐᐊᓄᑦ ᐃᓯᕐᕕᐅᖃᑦᑕᕐᓗᑎᒡᓗ 

ᐊᓂᕝᕕᐅᖃᑦᑕᑐᐃᓐᓇᕐᓗᑎᒃ ᑖᒃᑯᓄᖓ 

ᑎᑭᑉᐸᓪᓕᐊᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᕕᐊᑉᐳᖓ ᒥᓂᔅᑕ 

ᑕᑯᓇᓐᓂᐊᕐᓂᖓᓄᑦ. ᐄ, ᑐᑭᓯᓇᖅᑰᔨᖕᒪᑦ ᑖᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑖᒃᑯᐊ 

ᑲᑎᒃᑯᕕᒋᑦ ᑕᐃᒪ ᐋᖅᑭᑦᑎᐊᖅᓯᒪᔪᖅᑐᑦ. 

ᐊᒃᓱᕈᕐᓇᖃᑦᑕᕐᒪᑦ ᓇᖕᒥᓂᖅ ᑮᓇᐅᔭᓕᐅᕋᓱᒃᑐᒧᑦ  

ᓂᐅᕕᕐᕕᒃᑖᕆᐊᒃᓴᖅ. ᒫᓐᓇ ᐃᓱᒪᒋᔭᒃᓴᑐᐃᓐᓇᖅ.  

 

ᑕᐃᒪᓕ ᐊᕐᕕᐊᓂ ᒥᑦᑕᕐᕕᖓ ᐅᖃᐅᓯᕆᒍᑦᑎᒍᑦ. 

ᒫᓐᓇ ᐱᑐᖃᐅᓕᕐᒪᑦ. ᐅᕙᓂᖃᐃᑦ 

ᒥᑭᔫᑕᐅᓂᖅᓴᓂᒃ ᐊᑭᑐᔪᖅᑐᒃᑐᓂᒃ ᐸᕐᓇᐅᑎᔅᓯᓐᓂᒃ 

ᐱᐅᓯᒋᐊᕋᔭᕆᐊᖓ ᓇᑎᖏᓐᓄᑦ 

ᐃᒐᓛᖏᓐᓄᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᓕ 

ᐅᑕᖅᑭᕕᖕᓄᑦ ᒫᓐᓇ ᐸᕐᓇᐅᑎᑕᖃᓐᖏᑦᑐᖅ 

ᒫᓐᓇᒧᑦ. ᑭᓯᐊᓂ ᒫᓐᓇᓕ 

ᓄᑖᙳᖅᑎᒋᐊᕐᓂᐊᕈᑦᑎᒍᑦ ᐅᑭᐅᓄᑦ ᐊᕙᑎᓄᑦ 

ᐱᑐᖃᕐᔪᐊᓂᒃ ᐱᑕᖃᕆᐊᓕᖕᓄᑦ ᑕᐃᒪ 

ᐃᑲᔫᑎᒐᔭᖅᑐᖅ ᐊᕐᕕᐊᑦ 

ᐱᔭᕆᐊᖃᕋᔭᙳᐊᖅᑕᖏᓐᓂᒃ ᓯᕗᓂᒃᓴᑦᑎᓐᓂ. 

ᒪᑐᒧᖓᓕ 2018−19 ᐊᕐᕕᐊᓂ ᒥᑦᑕᕐᕕᖕᒥ 

ᐱᓗᐊᖅᑐᒥᒃ ᒥᕝᕕᐅᑉ ᑎᑎᖅᑲᖁᑎᒃᓴᖏᑦ 

ᓇᓗᓇᐃᒃᑯᑕᒃᓴᖏᓪᓗ ᐃᓚᒋᓪᓗᒋᑦ ᑎᑎᕋᖅᓯᒪᔭᑦᑕ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᒪᓕᒐᕐᓂᑦ 

ᒪᓕᒃᑎᑦᑎᕙᓪᓕᐊᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᒪᐅᖓ ᐊᖏᔪᒻᒪᕆᖕᒧᑦ 

ᓴᖑᖔᕐᓂᐊᕋᒪ. ᐃᖃᓗᖕᓂ ᒥᑦᑕᕐᕕᖓ 

ᑕᕝᕙᓃᒻᒥᖕᒪᑦ. ᒫᓐᓇ ᒥᓕᐊᙳᓚᐅᖅᑐᓂ 

ᑮᓇᐅᔭᓂᒃ ᓴᓂᕐᕙᐃᑦᑎᐊᕋᑦᑕ. ᑖᒃᑯᐊ ᐱᓕᕆᐊᒧᑦ 

ᐊᖏᖃᑎᒋᕕᒋᑦ ᐱᓕᕆᕝᕕᖃᐃ ᐱᑕᖃᖅᑎᑦᑎᕙ 

ᒪᓕᒐᓕᐅᖅᑎᓄᖅᑲᐃ ᐊᔾᔨᖏᓐᓂᒃ 

ᑐᓂᓯᔪᓐᓇᕐᓂᐊᖅᐸ ᐊᖏᖃᑎᒍᑎ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐊᑐᐃᓐᓇᐅᑦᑎᐊᕐᒪᑦ ᐃᑭᐊᖅᑭᕕᑦᑎᓐᓂ. ᑕᐃᒪᓕ  

ᐃᑭᐊᖅᑭᕕᑦᑎᓐᓂ ᑕᑯᓇᓱᒍᓪᓗᓂ 

ᐊᔾᔨᒌᓐᖏᑦᑑᖕᒪᑕ ᑕᐃᒪ ᖃᖓᒃᑰᕐᓂᐊᕐᓂᖏᑦ. 

ᑖᓐᓇ ᓈᒻᒪᒃᑲᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕼᐃᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑕᑯᒋᐊᕐᓂᐊᖅᐸᕋ. 

ᐅᖃᖅᓯᒪᖕᒪᑦ ᑖᓐᓇ ᐊᑭᓕᕆᐊᖃᕐᓂᐊᕋᑦᑎᒍ 

ᐊᖏᖃᑎᒌᒍᑎ. ᖃᓄᕐᓕᑭᐊᖅ 

ᐊᑭᓖᑎᑕᐅᑐᐃᓐᓇᕆᐊᖃᕋᑦᑕ ᑕᐃᒪᓐᓇᑎᒋ 

ᐊᑭᓖᓐᓂᓐᖏᑦᑐᒐᑦᑕ $1-ᒥᓕᐊᓐ ᐅᓄᓗᐊᓐᖏᒻᒪᑕ 

ᑕᐅᑐᒃᖢᒍ ᑖᓐᓇᓕᒫᖅ. 

$500,234,000−ᕌᕐᓂᐊᓚᐅᖅᑎᓪᓗᒍ ᐊᕐᕌᒍᓄᑦ 

30−ᓄᑦ. ᖃᓄᐃᑦᑐᓂᒃᑭᐊᖅ 

ᐊᑭᓖᑎᑕᐅᑐᐃᓐᓇᕆᐊᖃᕋᑦᑕ ᑖᓐᓇ 

ᕿᐱᓗᒃᑯᑦᑎᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒪᓐᓇ ᖃᓄᖅ 

ᐊᑭᓖᓪᓚᑦᑖᕋᔭᕐᒪᖔᑕ ᐱᓯᒪᓐᖏᑦᑐᖓ, ᖃᓄᕐᓗ  

ᐊᑭᓖᓐᓂᖏᑦᑐᕕᓂᐅᒍᑦᑕ ᑖᒃᑯᓂᖓ 

ᐊᖏᖃᑎᒌᒍᑎᓂᒃ. ᑭᓯᐊᓂ ᐊᖏᖃᑎᒌᒍᑎᖃᕈᑦᑕ 

ᑖᒃᑯᐊ ᑕᕝᕙ ᒪᓕᒃᐸᓪᓕᐊᒐᑦᑎᒍᑦ ᑕᐃᒪᓐᓇᓗ $1 

ᒥᓕᐊᓂᒃ ᑐᒃᓯᕋᕈᑎᒋᕙᕗᑦ. ᑕᐃᒪ ᒪᑯᓂᖓᑯᓘᔭᖅ 

ᐅᖃᐅᓯᖃᕈᒪᓐᖏᓐᓇᒪ ᐊᑭᓖᓂᕆᒐᔭᙳᐊᑕᑦᑎᓐᓂᒃ 

ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐊᐱᖅᕼᐅᑎᒋᒃᑲᓐᓂᕆᐊᕈᒫᕈᓐᓇᕐᓂᐊᖅᐸᕋ 

ᖃᑯᒍᒥᐊᖅ ᑕᒪᓐᓇ.  

 

ᐅᑯᐊ ᑎᒥᒥᒍᑦ ᐊᔪᕈᑎᓖᑦ ᑭᒡᒐᖅᑐᕋᑉᑎᒍᑦᑕᐅᖅ  

ᑕᕝᕙᓂ ᐃᒡᓘᑉ ᐃᓗᐊᓂ ᖃᐃᕼᐃᒪᔪᖃᓚᐅᖅᖢᓂᓗ 

ᐅᑉᓗᒥᒃᑲᓐᓂᖅ. ᑖᒃᑯᐊ ᓄᑖᑦ ᐅᑕᖅᕼᐃᕝᕖᑦ 

ᕼᐊᓇᔭᐅᓂᐊᖅᑐᑦ ᑕᒪᒃᑯᓄᖓ 

ᐊᔭᐅᑉᐱᐊᖅᑎᒎᖅᑐᓂᒃ, ᖃᓄᖅ ᐃᑎᕆᐊᕕᖓᓐᓂ 

ᐊᒻᒪ ᑎᒻᒥᓲᒨᕆᐊᕕᖓᓐᓂᑦ ᐱᑕᖃᕐᓂᐊᖅᐹ 

ᐊᔭᐅᑉᐱᐊᖅᑐᓄᑦ ᐃᒃᓯᕙᐅᑕᕐᒧᑦ ᓈᒻᒪᒃᑐᓂᒃ 

ᓱᓇᓕᓗᒃᑖᖅ ᒫᓐᓇ ᑕᐃᑦᑐᓂᒃ? ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 

ᑭᐅᖅᑰᓚᐅᖅᑕᕋᓗᐊᖓ ᐅᓪᓗᑐᐃᓐᓇᐅᑎᓪᓗᒍ. 

ᑭᐅᒃᑲᓐᓂᕈᒪᒍᕕᐅᒃ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᑕᒃᑯᐊ 

ᓄᑖᙳᕐᓂᐊᖅᑐᐃᑦ 

ᑕᐃᒪᓐᓇᐃᑦᑐᖃᖅᑐᐃᓐᓇᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᓴᓂᑭᓗᐊᕐᒥᐅᑉ 

ᐃᓱᒫᓘᑎᖏᑦ ᐅᖃᒃᑲᓐᓂᕐᓗᒋᑦ. ᑖᒃᑯᐊ 

ᐊᒃᓴᓗᐊᓕᖕᓂᒃ ᐃᒃᓯᕙᐅᑕᕐᓄᑦ ᖃᖓᑕᓲᒧᑦ 

ᓂᐅᕕᖕᒥ ᐊᕐᕕᐊᑦ, ᓴᓂᑭᓗᐊᖅ ᑭᒃᑯᒃᑭᐊᖅ 

ᑎᑎᕋᖅᓯᒪᔫᒐᓗᐊᑦ. ᐃᒪᓐᓇ ᑕᐅᑐᖅᑰᔨᒐᒃᑯ ᐃᒪᓐᓇ 

ᑮᓇᐅᔭᖅᓯᐊᕕᒋᔭᕐᓂᖅᑐᑲᓘᖅᑰᔨᒐᓗᐊᕐᒪᑦ ᑭᓯᐊᓂ 

ᐊᓯᖏᓐᓄᑦ ᑮᓇᐅᔭᖅᓯᐊᕐᕕᒃᓴᐅᖅᑰᔨᓇᓂ. 

ᖃᑯᑎᒃᑯᑭᐊᖅ ᑕᐃᒪ ᐊᒃᓴᓗᐊᓕᖕᓄᑦ ᐃᓯᕈᓐᓇᐅᑏᑦ  

ᓄᓇᕗᓕᒫᒥ ᑖᓐᓇ ᑕᕝᕙ 

ᐋᖅᑭᒍᑎᒋᔭᕆᐊᖃᖅᑰᕈᑎᕗᑦ ᐃᓐᓇᕐᒧᑦ ᐃᓐᓇᕐᓄᑦ 

ᑐᕌᖓᒻᒪᑦ ᑎᒥᒥᒍᓪᓗ ᐊᔪᕈᑎᓕᓐᓄᑦ. 

ᖃᖓᒃᑰᕐᓂᐊᓂᖏᓐᓂᒃ ᐱᓕᕆᐊᖅᓴᐅᒐᔭᖅᑐᓂᒃ 

ᖃᐅᔨᓴᕐᓂᖅᑕᖃᖅᐸᖃᐃ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓕᕆᕕᑦᑎᓐᓂᑦ 

ᐃᖅᑲᓇᐃᔭᖅᑎᖏᑦ ᑕᕝᕙᓂ ᐊᕙᑎᓄᑦ 

ᐸᓇᐅᑎᖏᑕ ᐃᓗᐊᓃᑦᑕᕆᐊᓖᑦ. ᑭᓯᐊᓂ  

ᒫᓐᓇᒫᒃᑯᑦ ᐅᑕᖅᑭᕕᒃᓴᓂᒃ ᓄᑖᖑᑎᑦᓯᖁᓪᓗᒋᑦ 

ᓂᕆᐅᒋᔭᕐᓂᒃ. ᐅᓪᓗᑐᐃᓐᓇᕐᒥ ᐅᖃᓚᐅᕋᑦᑕ 

ᑕᐃᑯᐊ ᓄᑖᙳᖅᑎᕆᔭᐅᔪᑦ ᐸᕐᓇᒃᑕᐅᓯᒪᖕᒪᑕ 

ᐊᒃᓴᓗᐊᓕᖕᓄᑦ ᐃᒃᓯᕙᐅᑕᕐᓄᑦ ᑕᒫᓂ ᖃᖓᑕᓲᒥ 

ᐃᑭᔭᖅᑐᕐᕕᖓᓂ, ᐃᓯᕐᕕᖓᓂᓗ. ᑭᓯᐊᓂ 

ᓇᓗᓇᖏᑦᑎᐊᖅᑐᖅ ᐄ ᐊᖏᖃᑎᒌᖃᑎᒋᔭᕋ 

ᒪᓕᒐᓕᐅᖅᑎᐅᖃᑎᒐ, ᐄ ᑕᒪᓐᓇ 

ᑕᑯᓇᒋᐊᖃᓪᓚᑦᑖᕐᓂᑦᑎᓐᓂᒃ. ᐄ ᑖᓐᓇ 

ᓴᖅᑭᓐᓂᐊᓪᓚᕆᒃᑕᕋ.  

 

ᐊᒻᒪᓗ ᐅᖃᕈᒪᒋᓪᓗᖓ ᑖᒃᑯᐊ ᒥᑭᔫᑕᐅᓂᖅᓴᓂᒃ 

ᐊᑭᑐᔪᖅᑐᖅᑐᓄᑦ ᐊᔾᔨᒌᓐᖏᑐᒃᑯᑦ 

ᕿᒥᕐᕈᐊᕈᓐᓇᕋᒃᑯ ᑕᒪᓐᓇ 

ᐃᓚᓕᐅᔾᔭᐅᓯᒪᒐᓗᐊᕐᒪᖔᑦ. ᒫᓐᓇᓕ 

ᐱᓕᕆᐊᕆᔭᑦᑕ ᐃᓚᒋᒻᒪᔾᔪᒃ ᐊᔾᔨᒌᖏᑦᑐᓂᒃ 

ᑮᓇᐅᔭᖃᕐᕕᒋᔪᓐᓇᖅᑕᑦᑎᓐᓂᒃ. ᓇᐅᒃᑯᑦ 

ᑐᕌᖅᑎᑦᑐᓐᓇᕐᒪᖔᑦᑎᒍ ᑮᓇᐅᔭᓂᒃ ᑐᒃᓯᕋᐅᑎᕗᑦ 

ᐊᔾᔨᒌᖏᑦᑐᑎᒍᑦ ᐊᔪᓐᖏᑎᑕᐅᖕᒪᑦ. ᑕᐃᒪ 

ᐃᖅᑲᓇᐃᔭᖅᑎᒃᑲ ᐅᖃᐅᑎᒋᐊᖅᓯᒪᔭᒃᑲ 

ᑕᑯᓇᖁᓪᓗᒋᑦ ᐊᒻᒪᓗ ᖃᓄᖅᑑᕈᑎᓂᒃ 

ᓴᖅᑭᑎᖁᓪᓗᒋᑦ ᒪᑯᓄᖓ ᐊᒃᓴᓗᐊᓕᖕᓄᑦ 

ᐃᒃᓯᕙᐅᑕᕐᓄᑦ ᐃᓯᕈᓐᓇᖅᑕᑦᑎᓂᒃ ᒫᓐᓇ 

ᑕᐅᑐᓐᖏᑕᑦᑎᓐᓂᒃ. ᑭᓯᐊᓂ ᐅᖃᕈᒪᔪᖓ 

ᑮᓇᐅᔭᖅᑖᕆᐊᖃᕐᓂᐊᕋᑦᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᕿᙳᖅ. 

 

ᖑᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᐃᑕᓖᒃ. ᒥᓂᔅᑕ 

ᑐᖕᕼᐊᕼᐅᓪᓕ ᐃᑲᔪᖅᑎᒐᓚᐃᓪᓗ.  

 

ᓄᓇᓕᑉᑎᒍᑦ, ᐃᒃᕼᐃᕙᐅᑕᓖᒃ, 

ᐱᔪᒪᔭᖃᖅᑐᐃᓐᓇᐅᒐᑉᑕ ᐅᕙᖓᓗᑦᑕᐅᖅ 

ᐱᔪᒪᔭᖃᖃᑕᐅᒋᓪᓗᒐ ᓄᓇᑉᑎᓐᓂ. 

ᑐᒃᕼᐃᒃᑐᒐᐅᖃᑦᑕᖅᑐᓂᒃ ᑭᒡᒐᑉᑐᖅᑕᑉᑎᒻᓂ. 

 

ᐆᒥᖓ ᐊᐱᖅᑯᑎᖃᕈᒪᓪᓗᖓ, ᐃᒃᕼᐃᕙᐅᑕᓖᒃ, 

ᒥᑦᑕᕐᕖᑦ ᕼᐊᓇᐅᒐᐅᖃᑦᑕᕐᒪᑕ ᖃᖓᒃᑯᑐᐃᓐᓇᖅ 

ᐅᑭᐅᖅ ᓇᓕᐊᒃ ᐃᒡᓗᐊᖅᓯᖅᑲᓕᕌᖓᑦ.  

 

ᑖᒃᑯᐊ ᑎᖕᒥᓲᖃᕐᕖᑦ ᐅᑕᖅᑭᕖᑦ 

ᕼᐊᓇᐅᒐᓕᕌᖓᒥᒃ, ᑕᐃᑉᑯᐊ ᑐᑭᓕᐅᕐᓗᒍ, ᑖᕙᓂ 

1990 ᐅᕝᕙᓘᓐᓃᑦ ᐅᖓᑖᓂ, ᑐᖔᓂᓘᓐᓃᑦ 

ᐅᑭᐅᓄᑦ. ᐅᑭᐅᓄᑦ ᖃᑉᕼᐃᓄᑉᑭᐊᖅ 

ᒪᑭᑕᔪᓪᓘᓇᔭᖅᐸᑦ ᐊᑐᖅᑕᐅᓗᓂ ᐃᓄᖕᓄᑦ? 

ᑐᑭᕼᐃᓇᕐᓂᕈᒪ ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐸᕐᓇᒃᑕᐅᖃᑦᑕᖅᑐᐃᑦ, ᐃᓛᒃ 

ᓴᓇᔭᐅᒐᐃᒐᒥᒃ ᓂᕆᐅᓇᖃᑦᑕᖅᑐᑦ 25-ᓂᒃ 30−ᓂᒃ 

ᐊᕐᕌᒍᓂᒃ ᐊᑐᕈᓐᓇᖁᔭᐅᓯᒪᓪᓗᑎᒃ 

ᓱᕋᑦᑎᓐᖏᓚᐅᓱᖓᖅᐸᑕ. ᐊᕐᕌᒍᒐᓵᓗᖕᓂᒃ 

ᐃᓚᒋᐊᕈᓐᓇᕈᑦᑎᒍᑦ ᐃᓚᒋᐊᖁᔪᒥᓇᖅᑑᒐᓗᐊᖅ 

ᑭᓯᐊᓂ ᑖᓐᓇ ᑕᐅᑐᑦᓱᒍ ᐃᒡᓗᕈᑎᕗᑦ 

ᑕᐃᒪᓐᓇᐃᑎᓪᓗᒍ ᐊᒻᒪᓗ ᑕᒪᒃᑯᐊ 

ᓄᑖᕈᖅᑎᑕᐅᕙᓪᓕᐊᔪᐃᑦ ᐃᓛᓐᓂᒃᑯᑦ 

ᑭᖑᕙᕆᐊᖅᑎᑦᑎᖃᑦᑕᕐᒪᑕ ᐅᕝᕙᓘᓐᓃᑦ ᓄᓇᓕᒃ 

ᐱᕈᓗᐊᑲᓪᓚᑦᑎᒍ. ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᕿᒥᕐᕈᐊᖅᓱᑎᒍᑦ ᑭᓯᐊᓂ ᑖᓐᓇ ᐃᒡᓗᓂᒃ 

ᓴᓇᓕᕋᐃᒐᑦᑕ ᑕᕝᕙᓂ 25-ᓂᒃ 30−ᓂᒃ ᐊᕐᕌᒍᓂᒃ 

ᐊᑐᖅᑕᐅᖁᔪᒥᓇᖅᓯᒪᔪᒥᒃ ᑕᐃᒪᓐᓇ 

ᓂᕆᐅᖃᑦᑕᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ, ᖁᔭᓐᓇᒦᓪᓗ 

ᑖᒻᓇ ᑭᐅᔪᓐᓇᕐ’ᒪᒍ 

ᑐᑭᕼᐃᓐᓇᖅᕼᐃᕚᓪᓕᕋᓗᐊᕆᕗᖅ. 

ᑖᒃᑯᐊᑦᑕᐅᖅ ᒥᑦᑕᕐᕖᑦ ᕼᐊᓇᐅᒐᐅᕙᒻᒥ’ᒪᑕ ᐅᑭᐅᖅ 

ᖃᖓᑐᐃᓐᓇᐅᒻᒥᑎᓪᓗᒍ. ᓲᖃᐃᒻᒪᑦ ᑕᒫᓂ 

ᓄᓇᓕᕋᓛᖑᔪᑎᒍᑦ ᑐᐊᐸᐃᓐᓇᕐᓂᒃ ᒥᑦᑕᕐᕕᖃᕐᒪᑦ, 

ᒥᑭᓂᖅᕼᐊᐅᔪᑎᒍᑦ. ᖃᓄᕐᓕᑭᐊᖅ 

ᑕᒃᕼᐃᖅᑐᖅᑕᐅᔾᔪᑎᖃᕋᔭᖅᐸ ᑖᒻᓇ 

ᐃᒡᓗᐊᖃᒐᐅᓂᖅᕼᐋᑕ ᒥᑦᑕᕐᕕᐅᑉ ᒥᒃᕼᐋᓄᑦ 

ᓄᓇᓕᕋᓛᑉ ᐃᓗᐊᓃᑎᓪᓗᒍ? ᑐᑭᕼᐃᓇᕐᓂᕈᒪ 

ᐃᒃᕼᐃᕙᐅᑕᓖᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑕᒪᒃᑯᐊ ᑐᐊᐸᐃᑦ ᐃᓪᓕᕆᔭᐅᖃᑦᑕᖅᑐᐃᑦ ᒥᕝᕕᓄᑦ 

ᐋᖅᑭᒃᓱᕋᓱᖃᑦᑕᖅᓯᒪᔭᕗᑦ ᐊᕐᕌᒍᓂᒃ 15-ᓂᒃ  

20−ᓄᑦ ᐊᑐᖅᑕᐅᔪᓐᓇᖁᓯᒪᓪᓗᑎᒍᑦ. ᑕᒪᒃᑯᐊ 

ᑕᐃᒪᓐᓇᑦᑕᐅᖅ ᓱᓕ ᖃᓄᐃᓕᖓᓪᓚᕆᒻᒪᑕᑭᐊᖅ 

ᑐᐊᐸᖏᑦ ᖃᐅᔨᓴᖅᑕᐅᑎᖃᑦᑕᖅᓱᑎᒍᑦ 

ᐊᔾᔨᒌᓐᖏᐊᕐᔪᖃᑦᑕᖅᑐᑦ ᑭᓯᐊᓂ 

ᓴᓇᓇᓱᓕᕋᐃᒐᑦᑎᒍᑦ ᑕᐃᒪᓐᓇ 

ᐸᕐᓇᒐᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒃᑯᐊ 

ᑕᐃᑉᑯᓂᖓᓪᓕ ᑐᑭᕼᐃᔪᒪ’ᓗᖓ 

ᐊᐱᕆᓂᐊᕼᐋᖅᑯᖓ ᕿᑯᐃᑦ ᐆᓇᐃᓐᓂᖅᕼᐊᓂᒃ 

ᐊᑐᖅᑕᐅᓪᓗᑎᒃ ᐃᖢᐊᖅᐸᓪᓗᑭᐊᖅ 

ᐃᖢᐊᕋᓗᐊᓐᖏᑉᐸᓪᓗᑭᐊᖅ ᑖᑉᕼᐅᒥᖓᑦᑕᐅᖅ 

ᑐᑭᕼᐃᔪᒪᓪᓗᖓ ᐊᐱᖅᑯᑎᖃᖅᑯᖓ. 

ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᓄᓇᓕᓐᓂ ᒪᕐᕉᓐᓂᒃ 

ᑕᐃᒪᓐᓇ ᕿᖁᖅᑎᓯᒪᔪᓂᒃ ᐊᑐᖅᑐᒍᑦ. ᑖᓐᓇ 

ᐱᖃᑖ ᓲᕐᓗ ᒫᓐᓇᐅᔪᖅ ᑲᖏᖅᖠᓂᖅ ᑕᐃᓐᓇ 

ᑕᐃᒪᓐᓇᐃᑦᑐᖃᖅᑐᖅ. ᑕᕝᕗᖓ ᒥᓐᓇᓱᓕᕋᐃᒐᒥᒃ 

ᐃᓛᓐᓂᒃᑯᑦ ᓯᐊᕐᕆᓇᓗᐊᕈᔪᓐᓂᖓᓄᑦ 

ᐃᑉᐱᓐᓇᖃᑦᑕᖅᓱᓂ. ᑕᒪᒃᑯᓂᖓᓗ ᐊᑭᑐᓂᖅᓴᓂᒃ 

ᐱᔭᕆᐊᖃᓕᖃᑦᑕᖅᓱᑕ ᑕᐃᒪᓐᓇᐃᓕᖓᔪᓂᒃ 

ᐱᖃᑦᑕᖅᑐᑦ ᒫᓐᓇᐅᔪᖅ ᑖᒃᑯᐊᒃ ᒪᕐᕉᒃ ᐊᑑᑎᒋᓗᒋᑦ 

ᕿᖁᖅᑎᖅᓯᒪᔪᐃᑦ ᒥᑦᑕᕐᕖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ, ᖁᔭᓐᓇᒦᓪᓗ 

ᒥᓂᔅᑕ ᑖᑉᕼᐅᒥᖓ ᑭᐅᔪᓐᓇᕐ’ᒪ. ᑕᐃᒃᑯᐊ 

ᑐᒃᕼᐃᖅᑐᖅᑕᐅᕙᒃᑐᑦ, ᓄᓇᓕᖕᓂ ᐃᖢᐊᖅᑐᒥᒃ 

ᐊᔪᕐᓇᓐᖏᖅᐹᓪᓖᕈᑎᒃᕼᐊᒧᑦ ᓄᓇᓕᐅᑉ ᐃᓗᐊᓄᑦ 

ᓄᓇᓕᕋᓛᕐᒧᑦ ᐱᕙᓪᓛᖅᖢᒍ. ᐅᕙᒍᑦ 

ᓄᓇᓕᕋᓛᖑᔪᑎᒍᑦ ᐊᑭᑐᔪᐃᓐᓇᕐᒥᒃ 

ᑎᑭᑦᑕᓪᕕᐅᕙᒃᑲᑉᑕ ᑕᐃᑉᑯᓂᖓ ᓂᕿᓂᒃ 

ᑕᐃᒃᑯᓂᖓᓗ ᐱᖁᑎᓂᒃ ᐅᕿᓐᓂᖅᕼᐊᐅᔪᓂᒃ 

ᐅᕝᕙᓘᓐᓃᑦ ᐃᑦᑕᕆᓐᓂᖅᕼᐊᐅᔪᓂᒃ. ᐅᓇ 

ᐃᕼᐅᒪ’ᓇᒻᒥ’ᒪᑦ, ᑎᖕᒥᕼᐆᖅ ᐊᖏᓂᖅᕼᐊᖅ 

ᐅᕼᐃᔪᓐᓇᖅᑐᖅ ᐊᖏᓂᖅᕼᐊᒥᒃ 

ᐊᑭᑭᓐᓂᖅᕼᐊᐅᔪᓐᓇᖅᑰᕆᓪᓗᒍ ᐃᕼᐅᒪᖃᑦᑕᕋᑉᑕ 

ᐃᓚᐃᑎᒍᑦ ᐊᑭᑐᓂᖅᕼᐊᐅᓂᐊᖅᖢᓂ.  
 

ᑕᒪᓐᓇᓕ, ᖃᓄᕐᓕᑭᐊᖅ ᑕᐃᑲᓂ ᑰᕌᕐᔪᖕᒥ ᑖᕙᓂ 

ᒥᑦᑕᕐᕕᐊ ᐃᓪᓚᖅᕼᐋᒐᐅᔪᕕᓂᐅᖕᒪᑦ 

1990−ᖏᓐᓂᑦ ᖃᐅᔨᒪᒐᒃᑯ ᐅᖃᖅᑐᖓ.  

ᐸᕐᓇᐃᒃᕼᐃᒪᓐᖏᒃᑐᒃᕼᐃᕌᓗᐃᑦ ᒥᓂᔅᑕ 

ᐃᑲᔪᖅᑎᒋᔭᐃᓪᓗ ᐊᓂᓕᖁᑎᒋᔭᐃᑦ. ᖃᓄᖅ 

ᑕᐃᑉᕼᐅᒧᖓ, ᖃᑯᒍ 

ᐃᓐᓇᖅᕼᐅᕈᕚᓪᓕᕈᓐᓇᕋᔭᕆᐊᒃᕼᐋ ᑰᕌᕐᔪᒃ 

ᒥᑦᑕᕐᕕᐊ? ᐃᒃᓯᕙᐅᑕᓖᒃ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑖᓐᓇ ᑰᕌᕐᔪᒃ ᐳᔪᓕᖕᒧᑦ 

ᑎᑭᑕᐅᔪᓐᓇᖅᓯᓯᒪᔭᐅᑎᑕᐅᓯᒪᖕᒪᑦ, ᑖᓐᓇ 

ᒥᑦᑕᕐᕕᖓ ᑕᑭᓂᖅᐹᖑᖃᑕᐅᖕᒥᖕᒪ ᑕᒡᕙᓂ 

ᓄᓇᕗᒻᒥ, ᑕᒪᒃᑯᐊ ᐅᒥᐊᕐᔪᐊᒃᑯᑦ 

ᑎᑭᑕᐅᓐᖏᑐᐃᓐᓇᕆᐊᖃᕐᓂᖓᓄᑦ ᑕᐃᒪᓐᓇ 

ᑕᑭᓂᖅᓴᒥᒃ ᓴᓇᔭᐅᓂᑰᖕᒪᑕ ᑕᐃᑲᓂ. ᑖᓐᓇᓗ 

ᓂᕆᐅᓇᖅᓱᓂ ᐊᑐᕋᔅᓴᖅ.  
 

ᐃᓛᓐᓂᒃᑯᑦ ᑖᒃᑯᐊ ᖃᖓᑕᓲᖅᑏᑦ 

ᐅᖃᐅᑎᓇᓱᖃᑦᑕᖅᑕᕘᒐᓗᐊᖅ, ᑭᓯᐊᓂ ᓇᒻᒥᓂᖅ 

ᐋᖅᑭᔅᓱᐃᖃᑦᑕᒻᒪᑕ. ᐳᔪᓕᒻᒥᒃ ᐊᑐᖔᕈᒪᒍᑎ, 

ᐅᕝᕙᓘᓐᓃᑦ ᐳᔪᓕᐅᓐᖏᑦᑐᒥᑦ. ᑕᐃᒪᓐᓇᐃᒃᑭᓪᓗᒍ 

ᑕᒪᒃᑯᐊᑦ ᐅᔾᔨᕐᓇᖃᑦᑕᖅᑐᑦ ᑕᒪᒃᑯᐊ ᐳᔪᓕᓐᓂᒃ 

ᐊᑐᕐᓂᐊᖅᑐᐃᑦ ᐃᓄᒋᐊᓐᓂᖅᓴᓂᒃ ᐊᒻᒪᓗ 

ᐱᖁᑎᓐᓂᒃ ᐊᒥᓲᓂᖅᓴᓂᒃ 

ᐅᓯᑲᑦᑕᕆᐊᖃᖃᑦᑕᕋᔭᕐᓂᖏᓐᓂᒃ ᑖᓐᓇ 

ᑕᐅᑐᒃᑕᐅᖃᑦᑕᖅᓱᓂ ᑕᐃᒪᓐᓇᐃᒻᒪᑦ. ᑕᒪᒃᑯᐊ 

ᐊᒥᓲᓐᖏᓗᐊᖅᐸᑕ, ᑎᑭᑕᐅᖃᑦᑕᖅᑕᖏᑦ 

ᐊᑯᑦᑐᓱᕐᓂᖅᓴᐅᖃᑦᑕᖅᓱᑎᒃ, ᑕᐃᒪᓐᓇᐃᓕᖓᔪᒥᒃ 

ᒫᓐᓇᐅᔪᖅ ᑖᒃᑯᐊ ᖃᖓᑕᓲᓂᒃ ᐱᓕᕆᔪᐃᑦ. 

ᑕᐃᒪᓐᓇ ᐅᕙᑦᑎᓐᓄᓪᓕ ᐅᓂᒃᑳᕆᐊᖅᑐᖃᑦᑕᖅᑐᑦ 

ᐊᒻᒪᓗ ᐅᒃᐱᕆᓪᓗᒍ ᑕᕝᕘᓇ. ᐃᓛᓐᓂᒃᑯᑦ 

ᖃᖓᑕᓲᑦ ᒥᑭᓐᓂᖅᓴᐅᓪᓗᑎᒃ ᑎᑭᑦᑕᕐᓂᖏᑦ 

ᐊᒥᓲᓂᖅᓴᐅᓪᓗᑎᒃ ᐅᕝᕙᓘᓐᓃᒃ 

ᐊᑕᐅᓯᐅᖅᓴᖏᓐᓂᖅᓴᐅᓕᖅᓱᑎᒃ, 

ᑕᐃᒪᓐᓇᐃᓕᖓᔪᓂᒃ ᐱᖃᑦᑕᕐᒪᑕ. ᑖᓐᓇ 

ᕿᒥᕐᕈᐊᖃᓲᑎᔭᐅᖃᑦᑕᖅᑐᑦ 

ᐅᖃᐅᑎᔪᓐᓇᓐᖏᑦᑎᐊᕋᑦᑎᒍᑦ ᐳᔪᓕᒻᒨᖔᓚᐅᕆᑦ 

ᐅᕝᕙᓘᓐᓃ ᐳᔪᓕᒻᒨᓐᖏᓪᓗᑎᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᒻᒪ 

ᐅᖃᐅᕼᐃᕆᔮ ᑐᑭᕼᐃᒻᓇᑦᑎᐊᖅᑐᖅ, ᐅᓇ 

ᐱᔾᔪᒋᑉᓗᒍᑦ ᐊᐱᖅᑯᑎᒋᔭᕋ ᑕᐃᒻᓇ ᐃᒃᕼᐅᒧᖓ 

ᑰᕌᕐᔪ ᒥᑦᑕᕐᕕᐊᓄ. ᑖᕙᓂ 1990 ᐃᓗᐊᓂ 

ᐃᓪᓚᖅᕼᐊᒐᐅᑎ’ᓗᒍ ᕼᐆᖃᐃᒻᒪ ᓄᓇᒋᒐᑉᑯ 

ᓇᓗᓐᖏᓪᓗᒍ. ᐃᖏᕐᕋᔪᓕᕆᔨᑉᑯᓐᓂ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓚᖃᒐᐅᒐᒥ ᓇᐃᑦᑑᒻᒪᑦ ᑕᐃᑉᕼᐅᒪᓂ 

ᑕᒃᖠᒋᐊᖅᑕᐃᓂᐊᖅᖢᓂ. ᕼᐅᓇᐅᕝᕙᓕ 

ᐃᓕᑦᑐᕕᓂᐅᒐᓗᐊᑉ ᑐᐊᓕᒋᐊᖅᑕᐅᓂᐊᕐᓂᖅᖢᓂ, 

ᑕᐃᒻᓇ ᑐᐊᓪᓕᒋᐊᖅᑕᐅᔾᔪᑎᒋᔮᑉ ᑕᐃᑉᑯᓄᙵ 

ᐊᖏᓂᖅᕼᐊᓄ ᐃᖢᐊᕐᓗᐊᖂᕆᓐᖏᓪᓗᒍ ᐅᕙᖓ 

ᐃᕼᐅᒪᒐᒪ ᐃᓄᒃᑕᕐᓂᐊᖅᑎᓪᓗᒍ. 

ᐃᓄᖅᑕᕐᓂᐊᓐᖏᑎᒋᓪᓗᒍᓕ ᐊᔪᒐᐅᓐᖏᑦᑐᖅ. 

ᒥᓂᔅᑕ ᐊᐅᓚᖅᑐᒐᒥᐅᒃ ᓇᓗᓐᖏᑦᑎᐊᖅᑖ. ᑕᐃᒻᓇ 

ᐊᐱᖅᑯᑎᒋᔭᕋ ᖃᑯᒍ ᐃᕼᐅᒪᒋᔭᐅᔪᒻᓇᕆᐊᒃᕼᐋ 

ᐃᓕᒃᕼᐃᒋᐊᖅᑕᐅᕚᓪᓕᖅᑎᓪᓗᒍᑦ ᒥᑦᑕᕐᕕᒃ 

ᐊᐱᖅᑯᑎᒋᖦᖤᖅᐸᕋ. ᐃᒃᓯᕙᐅᑕᓖᒃ 

ᑐᑭᕼᐃᒍᓐᓇᕐᓂᕈᕕᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᖃᑏᒃ. ᐊᓕᐊᓇᐃᓚᐅᖅᐳᓪᓛ 

ᓄᓇᓕᖕᓄ ᒪᕐᕉᓐᓄᒃ ᑎᑭᐅᑎᔪᓐᓇᓚᐅᕋᑦᑕ, ᐊᒻᒪᓗ 

ᓇᖕᒥᓂᖅ ᑕᑯᔪᓐᓇᖅᓱᑕ ᑖᓐᓇ 

ᐊᓕᐊᓇᐃᓚᐅᖅᐳᖅ.  

 

ᑖᒃᑯᐊ ᒥᕝᕖᑦ ᒥᑦᑕᕐᕖᑦ ᒥᕝᕕᕈᔪᐃᑦ ᑕᒫᓂ ᑖᒃᑯᐊ 

ᐊᑐᖃᑦᑕᕋᑦᑎᒍᑦ ᐊᕐᕌᒍᓄᑦ 20ᓄᑦ 

ᐸᕐᓇᐅᑎᒋᔭᐅᖃᑦᑕᖅᑐᑦ. ᑖᓐᓇ ᓄᑖᕈᕆᐊᕐᓂᐊᕐᒪᑦ, 

ᑕᕝᕘᓇ ᓄᑖᕈᕆᐊᖅᐸᓪᓕᐊᓕᖅᑎᓪᓗᒍᑦ 

ᑕᒪᒃᑯᐊᕈᔪᐃᑦ ᕿᒥᕐᕈᔭᕆᐊᖃᕐᓂᐊᕋᑦᑎᒍᑦ. 

ᑭᐅᑐᐃᓐᓇᑲᐃᓐᓇᕈᓐᓇᖅᐸᕋ ᒫᓐᓇᐅᔪᖅ  

ᒪᓕᒐᓕᐅᖅᑎᐅᖃᑎᒐ. ᐃᕝᕕᑦ ᐃᔅᓯᕙᐅᑕᑎᒍᑦ, 

ᑖᒃᑯᐊᑦ ᐊᖏᖅᑕᐅᓇᓱᒃᑕᑎᒍᑦ 2019-2020−ᒃᑯᑦ, 

ᑖᓐᓇ ᓄᑖᕈᕆᐊᕈᒪᓪᓗᑎᒍᑦ ᐊᕐᕌᒍᓂ 20−ᓂᒃ 

ᐸᕐᓇᐅᑎᒋᖃᑦᑕᖅᑕᕗᑦ ᑕᒪᒃᑯᓄᖓ 

ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓄᑦ ᑖᒃᑯᐊ ᒥᑦᑕᕐᕖᑦ 

ᐃᓚᒋᔭᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᑭᖑᓪᓕᐅᓕᕐᒥᔪᖅ ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓐᖏᑦᑐᓂᒃ ᐊᐱᖅᑯᑎᔅᓴᖃᖅᑐᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᐃᒪᐃᓕᖅᑎᓪᓗᒍ ᐊᕐᕌᓂ ᐱᕙᓪᓕᐊᔪᓕᕆᔨᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ ᕿᒥᕐᕈᓪᓗᑎᒍ 

ᐃᓱᒫᓗᒋᓪᓚᕆᑦᑕᓐᓂᒃ ᓴᖅᑮᓚᐅᖅᓯᒪᒐᒪ 

ᓂᕈᐊᖅᑎᒋᓯᒪᔭᓐᓃᙶᖅᑐᒥᒃ. ᐃᖃᓗᒻᒥᐅᑦ 

ᐱᓗᐊᖅᑎᓪᓗᒋᓂᓛᒃ, ᑖᓐᓇ ᐱᔾᔪᑎᖃᔪᔪᖅ 

ᐊᑦᑕᕆᔭᑦᑎᓐᓂᒃ ᒥᕝᕕᓐᓂᑦ. ᐱᕕᑭᑦᑐᑯᓘᓂᖓ 

ᑕᐅᕙᓐᓇ ᓄᓇᓯᐅᑎᓄᑦ ᓄᖅᑲᖓᕕᖓ.  

ᐊᕐᕌᓂᓗ ᒥᓂᔅᑕᐅᔪᔪᖅ ᐅᖃᓚᐅᖅᓯᒪᒻᒪᑦ ᑖᒃᑯᐊᒎᖅ 

ᐃᖏᕐᕋᔪᓕᕆᔨᒃᑯᑦ ᑕᒪᑐᒥᖓ ᖃᐅᔨᒪᓪᓚᕆᒻᒪᑦ 

ᓱᒋᐊᖅᑕᐅᓛᓕᖅᑐᓂᓗ 2019−20 ᐊᕐᕌᒍᖓᓂ. 

ᑕᕝᕙ ᑕᒫᓃᓕᕋᑦᑕ ᓱᓕ ᑲᖐᓱᑉᐳᖓ ᓱᒻᒪᑦ 

ᑕᑉᐱᓐᓇ ᐊᑦᑕᕆᔭᐅᔪᖅ ᒥᕝᕕᒻᒥᑦ ᓄᓇᓯᐅᑎᓄᑦ 

ᓄᖅᑲᖅᑕᕐᕕᖓᓂᒃ ᓱᒋᐊᖅᑕᐅᓯᒪᓐᖏᒻᒪᖔᖅ? 

ᑕᕝᕙ ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᑖᓐᓇ 

ᐱᔾᔪᑎᖃᖅᓯᒪᔪᖅ ᑕᐃᒪᙵᑦ 

ᓴᖅᑭᖅᑕᐅᓚᐅᖅᓯᒪᒻᒪᑦ. ᐊᕐᕌᓂ, 

ᐃᓱᒫᓗᒋᔭᐅᓚᐅᖅᓯᒪᒻᒪᑦ ᐊᐅᓚᑕᐅᒍᓐᓇᕐᓂᖓ, 

ᐊᐅᓚᑦᑎᒍᓐᓇᕐᓂᕗᑦ. ᑕᐃᓐᓇ ᓄᖅᑲᑕᕐᕕᒃ ᐱᓪᓗᒍ 

ᓄᓇᓯᐅᑎᓄᑦ ᓴᖑᑎᑕᐅᒋᐊᕐᔫᒥᓂᐊᖅᑲᑕ 

ᓄᖅᑲᖓᕕᓐᓂᑦ, ᓴᖑᑎᑕᐅᓯᒫᕐᔪᑐᐃᓐᓇᕐᓗᑎᒃ 

23−ᓂᒃ ᐃᓚᙵᕆᐊᖃᕋᔭᖅᑐᐃᑦ ᓄᖅᑲᖓᕕᓐᓂᑦ. 

ᑖᓐᓇ ᑕᕝᕙ ᐃᓱᒫᓗᒋᔭᐅᖃᑕᐅᒻᒪᑦ. ᐃᓚᖓᑦᑕᐅᖅ 

ᐱᔾᔪᑕᐅᒻᒥᔪᖅ ᖁᐊᖅᑕᖅᑐᖃᑦᑕᐅᑎᒋᒻᒪᑦ, 

ᖁᐊᖅᑕᖅᑐᖓ ᐊᓯᓂᑦᑕᐅᒋᐊᖃᕋᔭᖅᑐᓂ. 

ᐊᑕᐅᓯᐅᓐᖏᑦᑐᒥᓄᑯᐊ ᐱᔾᔪᑎᖃᖅᑐᑎᒃ 

ᓄᖅᑲᖓᔾᔪᑎᖃᖅᑐᑦ, ᑭᓯᐊᓂ 

ᖃᐅᔨᒪᓪᓚᕆᑦᑕᕋᓗᐊᕗᑦ ᐊᑦᑕᕆᔭᐅᖃᑦᑕᕐᖓᑦ 

ᑕᐅᕙᓐᓇ ᓄᓇᒃᑰᕈᑎᓄᑦ ᓄᖅᑲᖓᕕᐅᖃᑦᑕᖅᑐᖅ 

ᑕᐅᕙᓂ ᒥᕝᕕᒻᒥ, ᒥᕝᕕᐅᑉ ᓴᓂᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒻᒪᑦ. ᑐᑭᓯᒐᒪᓕ ᒪᕐᕉᓐᓂᒃ 

ᐱᔾᔪᑎᖃᖅᑑᓐᓂᒃ ᑖᒃᑯᐊ ᐃᓱᒫᓗᒋᔭᐃᑦ 

ᐊᑦᑕᓇᕐᓂᕐᒧᑦ ᓱᒋᐊᖅᑕᐅᓯᒪᓐᖏᑦᑐᑦ. ᓄᓇᓯᐅᑏᑦ 

ᓄᖅᑲᖓᕕᖓ ᐊᓯᔾᔨᖅᑕᐅᑉᐸᑕ 

ᐃᓚᙵᖅᑕᐅᒋᐊᖃᕋᔭᕐᖓᑕ ᐊᒻᒪᓗ ᐊᒻᒪᓗ 

ᖁᐊᖅᑕᑐᔅᓴᖓᓗ ᐅᒥᐊᕐᔪᐊᒃᑯᑦ ᑎᑭᒋᐊᖃᖅᑐᓂ. 

ᐅᕙᖓᓕ ᐃᓱᒪᒋᔭᖓᒍᑦ ᑖᒃᑯᐊ 

ᐱᔾᔪᑎᔅᓴᓪᓚᕆᐅᔫᔮᓐᖏᒻᒪᑎᒃ, ᐃᓛᒃ 

ᐱᓐᓂᑎᕕᔅᓴᐅᔫᔮᓐᖏᒻᒪᑎᒃ ᐊᑦᑕᕆᔭᐅᑎᓪᓗᒍ 

ᑕᐅᕙᓐᓇ ᓄᖅᑲᖓᕕᒃ. ᖃᑦᑎᓂᒃᑯᐊ, ᐃᓛᒃ 

ᖄᖅᑯᑦᑕᐅᓯᒪᓐᖏᑦᑐᕈᓘᔪᔅᓴᐅᔫᒐᓗᐊᑦ.  

ᖃᑦᑎᑦ ᐊᐳᖅᓯᒪᓕᖅᑲᑦ ᑕᐅᕙᓂ, ᓄᓇᓯᐅᑎᓄᑦ 

ᓄᖅᑲᖓᕕᓐᓂᑦ ᑕᐃᒪᙵᓂᑦ ᑕᐃᓐᓇ 

ᐊᐅᓪᓚᕆᐊᖅᑐᕐᕕᒃ ᒪᑐᐃᓚᐅᖅᓯᒪᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᓪᓕ 

ᑐᓴᖅᑎᑕᐅᓯᒪᓐᖏᑎᐊᖅᑐᒍᑦ ᐊᐳᖅᑐᖃᕐᓂᕆᐊᖓ 

ᑕᐅᕙᓂ ᓄᓇᓯᐅᑎᒧᑦ ᓄᖅᑲᖓᕕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᐊᖅᓵᕐᓇᕆᔭᕋ ᑕᒪᓐᓇ ᐊᒥᓱᐊᓗᓐᓂᒃ 

ᑐᓴᖃᑦᑕᖅᓯᒪᓕᕋᒪ ᖁᖑᔪᔅᓯᒪᔪᓂᒃ ᒪᑐᓂᒃ, 

ᑕᐃᑲᓂ ᓄᖅᑲᖓᕕᒻᒥ, ᓄᓇᓯᐅᑎᐅᑉ ᒪᑐᖏᓐᓂᒃ. 

ᒐᕙᒪᒃᑯᓄᑯᐊ ᓵᙵᔭᔅᓴᒫᖑᒻᒪᑕ 

ᐱᕐᕈᓗᐊᕿᔪᖃᕐᓂᖅᑲᑦ ᒐᕙᒪᒃᑯᑦ ᓄᓇᖁᑎᖓᓂᑦ, 

ᐱᖁᑎᖓᓂᒃ. ᑖᒃᑯᐊ 

ᐊᑭᓖᔭᖅᑐᖁᑎᖃᑦᑕᕈᓐᓇᖅᑐᐃᑦ ᒐᕙᒪᒃᑯᓐᓄᑦ, 

ᐃᖏᕐᕋᔪᓕᕆᔨᒃᑯᓐᓄᑦ ᑐᔅᓯᕋᖃᑦᑕᕈᓐᓇᖅᑐᑦ  

ᐊᑭᓕᖅᑕᐅᒍᒪᓗᑎᒃ, ᐅᑎᕐᕕᐅᒍᒪᓗᑎᒃ ᑮᓇᐅᔭᒧᑦ 

ᓄᓇᓯᐅᑎᖓᑕ ᓱᕋᑦᑕᐅᓂᒥᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᓄᓇᓯᐅᑦ 

ᐱᕐᕈᓗᐊᕿᔪᖅ ᑖᔅᓱᒪ ᓇᒻᒥᓂᓕᐅᑉ 

ᓇᓪᓕᐅᒃᑯᒫᖏᑎᒍᑦ ᑲᒪᒋᒋᐊᖃᕋᔭᕐᖓᒍ. ᒥᕝᕕᒃ 

ᓴᓇᔭᐅᑎᓪᓗᒍ, ᐊᐅᓪᓚᕆᐊᖅᑐᕐᕕᒃ ᓴᓇᔭᐅᑎᓪᓗᒍ 

ᓄᓇᓯᐅᑎᓄᑦ ᓄᖅᑲᑕᕐᕕᖓ 

ᐊᒥᐊᖅᑕᐅᓚᐅᖅᓯᒪᒻᒪᑦ. ᒪᓕᒐᕋᓛᓂᒃ 

ᒪᓕᑦᑎᐊᖅᑐᒥᓂᕉᖅ. ᑖᓐᓇ ᑕᕝᕙ 

ᓴᖅᑭᔭᐅᒋᐊᓪᓚᓯᒪᒻᒪᑦ ᐊᑦᑕᕆᔭᐅᓂᖓ 

ᐊᑦᑕᕆᔭᐅᒻᒪᓪᓗ ᕿᒥᕐᕈᔭᐅᓕᓚᐅᖅᓯᒪᔪᖅ ᐅᕙᒍᑦ 

ᐱᓕᕆᕕᖓᓄᑦ.  
 

ᑖᓐᓇ ᓱᓕ ᐱᔭᕇᖅᑕᐅᓯᒪᓐᖏᒻᒪᑦ. ᑕᐃᒪᓕ 

ᒫᓐᓇᒃᑯᑦ ᓇᓕᐊᑐᐃᓐᓇᖅ ᓄᓇᓯᐅᑦ 

ᖁᖑᔪᑦᑐᒥᐅᐸᑦ ᒥᕝᕕᒻᒥ ᐅᕝᕙᓘᓐᓃᑦ ᓇᒥᑐᐃᓐᓇ  

ᒐᕙᒪᒃᑯᑦ ᐱᓕᕆᕕᖓᓂ ᓄᖅᑲᑕᕐᕕᖏᓐᓂ 

ᑕᒪᒃᑯᐊᓕ ᓇᓪᓕᐅᒃᑯᒫᖃᕐᖓᑕ ᑕᐃᒪᐃᑦᑐᓄᑦ 

ᓄᓇᓯᐅᑎᓄᑦ ᓱᕋᑦᑕᐅᒐᓛᑦᑐᓄᑦ ᐊᑭᓖᕐᔪᑎᔅᓴᓂᑦ 

ᑕᐃᒃᑯᐊ ᑲᔪᖏᖅᓱᕋᔭᖅᑕᒃᑲ ᓇᒻᒥᓂᖅ 

ᓇᓪᓕᐅᒃᑯᒫᓕᕆᔨᖏᓐᓂᑦ ᐊᐱᕆᖁᓗᒋᑦ. 

ᒐᕙᒪᒃᑯᓄᓪᓘᓐᓂᑦ ᐊᑭᓖᖁᔾᔨᓗᓯ ᒐᕙᒪᒃᑯᑦ 

ᓄᓇᓯᐅᑎᖓᓄᑦ ᑕᐃᒪᐃᑕᐅᓐᓂᕈᔅᓯ ᑭᓯᐊᓂ 

ᓇᒻᒥᓂᓖᑦ ᓄᓇᓯᐅᑎᖏᑦ ᓱᕋᑦᑕᐅᓐᓂᕋᐃᑉᐸᑕ 

ᐅᖃᐅᓯᖃᖃᑦᑕᕆᐊᓖᑦ ᓇᓪᓕᐅᑯᒫᓕᕆᔨᖏᓐᓄᑦ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕ ᐊᐱᖅᑯᑎᒐ. ᖃᖓ ᑖᒃᑯᐊ ᐊᑦᑕᕆᔭᐅᔪᐃᑦ 

ᓱᒋᐊᖅᑕᐅᓛᖅᑳᑦ, ᒥᕝᕕᓂᒃ ᐊᑦᑕᕆᔭᐅᔪᐃᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᖏᓕᒪ ᑐᖏᓕᖓ  

ᐅᖃᕋᑖᑦᑎᐊᒥᒻᒪᑦ ᑕᐃᒃᑯᐊ ᖁᐊᖅᑕᑐᔅᓴᐃᑦ 

ᑎᑭᓯᒪᑦᑕᑐᐊᓕᖅᑲᑕ ᐊᐅᔭᐅᓛᖅᑐᒥᑦ ᕼᐄ, 

ᐊᒥᐊᔅᓴᖏᑦ ᑎᑭᓯᒪᓕᖅᑲᑕ ᐊᐅᔭᖅ ᑭᓯᐊᓂ 

ᐊᒥᐊᖅᑕᐅᒍᓐᓇᕋᔭᕐᖓᑕ ᒫᓐᓇ 

ᐊᒥᐊᕆᕕᔅᓴᐅᓐᖏᒻᒪᑦ ᐃᒪᐃᑦᑎᓪᓗᒍ ᐊᕐᕌᒍᒥ. 

ᑖᒃᑯᐊ ᐊᐅᔭᐅᓕᖅᑳᑦ 

ᑲᒪᒋᔭᐅᑲᓐᓂᕆᐊᖃᕋᔭᖅᑑᔮᖅᑐᑦ. ᑕᐃᒃᑯᐊ 

ᓄᖅᑲᖓᕖᑦ ᓄᖅᑲᑕᕐᕖᑦ ᒪᓕᒐᕋᓛᖏᓐᓂᑦ 

ᒪᓕᑦᑎᐊᖅᓯᒪᔫᒐᓗᐊᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕ ᐊᐱᖅᑯᑎᒐ. ᖃᖓ ᐱᓕᕆᕕᓯ 

ᖃᐅᔨᒪᓕᕐᓂᖅᑲᑦ ᐊᒥᐊᖅ ᑎᑭᓵᒥᖅᓯ ᐅᒥᐊᕐᔪᐊᒧᑦ 

ᐅᓯᓕᐅᔾᔭᐅᓂᓐᖏᒻᒪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᖅᑐᖅᓯᒪᔪᓂᓕᑦ 

ᑐᑭᓯᑲᓐᓂᕈᑎᔅᓴᓂ ᐱᒍᓐᓇᕋᓗᐊᖅᑐᖓ. ᐊᐅᔭᖅ 

ᑎᑭᓐᓂᖏᑉᐸ ᐊᒥᐊᕆᒍᓐᓇᕐᓂᐊᓚᓐᖏᓐᓇᑕ ᑖᓐᓇ 

ᐊᐅᓚᒍᑎᔅᓴᓄᑦ ᑐᕌᖓᓗᐊᖅᐸᓪᓚᐃᔪᖅ. 

 

ᑐᖏᓕᒪ ᐃᑲᔪᖅᑎᖓ ᑭᐅᔾᔪᑎᔅᓴᖃᕐᒪᖔᖅ 

ᑖᔅᓱᒧᖓ ᐊᐱᕆᑲᐃᓐᓇᕈᒪᔭᕋ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅᐹᒥ ᖃᐅᔨᒋᐊᕋᒃᑯ ᑕᒪᓐᓇ ᐊᒥᐊᖅ 

ᑎᑭᓚᐅᖅᓯᒪᓚᐅᓐᖏᑦᑐᖅ ᓱᓕ ᐅᐸᓗᕐᓂᖅ 

ᑎᑭᔅᓯᒪᓕᕐᓂᕋᓗᐊᖅᑲᑦ ᐅᐸᓗᕐᓂᐊᓚᐅᖅᑐᖅ 

ᖁᐊᕐᓇᖅᓯᓯᒪᓕᕇᕐᖓᑦ ᑎᑭᓯᒪᒻᒪᖔᖅ ᓱᓕ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖓ 

ᐊᐱᖅᑯᑎᐅᖅᑕᐅᔫᒐᓗᐊᖅ ᑐᑭᓯᒋᐊᒃᑲᓐᓂᕈᒪᓪᓗᖓ. 

ᑕᐃᒪᐃᓛᒃ ᓄᓇᓕᖁᑎᕗᑦ 

ᐱᔭᐃᓐᓇᕆᔪᒪᕙᒃᑲᓗᐊᕋᑦᑎᒍᑦ ᐱᔪᒪᔭᖏᓐᓂᑦ 

ᑭᓯᐊᓂ ᒪᓕᒐᖅᑎᒍᓪᓗ ᐃᓛᓐᓂ 

ᐊᑲᐅᖃᑦᑕᓐᖏᒥᒻᒪᑦ ᑕᒪᒃᑯᐊ ᐱᔭᐅᔪᒪᔫᒐᓗᐊᑦ 

ᓄᓇᓕᓐᓄᑦ ᐊᑲᐅᓐᖏᓕᐅᕈᑎᖃᖅᐸᒻᒪᑕ ᐃᓚᖓᒍᑦ. 
 

ᑕᐃᒪ ᐅᓇ ᐊᐱᖅᑯᓯᐅᕙᖅᑲᐅᔫᒐᓗᐊᖅ ᑕᒪᒃᑯᐊ 

ᓄᓇᓖᑦ ᐅᒥᐅᒃᑯᕕᑦᑖᕆᐊᖃᕐᓂᖏᑦ ᐃᓛᒃ 

ᐃᓄᓐᓄᑦ ᐅᒥᐊᒃᑯᕕᓐᓄ ᐱᔭᕆᐊᖃᕐᓂᖏᑦ ᑕᒪᒃᑯᐊ 

ᓄᓇᓖᑦ ᒥᑭᔫᑕᐅᓂᖅᓴᐅᐃ ᑐᔅᓯᕋᖃᑦᑕᕐᖓᑕ. 

ᑕᐃᓐᓇᓗ ᑮᓇᐅᔭᖅ ᐅᖃᐅᓯᐅᖃᑦᑕᖅᑐᖅ 

$500,000 ᖃᑦᑏᓇᒻᒪᕆᑯᓘᒻᒫᑦ ᓲᕐᓗ ᓄᓇᓕᒻᒧᑦ 

ᐊᑕᐅᓯᕐᒧᑦ ᓈᒻᒪᑐᐃᓐᓇᑐᐃᓐᓇᕋᔭᖅᑑᔮᕐᖓᑦ.  

 

ᐃᔅᓯᕙᐅᑖᖅ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑯᖅ 

ᑖᒃᑯᐊ ᓄᓇᓖᑦ ᓄᓇᓕᓐᓂ ᑐᔅᓯᕋᖅᑐᖃᖅᑎᓪᓗᒍ  

ᐊᒥᓱᑦ ᑐᔅᓯᕋᖅᑐᔅᓴᐅᕙᒻᒪᑕ. ᖃᓄᑭᐊᖓᐃ  

ᐋᒃᑭᒃᓯᖃᑦᑕᖅᑲᑦ ᓇᓕᐊ ᓯᕗᓪᓕᐅᔭᕆᐊᖃᕐᒪᖔᖅ 

ᓇᓕᐊᓪᓗ ᓯᕗᓪᓕᐅᖏᓂᖅᓴᐅᒐᓗᐊᖅ ᖃᓄᐃᒻᒪᖔᖅ 

ᖃᓄᖅ ᖃᓄᐃᓕᖓᓪᓗᒍ ᑕᒪᑐᒥᖓ 

ᐋᖅᑭᑦᑎᕆᖃᑦᑕᖅᑲᑦ ᓇᓕᐊᒃ 

ᓯᕗᓪᓕᐅᓪᓚᕆᒋᐊᖃᕐᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑖᖅ: ᒥᓂᔅᑕ ᐊᕿᐊᕈᖅ 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᒃᓯᕋᐅᑏᑦ, ᑕᒪᒃᑯᐊ 

ᓄᓇᓕᓐᓃᙶᖅᑐᐃᑦ ᐅᓪᓗᖁᑎᖏᓐᓂᑦ 

ᑕᒪᐅᖓᖅᑕᐅᒐᐃᒻᒪᑦ ᐃᖅᑲᓇᐃᔭᖅᑎᑎᓐᓄᑦ 

ᕿᒥᕐᕈᐊᖅᑕᐅᖃᑦᑕᖅᑐᑦ, ᑕᒪᒃᑯᐊᓗ ᓇᓪᓕᐊᓐᓂᑦ 

ᑐᒃᓯᕋᖅᑕᐅᔪᓂᑦ ᐸᕐᓇᐸᓪᓕᐊᓇᓱᖃᑦᑕᖅᓱᑎᒃ ᐊᒻᒪᓗ 

ᖃᓄᐃᑦᑐᓂᒃ ᐱᕙᓪᓕᐊᓂᕈᔪᓐᓂᒃ ᑖᒃᑯᐊ. ᑕᒪᒃᑯᓂᖓ 

ᑕᒪᒃᑭᖅᓯᓇᓱᖃᑦᑕᕋᓗᐊᖅᑐᑕ ᑭᓯᐊᓂ ᐃᓛᓐᓂᒃᑯᑦ 

ᑮᓇᐅᔭᐃᑦ ᐊᒥᒐᕋᐃᒻᒪᑕ, ᐄ ᑕᐃᒪᓐᓇᐃᑦᑎᓪᓗᒋᑦ 

ᐊᒻᒪᓗ ᖃᐅᔨᒋᐊᖃᑦᑕᖅᑐᑕ ᕼᐋᒻᒪᓚᒃᑯᑦ 

ᑮᓇᐅᔭᖁᑎᖏᓐᓂᑦ ᐊᑐᕐᓂᐊᕐᒪᑕᑭᐊᖅ ᐅᕝᕙᓘᓐᓃᑦ 

ᐋᒃᑲ. ᑕᐃᒪᓐᓇᐃᓕᖓᔪᓂᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑕᒪᒃᑯᓂᖓ ᕿᒥᕐᕈᐊᓕᕋᐃᒐᒥ ᑖᒃᑯᓂᖓ 

ᐱᓕᕆᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᔪᑦᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑭᐅᒻᒪᑦ ᑖᔅᓱᒧᖓ. ᐅᑯᐊ ᑐᔅᓯᕋᐅᑎᓕᐅᖅᑐᑦ 

ᑎᑭᑉᐸᓪᓕᐊᓂᖏᑦ ᓯᕗᓪᓕᐅᔾᔭᐅᖃᑦᑕᖅᑳᑦ,  

ᓯᕗᓪᓕᐅᓪᓕᐅᔾᔭᐅᖃᑦᑕᖅᑐᓇᐃ ᐅᕝᕙᓘᓐᓃᑦ 

ᐱᔭᕆᐊᖃᕐᓂᒋᔫᔮᖅᑕᖏᑦ ᓄᓇᓖᑦ ᒪᓕᑦᑕᐅᓪᓗᑎᒃ 

ᓂᕈᐊᖃᑦᑕᖅᑲᑦ ᓇᓕᐊᑦ ᓯᕗᓪᓕᐅᔭᕆᐊᖃᕐᒪᖔᖅ, 

ᐅᕝᕙᓘᓐᓃᑦ ᑐᒃᓯᕋᐅᑎᓂᑦ ᑎᑭᑎᑦᑎᖅᑳᑐᐃᓐᓇᖅᑐᑦ 

ᑖᒃᑯᐊ ᓯᕗᓪᓕᐅᔾᔭᐅᖃᑦᑕᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᒥᔅᑕ 

ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐊᐱᕆᑦᑎᐊᕐᒪᑦ, ᖁᔭᓐᓇᒦᖅᐸᕋ. ᑕᒪᒃᑯᐊ 

ᑕᒪᒃᑭᑦᑎᐊᖅᓱᑎᒃ ᕿᒥᕐᕈᐊᖅᑕᐅᖃᑦᑕᖅᑐᑦ 

ᓄᓇᓕᓐᓄᑦ ᑐᔅᓯᕋᐅᑕᐅᔪᓕᒫᑦ ᑎᑭᓯᒪᓕᕋᐃᒻᒪᑕ. 

ᑕᒪᒃᑯᐊ ᓄᓇᓕᓐᓄᑦ ᐃᑲᔫᑎᐅᒃᑲᓐᓂᕈᓐᓇᕋᔭᖅᐸᑦ, 

ᐊᑦᑕᕐᓇᖅᑐᒦᓐᖏᓂᖅᓴᐅᒍᓐᓇᓕᕋᔭᖅᐸᑦ, ᐅᒥᐊᕐᔪᐊᓄᑦ 

ᑐᕌᖓᔪᓂᑦ ᐅᕝᕙᓘᓐᓃᑦ ᐊᖑᓇᓱᑦᑎᓄᑦ 

ᑕᒪᒃᑯᓂᖓᕈᔪᒃ ᕿᒥᕐᕈᐊᖅᓱᑎᒃ ᓂᕈᐊᓕᖃᑦᑕᖅᑐᑦ. 

ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᒥᒐᖅᓯᔭᕋᐃᒻᒪᑕ 

ᐃᒪᓐᓇᖃᐃ ᑮᓇᐅᔭᓂᒃ ᒥᑭᓐᓂᖅᓴᒥᑦ ᐅᕝᕙᓘᓐᓃᑦ 

ᐊᖏᓂᖅᓴᒥᑦ ᐱᒍᔅᓯ ᐊᒻᒪᓗ ᐊᓯᖏᑎᒍᑦ, ᓲᕐᓗ 

ᐅᖃᖅᑲᐅᒐᒪ ᐅᔭᕋᓐᓂᐊᖅᑎᒃᑯᓐᓂᑦ 

ᐃᑲᔪᖅᑎᖃᓚᐅᕋᑦᑕ ᑲᖏᖅᖠᓂᕐᒥᑦ, ᑕᐃᒪᓐᓇᑦᑕᐅᖅ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓᕈᔪᒃ ᐊᔾᔨᒌᓐᖏᑦᑐᓂᑦ ᕿᒥᕐᕈᐊᖅᓱᑕ 

ᑖᔅᓱᒥᖓ ᐱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᔪᒃᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑭᒡᒐᑐᖅᑕᕗᑦ ᑐᓴᖅᑎᒍᒪᖃᑦᑕᕋᑦᑎᒍᑦ ᑕᒪᒃᑯᓂᖓ 

ᐱᔪᒪᔭᖏᓐᓂᒃ, ᖃᓄᐃᓕᐅᔾᔭᐅᓯᒪᓕᕐᒪᖔᑕ. 

ᑖᓐᓇᖃᐃ ᓄᓇᖁᑎᒋᔭᕐᒪ ᐊᐃᑉᐸᖓ 

ᑕᐃᒪᐃᑦᑐᖅᑖᕆᐊᖃᓪᓚᕆᑦᑐᖅᑕᐅᖅ 

ᖃᐅᔨᒪᖃᑕᐅᒐᒃᑯ ᑲᖏᖅᑐᒑᐱᒃ, 

ᐸᕐᓇᖃᓯᐅᔾᔭᐅᓯᒪᕗᖃᐃ ᑕᕝᕙᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᒥᔅᑕ 

ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑲᖏᖅᑐᒑᐱᒻᒧᑦ, ᑖᓐᓇ 

ᐃᓚᒋᔭᐅᒻᒪᑦ ᑕᓪᓗᕈᑎᐅᑉ ᐃᒫᓄᑦ 

ᐊᖏᕈᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᓐᓄᑦ, ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪᓗ ᐃᓄᓐᓄᑦ. ᒫᓐᓇ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᐃᕙᖃᑎᖃᕐᒪᑕ, ᓲᕐᓗ 

ᐊᖏᖃᑎᒌᒐᓱᖔᕐᒪᑕᖃᐃ ᐃᒪᓐᓇᖔᖃᐃ ᐅᖃᕈᒪ, 

ᐊᖏᖃᑎᒌᓇᓱᒻᒪᑕ ᑖᔅᓱᒪᑉ ᑕᓪᓗᕈᑎᐅᑉ ᐃᒪᖓᑕ 

ᐃᓗᐊᓂ. ᑖᒃᑯᐊ ᓄᓇᓖᑦ ᐊᑦᑐᖅᑕᐅᓯᒪᔪᐃᑦ ᑭᓱᓂᒃ 

ᐃᑲᔪᖅᑎᑖᕈᓐᓇᕐᒪᑕᑭᐊᖅ.  

 

ᑖᓐᓇ ᑲᖏᖅᑐᒑᐱᒃ ᐊᕐᕌᒍᓪᓗᐊᐸᓘᓕᖅᑐᖃᐃ 

ᑕᐃᑲᓂ ᐳᓛᕆᐊᖅᑕᐅᓚᐅᖅᓯᒪᖕᒪᑦ 

ᑎᑎᕋᐅᔭᖅᓯᒪᔪᒥᑦ ᓴᖅᑭᑎᑦᑎᔭᕆᐊᖃᖅᓯᒪᓪᓗᑎᒃ 

ᐃᒪᕐᒥᐅᑕᓕᕆᔨᒃᑯᑦ. ᑖᒃᑯᐊ ᐸᕐᓇᖃᑕᐅᓪᓗᑎᒃ 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᑕᐃᑰᓇ 

ᓂᕆᐅᓇᑦᑎᐊᖅᑐᖅ ᑕᐃᒪᓐᓇ ᑭᓱᓂᒃ 

ᓴᓇᓯᒪᙳᐊᖅᑐᓂᒃ ᓴᖅᑭᑎᑦᑎᔭᕆᐊᖃᕐᒪᑕ. ᐊᒻᒪᓗ 

ᑖᒃᑯᐊ ᐊᖏᕈᑎᖃᓐᖏᒻᒪᑕ, ᓱᓕ ᒫᓐᓇ 

ᐅᖃᓪᓚᖃᑎᒌᖃᑦᑕᕐᒪᑕ ᐃᓚᒋᔭᐅᕌᕐᔪᒃᑲᓗᐊᖅᑐᑕ 

ᑭᓯᐊᓂ ᑖᒃᑯᓄᖓ ᐃᓄᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ 

ᐊᖏᕈᑎᓕᐅᕐᓂᖏᑕ ᐃᓗᐊᓃᑎᑕᐅᓇᓱᑦᑐᖅ ᑖᓐᓇ, 

ᓄᓇᓕᒻᒧᑦ ᑲᖏᖅᑐᒑᐱᒻᒧᑦ ᐃᓚᒋᔭᐅᓪᓗᓂ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᓇᑲᓱᒃ 
 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᓯᕗᓪᓕᖅᐹᒥ 

ᐊᐱᕆᖅᑳᕈᒪᔪᖓ 2017-ᖑᑎᓪᓗᒍ ᒐᕙᒪᒃᑯᑦ ᓄᓇᕘᑦ 

ᒐᕙᒪᒃᑯᑦ ᑐᔅᓯᕋᐅᑎᒥᑦ ᑐᓂᓯᓚᐅᖅᓯᒪᒻᒪᑕ 

ᒐᕙᒪᑐᑲᖃᑯᓐᓄᑦ ᓄᓇᕘᒥ ᖃᑦᑎᒃᑭᐊᖅ 

ᑲᒪᒋᔭᐅᒍᒪᓯᒪᔪᐃᑦ ᓇᓗᓇᐃᔭᖅᑕᐅᓪᓗᑎᒃ 

ᐱᖃᓯᐅᔾᔭᐅᓚᐅᖅᓯᒪᒻᒪᑦ ᒥᑦᑕᕐᕕᖓ ᐸᖕᓂᖅᑑᑉ 

ᓅᒋᐊᖅᑕᐅᔪᓐᓇᓐᖏᒃᑲᓗᐊᕐᒪᖔᖅ ᑮᓇᐅᔭᑎᒍᑦ. 

ᑕᐃᒃᑯᐊ ᑐᔅᓯᕋᐅᑕᐅᓯᒪᔪᑦ ᒐᕙᒪᑐᖃᑯᓐᓄᑦ 

ᐊᖏᖅᑕᐅᔪᖃᔪᓐᖏᒻᒪᑕ ᑖᓐᓇᑭᐊ ᐅᓪᓗᒥᒧᑦ 

ᖃᓄᐃᓕᖓᑦᑕᕐᒪᖔᖅ ᓯᕗᓪᓕᖅᐹᒥ 

ᐊᖃᐱᕆᖅᑳᕐᓗᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᐅᔪᖅ ᑖᒃᑯᐊᖏᓛᖅ 

ᑐᔅᓯᕋᓚᐅᖅᑕᕗᑦ ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓᓄᑦ 

ᑮᓇᐅᔭᖅᑎᒍᑦ ᐋᒃᑳᖅᑕᐅᓚᐅᖅᓯᒪᒻᒪᑕ ᐊᒥᓱᑲᓪᓚᐃᑦ 

ᓴᐃᐸᐃᑦ ᐋᒃᑳᖅᑕᐅᓪᓗᑎᑦ ᑖᓐᓇ ᐸᖕᓂᖅᑑᒧᑦ 

ᒥᑦᑕᕐᕕᒃ ᒥᕝᕕᖓ ᓅᒋᐊᖃᕐᓂᖓ ᑖᓐᓇ 

ᐱᖃᓯᐅᑎᓚᐅᖅᓯᒪᓪᓗᑎᒍ. ᒫᓐᓇ ᑕᐃᒪ ᓱᓕ 

ᐅᓪᓗᒥᒧᑦ ᑎᑎᖅᑲᐅᓯᐊᓚᐅᓐᖏᓐᓇᑕ ᑐᔅᓯᕋᕈᒪᒃᑯᔅᓯ 

ᐃᒪᓐᓇᓕᖓ ᐅᒃᑯᓇᓂ ᐱᓇᓱᖁᔨᓂᐊᖅᐳᒎᖅᓯᒪᔪᒥᑦ 

ᑕᐃᓐᓇ ᐅᑕᖅᑭᒐᑦᑎᒍᑦ ᑕᐃᑰᓇ ᓱᓕ ᑕᐃᑰᓇ ᖃᓄᖅ 

ᑕᑕᑎᕆᑕᐅᒍᓐᓇᖅᑐᓂ ᐃᒪᓐᓇ ᐅᑯᓇᓂ 

ᐱᓇᓱᒍᓐᓇᖅᑐᓰᖅᓯᒪᔪᓂ ᖃᐅᔨᒍᑦᑕ ᑖᓐᓇ 

ᐃᓚᒋᔭᐅᑎᒐᓱᒋᐊᓴᖅ ᓱᓕ ᐃᓱᒪᒋᓪᓗᑎᒍ ᑭᓯᐊᓂ 

ᒫᓐᓇᑲᐅᑎᒋ ᐅᖃᕈᓐᓇᕐᓇᖓ ᐃᓚᒋᔭᐅᓂᐊᖅᐹᑦ 

ᐃᓚᒋᔭᐅᔾᔭᓐᖏᑉᐹᑦ ᓲᖃᐃᒻᒪᑦ ᒐᕙᒪᑐᖃᑯᓐᓂᑦ 

ᐅᑕᖅᑭᒐᑦᑕ ᑖᒃᑯᐊ ᑭᓱᓂᒃ 

ᑐᔅᓯᕋᑲᓐᓂᕈᓐᓇᕐᓂᐊᕋᑦᑕᑭᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ ᑖᓐᓇ ᓇᓗᓇᐃᕋᕕᐅᒃ. ᑕᐃᒪ 

ᑕᐃᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᔪᐃᑦ $512,000 

ᑲᔪᓯᑎᑕᐅᑲᓐᓂᔪᔪᐃᑦ ᐊᕐᕌᒍ ᐊᕐᕌᒍᒧᑦ. ᑕᐃᒪ ᑕᐃᒃᑯᐊ 

ᑮᓇᐅᔭᐃᑦ ᑕᐃᒪᐃᓕᖓᑐᐃᓐᓇᖅᑐᐃᑦ ᓱᓕ 

ᐅᑕᖅᑭᖃᐅᓯᐅᑎᔫᑦ ᑕᐃᔅᓱᒧᖓ ᑐᔅᓯᕋᐅᑎᐅᔪᒧᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐄ, 

ᑖᒃᑯᐊᖏᓛᒃ $512,000 ᑕᒡᕘᓇ ᐃᒡᓗᕐᔪᐊᒥ 

ᐊᖏᖅᑕᓚᐅᖅᓯᒪᔪᐃᑦ 

ᐊᒥᒐᑲᐅᑎᒋᓚᐅᖅᓯᒪᓐᓂᕐᒪᑕᒎᖅ ᑕᐃᑰᓇᑦᑕᐅ 

ᑐᔅᓯᕋᐅᑎᑲᓐᓂᒃᑯᑦ ᓂᕆᐅᒃᑲᓗᐊᖅᐳᒍᑦ ᑕᐃᒪᓐᓇ 

ᐃᑲᔫᑎᔅᓴᓂᑦ ᓴᖅᑭᒃᑲᓐᓂᖁᔨᒐᓗᐊᖅᓱᑕ ᑖᔅᓱᒧᖓ 

ᑐᕌᖓᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1696 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ): ᒪᑐᐃᖅᓯᔾᔪᑎᖕᓂᒃ 

ᐅᖃᓕᒫᖅᑲᐅᒐᒪ ᑖᒃᑯᐊ ᒐᕙᒪᒃᑯᓐᓄᑦ 

ᑐᒃᓯᕌᕆᔭᐅᔪᑦ ᑕᓪᓕᒪᓄᑦ ᐅᑕᖅᑭᕕᖕᓄᑦ 

ᐊᖏᖅᑕᐅᓯᒪᓕᕐᒪᑕᒎᖅ ᐊᕐᕌᒎᖕᓄᒃ ᒪᕐᕉᖕᓄᒃ 

ᑕᓪᓕᒪᓄᑦ ᓄᓇᓕᖕᓄᑦ ᓄᑖᓂᒃ ᒥᕝᕕᒃᑖᒃᓴᓄᑦ 

ᐊᒻᒪᓗ ᑖᒃᑯᐊ ᐃᓚᒋᔭᐅᖃᑕᐅᓚᐅᖅᖢᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ 25 ᐳᓴᓐ ᓄᓇᕗᑦ ᒐᕙᒪᑯᓐᓄᑦ 

ᐃᓕᓯᖦᖤᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ 75 ᐳᓴᒥᑦ 

ᐃᓕᓯᖦᖤᖅᐳᑦ. ᖃᓄᕐᖑᑯᐊ 

ᕿᒥᕐᕈᓂᖅᑕᐅᖃᑦᑕᖅᑐᑦ? (ᑐᓵᔨᑎᒎᕈᓐᓃᖅᑐᖅ) 

ᓄᑖᕐᒧᑦ ᖃᖓᑕᓲᒃᑯᕕᒻᒧᑦ ᐊᖏᖅᓯᒪᑦᑕᖅᑯᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔭᕐᓂᖏᑦᑑᔾᔫᑎᒋᔭᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᓴᓱᖃᑦᑕᖅᑎᓪᓗᑕ ᐊᑭᑐᔪᖅᑐᕈᑎᒃᓴᓄᑦ 

ᑖᒃᑯᑎᒎᓇ ᑕᐅᖅᓰᓂᕐᒧᑦ ᐊᖅᑯᑎᖏᑕ 

ᑮᓇᐅᔭᖅᑎᒍᑦ ᐅᕝᕙᓘᓐᓃᑦ ᑕᕆᐅᕐᒥ 

ᓴᐳᒻᒥᐅᓯᖅᓯᒪᓂᕐᒧᑦ ᑐᕌᖓᔪᑦ ᐅᕝᕙᓘᓐᓃᑦ 

ᒥᕝᕕᖕᓂ ᐊᑭᑐᔪᖅᑐᕈᑎᒃᓴᓄᑦ. ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᖏᕆᕆᐊᖃᑦᑕᕐᒪᒋᑦ. ᐊᒻᒪᓗ 

ᑐᒃᓯᕋᐅᓯᐅᖃᑦᑕᖅᖢᑕ ᐊᖏᖅᑕᐅᔪᒪᓪᓗᑕ.  

 

ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒐᒪ ᑖᒃᑯᐊ 

7−ᖑᑎᓪᓗᒍ ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓ 

ᑮᓇᐅᔭᖓᒎᖅᑐᑦ. ᐃᓚᖓᑦ ᐊᖏᖅᑕᐅᓚᐅᖅᑐᖅ 

ᑕᐃᓐᓇ ᑕᓪᓕᒪᓄᑦ ᐅᑕᖅᑭᕖᑦ ᑕᓪᓕᒪᓂᒃ 

ᓄᓇᓕᖕᓃᑦᑐᑦ. ᐊᒻᒪ ᒫᓐᓇ ᕿᓚᓈᖅᐳᒍᑦ 

ᐅᑕᖅᑭᒐᑦᑎᒃᑯᑦ. ᑕᐃᒃᑯᐊ ᒪᓕᒐᖏᑦ 

ᓇᓗᓇᐃᖅᓯᔾᔪᑕᐅᓂᐊᖅᑐᑦ ᓴᓇᔾᔪᑕᐅᓂᐊᖅᑐᑦ. 

ᒫᓐᓇ ᑕᐃᒪᓐᓇ ᐅᑕᖅᑭᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑭᐅᒍᓐᓇᕋᕕᐅᒃ. ᑕᐃᒃᑯᐊ ᒐᕙᒪᑐᖃᒃᑯᓐᓂ 

ᑭᐅᔭᐅᔅᓯᐊᕆᓯᒪᔭᓯ ᖃᖓᑭᐊᖅ ᑕᐃᒪ 

ᑭᐅᔭᐅᒍᓇᖅᑑᑎᒋᑦᑕᖅᑭᓯ ᐊᑭᑐᔫᑎᓄᑦ 

ᑐᔅᓯᕋᐅᑎᓕᐊᕆᓯᒪᔪᐃᑦ ᐱᖃᓯᐅᑎᓗᒍ ᐸᓐᓂᖅᑑᖅ 

ᒥᑦᑕᕐᕕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐊᒃᑑᕝᕙ ᑕᐃᓐᓇ ᒥᓂᔅᑕ 

ᒑᓅᕐ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᑖᒃᑯᓂᖓ 

ᑲᒪᔨᐅᖃᑦᑕᑎᖅᑐᖅ ᑕᒪᒃᑯᓂᖓ ᑲᒪᖃᑦᑕᖅᑐᖅ 

ᑲᑎᒪᖃᑎᒋᓚᐅᕋᒃᑯ ᐅᑕᖅᑭᓂᕋᖅᓱᖓ, ᖃᖓᓕ 

ᐅᓪᓗᖁᑎᑖᕐᓂᐊᕐᒪᑭᐊᖅ ᐊᐱᕆᓕᓚᐅᕋᒃᑯᑦ. 

ᐅᖃᓚᐅᕐᒪᑦ ᐅᑭᐊᖑᓕᖅᐸᒡᒎᖅ ᓴᖅᑭᓛᖅᑑᒐᓗᐊᖅ 

ᑭᓯᐊᓂ ᐅᓪᓗᖁᑎᖏᓐᓂᑦ ᐋᖅᑮᔪᓐᓇᓐᖏᒻᒪᑦ. 

ᑕᐅᓇᓂᖃᐃ ᖃᓪᓗᓈᓂ 

ᐅᑭᐊᕐᓇᓵᕐᓂᖅᓴᐅᕌᕐᔪᖃᑦᑕᕐᒪᑦ ᓱᓕ 

ᑕᑯᓚᐅᓐᖏᓐᓇᑦᑎᒍᑦ. ᑭᓯᐊᓂ 

ᓂᕆᐅᑦᑎᐊᕋᓱᒃᓯᒪᔪᒍᑦ ᑕᐃᒃᑯᐊᓪᓗ 

ᓴᖅᑭᑎᑦᑎᔭᕆᐊᖃᖅᓱᑎᑦ ᐅᕙᒍᑦ ᐅᑕᖅᑭᓪᓗᑕ.  

 

ᐊᒻᒪᓗ ᓂᕆᐅᒋᔭᑦᑎᓂᓛᒃ ᐃᓛᒃ 

ᐅᑕᖅᑭᑐᐃᓐᓇᔾᔮᓐᖏᑦᑐᒍᑦ. ᐸᕐᓇᓯᒪᑉᐸᒌᕋᓱᒃᑐᒍᑦ. 

ᑖᓐᓇ ᑐᓴᐅᒪᑏᓐᓇᐅᔭᕋᑦᑎᒍᑦ ᒐᕙᒪᑐᖃᒃᑯᓪᓗ. 

ᐊᒻᒪᓗ ᑕᕝᕙᓂ ᐃᒡᓗᕐᔪᐊᒥ 

ᒪᓕᒐᓕᐅᖅᑎᐅᖃᑎᐊᓐᓄᒐ ᓄᓇᓕᖓᓂ 

ᑐᓴᐅᒪᑎᑦᑎᖃᑦᑕᕐᒪᑦ ᐅᕙᑦᑎᓐᓄᑦ. ᑖᓐᓇ  

ᒥᑦᑕᕐᕕᖓ ᒥᕝᕕᖓ ᑕᕝᕙᓂ ᓅᒋᐊᖃᕐᓂᖓᓂᒃ 

ᓄᓇᓕᖁᑖᓂ. ᑕᐃᒪᓐᓇ ᐅᖃᐅᓯᕆᐊᕐᔪᒍᒪᕋᑖᖅᓱᒍ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᐃᒪᐃᓕᖓᓇᓲᖑᒻᒪᑦ ᐊᖏᖅᑕᐅᓂᓐᖏᑉᐸᑦ 

ᖃᓄᖅᑑᑲᓐᓂᕋᔭᖅᑲᑦ ᒐᕙᒪᒃᑯᑦ? ᐅᕝᕙᓗ 

ᐊᖏᖅᑕᐅᓂᖅᑲᑦ ᓇᓗᓇᕋᔭᓐᖏᑦᑑᒐᓗᐊᖅ 

ᐸᕐᓈᕆᔭᐅᓕᕐᓗᓂ ᐱᕙᓪᓕᐊᒐᔭᖅᑐᐃᑦ. ᑭᓯᐊᓂ 

ᐃᓱᒪᒃᓴᖅᓯᐅᖅᓯᒪᕕᓯ ᐊᖏᖅᑕᐅᓂᓐᖏᑉᐸᑦ ᖃᓄᖅ 

ᐸᕐᓈᕆᔭᖃᖅᑭᓯ ᖃᓄᒃᑲᓐᓂᖅ ᐱᔭᐅᒐᔭᑦᑕᕐᒪᖔᖅ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1697 

ᐸᓐᓂᖅᑑᑉ ᒥᑦᑕᕐᕕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᖃᓄᒃᑲᓐᓂᖅ 

ᖃᓄᖅᑑᒃᑲᓐᓂᕋᓱᒋᐊᖃᓪᓚᑦᑖᕐᓂᐊᖅᑕᕗᑦ ᐊᒻᒪᓗ 

ᑭᓱᑯᑦᑎᒃ ᓇᐅᒃᑯᓪᓚᕆᒃ ᑐᒃᓯᕋᒃᑲᓐᓂᕐᓂᖅ 

ᕿᓂᕆᐊᖃᕐᓂᐊᖅᑐᒍᑦ ᑖᒃᑯᐊ ᒐᕙᒪᑐᖃᒃᑯᑦ 

ᐃᓚᒋᓗᑎᒍᑦ ᑭᓯᐊᓂᐅᓂᐊᕐᒥᒻᒪᑦ ᑖᔅᓱᒥᖓ 

ᐊᑭᑐᔪᕐᔪᐊᖑᓂᐊᕐᒪᑦ ᓅᑕᐅᓂᖓ ᐸᓐᓂᖅᑑᒥ ᑖᓐᓇ 

ᒥᕝᕕᖓ ᑕᐃᒪᓐᓇᐃᑎᓪᓗᒍ. ᑕᕝᕘᓇ ᑖᓐᓇ 

ᓯᕗᓪᓕᖅᐹᒥ ᐸᕐᓇᐅᑎᒋᓯᒪᕗᑦ ᑖᒃᑯᐊ ᑕᐃᑰᓇ 

ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓ ᑮᓇᐅᔭᖅᑎᒍᑦ 

ᑐᔅᓯᕋᒃᑲᓐᓂᕈᒪᒋᐊᔅᓴᑦᑎᓐᓂᑦ. ᑖᓐᓇ ᐱᑕᖃᓐᖏᑉᐸᑦ 

ᐋᒃᑳᖅᑕᐅᒻᒥᑉᐸᑦ ᐊᓯᐊᒍᑦ ᒐᕙᒪᑐᖃᒃᑯᑦ ᒪᑯᐊ 

ᓴᖅᑮᕙᓪᓕᐊᖏᓐᓇᕐᒪᑕ ᑮᓇᐅᔭᓂᑦ ᐊᒻᒪᓗ ᖃᓄᖅ 

ᐱᓕᕆᔭᐅᔪᓐᓇᕐᓂᖏᓐᓂᑦ. ᑕᕝᕘᓇ ᑕᐃᒪᓐᓇ 

ᐸᕐᓇᒃᓯᒪᔪᒍᑦ.  

 

ᐃᒪᓐᓇᓪᓚᕆᑯᓘᖅᓯᒪᔪᒥᒃ ᒪᒥᐊᓇᐅᒐᓗᐊᖅ 

ᒪᓕᒐᓕᐅᖅᑎᐅᖃᑎᒐ ᑭᐅᑦᑎᐊᕈᓐᓇᓐᖏᓐᓇᒃᑯ. 

ᑭᓯᐊᓂ ᑖᓐᓇ ᐱᔭᕆᐊᖃᕐᓂᖓ ᐅᔾᔨᕆᓯᒪᔭᕗᑦ 

ᑮᓇᐅᔭᓂᒃ ᐊᑐᐃᓐᓇᖃᕐᕕᐅᓕᑳᓪᓚᓐᓂᕈᑦᑕ 

ᑕᐃᒪᓐᓇ ᐱᔪᒥᓇᕋᔭᕐᒥᔫᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᓐᓇ ᓇᓗᓇᐃᕋᕕᐅᒃ. ᐸᓐᓂᖅᑑᕐᒥᐅᑕᐅᓪᓗᑕ 

ᒥᕝᕕᖓ ᓄᓇᓕᐅᑉ ᕿᑎᖓᓃᒻᒪᑦ. ᐃᓪᓗᐃᑦ 

ᐹᓃᑦᑕᖅᑯᑦ ᑕᐅᓇᓂᓗ ᐃᓛᒃ, ᐅᓇᓂᓗ 

ᐅᖅᓱᐊᓗᖃᐅᑏᓪᓗ ᑕᒫᙵᑦ ᐅᖓᓯᑦᑑᓐᖏᒻᒪᑕ 

ᒥᑦᑕᕐᕕᖓᓂᒃ. ᓇᓛᓃᐸᓘᔭᒻᒪᕆᖅᑐᓂ 

ᖃᖓᑦᑕᖅᑐᓂ ᖁᓚᐅᓐᓇᓲᖑᒻᒪᑦ. ᑖᒃᑯᐊ 

ᐊᑦᑕᓇᕐᓂᖓ ᐸᓐᓂᖅᑑᕐᒥᐅᓄᑦ 

ᖃᐅᔨᒪᔭᐅᑦᑎᐊᖅᑐᖅ. 

 

ᐊᒻᒪᓗ ᐅᖃᐅᓯᐅᖃᑦᑕᖅᐸᓚᐅᕐᒥᔪᖅ 

ᒪᓕᒐᓕᐅᖅᑎᐅᖃᑎᓐᓄᑦ, ᐳᔪᕐᓗᒥ 

ᐃᑯᓪᓚᐅᒥᓯᒪᑎᑦᑎᓂᖅ. ᐳᔪᕐᓗᕐᔪᐊᖑᖃᑦᑕᕐᖓᑦ 

ᖃᖓᑕᓲᒧᑦ ᖃᖓᑦᑕᖅᑐᖃᖅᑎᓪᓗᒍ. ᑕᒪᒃᑯᐊ  

ᐃᓱᒫᓗᓐᓇᓲᖑᒐᓗᐊᕐᖓᑕ ᓄᓇᓕᒻᒧᑦ ᐃᓄᐃᑦ 

ᑕᒪᐅᓇ ᐊᖅᑯᑎᖃᖃᑦᑕᕐᖓᑕ ᑕᒪᐅᓈᖓᒋᓪᓗᓂ 

ᒥᕝᕕᐅᑉ ᖃᓂᒋᔮᒍᑦ.  

 

ᐊᔭᐅᕆᒃᑲᓐᓂᕆᐊᑐᐃᓐᓇᖅᑯᖓ ᑕᒪᒃᑯᐊ 

ᑐᔅᓯᕋᐅᑎᐅᓯᒪᔪᑦ ᐸᓐᓂᖅᑑᕐᒥᐅᓄᑦ ᒥᑦᑖᕐᕖᑦ 

ᑲᒪᒋᔭᐅᒃᑲᓐᓂᕆᐊᖃᕐᓂᖓᓂᒃ 

ᖃᓄᖅᑑᖅᑕᐅᒋᐊᖃᕐᓂᖓ ᖃᐅᔨᒪᓇᕐᖓᑦ. 

ᓂᓪᓕᕐᕕᒋᒃᑲᓐᓂᓗᐊᕈᓐᓇᓐᖏᑕᕋᓗᐊᕋ ᑕᒪᓐᓇ 

ᑕᐃᒫᒃ ᓂᓪᓕᕈᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᒪᕐᕉᖕᓂᒃ ᓱᓕ 

ᐊᑎᖁᑎᖃᕋᒪ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ. 

ᐊᐱᖅᑯᑎᒃᓴᖃᓗᐊᖏᑦᑐᖓ. ᐊᐱᖅᑯᑎᒃᓴᖃᖅᑐᖓ 

ᐊᒥᓲᓗᐊᓐᖏᑦᑐᓂᒃ ᐃᒪᓐᓇᖃᐃ. ᐅᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᖢᒍ ᑕᒪᓐᓇ 

ᖃᓗᓐᓈᑎᑐᑦ ᐅᖃᖅᑕᐅᕙᒃᑐᖅ 

ᑐᑭᓯᓯᒪᕐᓚᖅᑰᔨᒐᓗᐊᖅᖢᒍ ᑐᑭᓯᒃᑲᓐᓂᕈᒪᓗᐊᒧᑦ 

ᒥᑦᑕᕐᕕᖕᒧᑦ ᓱᓇᓂᒃ ᐋᖅᑭᒃᓱᐃᒍᑎᒃᓴᐃᑦ. ᓲᕐᓗ 

ᓱᓇᓂᒃ ᐋᖅᑭᒃᓱᐃᒍᑎᒃᓴᓂᒃ ᒥᑦᑕᕐᕕᖕᒧᑦ ᑕᒪᑐᒧᖓ 

ᐅᖃᐅᓯᖃᖅᑐᖅ.  

 

ᑕᕝᕗᖓᒻᒪᕆᐊᓐᓅᖅᑰᖏᑦᑐᖅ ᐊᐱᕆᓂᐊᖅᑕᕋᓗᐊᕋ 

ᑭᓯᐊᓂ ᖃᐅᔨᒪᒐᑦᑕ ᒥᑦᑕᕐᕕᖃᕋᑦᑕ ᐊᒻᒪ ᑕᒪᒃᑯᐊ 

ᐊᑦᑕᕐᕖᑦ, ᐃᒥᖅᑕᕐᕖᑦ ᑕᒪᔾᔭᐅᑎᓪᓗᒍ 

ᐊᒡᕕᐊᖃᑦᑕᕐᓂᖏᓐᓂᒃ ᒪᓕᒐᕐᒥᒃ 

ᓱᕋᐃᖃᑦᑕᕐᓂᖏᓐᓂᒃ ᑐᓴᐅᒪᓇᖅᐸᖕᒪᑦ 

ᖃᓂᓗᐊᕐᒪᒡᒎᖅ ᐊᑦᑕᕐᕖᑦ ᑖᓐᓇ ᒪᓕᒐᕐᒥᒃ 

ᓱᕋᐃᔫᒐᓗᐊᖅ ᓱᖁᓯᓗᐊᓚᐅᖅᓯᒪᖦᖤᕋᑎᒡᓗᐃᒃᑯᐊ, 

ᓱᖁᓯᖅᑕᐅᓗᐊᓚᐅᖅᓯᒪᖦᖤᕋᑎᒡᓗ. ᑕᐃᒪᓕ 

ᐊᐱᖅᑯᑎᒋᓗᐊᖅᑕᕋᐃᓛᒃ ᑖᑦᓱᒧᖓ 

ᐋᖅᑭᒋᐊᕈᑎᓄᑦ ᒥᑦᑕᕐᕕᒃ ᒪᓕᒐᖓ ᒪᓕᒡᓗᒍ ᑖᒃᑯᐊ 

ᐃᓚᒋᔭᐅᖃᑦᑕᖅᐳᖅᑲᐃ ᐋᖅᑭᒋᐊᖃᕐᓂᖏᓐᓂᒃ 

ᒪᓕᒐᕐᒥᒃ ᓱᕋᐃᓯᒪᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᑕᒪᒃᑯᓂᖓ ᐱᖁᔭᕐᓂᒃ ᐅᖃᓲᖑᒻᒪᑕ ᐅᓇ 

ᒥᑦᑕᕐᕕᐅᓂᐊᕈᓂ ᐃᒪᓐᓇᐃᓕᖓᔭᕆᐊᓕᒃ 

ᐃᒪᓐᓇᐃᓕᖓᔭᕆᐊᖃᓐᖏᑦᑐᖅ 

ᑕᐃᒪᓐᓇᐃᓕᖓᐅᖅᑐᓂᒃ ᐅᖃᖃᑦᑕᕐᒪᑦ. ᑖᓐᓇ 

ᑐᔅᓯᕋᐅᑎᕗᑦ ᑖᔅᓱᒧᖓ ᒥᑦᑕᕐᕕᐅᑉ  

ᐃᓗᐊᓃᑦᑐᑐᐊᒧᑦ ᑐᕌᖓᔪᒥᒃ ᑐᔅᓯᕋᖅᑐᒍᑦ ᑭᓯᐊᓂ 

ᑕᒪᒃᑯᐊ ᐊᑦᑕᕐᕕᕈᔪᐃᑦ ᐊᓯᕈᔪᖏᑦ ᑖᔅᓱᒧᖓ 

ᐊᕝᕕᐊᕐᓂᐊᕈᑎᒃ ᑖᓐᓇᑦᑕᐅᖅ ᒥᓂᔅᑕᐅᖃᑎᓐᓄᑦ 

ᐅᖃᓪᓚᖃᑎᖃᑦᑎᐊᕈᓐᓇᖅᓱᖓ ᐊᒻᒪᓗ ᑕᐃᒪᓐᓇ 

ᐊᓯᔾᔨᕆᐊᖃᕐᓂᕈᔪᖏᓐᓂᒃ ᐱᓇᓱᖃᑦᑕᓕᖅᓱᑕ.  

 

ᑖᒃᑯᐊᓪᓗ ᒫᓐᓇᐅᓕᖅᑐᖅ ᐱᖁᔭᖁᑎᖏᑦ 

ᓴᖅᑭᔮᑦᑎᖃᐊᓕᕐᒪᑕ ᓲᕐᓗᒃ ᐅᖃᓲᖑᒻᒪᑕ ᑕᐃᒃᑯᐊ 

ᐊᑦᑕᕐᕕᓕᐅᕐᓂᐊᓕᕈᑦᓯ ᐅᕙᓃᒋᐊᖃᓐᖏᑦᑐᐃᑦ 

ᐊᒻᒪᓗ ᓇᐸᔪᓕᖅᓱᐃᓂᐊᕈᑦᓯ ᐃᒪᐃᓐᓇᐃᓗᐊᖅᑐᓂ 

ᓄᓇᓕᓐᓂ ᓴᖅᑭᑦᑎᔭᕆᐊᖃᕈᓐᓃᖅᑐᓰᖅᓯᒪᔪᓂᒃ 

ᓴᖅᑭᔮᑦᑎᐊᓕᕐᒪᑕ. ᑕᒪᒃᑯᐊ ᓴᖅᑭᖅᑐᖃᓕᕋᐃᒻᒪᑕ. 

 

ᐃᖏᕐᕋᔪᓕᕆᔨᒃᑯᓃᖔᖅᓱᑕ ᐅᖃᕆᐊᑐᖃᑦᑕᖅᑐᒍᑦ 

ᐄ ᑕᒪᒃᑯᐊ ᐅᔾᔨᕆᓂᐊᖅᐸᓯᐅᒃ ᓇᑉᐸᕆᐊᖃᓐᖏᑕᓯ 

ᐅᕝᕙᓘᓐᓃᑦ ᓴᓇᔭᕆᐊᖃᓐᖏᑦᑐᓯ ᐅᕙᓂ. ᑭᓯᐊᓂ 

ᓴᓇᐅᓯᒪᔪᑐᖃᐃᑦ ᖃᐅᔨᒪᔭᐅᑎᓪᓗᒋᑦ 

ᐋᖅᑭᒋᐊᖅᓯᒪᔪᒥᒃ, ᑐᓂᐅᖅᑲᑦᑕᐅᖃᑦᑕᕐᒪᑕ 

ᑕᐅᑐᒃᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑖ 

ᑐᑭᓯᕚᓪᓕᕋᑦᑕᐃᓛᒃ ᖃᐅᔨᒪᓪᓗᑕ ᑕᒪᒃᑯᐊ 

ᒪᓕᒐᕐᓂᒃ ᓱᕋᐃᓯᒪᖕᒪᑕ ᐊᒻᒪᓗ 

ᑐᓴᐅᒪᑎᑕᐅᑦᑎᐊᖃᑦᑕᖅᑐᐃᑦ ᓄᓇᓖᑦ, ᐃᓛᒃ 

ᑐᓴᐅᒪᑎᑕᐅᖃᑦᑕᖅᑐᒃᓴᐅᔪᖅ ᓇᓗᓇᓐᖏᑦᑐᑦ, 

ᑐᓴᐅᒪᓚᐅᖅᓯᒪᒐᑦᑕᓕ ᐃᒡᓗᓕᖕᒥᐅᔪᑎᒍᑦ 

ᐊᒃᑕᕐᕖᓪᓗ ᐃᒥᖅᑕᕐᕕᒃᐳᓪᓗ ᖃᓂᓗᐊᕐᒪᑦ 

ᒥᑦᑕᕐᕕᖕᒧᑦ ᒪᓕᒐᖓ ᒪᓕᒃᖢᒍ. 

 

ᐊᓯᐊᓄᑦ ᓅᒃᑲᓐᓂᐊᕐᔪᖦᖤᕈᒪ. ᑕᒪᓐᓇ 

ᐃᒃᓴᕐᕕᓕᕆᓂᖅ ᐅᖃᐅᓯᐅᖏᓐᓇᖅᐸᖕᒪᑦ. 

ᐃᒃᓴᕐᕕᖃᕋᓗᐊᕐᒥᔪᒍᑦ ᓄᓇᑦᑎᓐᓂ ᑭᓯᐊᓂ 

ᒥᑭᓗᐊᖃᑦᑕᕐᓂᖏᓐᓂᒃ ᑕᒪᓐᓇ ᑐᓴᖅᐸᒃᑲᑦᑕ 

ᐋᖅᑭᑦᑎᐊᒃᑲᓐᓂᕆᐊᖃᖅᖢᓂᓗ ᐃᒻᒪᖄ 

ᑐᑭᓯᕚᓪᓕᑐᐃᓐᓇᒃᑲᓐᓂᕈᒪᒐᒪ. ᓄᓇᓕᖕᓂ ᑭᓯᐊᓂ 

ᑐᒃᓯᕋᓚᐅᖅᑎᓪᓗᒋᑦ ᑕᐃᒫᒃ ᐃᒃᓴᕐᕕᖕᒧᑦ ᒥᒃᓵᓄᑦ 

ᐱᒋᐊᕈᓐᓇᖅᑑᑦ? ᑐᒃᓯᕋᓚᐅᖅᑳᖅᑎᓐᓇᒋᑦ, ᐄᖑᔪᖅ 

ᑕᐃᒪᓐᓇᐃᑦᑐᒃᓴᐅᖕᒪᑦ. ᑭᓯᐊᓂ ᐃᒪᓐᓇᖔᖃᐃ 

ᐊᐱᕆᒍᒪ, ᐃᒡᓗᓕᒃ ᐊᐱᕆᓯᒪᓕᖅᐳᖃᐃ 

ᐊᖏᒡᓕᕚᓪᓕᖁᔭᐅᓗᓂ ᐃᒃᓴᕐᕕᖓ? 

ᖃᐅᔨᒪᒐᓗᐊᖅᑐᖓ ᐊᕐᕌᒍᑕᒫᑦ ᐃᒃᑯᐊ 

$25,000−ᖂᖅᑐᓂᒃᑯᐊ ᐃᒃᓴᕐᕕᖕᒧᑦ ᑐᕌᖓᔪᓂᒃ 

ᐱᑕᖃᖅᐸᒃᑑᒐᓗᐊᖅ ᑭᓯᐊᓂ ᑖᓐᓇ 

ᐊᖏᓗᐊᓐᖏᖕᒪᑦ. ᐋᖅᑭᒋᐊᓪᓚᕆᓐᓂᐊᖅᑐᒥᒃ  

ᐱᑕᖃᖅᑐᒥᒃ ᑐᒃᓯᕋᖅᓯᒪᔪᖅᑕᖃᖅᐳᖃᐃ 

ᓄᓇᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑕᕝᕙᓂ ᐊᕐᕌᒎᔪᒥ 2018-19 ᐃᒡᓗᓕᖕᒥ 

ᑐᔅᓯᕋᕐᕕᐅᓚᐅᓐᖏᑦᑐᒍᑦ ᑖᒃᑯᐊ ᒥᒃᓵᓄᑦ. ᑭᓯᐊᓂ 

ᐅᖃᕆᐊᕈᒪᓪᓗᖓ ᐊᒻᒪᓗ ᑖᒃᑯᐊ ᓄᓇᓖᑦ 

ᑕᐃᒪᓐᓇ ᑐᔅᓯᕋᐅᑎᒥᒃ ᑐᓂᓯᓯᒪᔪᒍᑦ ᑖᒃᑯᓂᖓ 

ᕿᒥᕐᕈᐊᖅᑕᐅᖁᒃᑲᓐᓂᖁᓪᓗᑎᒍᑦ. ᑕᐃᓐᓇ 

ᐱᓕᕆᐊᕆᔪᒪᔭᕗᑦ ᓄᓇᓕᓐᓅᕐᓗᑕ ᑕᒪᒃᑯᐊ 

ᑐᓚᑦᑕᕐᕕᒃᓴᐃᑦ ᖃᓄᐃᓕᖓᒐᔭᕐᒪᑕᑭᐊᖅ 

ᐊᖏᓂᕈᔪᖏᑦ ᕿᒥᕐᕈᐊᑦᑎᐊᕈᒪᓂᐊᕋᑦᑎᒍᑦ. 

ᐃᓚᖏᑦ ᐱᑕᖃᕇᖅᑐᐃᑦ ᐊᒻᒪᓗ/ᐅᕝᕙᓘᓐᓃᑦ 

ᐸᕐᓇᒌᖅᓯᒪᓚᐅᖅᑐᑦ ᓲᕐᓗ 1993−ᖑᑎᓪᓗ 

ᓴᖅᑭᑦᑐᖃᓚᐅᖅᓯᒪᒻᒪᑦ 7−ᖅᑰᖅᑐᐃᑦ. ᑕᐃᒃᑯᐊ 

ᐊᑐᖅᑕᐅᕐᒥᓗᑎᑦ ᓄᑖᕈᕆᐊᖅᑕᐅᓗᑎᑦ 

ᓇᓗᓇᕈᓐᓃᑦᑎᐊᕐᓂᐊᕐᒪᑦ ᓄᓇᓖᑦ ᑭᓱᓂᒃ 

ᐱᔭᕆᐊᖃᕐᓂᖏᓐᓂᑦ. ᑖᔅᓱᒧᖓ ᑕᕆᐅᑦ 

ᓴᐳᔾᔭᐅᓂᖏᓐᓄᑦ ᐸᕐᓇᐅᑎᖓᑎᒍᑦ ᐱᓇᓱᒃᑐᒍᑦ. 

ᓇᒻᒥᓂᑯᓗᒃ ᓄᓇᓖᑦ ᐋᖅᑭᒋᐊᕈᒪᒍᑎᑦ, 

ᐅᕝᕙᓘᓐᓃᑦ ᓴᓇᓇᓱᒍᒪᒍᑎᑦ, ᐊᒻᒪᓗ ᓇᐅᒃᑯᑦ 

ᑮᓇᐅᔭᖅᑖᕋᓱᒍᒪᒍᑎᑦ ᑐᓴᐅᒪᖁᑦᑎᐊᖅᐸᒃᑲ 

ᑕᕝᕙᓂ 2019-20−ᒥ ᐊᖏᖅᑕᐅᒍᑦᑕ ᑖᓐᓇ 

$500,000 ᑖᓐᓇ ᑐᔅᓯᕋᐅᑕᐅᔪᓐᓇᓛᕐᒥᔪᖅ 2019-

2020−ᐅᑉ ᐃᓗᐊᓂ ᓄᓇᓕᖁᑎᔅᓯᖕᓂ. ᐊᑏᒃ 

ᑐᔅᓯᕋᑦᑎᐊᓛᖅᐳᓯ ᑖᒃᑯᓄᖓ ᑐᕌᖓᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ 

ᓂᕆᐅᑦᑎᐊᓪᓚᕆᖕᓂᐊᖅᐳᒍᑦ ᑕᐃᒪ ᓄᓇᓕᕗᑦ, 

ᓄᓇᓕᖁᑎᕗᑦ.  

 

ᐊᓯᐊᓄᑦ ᓅᕌᕐᔪᖕᒥᓗᖓ (ᑐᓵᔨᑎᒍᑦ) 2015-16 

ᐱᓕᕆᕕᓯ 2016-17 ᐃᓗᐊᓂ ᐊᑭᑐᔪᖅᑐᕈᑎᒃᓴᓂᒃ 

ᐱᖃᓯᐅᔾᔨᓯᒪᓚᐅᕐᒪᑕ $200,000−ᓂᒃ ᑮᓇᐅᔭᓂᒃ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᓚᐅᖅᑐᑦ ᓄᑖᕈᕆᐊᖅᑕᐅᓂᖓᕐᓂᖓᑕ 

ᐳᓛᕐᕕᖕᒥ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ ᐃᒡᓗᓕᖕᒥ 

ᑕᐃᒪᓐᓇᐃᑦᑐᒥᒃ, ᐃᓛᒃ, ᕼᐋᒻᓚᒃᑯᑦ ᐃᒡᓗᕐᔪᐊᕐᒥᒃ 

ᓂᐅᕕᓚᐅᖅᓯᒪᒐᓗᐊᕐᒪᑕ ᐊᑭᑭᑐᕐᔪᐊᕐᒥ ᐃᒡᓗᓕᖕᒥ 

ᐱᑕᖃᓗᐊᓐᖏᒻᒪᑦ ᓱᓕ ᑕᐃᒪᓐᓇᐃᑦᑐᒥᒃ. ᓄᓇᓖᑦ 

ᐊᓯᖏᑦ ᑕᑯᖃᑦᑕᖅᓯᒪᔭᕋᓗᐊᒃᑲ 

ᑕᐃᒪᓐᓇᐃᑦᑐᓕᐊᐲᑦ. 
 

(ᑐᓵᔨᑎᒍᑦ) ᐱᓕᕆᕕᓯ 2019−2020−ᒥ 

ᐊᑭᑐᔪᖅᑐᕈᑏᑦ ᐱᖃᓯᐅᔾᔨᓯᒪᓐᖏᒻᒪᑕ 

ᐊᑐᖅᑕᐅᓂᐊᖅᑐᑦ ᐳᓚᕋᑏᑦ ᐅᐸᒃᐸᒃᑕᖏᓐᓂᒃ. 

ᖃᓄᕐᓕ ᐱᓕᕆᕕᓯ ᑮᓇᐅᔭᖅᑐᕈᑎᒃᓴᓂᒃ 

ᐋᖅᑭᒃᓱᐃᖃᑦᑕᖅᐸᑦ ᑕᒪᒃᑯᓄᖓ ᐳᓚᕋᑏᑦ 

ᐅᐸᒃᐸᒃᑕᖏᑦ ᖃᓄᖅ ᐋᖅᑭᒃᑕᐅᒋᐊᕈᓐᓇᕐᒪᖔᑕ 

ᓄᑖᕈᕆᐊᖅᑕᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐳᓚᕋᑎᓄᑦ ᐳᓚᕋᑎᑦ 

ᐃᒡᓗᖁᑎᖏᓐᓄᑦ ᑐᕌᖓᔪᓂᑦ ᑕᕝᕘᓇ 

ᑐᔅᓯᕋᖅᓯᒪᔪᒍᑦ ᑕᕝᕙᓂ ᒥᑭᑦᑑᓂᕋᖅᑕᐅᔪᒥᒃ 

ᐊᑭᑐᔫᑎᓄᑦ ᐸᕐᓇᐅᑎᓂᑦ. ᑖᒃᑯᐊ $250,000 

ᑐᖔᓃᓐᓂᐊᕐᒪᑕ ᐅᖃᐅᓯᕆᓚᐅᖅᓱᒋᓪᓗ 

ᒥᑦᑎᒪᑕᓕᒃ ᐊᒻᒪᓗ ᓴᓂᕋᔭᒃ? 

ᓇᓪᓕᐊᓪᓚᕆᐅᒐᓗᐊᑭᐊᖅ. ᐅᖅᓱᐊᓗᖃᐅᑎᖓᑕ 

ᐃᒡᓗᖓᑕ ᐅᖅᓱᐊᓗᒃ ᒥᑦᑎᒪᑕᓕᐅᑉ 

ᐅᖅᓱᐊᓗᖃᐅᑎᖃᕐᕕᐊ ᑕᐃᓐᓇ ᓄᑖᕈᕆᐊᖃᕐᒪᑦ, 

ᑖᓐᓇ ᐱᖃᓯᐅᑎᓂᐊᖅᓱᓂ. ᑕᕝᕘᓇ 

ᓴᓇᔭᕇᖅᓯᒪᔭᑦᑎᒍᑦ ᑐᔅᓯᕋᖅᑐᒍᑦ ᑕᒡᕙᓂ 

ᐋᖅᑭᒋᐊᖅᑕᐅᖁᓂᐊᖅᓱᑎᒍ. ᑖᓐᓇ ᑖᒃᑯᐊ ᒪᕐᕉᒃ 

ᒥᑎᒪᑕᓕᓪᓗ ᓴᓂᕋᔭᓪᓗ ᑖᑯᓂᖓᑐᐊᖅ 

ᐊᓯᔾᔩᓇᓱᓐᓂᑎᓐᓂ ᑖᓐᓇ ᑮᓇᐅᔭᓕᒫᐸᓗᒃ 

ᐊᑐᖅᑕᐅᓂᐊᕐᒪᑦ ᑖᒃᑯᓄᖓ. ᐊᒥᒐᖅᓯᔪᐃᓐᓇᐅᔪᒍᑦ 

ᑭᓯᐊᓂ ᐱᑦᑎᐊᕋᓱᒃᑐᒍᑦ ᐸᕐᓇᑦᑎᐊᕋᓱᒃᑐᒍᑦ.  
 

ᑕᒪᒃᑯᐊ ᓇᒻᒥᓂᖅ ᓄᓇᓕᓐᓂ ᐳᓚᕋᕐᕕᓄᑦ 

ᑐᙵᓴᐃᕕᖃᕈᔪᑦᑐᐃᑦ ᐊᒻᒪᓗ ᐊᓯᐊᒍᑦ ᑮᓇᐅᔭᓂᒃ 

ᑮᓇᐅᔭᑎᒍᑦ ᒪᑭᓐᓇᓱᒃᑐᐃᑦ ᐊᓯᐊᒍᑦ 

ᐱᕙᓪᓕᐊᔪᓕᕆᔨᑦᑎᒍᑦ ᑕᕝᕘᓇ ᐋᖅᑭᐅᒪᓂᕐᒧᑦ 

ᒪᑭᒪᐅᑎᑎᒍᓪᓗ ᑮᓇᐅᔭᓂᒃ ᑐᔅᓯᕋᐅᑎᓂᒃ 

ᐊᑐᐃᓐᓇᖃᖅᑎᑦᑎᖃᑦᑕᕋᑦᑕ. ᐊᑏᒃ ᑕᐃᑰᓇ  

ᑐᔅᓯᕋᑦᑎᐊᖃᑦᑕᕐᓂᐊᕆᕗᓯ ᐊᒻᒪᓗ  

ᑕᐃᒪᓐᓇᐃᑎᓪᓗᒋᑦ ᑭᓯᐊᓂ ᑖᓐᓇ ᒐᕙᒪᒃᑯᓐᓄᑦ 

ᐃᓪᓗᖁᑎᒋᔭᐅᔪᓄᑦ ᑖᓐᓇ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕐᑐᓄᑦ ᐱᓕᕆᐊᖑᔪᑎᒍᑦ 

ᐱᓕᕆᐊᕆᓇᓱᓐᓂᖅᑕᕗᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᑭᓯᕚᓪᓕᕐᒥᒐᑦᑕ. ᑕᐃᒪᐃᓛᒃ ᐃᒡᓗᓕᒃ 

ᐃᓚᐅᖑᔭᓕᕐᒥᖕᒪᑦ ᑕᒪᒃᑯᓄᖓ ᐳᓚᕋᖅᑎᕐᔪᐊᓄᑦ 

ᐅᒥᐊᕐᔪᐊᓄᑦ ᐳᓚᕋᑕᐅᖃᖅᑕᕈᓐᓇᖅᓯᖕᒪᑦ 

ᐳᓚᕋᑕᐅᖃᑦᑕᖅᓯᒪᓪᓗᓂᓗ ᑕᒪᒃᑯᐊ 

ᐊᑑᑎᓕᓪᓚᕆᐊᓘᖕᒪᑕ ᐳᓛᕆᐊᖅᑐᓄᑦ 

ᐃᒡᓗᖁᑎᐅᔪᑦ. ᖃᐅᔨᒪᔪᖓ ᒥᑦᑎᒪᑕᓕᖕᒥᑦ 

ᑕᑯᒥᓇᓪᓚᕆᒃᑐᓂᒃ ᑕᑯᖃᑦᑕᖅᓯᒪᒐᒪ ᑕᐃᑲᓂ 

ᐳᓛᕆᐊᖅᑐᓄᑦ ᐃᒡᓗᖁᑎᖓᓂᒃ. ᑕᒪᒃᑯᐊ ᑕᕝᕙ 

ᓄᓇᓖᑦ ᐅᒥᐊᕐᔪᐊᕐᒧᑦ 

ᐳᓚᕋᑕᐅᕙᓪᓕᐊᖃᑦᑕᓕᖅᑐᐃᑦ ᑕᐃᒪᓐᓇᐃᑦᑐᓄᑦ 

ᐱᑖᕆᐊᖃᖅᑐᒃᓴᐅᖕᒥᖕᒪᑕ. ᑕᒪᓐᓇ 

ᐃᓱᒪᒋᔭᐅᑦᑎᒃᑲᓐᓂᖁᓪᓗᒍᑦ ᑖᑯᓇᖓᑦ ᒐᕙᒪᐅᔪᓂᒃ 

ᑕᐃᓐᓇ ᑮᓇᐅᔭᖅ ᓇᓗᓇᐃᕌᓪᓚᒃᑕᐃᑦ 

ᐊᖏᓂᖅᓵᓐᓅᖕᒪᑦ ᓇᓗᓇᓐᖏᑦᑐᖅ 

ᐊᖏᒡᓕᕙᓪᓕᐊᔪᓐᓇᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑕᐅᓐᖏᑦᑐᖅ 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᒍᓪᓕᖅᐹᖅ, ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᖓᓱᐃᓐᓇᕐᓂᖅ ᐊᐱᖅᑯᑎᒃᓴᖃᖅᑐᖓ. 

ᓯᕗᓪᓕᖅᐹᖅ ᕼᐋᒻᓚᒃᑯᖏᑦ ᐃᒡᓗᓕᒑᕐᔪᒻᒥᐅᑦ 

ᐅᒥᐊᕐᔪᐊᓄᑦ ᑐᓚᑦᑕᕐᕕᑦᑖᕈᒪᒻᒪᑕ 

ᐊᑯᓐᓂᑦᑎᐊᖓᓃᑎᐊᖓᓃᒻᒪᑕ ᓄᓇᓖᑦ ᒪᕐᕉᒃ 

ᐅᔭᕋᓐᓂᐊᕐᕕᖃᖅᑑᒃ ᖃᒪᓂ’ᑐᐊᕐᒧᖓᐅᔪᖅ 

ᐊᒻᒪᓗᑦᑕᐅᖅ ᐅᒥᐅᒃᑯᕕᒃᓴᐃᑦ ᑕᐃᒃᑯᐊ ᐃᖃᓗᓐᓂ 

ᒥᑎᒪᑕᓕᒻᒥ ᑐᓚᑦᑕᕐᕕᑖᖅᑎᑕᐅᓯᒪᒻᒪᑕ ᑲᓇᑕᒥ 

ᐱᕈᖅᓴᐃᔾᔪᑎᒃᓴᑦ ᑮᓇᐅᔭᖁᑎᒋᔭᖏᓐᓂ.  

 

ᐊᐱᖅᑯᑎᒐᓕ ᑕᐃᑦᑯᐊ ᑕᕆᐅᑉ ᓴᐳᒻᒥᔭᐅᓂᖓᓄᑦ 

ᐸᕐᓇᐅᑎᓂᑦ ᑕᐃᑲᖓᑦ ᓄᓇᕗᑦ 

ᓄᓇᓕᖁᑎᖏᓐᓂᒃ ᐊᓯᖏᓐᓂᒃ ᑖᓐᓇ 

ᑐᓚᑦᑖᕐᕕᓕᐅᕈᑕᐅᓂᐊᖅᐸ? ᓯᕗᓪᓕᖅᐹᒥ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᐅᖃᖅᑲᐅᒐᒪ ᑖᒃᑯᐊ ᑕᐃᒃᑯᐊ 

ᐱᔭᕇᖅᑐᑦ ᑕᓪᓕᕈᑎᐅᑉ ᐃᒪᖓᒍᑦ ᑕᐃᒃᑯᐊ 

ᓵᓐᓃᑦᑐᑦ ᓄᓇᓕᓐᓂ ᖃᐅᔨᓴᖅᑕᐅᓂᐊᖅᑐᓄᑦ 

ᐃᓚᒋᔭᐅᓐᖏᒻᒪᑕ ᑕᕆᐅᑉ ᓴᐳᒻᒥᔭᐅᓂᖏᓐᓄᑦ 

ᐸᕐᓇᐅᑎᖏᑦᑐᒍᑦ. ᑖᓐᓇ ᐃᓪᓗᓕᒑᕐᔪᒃ, 

ᐊᖏᖅᑕᐅᒍᑦᑕ, ᐃᒡᓗᓕᒑᕐᔪᒃ ᑕᐃᑲᓂ 

ᑐᒃᓯᕋᐅᑎᓕᐅᕈᓐᓇᓂᐊᖅᑐᖅ ᐅᒥᐊᕐᓄᑦ 

ᑐᓚᑦᑕᕐᕕᑦᑖᕈᒪᒍᑎᑦ ᐅᕝᕙᓘᓐᓃᑦ ᐅᒥᐊᕐᔪᐊᒧᑦ 

ᑐᓚᑦᑕᕐᕕᑖᕈᒪᒍᑎ. ᐃᒡᓗᓕᒑᕐᔪᑦ ᑖᓐᓇ ᓄᓇᓕᓐᓄᑦ 

ᐃᓚᒋᔭᐅᔪᖅ ᕿᒥᕐᕈᓇᓐᓂᐊᖅᑕᑦᑕ 

ᐅᒥᐊᑐᐃᓐᓇᕐᓄᓘᓐᓃᑦ ᑐᓚᑦᑕᕐᕕᐅᓂᐊᕐᒫᖔᖅ 

ᐅᕝᕙᓘᓐᓃᑦ ᐅᒥᐊᕐᔪᐊᓄᑦ ᑐᓚᑦᑕᕐᕕᐅᓂᐊᕐᒪᖔᖅ 

ᐅᕝᕙᓘᓐᓃᑦ ᐅᒥᐊᕐᔪᐊᓄᑦ ᑐᓚᑦᑕᕐᕕᐅᓂᐊᕐᒪᖔᖅ. 

ᑕᕝᕙ ᓄᓇᓕᓐᓂ ᖃᐅᔨᓴᐃᓪᓚᕆᓐᓂᐊᖅᑐᒍᑦ 

ᑖᒃᑯᐊ ᑐᕌᒐᒃᓴᕆᔪᓐᓇᕐᓂᐊᕋᑦᑎᒍ ᐱᒐᓱᓕᕐᓗᑎᒍ 

ᑮᓇᐅᔭᐃᑦ ᒐᕙᒪᑐᖃᑯᓐᓃᖔᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅ ᒥᓂᔅᑕ ᑭᐅᒻᒪᑦ. ᐱᖃᑖᑕᐅᖅ 

ᐊᐱᖅᑯᑎᒋᓂᐊᖅᑕᕋ ᖃᖏᖦᖠᓂᖅ ᒪᒥᐊᓇᖅ, 

ᐃᓄᒋᐊᒃᓯᕙᓪᓕᑎᐊᖅᑐᒻᒪᕆᓘᒻᒪ 

ᐃᓄᒋᐊᒃᓯᕙᓪᓕᐊᓪᓗᑎᒃ. ᒥᕝᕕᒃᑯᕕᑦ 8−ᖑᔪᑦ 

ᖃᖓᑕᓲᑦ ᐊᒻᒪ ᐱᖓᓱᑦ ᖁᓕᒥᒎᑦ ᑕᐃᑲᓂ 

ᒥᔅᓯᒪᓪᓗᑎᒃ. ᒥᑦᑕᕐᕕᒻᒧᐊᕈᕕᑦ ᑕᐃᓐᓇ ᒥᑕᕐᕕᖓ 

ᑲᖏᖦᖠᓂᕐᒥᐅᑦ ᐱᑐᖃᕈᖅᐸᓪᓕᐊᒻᒪᑦ.  

 

ᑭᓯᐊᓂ ᒫᑦᓯ 11, 2016−ᖑᑎᓪᓗᒍ, ᒥᓂᔅᑕ 

ᑕᐃᔅᓱᒪᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᓴᖅᑭᑦᑎᓚᐅᖅᓯᒪᒻᒪᑦ 

ᓄᓇᕘᒥᑦ ᒥᑦᑕᕐᕕᓕᕆᓂᕐᒧᑦ ᐊᕐᕌᒍᓄᑦ ᐊᕙᑎᓄᑦ 

ᖃᐅᔨᓴᖅᑕᐅᓂᐊᖅᑎᓪᓗᒋᑦ 2014-ᒥᑦ 2034-ᒧᑦ 

ᑎᑭᓪᓗᒍ. ᒐᕙᒪᑐᖃᒃᑯᑦ ᑕᕝᕙᑦᓴᐃᓐᓇᖅ ᐊᕐᕌᒍᒥ 

ᕕᕝᕗᐊᕆ 25, 2016−ᖑᑎᓪᓗᒍ ᑮᓇᐅᔭᓂᒃ 

ᑐᓂᓯᓚᐅᕐᒪᑕ $50 ᒥᓕᐊᓂᒃ ᐊᕐᕌᒍᓄᑦ ᖁᓕᓄᑦ  

ᐊᑐᖅᑕᐅᓂᐊᕐᓗᑎᒃ ᐊᑖᓂ ᒥᑦᑕᕐᕖᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐃᑲᔪᖅᑐᐃᔾᔪᑎᔅᓴᓄᑦ 

ᐅᕝᕙᓘᓐᓃᑦ ᐅᑭᐅᖅᑕᖅᑐᓂ ᒥᑦᑕᕐᕕᖕᒥ 

ᐃᑲᔪᕈᑎᖏᑦ. 

 

ᐃᒃᓯᕙᐅᑖᖅ, ᑐᓴᕈᒪᓪᓗᖓ ᑖᒃᑯᐊ ᐊᕐᕌᒍ 20−ᓄᑦ 

ᐸᕐᓇᐅᑎᒋᔭᐅᔪᑦ ᑲᖏᖅᖠᓂᕐᒧᑦ ᒪᓕᒐᖃᕐᒪᖔᑕ 

ᐃᓄᒋᐊᒃᓯᕙᓪᓕᐊᓪᓚᕆᓕᖅᑐᖅ ᐊᑐᕋᔭᖅᑕᖏᓐᓄᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᓂᕆᐅᒃᑐᒍᑦ, ᐊᖏᖅᑕᐅᒃᐸᑦ ᑖᒃᑯᐊ 2019-20 

ᐊᑭᑐᔪᕈᑎᒃᓴᖅ ᑖᓐᓇ ᐃᓚᒋᔭᖓᑦ ᑖᒃᑯᐊ 

ᓄᑖᕈᕆᐊᕐᓗᑎᒍᑦ ᐊᕐᕌᒍᓄᑦ 20−ᓄᑦ 

ᑭᙴᒪᔭᐅᔪᓄᑦ ᐋᖅᑭᒋᐊᖅᑕᐅᖁᓪᓗᒋᑦ 

ᑲᖏᖅᖠᓂᕐᒥᑦ ᐊᑖᓃᖃᑕᐅᔪᖅ ᓄᓇᓕᓕᒫᓪᓗ. 

ᖃᐅᔨᓴᐃᖃᑦᑕᖅᑐᒍᑦ ᑭᓱᒥ ᑭᙴᒪᒃᖠᕐᒪᖔᑕ 

ᖃᐅᔨᓴᐃᓕᕌᖓᑕ, ᐃᓄᒋᐊᒃᓯᕙᓪᓕᐊᓂᖏᑦ, 

ᖃᔅᓯᓪᓗ ᐊᖅᑯᓵᖅᑕᕐᒪᖔᑦᑕ ᒥᑦᑕᕐᕕᐅᑉ 

ᐅᑕᖅᑭᕕᖓᓂ, ᐊᒻᒪᓗ ᓄᓇᓕᒃ ᓇᒧᙵᐅᖕᒪᖔᑦ 

ᐊᕐᕌᒍᑦ ᐊᕙᑎᑦ ᐃᓗᐊᓂ. ᖃᐅᔨᓴᓚᐅᖅᖢᑎᒍᑦ 

ᒥᒃᓴᐅᓴᖃᑦᑕᖅᑕᕗᑦ ᑕᐃᒪᓐᓇ 

ᐃᒪᓐᓇᐃᓕᐅᕐᓂᐊᖅᑐᒍᑦ ᖃᐅᔨᒋᐊᖃᑦᑕᖅᑐᒍᑦ.  

 

ᐅᔾᔨᕈᓱᖁᔨᑐᐃᓐᓇᖁᔨᔪᖓ ᒫᓐᓇ ᐊᕙᑎᓄᒃ 

ᐊᕐᕌᒍᓄᒃ ᐸᕐᓇᐅᑎᖃᕋᓗᐊᖅᑐᒍᑦ. ᐊᕐᕌᒍᓗ 

ᐊᕙᑏᑦ ᐊᓂᒍᖅᓯᒪᓕᖅᑎᓪᓗᒍᑦ ᐸᖕᓂᖅᑑᕐᒧᑦ 

ᒪᓕᒐᓕᐅᖅᑎ ᐊᐱᖅᓲᑎᖃᖅᑲᐅᖕᒪᑦ ᐸᖕᓂᖅᑑᖅ 

ᒥᑦᑕᕐᕕᖓ ᓄᑦᑎᖅᑕᐅᔾᔪᑎᒃᓴᖓ, ᑖᒃᑯᐊᑦᑕᐅᖅ 

ᐸᕐᓇᐅᑎᒦᒻᒪᑦ ᐊᕐᕌᒍ ᐊᕙᑎ ᐃᓗᐊᓂ 

ᐸᕐᓇᐅᑎᒦᑦᑐᖅ. ᐊᒻᒪᓗᑦᑕᐅᖅ ᑖᒃᑯᐊ 

ᐱᓕᕆᓂᐊᖅᑕᕗᑦ, ᑖᒃᑯᐊᒡᓗ ᕿᒥᕐᕈᓇᖕᓂᐊᖅᑕᕗᑦ. 

ᐄ, ᑲᖏᖅᖠᓂᕐᒧᑦ ᑕᐃᑲᓃᖃᑕᐅᓯᒪᒐᒪ ᒥᑦᑕᕐᕕᖕᒥᑦ 

ᐅᑕᖅᑭᕕᐊᓂ, ᖃᖓᑕᓲᓪᓗ ᑕᒪᒃᑯᐊ 

ᐅᓄᖅᑐᐊᓘᓪᓗᑎᒃ ᒥᑦᑕᕐᕕᖓ 

ᒥᑭᔪᕈᓘᒐᓗᐊᖅᑎᓪᓗᒍᑦ ᐅᑕᖅᑭᕕᖓ. ᑖᒃᑯᐊ ᑕᒡᕙ 

ᐃᓱᒪᒃᓴᖅᓯᐅᕈᑎᒋᔭᐅᔪᐃᓐᓇᐅᓂᐊᖅᑐᑦ. ᐊᕐᕌᒍᓄᑦ 

ᐊᕙᑎᓄᑦ ᖃᐅᔨᓴᐃᓕᖅᑎᓪᓗᑕ ᑭᙴᒪᔭᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᒥᓂᔅᑕ, ᐃᖅᑲᓇᐃᔭᖅᑎᖏᒡᓗ, 

ᑭᐅᔾᔪᑎᖏᑦ. ᑭᖑᓪᓕᖅᐹᖅ ᐊᐱᖅᑯᑎᒐ. ᑖᓐᓇ  

ᓄᓇᓕᖕᓄᑦ ᐱᒋᐊᖅᑎᑕᐅᔪᓄᑦ ᐱᔭᒃᓴᐃᑦ ᐊᑐᓂ 

ᓄᓇᓕᖕᓂ ᐊᒻᒪᓗ ᐊᕐᕌᒍᒧ ᐊᑕᐅᓯᕐᒥ 

$500,000−ᒧᓪᓘᓐᓃᑦ 28−ᓄᑦ ᓄᓇᓕᖕᓄᑦ 

ᓄᓇᕗᒻᒥ. 2017-18−ᖑᑎᓪᓗᒍᑦ ᐊᕐᕌᓂ 

ᓄᓇᓕᓕᒫᑦ ᑲᑎᖦᖢᒋᑦ ᖃᔅᓯᓂᑭᐊᖅ ᑐᒃᓯᕋᕐᓂᖅᐸᑦ 

ᑕᕝᕙᙵ $500,000−ᒥ? ᑖᓐᓇ 

ᐅᓄᓐᖏᑦᑐᑯᓘᖅᑰᔨᔪᖅ ᑭᓯᐊᓂ 

ᐃᑲᔫᑎᖃᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ $500,000−ᒧᑦ 

2019-20 ᐊᕐᕌᒍᐊᓄᑦ, 2017-18 ᐱᑐᖃᐅᖕᒪᑦ 

2018-19 ᑐᒃᓯᕋᐅᑎᑦ ᖃᐃᑕᐅᓚᐅᖅᑐᖅ 

$778,000-ᒨᓚᐅᖅᑐᖅ ᓄᓇᓕᖕᓂ 6-ᓂᑦ 

ᑐᓂᓯᓚᐅᖅᖢᑕᓗ $500,000−ᓂᒃ 6−ᓄᑦ 

ᓄᓇᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᑦᑎᐊᖅ 

ᐃᓚᒋᐊᒃᑲᓐᓂᔾᔮᔪᓐᓃᖅᑐᖅ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪᕐᕉᐃᓐᓈᖕᓂ 

ᐊᐱᖅᑯᑎᒃᓴᖃᖅᑐᖓ, ᑖᔅᓱᒧᖓ ᐊᖓᔪᒪ 

ᒫᓂᑑᑉᐸᒥ ᓄᓇᕗᒻᒥ ᐊᖅᑯᑎᕐᔪᐊᓕᐅᕐᓂᖅ. ᑖᓐᓇ 

ᐊᑯᓂᑲᓪᓚᐅᓕᖅᑐᖅ ᓴᖅᑭᑕᐅᓚᐅᖅᓯᒪᑎᓪᓗᒍᑦ 

ᐅᖃᐅᓯᐅᓚᐅᖅᓯᒪᑎᓪᓗᒍᑦ ᖃᐅᔨᒪᔪᖓ, ᑖᒃᑯᐊ 

ᑕᐅᖅᓰᖃᑦᑕᕐᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᐊᕐᕌᒍᓕᒫᑦ ᐊᑐᕈᓐᓇᖅᑐᒧᑦ ᐊᒻᒪᓗ ᐅᑭᐅᖏᓐᓇᒃᑯᑦ. 

ᑕᐃᖕᓇ ᓯᕗᒻᒧᑦ ᑕᐅᑐᒡᓗᒍᑦ, ᑖᓐᓇᖃᐃ ᑭᐳᒻᒥᒃᐸ 

ᓱᓕᖃᐃ, ᐊᐅᓚᕙ ᓱᓕᖃᐃ, ᐱᓕᕆᐊᒐᒃᓴᐅᓪᓗᓂ 

ᐅᕝᕙᓘᓐᓃᒃ ᑖᓐᓇ ᐊᖅᑯᑎᒃᑯ ᑲᓱᖅᓯᒪᓗᒍ 

ᒫᓂᑑᑉᐸᒥ ᓄᓇᕗᒻᒧ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇ 

ᕿᑲᖅᓯᓯᒪᓐᖏᑦᑎᐊᖅᑐᖅ ᐅᖃᕈᓐᓇᖅᑐᖓᓗ 

ᑕᐃᒫᒃ ᒫᓂᑑᑉᐸ ᐊᒻᒪ ᓄᓇᕗᑦ ᑲᑎᒪᔨᑕᖃᕐᒪᑦ  

ᐃᓕᓯᒪᓪᓗᓂ ᑲᑎᒪᔾᔪᑎᒃᓴᖏᓐᓃᖃᑦᑕᖅᓯᒪᔪᖅ 

ᒐᕙᒪᑦᑎᓐᓄᖅᓯᒪᔪᖅ. ᑕᐃᒪᓕ ᐅᖃᖅᑲᐅᒐᕕᑦ ᐊᒻᒪ 

ᑐᒃᓯᕋᖅᓯᒪᖕᒪᑕ ᑲᓇᑕᓕᒫᒧᑦ ᑕᐅᖅᓰᖃᑦᑕᕐᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ. ᑕᐃᒫᒃ ᐃᓗᓕᖓᒍᑦ 

ᐊᔾᔨᒌᓐᖏᑦᑐᓂᒃ ᑐᒃᓯᕋᖅᑐᖅᓯᒪᔪᑦ ᑭᕙᓪᓕᕐᒥ, 

ᐊᖅᑯᒻᒥᓪᓘᓐᓃᒃ ᐅᑭᐅᒃᑯᓪᓘᓐᓃᑦ 

ᐊᖅᑯᑕᐅᒐᔭᖅᑐᓂᒃ. ᑖᓐᓇ ᕿᑲᖅᓯᓯᒪᓐᖏᑦᑐᖅ ᓱᓕ 

ᓄᓇᕗᑦ ᑕᐅᑐᒐᖓ ᑕᑯᓪᓗᒍ, ᑕᐃᒪ ᐊᕐᕌᓂ 

ᑐᒃᓯᕋᕈᑕᐅᕋᑖᓚᐅᖅᑎᓪᓗᒍ ᑖᔅᓱᒥᖓ ᓱᓕ 

ᑕᑯᔪᒪᑦᑎᐊᖅᑐᒍᑦ ᓯᕗᓂᒃᓴᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑭᓐᓂᖅᓴᑯᓗᒻᒧᐊᓕᕐᒥᒐᒪ. ᑕᐃᒪ ᑎᑭᕌᕐᔪᐊᖅ 

ᑕᐃᒫᒃ ᑯᑭᓕᒻᒧᑦ ᐅᓯᑲᖅᑕᐅᑎᑖᕆᐊᖃᕐᒪᑕ ᑭᓯᐊᓂ 

ᓇᓕᐊᓐᓄᕋᐅᑕᐅᒻᒪᑦ 8 ᑭᓛᒥᑕᓂᒃ ᑖᓐᓇ 

ᓱᕋᑉᐸᓪᓕᐊᑐᐃᓐᓇᕆᐊᖃᕐᒪᑦ ᒥᑭᔫᑎᓂᒃ 

ᐊᑭᑐᔪᖅᑐᓂᒃ ᑕᑯᓪᓗᒍ. ᒥᓂᔅᑕ 

ᐅᖃᐅᓯᔅᓴᖃᕐᕕᒋᖅᑲᐅᒐᒃᑯ ᐊᒻᒪᓗ 

ᐅᖃᖅᓯᒪᔪᓐᓇᕐᒪᖔᖅ ᐱᓕᕆᐊᕆᓂᐊᕐᓗᒍ 

ᒥᑭᔫᒐᓗᐊᖅ ᑭᓯᐊᓂ ᐃᑲᔫᑎᖃᖅᑐᒻᒪᕆᐅᒐᔭᕐᒪᑦ 

ᐊᐳᑕᐃᔭᖅᑕᐅᖃᑦᑕᕐᓂᖓᓄᑦ ᒥᕝᕕᐅᑉ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᑭᐅᓄᑦ 

ᐊᕙᑎᓄᑦ ᐱᔭᕆᐊᖃᖅᑐᓂ, ᑖᒃᑯᐊ ᐃᓪᓗᕐᔪᐊᓄᓪᓗ 

ᐃᖅᑲᓇᐃᔭᐅᑎᖏᓪᓗ ᒥᑦᑕᕐᕕᓄᑦ ᑕᒫᓂ ᐊᕐᕌᒍᑦ 

ᐊᕙᑎᐅᕋᑖᖅᑐᓂᒃ ᑎᑎᕋᖅᓯᒪᒻᒪᑦ.  

 

ᑕᐃᒪ ᐸᕐᓇᒃᓯᒪᒻᒥᔪᖅ ᑕᐃᑲᓃᖏᓐᓇᖁᓪᓗᒍ 

$250,000 ᑐᖔᓂᒃ ᐊᑭᓕᓐᓄᑦ ᐃᖅᑲᓇᐃᔭᐅᑎᓄᑦ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑑᑉᐸᑦ ᐄ, ᑖᒃᑯᐊ ᑕᕝᕙ 

ᒥᑭᑐᔫᑕᐅᓂᖅᓴᓂᑦ ᐊᑭᑐᔪᖅᑐᖅᑐᓂᑦ ᐱᓕᕆᐊᓂᑦ. 

ᒪᓕᒐᓕᐅᕐᕕᓪᓗ ᖁᔭᓐᓇᒦᖅᓯᒪᒻᒥᔭᒃᑲ ᑖᒃᑯᐊ 

ᒥᑭᑐᔫᑎᓄᑦ ᐊᑭᑐᔪᖅᑐᖅᑐᓄᑦ ᑖᒃᑯᐊ 

ᐱᓕᕆᐊᖑᓚᐅᖅᑐᑦ ᑖᒃᑯᓇᙵᑦ 

ᐱᓕᕆᑦᑎᐊᖅᑐᒻᒪᕆᐅᖃᑦᑕᖅᑐᓄᑦ ᒥᑦᑕᕐᕕᑦᑎᓐᓂᑦ. 

ᑖᒃᑯᐊ ᒥᑦᑕᕐᕕᓐᓂᑦ ᐊᐳᑕᐃᔭᐃᔨᕗᑦ 

ᐱᓕᕆᔾᔪᑎᔅᓴᓂᒃ ᑕᐃᒪᐃᓕᐅᖃᑦᑕᕐᒪᑕ ᐊᒻᒪᓗ 

ᐱᓕᕆᑦᑎᐊᕐᓂᖏᓐᓄᑦ ᒪᓕᒐᓕᐅᕐᕕᐅᑉ.  

 

ᑖᒃᑯᐊ ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅᑐᑦ ᑕᐃᒪ 

ᐱᑕᖃᕐᒪᑦ ᑖᒃᑯᐊ ᒥᑭᔫᑕᐅᓂᖅᓴᐃᑦ 

ᐃᖅᑲᓇᐃᔭᐅᑏᑦ ᒥᑦᑕᕐᕕᑦᑎᓐᓅᖃᑦᑕᖁᓪᓗᒋᑦ. ᐄ, 

ᐅᖃᓪᓚᑦᑖᕈᓐᓇᖏᒃᑲᓗᐊᖅᑐᖓ ᐊᖏᖅᓯᒪᓂᕋᕐᓗᒍ. 

ᑭᓯᐊᓂ ᐅᖃᐅᑎᓯᒪᑦᑎᐊᕈᒪᔭᒃᑲ ᒪᓕᒐᓕᐅᖅᑏᑦ 

ᐊᑐᐊᖅᐸᓪᓕᐊᔭᖃᕋᑦᑕ ᑕᒪᒃᑯᓄᖓ ᒥᕝᕕᓐᓂᑦ 

ᐊᐳᑕᐃᔭᐃᔨᓄᑦ ᒥᑦᑕᕐᕕᓂᓪᓗ ᖃᐅᔨᒪᔨᒻᒪᕆᓐᓄᑦ 

ᑕᕝᕗᖓ ᑖᒃᑯᐊ ᐃᖅᑲᓇᐃᔭᐅᑏᑦ 

ᓄᓇᓕᑦᑎᓐᓅᖅᑎᓐᓇᓱᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ, 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ. 

ᐃᖏᕐᕋᔪᓕᕆᓂᖅ ᐊᑭᑐᔪᖅᑐᖅᑐᓄᑦ ᑲᑎᓐᓂᖓ, 

ᑮᓇᐅᔭᖅᑐᕐᓂᖓ $15,779,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-2-ᒧᑦ 

ᐅᑎᕐᓗᓯ. ᐱᓕᕆᕝᕕᐅᑉ ᓇᐃᓈᖅᓯᒪᓂᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᒃᓴᖏᑦ 

$15,779,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ, ᐊᖏᖅᐱᑖ ᐱᔭᕇᖅᑕᕗᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓ ᐱᔭᕇᖅᑕᕗᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ, ᒪᑐᔾᔪᑏᑦ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ ᒪᕐᕉᒃ 

ᖁᔭᓐᓇᒦᕈᒪᓪᓗᒋᒃ ᐅᕙᓃᖃᑎᒋᔮᒃᑲ ᐊᒻᒪᓗ 

ᐅᕙᓃᓐᖏᑦᑐᑦ, ᐱᓗᐊᖅᑐᒥᑦ ᐃᖅᑲᓇᐃᔭᖅᑏᑦ. 

ᑕᐃᒪ ᐊᐱᖅᓱᖅᑕᐅᓂᕆᔭᓐᓂ ᐅᖃᖅᑲᐅᒐᒪ ᑖᒃᑯᐊ 

ᒥᕝᕕᓐᓂᑦ ᐊᐳᑕᐃᔭᐃᔩᑦ ᑖᒃᑯᐊ 

ᐃᖅᑲᓇᐃᔭᖅᑎᒻᒪᕆᐅᒻᒪᑕ ᒥᐊᓂᖅᓯᔨᐅᓪᓗᑎᒃ, 

ᐊᒻᒪᓗ ᐊᑦᑕᕐᓇᑎᑦᑎᖏᑉᐸᑦᑐᑕ ᒥᑦᑕᕐᕕᓐᓂᑦ.  

 

ᑖᒃᑯᐊ ᖁᔭᒋᔪᒪᕙᒃᑲ ᐃᖅᑲᓇᐃᔭᖅᑎᕗᑦ 

ᑕᒪᒃᑯᓂᖓ ᐱᓕᕆᖃᑦᑕᕐᒪᑕ, ᑕᒪᒃᑯᐊ 

ᐊᑐᐊᖅᐸᓪᓕᐊᑎᓪᓗᒋᑦ. ᑖᒃᑯᐊᓗ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ, ᐃᒪᓐᓇ 

ᑐᓴᕈᒪᓂᖃᑦᑎᐊᖅᑐᒻᒪᕆᐅᓚᐅᕐᒪᑕ ᑕᒪᑐᒪ ᒥᒃᓵᓄᑦ. 

ᑕᐃᒪ ᑕᕝᕘᓈᕐᓗᖓ ᕿᒥᕐᕈᓂᕐᒥᑦ ᐅᕙᓐᓄᑦ 

ᐃᑲᔫᑎᖃᕐᓂᐊᕐᒪᑦ, ᓄᓇᕗᒻᒥᐅᑕᑦ ᐃᑲᔫᑎᖃᕐᓗᓂ. 

ᐊᑐᓂ ᖁᔭᓐᓇᒦᕈᒪᓪᓗᓯ 

ᐊᐱᖅᓱᕐᓂᕆᕋᑖᖅᑕᔅᓯᓐᓄᑦ 

ᑐᓴᕈᒪᓂᕆᑦᑎᐊᖅᑕᔅᓯᓐᓂᓗ ᑕᕝᕗᖓ. ᑭᓯᐊᓂ 

ᐱᓕᕆᖃᑎᒌᓪᓗᑕᐅᓂᐊᕋᑦᑕ 

ᒐᕙᒪᑐᖃᒃᑰᒐᓗᐊᖅᐸᑕ, ᐃᓄᐃᑦ 

ᑎᒥᖁᑎᒋᒐᓗᐊᖅᐸᖏᑦ ᑖᒃᑯᐊᓕᒫᑦ 

ᐱᓕᕆᖃᑎᒌᒋᐊᖃᕐᒪᑕ ᓯᕗᓂᔅᓴᖃᑦᑎᐊᕋᑦᑕ.  

ᐊᑕᖏᑦᑎᐊᕐᓗᓯᓗ ᖁᔭᓐᓇᒦᕈᒪᕙᔅᓯ ᑕᒪᑐᒥᖓ 

ᐱᑎᑦᑎᔪᓐᓇᕋᔅᓯ. ᖁᔭᓐᓇᒦᒃ, ᐊᒻᒪᓗ 

ᐱᔪᓐᓇᖅᑎᑦᑎᒐᔅᓯ. ᖁᔭᓐᓇᒦᒃ ᐊᑭᑐᔪᖅᑐᖅᑐ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕐᔪᐊᕌᓗᒃ, 

ᐃᒃᓯᕙᐅᑖᖅ ᐊᒻᒪᓗ ᐃᒃᓯᕙᐅᑕᑦᑎᐊᕙᐅᓂᓐᓅᕕᑦ 

ᑕᕝᕙᓂ ᐱᔭᕇᖅᓵᓕᒍᓐᓇᕋᑖᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᓚᐅᒃᑭᑦ.  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᖁᔭᓐᓇᒦᒃ. 

5−ᒥᓂᑦᔅ ᓄᖅᑲᖓᑲᐃᓐᓇᕐᓂᐊᖅᐳᒍ 

ᐊᓯᐊᓅᓚᐅᓐᖏᓐᓂᑦᑎᓐᓂ. ᖁᔭᓐᓇᒦᒃ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᓄᖅᑲᖓᑲᐃᓐᓇᖅᑐᑦ 17:54ᒥ ᑲᔪᓯᒃᑲᓂᖅᑐᑎᓪᓗ 

18:01ᒥ 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᑲᑎᒪᓂᖅ ᒪᑐᐃᒃᑲᓐᓂᕈᒪᓕᕐᒥᒐᒃᑯ. ᒥᓂᔅᑕ ᔪᐊᓇᓯ 

ᐊᐱᕆᔪᒪᓕᕆᕙᒋᑦ ᐃᖅᑲᓇᐃᔭᖅᑎᓂᒃ ᑕᕝᕙᓂ 

ᓵᑦᑎᓐᓃᖃᑎᖃᕈᒪᕖᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓐᓄᒃᑯᑦ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᑲᑎᒪᔩᑦ ᐊᖏᖅᐹᑦ ᐃᖅᑲᓇᐃᔭᖅᑎᖏᑦ 

ᑕᑲᓄᖓ ᐊᐱᖅᓱᖅᑕᐅᕕᖕᒨᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ, ᒥᔅᑕ ᔪᐊᓇᓯ 

ᑭᒃᑰᖕᒪᖔᑎᒃ ᐅᖃᐅᑎᕆᔪᓐᓇᕈᕕᒋᑦ ᑕᕝᕗᖓ 

ᒪᑐᐃᕈᑎᓄᑦ ᑲᔪᓯᓂᐊᖅᐳᑎᑦ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, 

ᐊᖓᔪᖅᑳᕆᔭᐅᔪᖅ ᓯᓚᑦᑐᖅᓴᕐᕕᖕᒧᑦ ᓰᓚ ᑯᓗᓛ, 

ᓴᐅᒥᓐᓂ, ᐊᖓᔪᖅᑳᑉ ᑐᖏᓕᖓ, ᑳᔅᑕᓐ 

ᕼᐃᓐᕆᒃᓴᓐ.  

 

ᐃᒃᓯᕙᐅᑖᖅ, ᑲᑎᒪᔩᓪᓗ ᖁᕕᐊᓱᑉᐳᖓ 

ᐅᖃᐅᓯᖃᕈᓐᓇᕈᒪ ᒪᓕᒐᓕᐅᖅᑎᓄᑦ ᐅᓪᓗᒥ 

ᐅᖃᕆᐊᕈᒪᓪᓗᖓ ᓄᓇᕗᒻᒥ ᓯᓚᑦᑐᓴᕐᕕᐅᑉ 

ᒫᓐᓇᐅᔪᖅ ᐊᑭᑐᔪᖅᑐᖅᑐᓄᑦ ᐊᒻᒪᓗ ᓯᓚᑦᑐᓴᕐᕕᒻᒥ 

ᐊᐅᓚᓂᕇᓐᓇᓂᐊᖅᑕᖏᓐᓄᑦ ᐱᓪᓗᒍ.  

ᓯᓚᑦᑐᓴᕐᕕᒻᒥ ᐱᖁᑎᕐᔪᐊᖏᓐᓄᑦ 2019−20 

ᐊᕐᕌᒍᐊᓄᑦ.  

 

ᐱᒋᐊᕈᑎᒋᓂᐊᖅᐸᕋ ᑖᒃᑯᐊ ᓯᓚᑦᑐᓴᕐᕕᐅᑉ 

ᓄᑖᖑᓛᖏᓐᓂ ᐊᑭᑐᔪᖅᑐᖅᑐᓄᑦ ᐱᓕᕆᐊᓄᑦ 

ᕿᑎᕐᒥᐅᓂ ᐃᓕᓐᓂᐊᕐᕕᒃ ᐃᖃᓗᒃᑑᑦᑎᐊᕐᒦᑦᑐᖅ. 

ᑕᐃᒪᓕ ᑮᓇᐅᔭᖃᖅᑎᑕᐅᓚᐅᖅᑎᓪᓗᒍ ᒐᕙᒪᒃᑯᓐᓂ 

ᐅᑯᓇᓂ ᑎᑎᕋᐅᔭᕐᓂᕐᒧᑦ ᑳᓐᑐᕌᒃᑦᑖᑎᑦᑎᓚᐅᖅᑐᑦ 

ᑲᑐᔾᔩᓪᓗᑎᑦ ᒪᕐᕉᓐᓂᒃ ᑎᑎᕋᐅᔭᖅᑏᓐᓄᒃ. ᑕᐃᒪ 

ᓯᕗᓪᓕᖅᓯᐅᑎᓂᒃ ᑎᑎᕋᐅᔭᐅᓂᖅ 

ᐊᐃᑦᑖᖑᒐᓗᐊᓂ ᑖᒃᑯᐊ ᑐᒃᓯᕋᐅᑕᐅᔪᑦ ᕿᑎᕐᒥᐅᓂ 

$4.3 ᒥᓕᐊᓐ ᐅᖓᑖᓄᑦ ᑖᒃᑯᓄᖓ 

ᑮᓇᐅᔭᖁᑎᒋᓂᐊᓚᐅᖅᑕᕋᓗᐊᖏᓐᓄᑦ. ᓄᓇᕗᒻᒥ 

ᓯᓚᑦᑐᓴᕐᕕᒃ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑎᓕᐅᕈᑎᖃᓚᐅᕐᒪᑕ ᑎᑎᕋᐅᔭᖅᑎᓂ 

ᑳᓐᑐᕌᒃᑦ−ᖃᖅᑐᓄᑦ ᐊᓯᔾᔩᖁᔨᓪᓗᑎᑦ ᑎᑎᕋᖅᓯᒪᔪᑦ 

ᑖᒃᑯᐊ ᑮᓇᐅᔭᐃᑦ ᓴᓂᕐᕙᒃᑕᐅᓚᐅᖅᑐᓄᑦ 

ᓈᒻᒪᖁᓪᓗᒋᑦ. ᑳᓐᑐᕌᒃᑦ−ᖃᖅᑑᔪᑦ ᑖᔅᓱᒥᖓ 

ᒪᓕᒍᓐᓇᓚᐅᓐᖏᒻᒪᑕ ᑎᓕᐅᖅᑕᐅᔪᒥᒃ 

ᓯᓚᑦᑐᓴᕐᕕᒻᒥ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐊᖏᖃᑎᒌᓚᐅᕐᒪᑕ ᑖᔅᓱᒥᖓ 

ᑳᓐᑐᕌᒃᒥ ᓄᖅᑲᑎᑦᑎᔪᒪᓪᓗᑎᑦ. ᐃᒃᓯᕙᐅᑖᖅ, ᑕᐃᒪ 

ᖃᐅᔨᒪᑦᑎᐊᖅᐳᒍᑦ ᑖᒃᑯᐊ ᐱᖁᑎᕐᔪᐊᓄᑦ 

ᑮᓇᐅᔭᐃᑦ ᐱᒻᒪᕆᐅᔾᔪᐊᕐᓂᖏᓐᓂ ᓄᓇᕗᒻᒧᑦ 

ᐊᒻᒪᓗ ᑮᓇᐅᔭᖅᑐᔾᔮᓇᑎᓪᓗ 

ᐃᓱᒪᒃᓴᖅᓯᐅᕈᑎᒋᑦᑎᐊᓯᒪᓐᖏᑎᓪᓗᒋᑦ. ᑖᓐᓇ 

ᑮᓇᐅᔭᖅᑐᕈᑎᒃᓴᖏᓐᓂ ᓇᓕᒨᑎᖁᓗᒍ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ ᑎᑎᕋᐅᔭᕐᓗᒍᓗ ᐃᓛᒃ 

ᓇᑉᐸᖅᑎᓪᓗᒍᓗ ᑖᓐᓇ ᐱᓕᕆᐊᖅ ᑲᔪᓯᖁᓪᓗᒍ. 

ᓂᕆᐅᒋᕙᕗᑦ ᑕᐃᒪ ᑖᓐᓇ ᐊᑐᕈᒪᔭᕗᑦ 

ᑭᖑᕙᕆᐊᖅᑎᑦᑎᑐᐃᓐᓇᕆᐊᖃᕐᒪᑦ ᕿᑎᕐᒥᐅᑦ 

ᐃᓕᓐᓂᐊᕐᕕᒃᓴᖓ ᐊᕐᕌᒍᓕᒫᖅ. ᑭᓯᐊᓂᓕ, 

ᓂᕆᐅᑉᐳᒍᑦ ᓱᓕ ᐱᓕᕆᔪᒻᒪᕆᐅᓂᐊᕆᐊᖏᑕ 

ᑖᔅᓱᒧᖓ ᐱᒻᒪᕆᐅᔪᒧᑦ ᑖᒃᑯᓄᖓ 

ᑎᓕᔭᐅᓯᒪᔾᔪᑎᖏᓐᓄᑦ ᒐᕙᒪᒃᑯᑦ.  

 

ᐃᒃᓯᕙᐅᑖᖅ, ᓯᓚᑦᑐᓴᕐᕕᒃ ᐸᕐᓇᒃᓯᒪᓚᐅᕋᓗᐊᕐᒪᑕ  

ᓯᕗᒧᐊᒐᒃᓴᐃᑦ ᐊᓯᐊᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᐱᔭᕇᖅᓯᒪᔪᑦ 2018−19 ᐊᕐᕌᒍᐊᓂ. ᑖᓐᓇ 

ᓇᓕᒧᓕᖅᑎᓪᓗᒍ ᐅᕕᖓᔪᓐᓃᑎᓪᓗᒍ 

ᐃᓕᓐᓂᐊᖅᑎᓄᑦ ᐃᓪᓗᖁᑎᒋᔭᐅᔪᑦ ᑕᕝᕙᓂ 

ᓄᓇᑦᑕ ᐃᓕᓐᓂᐊᕐᕕᖓᓂ ᐊᐃᑦᑖᖑᒐᓗᐊᖅ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᒻᒪᓗ 

ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐊᑕᐅᓯᕐᒥᒃ 

ᑳᓐᑐᕌᒃᑦᑖᕈᒪᔪᓄᑦ ᑖᔅᓱᒧᖓ ᑖᒃᑯᐊ 

ᑮᓇᐅᔭᖅᑐᓂᖅᓴᐅᒐᔭᓚᐅᖅᑐᓄᑦ 

ᓴᓂᕐᕙᖅᑕᐅᓯᒪᔪᓂᒃ. ᓯᓚᑦᑐᓴᕐᕕᒃᑯᑦ ᑕᐃᒪ 

ᐋᖅᑭᒍᑎᖃᖅᓯᒪᒻᒪᑕ ᕿᒥᕐᕈᐊᑲᓐᓂᕈᒪᓪᓗᑎᑦ 

ᐱᓕᕆᐊᒃᓴᓂᑦ ᐊᒻᒪᓗ ᐊᖏᓪᓕᒋᐊᕈᒪᓪᓗᒍ 

ᓴᓂᒋᐊᕈᒪᓪᓗᒋᑦ ᑖᒃᑯᐊ ᐃᓕᓐᓂᐊᖅᑏᑦ 

ᐃᒡᓗᓕᒫᖏᑦ ᐊᑕᐅᓯᕐᒥᒃ ᑮᓇᐅᔭᖁᑎᖃᕐᓗᑎᑦ. 

ᑖᒃᑯᐊ ᐃᒡᓗᐃᑦ 

ᑮᓇᐅᔭᖃᖅᑎᑕᐅᔪᒻᒪᕆᐅᔭᕆᐊᖃᕐᓂᐊᕋᓗᐊᖅᑎᓪᓗ

ᒋᑦ ᓄᑖᙳᖅᑎᑕᐅᓗᑎᑦ ᑖᒃᑯᐊ ᐃᓕᓐᓂᐊᖅᑏᑦ 

ᐊᖏᕐᕋᖏᑦ ᖃᐅᔨᓴᖅᑕᐅᓯᒪᒻᒪᑕ ᓴᓐᓇᐃᓯᒪᓗ 

ᐊᒻᒪᓗ ᐊᑦᑕᓇᖅᑎᑦᑎᓇᑎᑦ ᐃᓪᓗᖃᖅᑎᐅᔪᓄᑦ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᕈᓐᓇᕋᒪ ᑖᓐᓇ 

ᓄᓇᑦᑕ ᐃᓕᓐᓂᐊᕐᕕᐅᔪᖅ ᐃᓐᓇᕐᓄᑦ ᓯᓚᑦᑐᓴᕐᕕᒃ 

ᑖᓐᓇ ᐃᒡᓗ A-ᒥ ᐊᑦᑎᖅᑕᐅᕋᑖ ᓄᓇᑦᑕ 

ᐃᓕᓐᓂᐊᕐᕕᖓᓂ ᓂᕆᐅᒋᔭᐅᖕᒪᑦ 

ᐱᔭᕇᖅᑕᐅᓯᒪᕕᖃᕋᔭᙳᐊᖅᑐᑦ ᓄᕖᕝᕙ 16, 

2018-ᒥ. ᑖᓐᓇ ᓯᓚᑦᑐᓴᕐᕕᒃ ᑖᔅᓱᒥᖓ ᑖᒃᑯᓂᖓ 

ᐃᖅᑲᓇᐃᔭᖅᑎᒻᒪᕆᐅᔪᓂᒃ ᐊᒻᒪᓗ 

ᐃᓕᓐᓂᐊᒐᒃᓴᐃᑦ ᓄᑖᑦ ᑕᕝᕗᖓ ᐃᓪᓗᒧᑦ. ᑕᐃᒪ 

ᒪᑐᐃᖅᑕᐅᓂᖃᓪᓚᑦᑖᕐᓂᐊᖅᑐᓂ ᐃᒡᓗ A 

ᑭᖑᓂᖓᓂ ᑖᓐᓇᓗ ᐋᖅᑭᑦᑕᐅᓯᒪᓪᓗᓂ ᐊᕐᕌᒍ 

ᓄᑖ ᐱᒋᐊᕐᓂᖓᑕ ᖃᓂᒋᔮᓂ.  

 

ᑕᐃᒪ ᖄᒃᑲᓐᓂᐊᒍᑦ, ᐃᒃᓯᕙᐅᑖᖅ, ᐅᖃᕈᓐᓇᖅᐳᖓ 

ᖁᕕᐅᓱᑉᐳᖓ ᑖᓐᓇ ᐊᐅᓱᐃᑦᑐᒥ ᐃᓐᓇᐃᑦ 

ᐃᓕᓐᓂᐊᕐᕕᖓ ᓯᕗᓕᐅᕆᓯᒪᒻᒪᑦ 

ᐱᔭᕇᖅᑕᐅᕕᔅᓴᖓᓂ ᐊᒃᑑᕝᕙ 21, 2018-ᒥ. ᑖᓐᓇ 

ᓄᑖᖅ ᐱᖃᓯᐅᔾᔨᒻᒪᑦ ᐃᒡᓗᕈᓯᕐᒥᒃ 

ᖃᕋᓴᐅᔭᓕᐅᕐᕕᓄᑦ ᑎᑎᕋᕐᕕᒃ ᓴᓇᔭ ᑖᔅᓱᒪᑉ 

ᐃᓐᓇᐃᑦ ᐃᓕᓴᐃᔨᖓᓐᓄᑦ ᑕᕝᕙᓂ ᓄᓇᓕᓐᓂ. 

ᐊᐅᓱᐃᑦᑐᖅ ᑭᖑᓪᓕᖅᐹᖑᓚᐅᕐᒪᑦ ᓄᓇᓕᓐᓂ 

ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᕕᖃᓐᖏᑦᑐᓂ 

ᐊᒻᒪᓗ ᐱᓕᕆᖃᑎᖃᕐᓂᐊᖅᑐᑦ 

ᑐᑭᒧᐊᒃᑎᑦᑎᖃᖅᑐᒍᑦ ᖁᕕᐊᓲᑎᒋᓪᓗᒍ ᑖᓐᓇ 

ᐱᔭᕇᖅᑕᐅᓂᖓ ᒪᓕᒐᓕᐅᕐᕕᒻᒥ 

ᑲᑎᒪᓚᐅᖅᑎᓪᓗᒋᑦ.  

 

ᐃᒃᓯᕙᐅᑖᖅ, ᑖᓐᓇ ᐊᓂᒍᕈᑦᑎᒍᑦ ᓯᓚᑦᑐᓴᕐᕕᒃ  

ᓵᒋᐊᖔᓛᖅᑐᖅ ᓴᓇᒋᐊᖅᓯᓂᕐᒧᑦ 

ᓄᑖᕈᕆᐊᖅᓯᓂᕐᒧᑦ ᐅᕝᕙᓘᓐᓃᑦ ᐊᓯᓃᓂᕐᒥᒃ 

ᐃᓐᓇᕐᓄᑦ ᐃᓕᓴᕕᐅᔪᓂᒃ 

ᐊᓯᔾᔨᖅᑕᐅᒋᐊᖃᓛᖑᔪᓂᒃ ᓄᓇᕗᒻᒥ. 

ᐅᖃᖅᑕᐅᓲᖑᒻᒪᑦ ᓄᓇᕗᑦ ᒐᕙᒪᒃᑯᖏᑦ  

ᑐᙵᕕᖏᓐᓂ ᑖᒃᑯᐊ ᓯᓚᑦᑐᓴᕐᕕᒃᑯᑦ 

ᓯᐊᒻᒪᐃᒋᐊᕋᓱᑦᑐᑦ ᐱᓕᕆᓂᕆᕙᑦᑕᒥᓐᓂᒃ 

ᓄᓇᓕᓐᓂ ᓄᓇᕗᒻᒥᐅᑕᐃᑦ 

ᓄᓇᓕᒻᒥᓃᖏᓐᓇᕐᓗᑎᑦ 

ᐃᓕᓴᖃᑕᐅᒍᓐᓇᖃᑦᑕᓂᐊᕐᖓᑕ ᓄᓇᕗᒻᒥ 

ᐱᕈᖅᐸᓪᓕᐊᑎᓪᓗᒋᑦ. ᐱᒻᒪᕆᐊᓘᔪᖅ 

ᐊᖏᔪᑲᓪᓛᓗᓐᓂᑦ ᑮᓇᐅᔭᓂᑦ 

ᐃᓕᐅᖅᑲᐃᕕᐅᓂᐊᕐᖓᑦ ᓄᓇᓕᓐᓂ 

ᐊᒥᓱᑲᓪᓚᓐᓂᑦ. ᐊᒥᓱᑲᓪᓚᐃᑦ 

ᓇᓗᓇᐃᖅᑕᐅᓯᒪᒻᒪᑕ ᐊᔅᓱᑲᓪᓛᓗᒃ 

ᓴᓇᔭᐅᒋᐊᖃᖅᑐᑎᒃ ᐅᕝᕙᓘᓐᓃᑦ 

ᐊᓯᓂᑦᑕᐅᑦᑎᐊᒻᒪᕆᒋᐊᖃᓕᖅᑐᑦ. 

ᓯᓚᑦᑐᓴᕐᕕᒃ ᐱᔭᕇᖅᓯᒪᔪᖅ ᓯᓚᑦᑐᓴᕐᕕᒻᒥ 

ᕿᒥᕐᕈᓪᓗᑎᒃ ᐊᒻᒪᓗ ᑖᓐᓇ ᐊᑭᑐᔪᕐᓂ ᐸᕐᓇᒃᑎᖓᑦ 

19−ᓄᑦ ᓄᓇᓕᓐᓂ ᐳᓚᕋᒃᓯᒪᓕᕇᖅᑐᖅ 

ᕿᒥᕈᔭᖅᑐᖅᑐᑎᒃ ᐃᓕᓴᕕᐅᔪᓂᑦ. ᑖᒃᑯᐊ 

ᖃᐅᔨᓴᖅᑐᑦ ᓴᓇᒋᐊᖅᑕᐅᒋᐊᖃᕐᖔᑕ ᐅᕝᕙᓘᓐᓃᑦ 

ᐊᓯᔾᔨᖅᑕᐅᒋᐊᖃᕐᒪᖔᑕ ᒫᓐᓇ ᐃᓐᓇᐃ 

ᐃᓕᓴᕕᖏᑦ ᐃᑲᔪᕐᓂᐊᖅᑐᖅ 

ᓇᓗᓇᐃᖅᓯᒐᓱᑎᓪᓗᒍᑕ ᓯᓚᑦᑐᓴᕐᕕᐅᑉ 

ᐊᑭᑐᔪᖅᕈᑎᒋᒋᐊᖃᕐᓂᐊᖅᑕᖏᓐᓂᑦ ᒫᓐᓇᑦᑎᐊᖅ 

ᐊᒻᒪ ᓯᕗᓄᓂᑐᖃᑎᓐᓄᑦ. ᑐᑭᓯᓯᒪᔪᒍᑦ ᑖᒃᑯᐊ 

ᐊᑭᑐᔪᖅᕈᑎᔅᓴᐃᑦ ᒪᓕᒋᐊᖃᖃᑦᑕᓂᐊᕐᒥᒻᒪᑕ 

ᐊᑭᑐᔪᓄᑦ ᐸᕐᓇᐅᑎᒋᔭᖏᓐᓂᑦ ᓄᓇᕘᑦ 

ᒐᕙᒪᒃᑯᖏᑦᑕ ᐊᒻᒪ ᑮᓇᐅᔭᓂᑦ ᑐᒃᓯᕋᖃᑦᑕᕐᓗᑎᒃ 

ᒪᓕᒐᓕᐅᕐᕕᒻᒥ. 
 

ᐃᒃᓯᕙᐅᑖᖅ, ᓄᓇᕘᒻᒥ ᓯᓚᑦᑐᓴᕐᕕᒃ 

ᐃᖏᕐᕋᓯᓪᓗᐊᑲᓪᓚᒃᓯᒪᔪᐊᓗᒃ ᐊᕐᕌᒍᓂᑦ 

ᐊᓂᒍᖅᓯᒪᔪᓂᑦ ᖃᑦᑏᓐᓇᑯᓗᓐᓂ ᐊᒥᓱᑲᓪᓛᓗᓐᓂ 

ᐊᑭᑐᔫᕕᓂ ᐱᒋᐊᓂᖏᓐᓂᑦ ᐱᒐᓱᑦᑐᑎᒃ 

ᐱᒐᓱᒃᓯᒪᓪᓗᑎᒃ ᐊᐅᓚᐸᑦᑕᖏᑦ 

ᐊᐅᓚᐃᓐᓇᖁᓪᓗᒋᑦ. ᓱᓕ 

ᐃᓚᔭᐅᑲᓐᓂᕆᐊᓕᕕᔾᔪᐊᕌᓘᒻᒪᑕ. ᓄᓇᓕᓕᒫᓂᑦ 

ᐊᐅᓚᑦᑎᓪᓗᑎᒃ ᑖᒃᑯᐊ ᓯᓚᑦᑐᓴᕐᕕᒃᑯᑦ ᒥᑭᔪᑯᓗᒻᒥᑦ 

ᑐᓐᓂᖃᖅᑑᔮᕋᓗᐊᖅᑐᑎ ᐊᖏᔪᐊᓗᒦ 

ᐱᓕᕆᕕᖃᖃᑦᑕᖅᑐᐃᑦ. ᑕᒪᓐᓇ 

ᐊᐅᓚᑦᑎᐊᓂᖅᓴᐅᖁᓪᓗᒍ ᓯᓚᑦᑐᓴᕐᕕᒃᑯᑦ 

ᓄᑖᕈᕆᐊᖅᓯᒐᑐᑦ ᖃᕋᓴᐅᔭᒃᑯᑦ 

ᐱᓕᕆᔾᔪᒋᕙᑦᑕᒥᓐᓂᒃ ᐊᒻᒪᓗ ᓯᓚᑦᑐᓴᕐᕕᒃ 

ᓯᕗᓪᓕᐹᑦᑎᐊᒻᒥᒃ ᑐᒃᓯᕋᕐᓂᐊᕐᖓᑕ ᐃᓛᒃᑰᖓᔪᒥᑦ 

ᖃᕋᓴᐅᔭᓕᕆᔾᔪᑎᒃᓴᓂᑦ ᑮᓇᐅᔭᓂᑦ  

ᐊᑐᖅᑕᐅᓂᐊᖅᑐᓂᑦ ᓯᓚᑦᑐᓴᕐᕕᐅᒃ 

ᖃᕋᓴᐅᔭᓕᕆᓂᕆᒋᐊᖃᖅᑕᕐᖏᓐᓂᑦ 2019-2020 

ᐊᕐᕌᒍᖓᓂᒃ. (ᑐᓵᔨᑎᒎᕈᓐᓃᖅᑐᖅ)  

ᐊᐊᑭᑐᔪᖅᑐᕈᒃᓴᖅ ᐋᖅᑭᓱᖅᑕᐅᓯᒪᔪᖅ ᓄᓇᕘᑦ 

ᓯᓚᑦᑐᓴᕐᕕᓐᓂᑦ ᑕᒪᓐᓇ 

ᓯᕗᒧᐊᒍᑎᒋᔭᐅᕙᓪᓕᐊᓂᐊᖅᑯᖅ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᕈᑎᒋᔭᐅᓗᓂ ᑕᒪᒃᑯᐊ 

ᐃᓕᓐᓂᐊᖃᑦᑕᖅᑐᐃᑦ ᖁᑦᓯᓐᓂᖅᓴᒧᑦ ᐊᒻᒪᓗ 

ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᖁᑎᑦᑎᓐᓄᑦ. 
 

ᑭᖑᓪᓕᖅᐹᕆᓗᒍ ᐃᑦᓯᕙᐅᑖᖅ, ᑖᓐᓇ 

ᐅᖃᐅᓯᕆᔪᒪᓕᖅᑕᕋ ᐃᓕᓐᓂᐊᖅᑎᖁᑎᑦᑕ 

ᓇᔪᒐᕆᖃᑦᑕᖅᑕᖏᑦ. 

ᑖᒃᑯᐊ ᑎᓕᐅᖅᑐᖅᓯᒪᕙᒃᑲ ᓯᕗᒃᑲᑕᖅᑎᒋᔭᐅᔪᑦ 

ᐃᖅᑲᓇᐃᔭᖅᑏᑦ ᕿᒥᕐᕈᖁᓪᓗᒋᑦ ᐊᒻᒪᓗ 

ᐱᔭᕆᐊᑐᐸᑦ ᐋᖅᑭᒋᐊᖅᑕᐅᖁᓗᒍ ᑖᓐᓇ 

ᐃᓕᓐᓂᐊᕆᐊᖅᐸᑦᑐᐃᑦ ᓇᔪᒐᕆᕙᑦᑕᖓᓂᒃ 

ᐊᑐᐊᒐᖁᑎᖃᕐᒪᑕ ᑖᓐᓇ ᐊᑕᐅᓯᐅᔫᒥᔪᒃᑯᑦ 

ᐊᑐᓕᖅᑎᑕᐅᑦᓯᐊᕋᓗᐊᕐᒪᖔᖅ ᑕᒪᐃᓐᓂ 

ᐊᕕᑦᑐᖅᓯᒪᔪᐃᑦ ᓯᓚᑦᑐᓴᕐᕕᖁᑎᖏᑦᑕ 

ᐃᓕᓐᓂᐊᕐᕕᖏᓐᓂᑦ. ᐃᒃᓯᕙᐅᑖᖅ, 

ᓱᓕᔪᕐᓇᖅᐳᐃᓛᒃ ᑕᒪᓐᓇ ᑖᒃᑯᐊ 

ᐊᑐᒐᒃᓴᖁᑎᒋᔭᕗᑦ ᐊᒻᒪᓗ ᐃᓕᓐᓂᐊᕐᕕᑦᑕ 

ᓇᔪᒐᕆᔭᖏᑦ ᑕᒪᐃᓐᓄᑦ ᐊᑐᖅᑕᐅᖏᓐᓇᖃᑦᑕᕐᒪᑕ. 

ᐊᒻᒪᓗ ᐅᑉᐱᕈᓱᑉᐳᒍᑦ ᑖᒃᑯᐊ ᐊᑐᕋᑦᓴᐅᕙᑦᑐᑦ 

ᐊᒡᒍᑐᖅᑐᖅᓯᒪᑦᓯᐊᑲᓐᓂᕈᓐᓇᕐᒪᑕ ᓈᒻᒪᓐᓂᖅᓴᒃᑯᑦ 

ᐊᑲᐅᓈᕐᓂᖅᓴᒃᑯᑦ ᓴᖅᑭᔮᕐᓂᖅᓴᒃᑯᓪᓗ ᓄᓇᕗᒻᒥᐅᑦ 

ᐱᕚᓪᓕᕈᓐᓇᑦᓯᐊᖁᓪᓗᒋᑦ. ᐅᔾᔨᕆᔭᐅᖁᒋᕙᕋ ᑖᓐᓇ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᑎᒥᖁᑎᒋᔭᐅᖕᒪᑦ 

ᒐᕙᒪᒃᑯᓐᓄ ᐊᒻᒪᑦᑕᐅ ᑲᑎᒪᔨᖁᑎᖃᐅᖅᓱᑎᒃ 

ᑐᓴᐅᒪᖃᑎᖃᕈᓐᓇᑦᓯᐅᕈᓐᓇᖁᓪᓗᒋᑦᑕᐅᖅ ᑖᒃᑯᐊ 

ᐃᓕᓐᓂᐊᕐᕖᑦ ᓇᔪᒐᖏᑦ 

ᐊᑐᖅᑕᐅᖃᑦᑕᕐᓂᕆᔭᖓᓂ. ᑕᒪᒃᑯᐊ 

ᐋᖅᑭᒋᐊᕈᑎᒃᓴᐃᑦ ᐃᓕᓐᓂᐊᕐᕕᒻᒥ ᓇᔪᒐᐅᕙᑦᑐᓂᒃ 

ᑐᔪᕐᒥᕕᖕᓂᑦ ᐊᑐᐊᒐᖁᑎᖓ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᐊᒻᒪᓗ ᐅᑭᐅᒃᓵᖑᔪᖅ 

ᓯᑏᕝᕙ 2019 ᓂᕆᐅᓇᖅᑑᒐᓗᐊᖅ. 
 

ᐃᒃᓯᕙᐅᑖᖅ, ᑖᒃᑯᐊᖑᕗᑦ ᐅᖃᐅᓯᒃᓴᑦ ᐱᒋᐊᕈᒃᑲ 

ᓄᓇᕘᑦ ᓯᓚᑦᑐᓴᕐᕕᓐᓂ ᑮᓇᐅᔭᖅᑐᕈᑎᒃᓴᐃᑦ 

ᐊᑭᑐᔪᖅᑐᕈᑎᓄᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᓂᕆᐅᑉᐳᖓ ᐊᐱᖅᑯᑏᑦ ᐅᖃᐅᓯᒃᓴᐃᓪᓗ 

ᐅᖃᐅᓯᕆᔭᐅᕙᓪᓕᐊᓂᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 
 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᖅᓯᒍᑎᒃᓴᓂᑦ ᐅᖃᐅᓯᒃᓴᖃᖅᑳ? ᑲᔪᓯᒋᐊᕆ ᒥᔅ 

ᓇᑲᓱᒃ. 
 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᑦᑐᖓ ᒪᑐᐃᖅᓯᒍᑎᔅᓴᓂ 

ᐅᖃᐅᓯᖃᕆᐊᑐᖅᑐᖓ ᑲᑎᒪᔨᕋᓛᑦ ᐅᖃᕈᑎᓪᓗᒋᑦ 

ᑖᒃᑯᐊ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ  

ᑲᑎᒪᔨᓛᖑᔪᐃᑦ. ᑲᑎᒪᑐᐃᓐᓇᕐᓂᕐᒥᒃ 

ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ ᑐᒃᓯᕌᖑᔪᓂᑦ 

2019-20 ᐊᑭᑐᔪᖅᑐᕈᑎᔅᓴᖏᑦ ᓄᓇᕗᒻᒥ 

ᓯᓚᑦᑐᓴᕐᕕᐅᑉ.  

 

ᐃᒃᓯᕙᐅᑖᖅ, ᓄᓇᕗᒻᒥ ᓯᓚᑦᑐᓴᕐᕕᒃ ᑐᒃᓯᕌᖏᑦ 

ᐊᑭᑐᔪᖅᑐᕈᑎᔅᓴᑦ 2019−20−ᒧᑦ $9.55−ᒥᓕᐊᓐ 

ᐃᓕᐅᖅᑲᖅᑕᐅᓂᐊᖅᑐᑦ ᑎᓴᒪᓄᑦ ᐱᓕᕆᓂᐅᔪᓄᑦ, 

ᐃᓚᖃᖅᑐᓂᑦ ᐊᑕᐅᓯᕐᒥᒃ ᕿᑎᕐᒥᐅᒥᑦ 

ᓯᓚᑦᑐᓴᕐᕕᔅᓴᐅᒐᔭᖅᑐᓂ, ᐊᒻᒪᓗ ᐱᖓᓱᑦ 

ᓇᓗᓇᐃᖅᑕᐅᓯᒪᓐᖏᑦᑐᑦ ᐱᖁᑎᕐᔪᐊᓂᑦ 

ᓴᓇᒋᐊᕐᓂᐅᒐᔭᖅᑐᑦ, ᐋᖅᑭᒋᐊᖅᓯᓂᐅᒐᔭᖅᑐᓪᓗ 

ᓄᓇᕗᑉ ᐃᓗᐊᓂ. ᑐᒃᓯᕌᖑᔪᑦ 2019-20−ᒧᑦ 

ᐊᑭᑐᔪᖅᑐᕈᑎᔅᓴᑦ ᓄᓇᕗᑦ ᓯᓚᑦᑐᓴᕐᕕᓐᓂᑦ 

ᐃᓚᖃᕐᒥᒻᒪᑕ ᑮᓇᐅᔭᓂᒃ ᓄᑖᖑᓂᐊᖅᑐᓂᒃ 

ᖃᕋᓴᐅᔭᓕᕆᔾᔪᑎᔅᓴᓂᑦ, ᓂᐅᕕᐅᑎᔅᓴᓂᑦ. 

ᐊᑐᖅᑕᐅᓂᖅᓴᐅᖃᑦᑕᓕᕐᖓᑕ ᖃᕋᓴᐅᔭᐃᑦ 

ᖃᓄᐃᑦᑐᑐᐃᓐᓇᕐᓂᑦ ᐱᓕᕆᑎᓪᓗᒋᑦ, 

ᐱᔨᑦᑎᕋᖅᑎᓪᓗᒋᓪᓗ ᒪᓕᒐᓕᐅᖅᑏᑦ ᑕᒪᑐᒥᖓ 

ᐃᑲᔪᖅᓰᕗᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦᑕᐅᖅ ᖃᐅᔨᒪᒻᒪᑕ 

ᐱᒻᒪᕆᐅᒻᒪᑕ ᓄᓇᓕᓐᓂᑦ ᑐᙵᕕᓖᑦ ᐊᒻᒪᓗ 

ᓄᓇᓕᓐᓂᑦ ᑐᙵᕕᖃᖅᑐᐃᑦ ᐃᓐᓇᕐᓄᑦ ᐃᓕᓴᕖᑦ, 

ᓄᓇᕗᒻᒥᐅᑕᕐᓄᑦ ᐱᖃᑕᐅᕕᐅᒍᓐᓇᖃᑦᑕᕐᖓᑕ 

ᐸᐃᑉᐹᑖᖅᑐᑎᒃ ᐃᓕᓴᕆᔭᐅᔾᔪᑎᓂᒃ 

ᐃᓕᓴᓯᒪᓂᖏᓐᓄᑦ, ᐱᓕᒻᒪᓴᖅᓯᒪᓂᖏᓐᓄᓪᓗ. 

ᑮᓇᐅᔭᓂᒃ ᐃᓕᐅᖅᑲᐃᖃᑦᑕᕐᓂᖅ ᐃᑲᔪᖅᓰᒻᒪᑦ 

ᓴᖅᑭᖅᑕᐅᒐᓱᑦᑐᓂᒃ, ᐃᓕᙵᔪᓂᑦ, 

ᐱᓕᒻᒪᓴᖅᓯᒪᔪᓂᑦ ᐃᖅᑲᓇᐃᔭᖅᑎᐅᔪᓂᑦ 

ᐃᑲᔪᖃᑦᑕᕈᓐᓇᓂᐊᖅᑐᓂᒃ ᓄᓇᕗᑦ ᐃᓗᐊᓂ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᔪᑦ 

ᐱᒐᓱᐊᕐᓂᐅᓯᒪᔪᓂᑦ ᐋᖅᑭᒋᐊᕆᓪᓗᑎᒃ 

ᐱᔨᑦᑎᕋᕐᓂᐅᖃᑦᑕᖅᑐᓂᒃ ᓄᓇᕗᒻᒥ 

ᓯᓚᑦᑐᓴᕐᕕᓐᓂᑦ ᑲᔪᓰᓐᓇᕐᖓᑕ ᐊᒻᒪᓗ 

ᓂᕆᐅᑦᑎᐊᖅᑐᑦ 

ᒪᑐᐃᖅᑕᐅᓛᕐᓂᐊᕐᓂᕆᓕᖅᑕᖓᓂᑦ ᓄᑖᖑᔪᖅ  

ᐃᖃᓗᓐᓂ ᐃᓐᓇᕐᓄᑦ ᐃᓕᓴᕕᔅᓴᖅ, 

ᑭᖑᓪᓕᖅᐹᖓᓂ ᑖᓐᓇ ᓴᓇᔭᐅᓕᖅᑐᖅ 

ᒪᑐᐃᓛᓕᕐᖓᒡᒎᖅ 2018 ᐃᓱᓕᓚᐅᖅᑎᓐᓇᒍ. 

ᒪᓕᒐᓕᐅᖅᑏᑦ ᑐᓴᖅᑎᑕᐅᖃᑦᑕᕈᒪᓂᐊᖅᑐᑦ ᖃᓄᖅ 

ᐃᓕᓐᓂᐊᑎᑦᑎᔪᖃᓛᕐᒪᖔᑦ, 

ᐱᔨᑦᑎᕋᖅᑐᖃᖃᑦᑕᓛᕐᒪᖔᕐᓗ ᑕᕝᕙᙵᑦ.  

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1706 

ᐃᒃᓯᕙᐅᑖᖅ, ᕿᑎᕐᒥᐅᓂᑦ ᓯᓚᑦᑐᓴᕐᕕᓕᐅᕐᓂᖅ 

ᓄᓇᕗᑦ ᐊᑭᑐᔪᖅᑐᕈᑎᔅᓴᖏᓐᓂᑦ, ᓄᓇᕗᑦ 

ᒐᕙᒪᒃᑯᖏᑕ ᐊᑭᑐᔪᖅᑐᕈᑎᔅᓴᖏᓐᓂᑦ 

ᐊᕐᕌᒍᒐᓚᑲᓪᓚᓐᓂᑦ ᒫᓐᓇ ᑭᓯᐊᓂ ᐸᕐᓇᑕᐅᓂᕐᒥᑦ 

ᕿᒪᐃᕙᓪᓕᐊᓕᑕᐃᓐᓇᖅᑑᔮᖅᑐᑎᒃ. ᐸᕐᓇᑕᐅᓂᖓ 

ᑖᔅᓱᒪᑉ ᐊᑕᐅᓯᐊᓐᖏᒻᒪᕆᑦᑐᑎᒃ 

ᐊᓯᔾᔨᖅᑕᐅᖃᑦᑕᖅᓯᒪᔪᑦ ᐊᕐᕌᒍᑦ ᖁᓖᑦ 

ᐊᓂᒍᖅᓯᒪᑎᓪᓗᒋᑦ, ᑐᒃᓯᕌᖑᔪᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ ᓄᓇᕗᒻᒥ. ᒥᓂᔅᑕ 

ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ, 

ᐅᓂᒃᑳᖃᕆᐊᖅᑐᖅᑐᓂ ᓄᓇᕗᑦ ᓯᓚᑦᑐᓴᕐᕕᐅᑉ 

ᑎᑎᕋᕆᐊᕐᖓᐅᑎᖏᓐᓂᑦ 2019-2020 

ᐊᑭᑐᔪᖅᑐᕈᑎᔅᓴᖏᓐᓂᑦ ᒪᓕᒐᓕᐅᖅᑏᑦ 

ᖃᐅᔨᓚᐅᕐᖓᑕ ᐃᓱᒫᓗᓕᖅᑐᑎᓪᓗ 

ᒥᔅᓴᐅᓯᔭᐅᓯᒪᔪᐃᑦ ᑖᔅᓱᒧᖓ ᑮᓇᐅᔭᑦ 

ᐅᖓᑖᓅᕐᓂᐊᖅᑐᒋᓕᕐᖓᑕ. ᑐᑭᓯᑎᑕᐅᓚᐅᓐᖏᑦᑐᑦ 

ᑭᓱᑯᑦᑎᐊᒍᑦ ᐊᑭᑦᑐᖅᑐᖃᕐᓂᐊᕐᒪᖔᑦ. 

ᒪᓕᒐᓕᐅᖅᑎ ᐅᖃᐅᔾᔨᒋᐊᓚᐅᖅᑐᖅ ᒥᓂᔅᑕᒥᑦ 

ᓇᓕᖅᑲᖏᓐᓂᑦ ᑕᑯᑎᑕᐅᒍᒪᓪᓗᑎᒃ ᖃᓄᖅ 

ᐊᑭᑦᑐᕆᐊᕐᓂᐅᓴᒻᒪᖔᑕ.  

 

ᐃᒃᓯᕙᐅᑖᖅ, ᑭᕙᓪᓕᕐᒥᑦ ᐱᓕᒻᒪᔅᓴᕐᕕᒃ, 

ᓴᓇᑦᑐᓕᖅᓴᕕᒃ ᑖᓐᓇ ᐊᐅᓚᑦᑎᐊᖅᓯᒪᓕᕐᖓᑦ 

ᐊᕐᕌᒍᒐᓚᑲᓪᓚᓐᓄᑦ. ᒪᓕᒐᓕᐅᖅᑏᑦ 

ᓯᐊᒻᒪᐃᒋᐊᖁᔨᔫᒐᓗᐊᑦ ᐱᓕᒻᒪᓴᖅᑕᐅᖃᑦᑕᖅᑐᓂᒃ 

ᓄᓇᕗᒻᒥ ᐅᖃᐅᔾᔭᐅᓚᐅᖅᑐᐃᑦ 

ᓯᓚᑦᑐᓴᕐᕕᒻᒥᐅᑕᐃᑦ 

ᐃᓱᒪᔅᓴᖅᓯᐅᒃᑲᓐᓂᖁᔭᐅᓪᓗᑎᒃ ᓯᐊᒻᒪᐃᓂᕐᒥᑦ, 

ᐱᓕᒻᒪᔅᓴᐃᓂᕐᒥᑦ ᓄᓇᓖᑦ ᐊᓯᖏᓐᓄᑦ, 

ᑐᑦᑕᕐᕕᑐᐊᖑᓐᖏᑦᑐᓄᑦ. ᐊᒻᒪᑦᑕᐅᖅ 

ᓯᓚᑦᑐᓴᕐᕕᒻᒥᐅᓂᑦ ᑲᔪᖏᖅᓴᐃᓚᐅᕐᒥᔪᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᓂᓕᒃ 

ᐃᓕᓴᑎᑦᑎᖃᑦᑕᖁᔨᓪᓗᑎᒃ ᐅᖁᒪᐃᑦᑐᓂᒃ 

ᐊᖁᒋᐅᖅᓴᓂᕐᒥᑦ ᐊᒻᒪᓗᑦᑕᐅᖅ ᐊᓯᖏᓐᓂᑦ 

ᐅᔭᕋᓐᓂᐊᕐᕕᕈᓘᔭᕐᓄᑦ ᒪᑯᓄᖓ ᓴᓇᕕᓐᓄᑦ 

ᑐᕌᖓᔪᓂᑦ ᓴᓇᒋᐅᖅᓴᓂᕐᒥᒃ.  

 

ᐃᒃᓯᕙᐅᑖᖅ, ᐃᓚᖓ ᑕᕝᕙ ᐃᓱᒫᓗᒋᔭᐅᓯᒪᔪᑦ 

ᒪᓕᒐᓕᐅᖅᑎᓄᑦ 

ᐊᑲᐅᓐᖏᓕᐅᕈᑕᐅᖏᓐᓇᓪᓚᕆᓐᓂᕋᖅᑕᐅᓲᖅ 

ᐊᖏᕐᕋᖃᖅᑎᑕᐅᓂᖏᑦ ᓯᓚᑦᑐᓴᕐᕕᒻᒥᑦ 

ᐃᓕᓐᓂᐊᖅᑐᐃᑦ. ᓄᓇᕗᑦ ᐊᕕᑦᑐᖅᓯᒪᓂᖏᓐᓂᑦ 

ᐃᖃᓗᓐᓂᑦ, ᑲᖏᖅᖠᓂᕐᒥᓗ ᑕᑯᔭᐅᓯᒪᔪᖅ  

ᓯᓚᑦᑐᓴᕐᕕᒻᒥ ᐃᓕᓴᔪᐃᑦ ᑕᕝᕙᖔᖅᑐᐃᑦ 

ᓄᓇᓕᓐᓂᑦ ᐊᖏᕐᕋᖃᕆᐊᖃᖅᑎᑕᐅᓲᖑᓐᖏᒻᒪᑕ 

ᓯᓚᑦᑐᓴᕐᕕᐅᑉ ᐃᓪᓗᖁᑎᖏᓐᓂ. 

ᐅᖃᐅᓯᐅᓚᐅᖅᑐᖅ ᐊᖏᕐᕋᖃᑦᑎᐊᖏᓐᓂᖓ, 

ᐊᖏᕐᕋᔅᓴᖃᑦᑎᐊᖏᓐᓂᖏᑦ 

ᓄᖅᑲᕈᑕᐅᖃᑦᑕᖅᓯᒪᔪᑦ ᐃᓕᓐᓂᐊᖅᑐᓄᑦ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᒥᑦ 

ᐱᓕᕆᖃᑎᖃᖁᔨᓪᓗᓂ ᓯᓚᑦᑐᓴᕐᕕᐅᑉ 

ᐊᖏᔪᖅᑳᖏᓐᓂᑦ ᕿᒥᕐᕈᔭᐅᓗᑎᒃ 

ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᖏᓐᓂᑦ ᑕᒪᒃᑯᐊ 

ᐃᓕᓴᒍᒪᔫᒐᓗᐊᑦ ᐊᐳᖅᑕᕈᑎᖃᖃᑦᑕᓂᐊᓐᖏᒻᒪᑕ 

ᓱᕙᓕᑭᐊᖑᔪᓂᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᓴᖅᓯᔪᑦ 

ᐱᖅᑯᓕᕆᕕᒻᒥᑦ, ᓄᓇᕗᑦ ᐱᖅᑯᓯᓕᕆᓂᕐᒧᑦ 

ᐃᓕᓴᕕᖓ ᓄᑖᖑᒻᒪᑦ ᑭᓯᐊᓂ 

ᐃᖏᕐᕋᑦᑎᐊᖏᓐᓇᖅᑐᖅ ᐱᖅᑯᓯᓕᕆᓂᕐᒧᑦ 

ᓴᖅᑭᔮᖅᑎᑎᓪᓗᓂ ᓄᓇᕗᒻᒥᐅᑕᕐᓄᑦ ᐊᕐᕌᒍᑕᒫᑦ. 

ᐊᓯᖏᓪᓗᑦᑕᐅᖅ ᒥᒃᔫᑎᑦ 

ᐊᑭᑐᔪᖅᑐᖅᑐᐃᑦ,ᐊᖑᓇᓱᖅᑐᖅᓯᐅᑏᑦ, ᓯᑭᑑᓪᓗ 

ᐊᓯᖏᓪᓗ ᓂᐅᕕᐊᖑᖃᑦᑕᖅᓯᒪᒻᒪᑕ. 

ᖃᐅᔨᒍᒪᒻᒥᔫᒐᓗᐊᑦ ᒪᓕᒐᓕᐅᖅᑏᑦ 

ᖃᓄᐃᑦᑐᑲᓐᓂᕐᓂᒃ ᐊᑭᑐᔪᓂᒃ ᓴᖅᑮᔪᖃᓛᕐᒪᖔᖅ 

ᐱᖅᑯᓯᓕᕆᕝᕕᐅᑉ ᐃᓕᓐᓂᐊᕐᕕᖃᓛᖁᑎᖏᓐᓂ 

ᐃᒡᓗᓕᒻᒥ ᖃᒪᓂᑦᑐᐊᕐᒥᓗ.  

 

ᐃᒃᓯᕙᐅᑖᖅ ᒪᓕᒐᓕᐅᖅᑏᑦ ᐃᓕᓴᖅᓯᓯᒪᒻᒪᑕ 

ᐱᒻᒪᕆᐊᓗᒻᒥᒃ ᐱᓕᕆᓂᖓᕐᖓᑕ ᓄᓇᓕᓐᓂ 

ᐃᓐᓇᕐᓄᑦ ᐃᓕᓴᕖᑦ. ᓄᓇᓕᓐᓂ 

ᐃᓕᓐᓂᐊᑎᑦᑎᒍᓐᓇᖃᑦᑕᕐᖓᑕ ᓯᓚᑦᑐᓴᕐᕕᑎᑐᑦ 

ᐃᓕᑕᐅᒍᓐᓇᖅᑐᓂᒃ ᐃᓐᓇᕐᓄᑦ ᐃᓕᓴᒐᔅᓴᐅᔪᓂᒃ. 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒥᓂᔅᑕᒥᑦ ᓄᓇᕗᑦ 

ᓯᓚᑦᑐᓴᕐᕕᐅᑉ ᑲᑎᒪᔨᒋᓐᓂᒃ 

ᐱᓕᕆᖃᑎᖃᑎᖃᑦᑕᕐᓗᑎᒃ ᓴᓇᓗᑎᒃ 

ᓯᕗᓂᑐᖃᑦᑎᓐᓄᑦ ᐊᖅᑯᑎᔅᓴᐅᒐᔭᖅᑐᓂᒃ ᐃᓐᓇᕐᓄᑦ 

ᐃᓕᓴᔭᐅᒋᐊᓕᓐᓂᑦ ᓄᓇᕗᑦ ᓄᓇᓕᒫᑦᑎᐊᖏᓐᓂᒃ. 

ᐃᓱᒪᔅᓴᖅᓯᐅᕈᑎᖃᑦᓯᓐᓈᑦ  

ᐃᓂᔅᓴᖃᑦᑎᐊᕐᓂᐊᕋᓗᐊᕐᒪᖔᑕ ᑕᐃᒪᐃᑦᑐᓂᒃ 

ᐃᓕᓐᓂᐊᑎᑦᑎᓂᐊᕐᓂᖅᑲᑕ. 

 

ᑕᑯᔭᐅᓯᒪᔪᑦ ᓄᓇᓖᑦ ᐃᓚᖏᓐᓂ ᑕᒪᒃᑯᐊ 

ᐃᓕᓐᓂᐊᖅᑕᐅᒍᒪᔫᒐᓗᐊᑦ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᖅᑕᐅᒍᓐᓇᐸᓐᖏᒻᒪᑕ ᐱᕕᑭᒃᓴᓗᐊᕐᓂᑯᒧᑦ. 

ᐊᒻᒪ ᐊᓯᖏᓐᓂᑦᑕᐅᖅ, ᓄᓇᓕᓐᓂ ᐃᓐᓇᕐᓄᑦ 

ᐃᓕᓴᕖᑦ ᖃᓄᐃᑦᑑᓕᕐᓂᖏᑦ ᐃᒡᓗᖏᑦ 

ᐊᑦᑕᕆᔭᐅᖃᑦᑕᖅᓯᒪᔪᑦ 

ᐊᑲᐅᓐᖏᓐᓂᕋᖅᑕᐅᓪᓗᑎᓪᓗ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᖅᑎᓄᓪᓗ. ᒥᓂᔅᑕ ᓴᖅᑭᔮᖅᑎᓪᓗᒍ 

ᑲᑎᒪᔨᕋᓛᑦ ᓵᖓᓂ, ᐅᓂᒃᑳᖃᕆᐊᖅᑐᖅᑐᓂ 

ᓯᓚᑦᑐᓴᕐᕕᐅᑉ ᑎᑎᕋᕆᐊᕐᖓᐅᑎᖏᓐᓂᒃ 2019-

2020 ᐊᑭᑐᔪᖅᑐᕈᑎᔅᓴᓂᒃ. ᒪᓕᒐᓕᐅᖅᑏᑦ 

ᖁᕕᐊᓚᐅᖅᑐᖅ ᖃᐅᔨᒋᐊᑦᓴᖅ ᓯᓚᑦᑐᓴᕐᕕᒃ 

ᖃᐅᔨᓴᕆᐊᖅᓯᒪᓕᕐᖓᑦ ᐃᓇᕐᓄᑦ ᐃᓕᓴᕖᑦ 

ᖃᓄᐃᓕᖓᓕᕐᒪᖔᑕ ᐃᒡᓗᖅᑕᖏᑦ. 

ᑲᑎᒪᔨᕋᓛᑦᑕᐅᖅ ᑐᑭᓯᑎᑕᐅᓚᐅᖅᑐᐃᑦ ᑕᒪᒃᑯᐊ 

ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ 

ᓇᓗᓇᐅᖅᑐᖅᑕᐅᓯᒪᔪᑦ ᓇᓕᐊᒃ 

ᓯᕗᓪᓕᐅᑎᑕᐅᓂᐊᕐᒪᖔᖅ 

ᓴᓇᒋᐊᖅᑕᐅᒋᐊᖃᕐᓂᖏᑦ 

ᓄᑖᕈᕆᐊᖅᑕᐅᒋᐊᖃᕐᓂᖏᓐᓄᓪᓗ. ᒪᓕᒐᓕᐅᑏᑦ 

ᓂᕆᐅᓐᓂᐊᖅᑐᑦ ᑐᓂᓯᔭᐅᓂᐊᖅᑐᒋᓪᓗᑎᒃ 

ᑎᑎᕋᖅᓯᒪᔪᓂᒃ, ᓇᓕᐊᒃ ᓄᓇᓕᒃ 

ᓯᕗᓪᓕᐅᑎᑕᐅᓂᐊᕐᒪᖔᖅ ᐋᖅᑭᒋᐊᖅᑕᐅᔪᖅ 

ᐃᓐᓇᐃᑦ ᐃᓕᓴᕕᖓ ᓯᕗᓂᑦᑎᐊᑎᓐᓂ.  

 

ᑕᐃᒪᐃᓕᓗᖓ, ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ 

ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ 2019-2020 

ᐊᑭᑐᔪᖅᑐᕈᑎᔅᓴᖏᑦ ᓄᓇᕗᑦ ᓯᓚᑦᑐᓴᕐᕕᐅᑉ 

ᐱᓪᓗᒋᑦ. 

ᓇᓗᖏᑎᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲ 

ᓇᒻᒥᓂᖅᑕᐅᖅ ᐅᖃᐅᓯᔅᓴᖃᕐᓂᐊᒥᒻᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓇᑲᓱᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳᑦ? ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑐᙵᓱᒋᑦ ᒥᓂᔅᑖ 

ᐃᖅᑲᓇᐃᔭᖅᑎᑎᓪᓗ. ᒪᕐᒃᕉᓐᓂᒃ 

ᐅᖃᐅᓯᔅᓴᖃᑐᐃᓐᓇᖅᑐᖓ.  

ᓯᕗᓪᓕᖅᐹᖅ, ᖁᔭᓕᒍᒪᑐᐃᓐᓇᖅᑐᖓ ᐃᓕᔅᓯ  

ᐱᓕᕆᓯᒪᒐᔅᓯ ᕿᑎᕐᒥᐅᑦ ᓯᓚᑦᑐᓴᕐᕕᔅᓴᖓ 

ᑮᓇᐅᔭᖏᑦ ᐅᖓᑖᓅᓗᐊᖅᑎᑕᐅᑦᑕᐃᓕᒪᓪᓗᓂ, 

ᑖᒃᑯᐊ ᑮᓇᐅᔭᑦ ᑲᒪᒋᑦᑎᐊᕋᔅᓯᐅᒃ. ᑕᐃᒫᒃ  

ᑕᑯᖃᑦᑕᕈᒪᒐᓗᐊᖅᑐᖓ ᓄᓇᕗᑦ 

ᒐᕙᒪᒃᑯᓕᒫᑦᑎᐊᖓᓂ ᑮᓇᐅᔭᓂᒃ 

ᐊᑐᓗᐊᑦᑕᐃᓕᒪᖃᑦᑕᖅᑐᓂᒃ. 

 

ᖁᕕᐊᒻᒥᔪᖓᑦᑕᐅᖅ ᑕᑯᒋᐊᔅᓴᖅ ᓯᓚᑦᑐᓴᕐᕕᒃ 

ᓄᓇᓕᓐᓂ ᐃᓐᓇᐃᑦ ᐃᓕᓴᕕᖏᓐᓂ ᕿᒥᕐᕈᓕᕐᖓᑕ. 

ᑮᓇᐅᔭᓂᒃ ᐃᓕᐅᖅᑲᐃᓪᓗᐊᑲᓪᓚᓐᓂᐊᓂᕋᖅᑐᓯ 

ᐃᓐᓇᐃᑦ ᐃᓕᓴᕕᖏᓐᓄᑦ ᓄᓇᓕᓐᓂ ᐊᒥᓱᑲᓪᓚᐃᑦ 

ᓇᓗᓇᐃᖅᑕᐅᓯᒪᓕᕇᕐᖓᑕ ᐊᔅᓱᑲᓪᓚᒃ 

ᓴᓇᒋᐊᖅᑕᐅᒋᐊᓖᑦ ᐅᕝᕙᓘᓐᓃᑦ 

ᐊᓯᓂᖅᑕᐅᑦᑎᐊᒻᒪᕆᒋᐊᓖᑦ. 

ᒪᓕᒐᓕᐅᖅᑎᐅᖃᑎᒃᑲᓗ 

ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ. ᑕᒪᓐᓇ ᖁᕕᐊᓇᖅᑯᖅ 

ᒥᓂᔅᑕᐅᑉ ᒪᑐᐃᖅᓯᒍᑎᔅᓴᖓᓂᒃ 

ᐅᖃᐅᓯᕆᖃᓯᐅᑎᒻᒪᒍ.  

 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᑐᐃᓐᓇᖅᑕᐅᖅ ᓄᓇᓕᓐᓂ ᐃᓐᓇᐃᑦ 

ᐃᓕᓴᕕᖏᓐᓄᑦ ᓄᓇᕘᓕᒫᒥ ᓇᓗᓇᐃᖅᑕᐅᓯᒪᔪᓂᑦ 

ᓴᓇᒋᐊᖅᑕᐅᒋᐊᓖᑦ ᐅᕝᕙᓘᓐᓃᑦ ᐊᓯᓂᑦᑕᐅᒋᐊᓖᑦ. 

ᑎᑎᕋᖅᓯᒪᔪᓂᒃ ᐱᒍᒪᑦᑕᕋᓗᐊᖅᑯᖓ. ᐃᒡᓗᓕᒑᕐᔫᑉ 

ᐃᓐᓇᐃᑦ ᐃᓕᓴᕕᖓ ᐊᑕᐅᓯᕐᒥᒃ ᐃᒡᓗᕈᓯᖃᖅᑐᖅ, 

ᐊᒡᓛᑦ ᑐᖅᓲᖓ ᓴᓇᒋᐊᖅᑕᐅᒋᐊᓕᒃ. ᑕᕝᕙᑐᐊᖅ 

ᐅᖃᐅᓯᔅᓴᕋ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐃᒻᒪᖄ ᒪᓕᒐᓕᐅᖅᑎᐅᖃᑎᒪ ᓂᓪᓕᕈᑎᒋᓵᖅᑕᖓᑕ 

ᐊᔾᔨᒋᐸᓗᖕᒪᒍ. ᑕᒡᕙᓃᓛᒃ ᐊᐅᔪᐃᑦᑐᕐᒥ ᑖᓐᓇ 

ᓄᑖᖅ ᐃᓐᓇᕐᓄᑦ ᐃᓕᓐᓂᐊᕕᒃᓴᖅ ᐅᖃᖅᓯᒪᖕᒪᑦ 

ᐃᓕᓐᓂᐊᕐᕕᒃ, ᖃᕋᓴᐅᔭᓕᕆᕐᕕᒃ ᐊᒻᒪ ᑎᑎᕋᕐᕕᒃ, 

ᓲᕐᓗ ᑖᒃᑯᐊ ᑕᒪᒃᑭᐸᓘᔭᕐᒪᑕ.  

 

ᑕᐃᒪ ᖃᐅᔨᒪᒐᑦᑕ ᐃᓚᖏᑦ ᐃᓐᓇᕐᓄᑦ 

ᐃᓕᓴᕐᕕᒃᐳᑦ ᐊᑕᐅᓯᕐᒥᒃ ᐃᒡᓗᕈᓯᖃᑐᐃᓐᓇᕐᒪᑕ 

ᑕᐃᒪᓐᓇᐃᑦᑐᖃᐅᓐᖏᒻᒪᑕ. ᑖᓐᓇ ᑕᕝᕙ, ᒥᓂᔅᑕ 

ᑕᒪᒃᑯᓂᖓ ᓄᑖᓂᒃ ᓴᓇᓕᐊᓕᕌᖓᑦ ᐅᕝᕙᓘᓐᓃᑦ 

ᓴᓇᔭᐅᒃᑲᓐᓂᕐᓂᐊᓕᕌᖓᑕ. ᑖᒃᑯᐊ ᑕᕝᕙ 

ᐃᖅᑲᐅᒪᖃᑦᑕᕐᓂᐊᐸᕗᑦ. ᓲᕐᓗ ᐊᐅᔪᐃᑦᑐᒥ 

ᐃᒪᓐᓇᐃᑦᑐᒥ ᓄᑖᖅ ᓴᓇᔭᐅᖕᒪᑦ ᐊᔾᔨᒌᖏᑦᑐᓂᒃ  

ᐃᒡᓗᓂᒃ ᐊᑐᒐᒃᓴᓂᒃ ᑕᑯᒃᓴᐅᔪᖃᖅᑎᓪᓗᒍᑦ 

ᐃᖅᑲᐅᒪᖃᑦᑕᕐᓂᐊᖅᐸᕗᑦ ᑕᐃᒪ ᓄᓇᓖᒃ ᐊᓯᖏᑦ 

ᑕᐃᒪ ᐃᒡᓗᕈᓯᕐᒥᒃ ᐊᑕᐅᓰᓐᓇᕐᒃᒥ ᐱᑕᖃᐅᕐᒪᑕ 

ᓱᓕ. ᑖᓐᓇ ᓂᓪᓕᕈᑎᒋᒃᑲᓐᓂᕈᒪᑐᐃᓐᓇᖅᑲᐅᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 

ᐊᓯᖏᑦ ᐅᖃᐅᓯᒃᓴᐃᑦ. ᐱᑕᖃᓐᖏᑉᐸᑦ ᒪᒃᐱᖅᑐᒐᖅ 

M−3−ᒦᑦᑐᒍᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ, ᑐᑦᑕᕐᕕᒃ, 

ᐊᐱᖅᑯᑏᑦ, ᒥᔅᑕ ᓚᐃᑦᓱᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᖅᑕᕋ, ᒥᓂᔅᑕᐅᑉ 

ᐅᖃᐅᓯᕐᖓᐅᑎᖏᑦ, ᒪᒃᐱᑐᒐᖅ 3, ᓄᓇᑦᑕ 

ᓯᓚᑦᑐᖅᓴᕐᕕᖓ ᐃᓐᓇᕐᓄᑦ ᐃᓕᓐᓂᐊᕐᕕᒃ, 

ᓄᑖᓂᒎᖅ ᓴᖅᑭᑦᑎᕙᓪᓕᐊᓂᐊᕐᒪᑕ ᑖᓐᓇ 

ᒪᑐᐃᖅᑕᐅᓚᐅᖅᑎᓐᓇᒍᑦ. ᐃᖅᑲᓇᐃᔭᖅᑏᑦ 

ᖃᓄᐃᑦᑐᑦ ᑕᐃᑯᖓ ᓄᒃᑎᖅᑕᐅᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒥᒃ 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᖅ ᑐᖏᓕᖓ 

ᖃᐅᔨᒪᓪᓚᕆᖕᒪᒍᑦ ᑖᓐᓇ ᐃᖃᓗᖕᓂ ᓴᓇᔭᐅᔪᖅ 

ᒥᒃᓵᓄᑦ ᑭᐅᑎᕈᓐᓇᕈᕕᐅᒃ ᐃᒃᓯᕙᐅᑖᖅ. ᒥᔅᑕ 

ᐊᖕᕈᐃᒃᑕᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐃᖕᕈᐃᒃᑕᓐ. 

 

ᕼᐃᖕᕈᐃᒃᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ, ᐃᓛᒃ ᓴᖅᑭᑎᓛᖅᑐᒍᑦ 

ᐊᐅᓚᑦᑎᔨᒃᓴᑦ ᓴᓗᒻᒪᖅᓴᐃᔩᑦ ᐅᐊᑦᓯᔩᑦ ᐊᒻᒪ 

ᑕᕝᕙᙵ ᐃᓕᓴᐃᔨᒃᓴᓂᒃ 

ᑕᐃᑯᙵᖅᓯᕙᓪᓕᐊᓂᐊᖅᑐᒍᑦ, ᐃᓛᒃ ᒪᑯᐊ 

ᐊᐅᓚᑦᑎᔩᑦ ᓴᓗᒻᒪᖅᓴᐃᔩᑦ ᐊᓯᖏᓪᓗ  

ᐃᓐᓄᓚᐅᕐᓗᑎᒃᑯᑦ ᑭᓯᐊᓂ 

ᐃᓕᓴᐃᔨᒃᓴᖅᓯᐅᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑐᑭᓯᐅᓴᓂᕋ ᒪᓕᒃᖢᒍᑦ ᓄᓇᑦᑕ ᓯᓚᑦᑐᖅᓴᕐᕕᖓ 

ᐊᖏᓪᓕᒋᐊᖅᑕᐅᒃᐸᑦ ᓂᕆᕕᒃᑕᖃᕐᓂᐊᖅᑐᖅ, 

ᒪᑯᐊᓗ ᓂᕿᓕᕆᔩᑦ, ᓂᕿᓕᐅᖅᑏᓪᓗ ᖃᓄᖅ 

ᒫᓐᓇᐃᒃᑯᐊᑦ ᓂᕆᕕᖃᕐᒪᑕ ᑕᐃᖕᓇ ᐅᐃᒍᖓᓂ, 

ᑕᐃᑲᓂ ᐅᐃᒍᖓᓂ ᓂᕿᓕᐅᕐᕕᒃᑕᖃᕐᓂᐊᕆᕙ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᐊᑯᓐᓂᖅᓱᕐᓂᑦᑎᓐᓂᒃ ᓂᕿᓕᕆᕕᒃᑕᖃᕐᓂᐊᕐᒥᔪᖅ, 

ᓂᕿᓕᐅᕐᕕᒃᑕᖃᕐᓂᐊᕐᒥᔪᖅ ᑕᐃᖕᓇ ᐊᐅᓚᓕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓕᓴᖅᑎᓄᑦ ᐃᒡᓗᒋᔭᐅᖃᑦᑕᖅᑐᑦ, ᐊᒻᒪᓗ 

ᒪᑐᐃᖅᓯᔾᔪᑎᓂᑦ ᑲᑎᒪᔨᕋᓛᓪᓗ ᐃᒃᓯᕙᐅᑕᖓᑦᑕ 

ᒪᑐᐃᖅᓯᔾᔪᑎᖏᓐᓂᒃ ᐱᔾᔪᑎᖃᖅᑐᐃᓐᓇᐅᖕᒪᑎᒃ,  

ᐃᓕᓴᖅᑏᑦ ᐃᒡᓗᖏᓐᓂᒃ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. ᐃᓕᓴᖅᑏ ᐃᒡᓗᒃᓴᖏᑦ 

ᐅᓄᖅᓯᒋᐊᖅᑕᐅᓂᖓ ᖃᓄᖅ 

ᓯᕗᓪᓕᐅᔾᔭᐅᓯᒪᑎᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ. ᖁᔭᓐᓇᒦᒃ, ᐃᒃᓯᕙᐅᑖᖅ, ᒫᓐᓇ 

ᐃᓐᓇᕐᓄᑦ ᐃᓕᓐᓂᐊᕐᕖᑦ ᐃᒡᓗᒋᖃᑦᑕᖅᑕᖏᑦ 

ᓯᕗᓪᓕᐅᑎᓯᒪᓂᐊᖅᑕᕗᑦ, ᑭᖑᓂᑦᑎᐊᖓᒍᑦ 

ᑕᐃᒃᑯᐊ ᐊᓯᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ 

ᒪᑐᐃᖅᓯᔾᔪᑎᖏᑦ ᐱᔾᔪᑎᓖᑦ ᓯᓚᑦᑐᖅᓴᕐᕕᐅᑉ 

ᑲᑎᒪᔨᖏᑦ. ᑕᐃᒃᑯᐊ ᐃᓕᓴᖅᑏᑦ ᐃᓪᓗᖏᑦ 

ᐅᖃᐅᓯᕆᔭᐅᓚᐅᕐᒥᖕᒪᑕ ᑖᒃᑯᓇᓂ ᑎᑎᖅᑲᓂᒃ 

ᐅᖃᖅᓯᒪᔪᖅᑕᓕᒃ ᐊᑐᐊᒐᖃᖅᑐᒡᒎᖅ, ᐃᓛᒃ 

ᑲᑎᒪᔩᑦ, ᑲᑎᒪᓚᐅᖅᑐᑦ ᐊᕐᕕᐊᓂᑦ ᐅᑐᐱᕆ 

23−ᖑᑎᓪᓗᒍ ᐊᒻᒪᓗ ᐅᖃᐅᓯᕆᔭᐅᓚᐅᖅᑐᓂ 

ᑕᐃᓐᓇ ᐃᓕᓴᖅᑏᑦ ᐃᒡᓗᖏᑕ ᐊᑐᐊᒐᖓᑦ ᐊᒻᒪᓗ 

ᓯᕗᓂᒃᓴᑦᑎᓐᓂᑦ ᐃᓕᓴᖅᑎᓄᑦ 

ᐃᒡᓗᒋᔭᐅᓂᐊᖅᑐᓂᒃ.  

ᑭᓱᓂᑦ ᓴᖅᑭᑦᑐᖃᓚᐅᖅᐸ ᐃᓕᓴᖅᑏᑦ ᐃᒡᓗᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ ᓯᓚᑦᑐᓴᕐᕕᐅᑉ 

ᐊᖓᔪᖅᑳᖓᑦ ᑭᐅᑎᒍᓐᓇᕈᕕᐅᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅ 

ᑯᓗᓛᖅ.  

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑲᑎᒪᔩᑦ ᐊᕐᕕᐊᓃᑎᓪᓗᒋᑦ ᐅᖃᐅᓯᕆᔭᐅᓚᐅᖅᑐᖅ 

ᐊᒥᒐᕐᓂᖓ ᐊᒻᒪᓗ ᖃᓄᖅ ᐃᓕᓐᓂᐊᕐᕖᑦ 

ᓇᔪᖅᑕᐅᕙᑦᑐᑦ ᐊᑐᖅᑕᐅᓲᖑᒻᒪᖔᑕ. ᑕᐃᒃᑯᐊ  

ᐃᖃᓗᓐᓃᑦᑐᑦ ᑲᖏᖅᖠᕐᒥᑦ, ᐱᓗᐊᙳᐊᖅᑐᐃᑦ 

ᐊᒥᒐᕐᖓᑕ ᐊᒻᒪᓗ ᑕᐃᑲᓂ 

ᖃᓄᖅᑑᒃᑲᓐᓂᖁᔨᓯᒪᔪᐃᑦ ᒫᓐᓇᑦᑕᐅᑎᒋᑦ 

ᐱᒍᓐᓇᓚᐅᓐᖏᒻᒪᑕ ᐊᒻᒪᓗ ᐅᕙᒍᑦ 

ᐃᖅᑲᓇᐃᔭᖅᑎᐅᔪᒍᑦ ᓯᕗᓕᖅᑎᐅᖃᑎᕗᓪᓗ 

ᖃᓄᖅᑑᖃᑎᒋᓚᐅᕐᓗᒋᑦ ᐅᑎᖁᔨᔪᐃᑦ ᑕᕝᕙᓂ 

ᐅᑭᐅᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑯᓗᓛᖅ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑲᑎᒪᔩᑦ ᓇᓗᓇᐃᖅᓯᓯᒪᓕᕐᒪᑕ ᐃᓕᓴᖅᑏᑦ 

ᐃᒡᓗᒃᓴᖏᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ 

ᐱᔭᔅᓴᖅᑖᕆᓯᒪᔭᓯ ᓴᖅᑭᔮᕈᓐᓇᕐᓂᐊᕐᒪᑦ. ᑕᐃᒪᑐᖅ 

ᓯᓚᑦᑐᖅᓴᕐᕕᒃᑯᑦ ᑕᒪᑐᒥᖓ ᑎᓕᔭᐅᒍᑎᒃ 

ᑲᒪᒋᔭᐅᑲᐅᑎᒋᖁᓪᓗᒍ ᒪᑯᐊ ᐃᓕᓴᖅᑏᑦ ᐃᒡᓗᖏᑦ 

ᐃᖃᓗᖕᓂ, ᑲᖏᖅᖠᓂᕐᒥᓗ 

ᐅᓄᖅᓯᒋᐊᖅᑕᐅᓂᐊᕐᒪᑕ.  

 

ᐅᓇ ᐊᐱᖅᑯᑎᒋᔪᒪᔭᕋ, ᐅᑯᓇ ᑎᑎᖅᑲᓂᒃ ᐊᒃᑑᕝᕙ 

16−ᒥ ᖃᐃᑕᐅᓚᐅᖅᑐᓂᒃ ᐊᒡᒍᖅᑐᖅᑕᐅᓯᒪᓪᓗᑎᒃ 

ᐃᓕᓴᖅᑏᑦ ᐃᒡᓗᖏᑦ ᐋᖅᑭᔅᓱᖅᓯᒪᓚᐅᕐᒪᑕ. 

ᑲᑎᓕᒫᖅᖢᒋᑦ 149−ᖑᖅᑰᖅᑐᓂᒃᑯᐊ 

ᐊᑐᖅᑕᐅᔪᓐᓇᖅᑐᑦ ᐱᖓᓱᓂᒃ ᐊᕕᒃᑐᖅᓯᒪᔪᓂᒃ 

ᓯᓚᑦᑐᖅᓴᕐᕕᖕᓂᑦ ᐊᒻᒪᓗ ᐅᓄᖅᑐᑦ ᑖᒃᑯᐊ ᐃᓪᓗᑦ 

ᐊᑐᖅᑐᐊᖅᑕᐅᖅᑰᕐᒪᑕ. ᐅᓇ ᐊᐱᖅᑯᑎᒋᔪᒪᔭᕋ 

ᓯᓚᑦᑐᖅᓴᕐᕕᒃᑯᑦ ᖃᑦᑎᓂᒃ ᑮᓇᐅᔭᖅᑐᖃᑦᑕᖅᐸᑦ 

ᑕᒪᒃᑯᓄᖓ ᐊᑐᖅᑐᐊᖅᑕᐅᔪᓄᑦ ᐅᕝᕙᓘᓐᓃᑦ 

ᐊᑭᑭᓐᓂᖅᓴᐅᓂᐊᖅᐸᑦ ᓄᑖᑦᑎᐊᒻᒪᕆᖕᓂᒃ 

ᓴᓇᓗᑎᒃ ᐅᕝᕙᓘᓐᓃᑦ ᓂᐅᕕᑦᑎᐊᒻᒪᕆᒡᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᔅᑕ  

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ ᐅᓇ ᐊᐱᖅᑯᑦ ᑐᕌᖓᖕᒪᑦ.  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᓐᓂᑦ 149−ᓂᑦ ᐃᒡᓗᖁᑎᓖᑦ 

ᐃᓕᓴᖅᑎᓅᖅᑐᒃᓴᓂᑦ, 

ᐃᖃᓗᖕᓂᑐᐃᓐᓇᑦᑎᐊᒻᒪᕆᒃ, 

ᓈᓴᖃᓯᐅᔾᔭᐅᓐᖏᑦᑐᖅ ᑲᖏᖅᖠᓂᖅ ᐊᒻᒪᓗ 

ᐃᖃᓗᑦᑑᑦᑎᐊᕐᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ 

ᐊᑭᑐᔪᖅᑐᕈᑎᓕᕆᒐᑦᑕ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐋᖅᑭᒋᐊᒃᑲᓐᓂᕐᓗᒍ ᐊᐱᖅᑯᑎ, 

ᐊᑐᖅᑐᐊᖅᑕᐅᔪᑦ ᓇᖕᒥᓂᖅᑖᕆᓗᖏᓪᓗ. ᑖᓐᓇ 

ᐊᐱᕆᒃᑲᓐᓂᕈᒪᓪᓗᒍ 149 ᐃᖃᓗᓐᓂᑐᐃᓐᓇᑦᑎᐊᖅ 

ᐊᑐᖅᑕᐅᔪᑦ, ᖃᔅᓰᔭᖃᑦᑕᖅᐸᑦ ᒐᕙᒪᒃᑯᑦ ᐊᒻᒪᓗ 

ᖃᓄᐃᒻᒪᑦ ᑕᐃᒃᑯᐊ ᑮᓇᐅᔮᓗᐃᑦ ᐊᑐᖅᑕᐅᓐᖏᓚᑦ 

ᓴᓇᑦᑎᐊᒻᒪᕆᓪᓗᑎᒃ 

ᓇᖕᒥᓂᖅᑖᖅᐸᓪᓕᐊᓗᑎᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, 

ᑕᒪᓐᓇ ᑐᑭᓯᓇᒃᑲᓐᓂᓕᕐᒪᑦ. 

ᐊᑭᑐᔪᖅᑐᕈᑎᔅᓴᐃᒻᒪᑯᐊ ᐋᖅᑭᓱᓕᕌᖓᑦᑎᒃᑯ 

ᑭᖒᒪᔭᓕᒫᑦ ᑕᒪᒃᑯᐊ ᑕᑯᓐᓇᖃᑦᑕᕋᑦᑎᒃᑯᑦ ᐊᒻᒪᓗ 

ᐊᑐᖅᑐᐊᖅᖢᑕ ᐃᒡᓗᖃᖅᑎᑦᑎᓲᖑᔪᒍᑦ 

ᐃᓕᓴᖅᑎᓂᒃ. ᓴᓇᓂᐊᕈᑦᑕ, ᓂᐅᕕᕈᓐᓇᓐᖏᑦᑐᒍᑦ 

ᒫᓐᓇ ᑮᓇᐅᔭᕿᒃᓴᕐᓂᕐᒧᑦ ᑭᓯᐊᓂ ᑖᓐᓇ 

ᐅᖃᐅᓯᕆᔭᐃᑦ ᑐᓴᖅᑕᕗᑦ.  

ᐃᓱᒪᒃᓴᖅᓯᐅᕈᑎᒋᓗᒍ ᐊᑐᖅᑐᐊᕐᓂᖅ ᐅᕝᕙᓘᓐᓃᑦ 

ᓂᐅᕕᕐᓗᑕ ᓴᓇᓗᑎᓘᓐᓃᑦ. ᑕᒪᒃᑯᐊ ᑭᖒᒪᔭᕗᑦ 

ᓇᓗᓚᐃᔭᕆᐊᖃᕋᑦᑎᒃᑯᑦ ᐊᑭᑐᔪᖅᑐᕈᑎᒃᓴᓕᕆᓂᖅ 

ᑕᒪᓐᓇ ᐊᑐᕐᓂᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑭᐅᔭᐅᖏᓐᓇᒪ. ᐅᐸᓗᖓᐃᔭᖅᓯᒪᖏᒪᑕᖃᐅᑯᐊ 

ᐃᓱᒪᒃᓴᖅᓯᐅᕈᑕᐅᓯᒪᓐᖏᒻᒪᑦ ᐊᑐᖅᑐᐊᕐᓂᖅ 

ᐱᐅᖏᓂᖅᓴᐅᒻᒪᖔᖅ ᐱᐅᓂᖅᓴᐅᖕᒪᖔᕐᓘᓐᓃᑦ 

ᓇᖕᒥᖃᑦᑎᐊᕐᒪᕆᓪᓗᓂ. ᑖᓐᓇ ᒥᓂᔅᑕᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᐸ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑐᑎᒋᒐᖕᓂ. ᐊᓯᖏᓐᓂᒃ 

ᐱᓕᕆᐊᖃᓚᐅᕋᑦᑕ ᑖᒃᑯᐊ ᑕᒪᓐᓇ 

ᐃᓚᓕᐅᔾᔭᐅᓚᐅᓐᖏᑦᑐᖅ. ᐅᕝᕙᐅᕗᑦ ᐅᓪᓗᒥ 

ᓴᕐᕙᒃᑕᕗᑦ ᑮᓇᐅᔭᑦᑎᓐᓂᒃ 

ᐅᖓᑕᐅᔾᔨᓗᐊᖅᓯᒪᓐᖏᑦᑐᑦ ᐊᒻᒪᓗ ᐃᓕᓴᖅᑏᑦ 

ᐃᒡᓗᖏᑦ ᑕᑯᓐᓇᕋᑦᑎᒃᑯ ᐃᓘᓐᓇᖏᓐᓂ 

ᓄᓇᕗᓕᒫᒥ. ᐊᕗᖓᐅᔨᓯᒪᔪᓄᓪᓗ ᐋᖅᑭᒋᐊᕐᓗᒋᑦ 

ᐃᓐᓇᕐᓄᑦ ᐃᓕᓐᓂᐊᕐᕖᑦ. ᐃᓕᓴᖅᑕᐃᑦ 

ᐃᒡᓗᒃᓴᖏᓐᓂᒃ ᐊᒃᓱᐊᓗᒃ ᑭᖒᒪᔭᖃᕋᑦᑕ. 

ᓯᕗᓂᒃᓴᑦᑎᓐᓂ ᐃᒻᒪᖄ ᑕᒪᓐᓇ 

ᐱᐅᓯᕙᓪᓕᐊᓂᐊᖅᑐᖅ. ᐊᑭᑐᔪᖅᑐᕈᑎᓄᑦ 

ᐸᕐᓇᐅᑏᑦ. ᑕᒪᓃ ᐃᖃᓗᓐᓂᑐᐃᓐᓇᐅᓐᖏᑦᑐᖅ 

ᐊᓯᖏᓐᓂᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕿᒪᑲᐃᓐᓇᕐᓂᐊᕋᒃᑯ.  

 

ᐅᖃᐅᓯᖃᒃᑲᓐᓂᕈᒪᔪᖓ, ᒥᑭᔫᑎᓄᑦ ᐊᑭᑐᔪᖅᑐᕈᑏᑦ 

ᒥᒃᓵᓄᑦ. ᓯᓚᑦᑐᖅᓴᕐᕕᒃᑯᖅᑲᐃ ᐃᓱᒪᓯᒪᕙᑦ 

ᓂᐅᕕᕐᓗᑎᒃ ᐊᖁᑦᑐᖅᓯᐅᑎᓄᑦ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓯᓂᐊᕐᒪᖔᑦ. ᖁᔭᓐᓇᒦᒃ. ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐊᐱᖅᑯᑎᓂ 

ᐋᖅᑭᒋᐊᕐᓗᒍ ᖃᓄᖅ ᐊᑯᑎᓄᑦ ,ᖃᓄᕉᖅ? 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐊᑏ ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐃᖅᑲᓇᐃᔭᖅᑏᑦ ᑕᑯᓐᓇᕐᓗᒋᑦ 

ᖃᐅᔨᓴᖅᑕᐅᓚᐅᕐᓂᖏᓪᓗ 

ᐊᖁᔾᔪᑎᖃᕆᐊᖃᓲᖑᒻᒪᑕ ᐊᒥᓱᐊᓗᐃᑦ 

ᐃᖅᑲᓇᐃᔮᑦ ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ 

ᐊᒻᒪᓗ ᐸᓖᓯᒃᑯᑦ ᐊᖁᒋᐅᖅᓴᖅᑐᓂᒃ 

ᐱᓕᕆᐊᖃᖃᑦᑕᕐᒪᑕ. ᓯᓚᑦᑐᕐᓴᕐᕖᑦ ᐅᓄᖅᑐᑦ 

ᑲᓇᑕᒥ ᐊᖁᑦᑎᖅᓯᐅᑎᑖᕋᓱᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ. ᑕᐃᒪᖃᐃ ᓯᓚᑦᑐᕐᓴᕐᕕᒃ 

ᑕᐃᒃᑯᓂᖓ ᓱᓇᒃᑯᑖᓂᒃ ᓂᐅᕕᕐᓂᐊᖅᐸᑦ 

ᑕᐃᒪᐃᑦᑐᓅᖓᔪᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑕᒪᓐᓇ 

ᓇᓗᓇᐃᖅᓯᒪᖏᓐᓇᕗᑦ ᑭᖒᒪᔮᓘᖏᒻᒪᑦ. ᑭᓯᐊᓂ 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ 

ᓂᓪᓕᐅᑕᐅᖕᒪᑦ. ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᑐᔪᖅᑐᕉᑏᑦ 

ᒥᑭᔫᑏᑦ. ᐃᖅᑲᓇᐃᔮᓄᑦ ᐅᓄᖅᑐᓄᑦ 

ᐊᑐᖅᑕᐅᖃᑦᑕᕐᒪᑕ ᐊᖁᑦᑐᖅᓯᐅᑏᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᑲᓐᓂᕈᓐᓇᕐᓂᐊᖅᑐᑦ. ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ ᐃᓱᒪᒃᓴᖅᓯᐅᖅᓯᒪᕚᑦ 

ᓂᐅᕕᕐᓗᑎᒃ ᓱᓇᒃᑯᑖᓂᑦ ᒪᑯᐊ ᓯᕿᓂᕐᒧᑦ,  

ᓯᕿᓂᕐᒥᒃ ᐊᑐᖅᑐᑦ ᐆᒻᒪᒃᑯᓯᐅᕈᑏᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐃᒻᒪᖄ 

ᑖᓐᓇ ᐊᖓᔪᖅᑳᖅ ᓯᓚᑦᑐᓴᕐᕕᒻᒥ ᒥᔅ ᑯᓗᓛᖅ 

ᑭᐅᑎᒋᐊᕈᓐᓇᕈᕕᐅᒃ. ᐃᒃᓯᕙᐅᑖ ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᔪᐊᓇᓯ. 

(ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᔪᐊᓇᓯ. ᒥᔅ 

ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐅᖃᐅᓯᕆᔭᖏᑦ ᓯᕿᓂᕐᒥᑦ ᐊᑐᖅᑐᑦ 

ᐆᒻᒪᒃᑯᓯᐅᕈᑏᑦ ᒥᔅᓵᓄᑦ ᒫᓐᓇ ᐃᖃᓗᓐᓂ ᑕᐃᒪ 

ᐋᖅᑭᑦᑕᐅᐸᓪᓕᐊᕗᑦ ᓯᓚᑦᑐᓴᕐᕕᐅᒃ ᓯᓚᑖᓂ. 

ᑕᐃᓐᓇᑑᑲᐃᓐᓇᕐᓂᐅᓴᔪᖅ ᑖᓐᓇ ᐊᑭᑐᔪᓂᑦ 

ᐊᑭᑐᔪᕋᓛᖑᓂᖅᓴᓂᑦ ᑐᕌᖓᓐᓂᖅᓴᐅᓂᐊᕐᖓᑦ 

ᒪᑯᓂᖓ ᖃᒧᑕᐅᔭᐃᑦ ᓄᓇᓯᐅᑏᑦ ᐅᒥᐊᓄᑦ 

ᑕᐃᒃᑯᐊ ᓯᕿᓂᕐᒥᑦ ᐊᑐᖅᑐᑦ ᐆᒻᒪᒃᑯᓯᐅᕈᑏᑦ ᒫᓐᓇ 

ᓇᓗᓇᐃᖅᑕᐅᓯᒪᓐᖏᑦᑐᑦ ᑭᓯᐊᓂ ᑖᓐᓇ 

ᕿᒥᕐᕈᒍᓐᓇᕐᓂᐊᕐᒥᔭᕗᑦ ᕿᒥᕐᕈᖅᑕᐅᖁᔭᐅᐸ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑯᓗᓛᖅ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᖅᑰᓕᖅᑐᖅ ᑖᓐᓇ ᒥᑭᑦᑑᑎᓄᑦ 

ᐊᑭᑐᔪᖅᑐᕈᑎᒃᓴᓂᒃ. ᐃᖃᓗᖕᓂ ᑖᒃᑯᐊ 

ᐱᕈᖅᓰᕕᖃᕐᒪᑕ ᐃᒥᕐᒧᑦ ᐱᕈᖅᓯᐊᖏᓪᓗ ᑕᒪᒃᑯᐊ 

ᓂᕆᔭᐅᖃᑦᑕᖅᖢᑎᒃ. 

ᓯᓚᑦᑐᖅᓴᕐᕕᒃ ᐃᓱᒪᒃᓴᖅᓯᐅᕈᑎᖃᖅᓯᒪᕚ ᐃᒥᕐᒧᑦ 

ᐱᕈᖅᓰᖃᑦᑕᕈᓐᓇᕐᒪᖔᑕ? ᓇᑉᐸᐃᔪᓐᓇᕐᒪᖔᑕ 

ᑕᐃᒪᐃᑦᑐᓄᑦ ᐊᑐᖅᑕᐅᒐᔭᖅᑐᓂᑦ 

ᓇᓕᐊᖕᓂᑐᐃᓐᓇᖅ ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐄ, 

ᐃᓱᒪᒋᔭᐅᙳᐊᖅᓯᒪᓗᐊᖅᑰᓐᖏᑦᑐᖅ ᑭᓯᐊᓂ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᒃᓴᐅᔪᖅ ᑭᓱᑐᐃᓐᓇᕐᓂᒃ  

ᖃᐅᔨᓴᕐᓂᖅ ᑭᒡᓕᓯᓂᐊᕐᓂᕐᒧᑦ 

ᐃᓕᓐᓂᐊᕈᑎᒃᓴᖃᕐᓂᖅᐸᑕ ᓯᓚᑦᑐᖅᓴᕐᕕᖕᒥ. ᑖᓐᓇ 

ᑐᖏᓕᖓ ᐊᖓᔪᖅᑳᖓᑕ ᒥᔅᑕ ᑳᔅᑕᓐ 

ᑭᐅᖁᓂᐊᖅᑕᕋ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᓐᓇᕆᒃᓴᓐ. 

 

ᕼᐃᓐᓇᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓯᓚᑦᑐᖅᓴᕐᕕᒃ ᓂᕈᐊᕋᓱᓕᕐᒪᑕ 

ᑳᓐᑐᕌᒃᑦᑎᐅᒐᔭᖅᑐᓂᑦ ᑖᔅᒪᖏᖓ 

ᐱᓕᕆᐊᖃᖅᑎᓪᓗᑕ ᕿᒥᕐᕈᓇᖕᓂᐊᖅᑐᒍᑦ. 

ᐃᓱᒪᒐᔪᒃᑑᓕᒃ ᐱᓕᕆᐊᒃᓴᓂᑦ ᓯᓚᑦᑐᖅᓴᕐᕕᒃ 

ᖁᔭᓕᕗᖅ ᑖᔅᓱᒥᖓ ᓴᖅᑭᑦᑎᒐᕕᑦ. ᑖᒃᑯᐊ 

ᑭᒡᓕᓯᓂᐊᕐᓂᕐᒧᑦ ᑭᓱᓕᒫᓂᒃ ᖃᐅᔨᓴᐃᓂᕐᒧᑦ 

ᑖᒃᑯᐊ ᐃᓕᓐᓂᐊᕈᑎᒃᓴᖏᑦ ᐃᓗᐊᓂ 

ᐱᓕᕆᔭᐅᓕᖅᐸᑕ ᑲᒪᒋᔭᐅᒍᒫᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᒪᓪᓗᖓ ᑖᓐᓇ ᐊᐱᖅᑯᑎᒋᓯᒪᒐᒃᑯ 

ᑲᑎᒪᔨᕋᓛᑦ ᕿᒥᕐᕈᓇᒃᑎᓪᓗᒋᑦ ᓯᓚᑦᑐᖅᓴᕐᕕᐅᒃ 

ᐊᑐᕈᒫᖅᑕᖏᓐᓂᑦ ᐊᑭᑐᔪᓄᑦ. 

ᖃᐅᔨᒪᑦᑎᐊᓐᖏᑦᑐᖓ ᒥᓂᔅᑕᐅᑉ ᑖᓐᓇ 

ᐃᓱᒪᒃᓴᖅᓯᐅᕈᑎᒋᓚᐅᖅᑳᓐᖏᒻᒪᒍ.  

 

ᐃᓱᒪᒐᒃᓴᖅᓯᐅᕈᑎᒋᖅᑳᖅᓯᒪᓐᖏᒪᒍ ᓂᕿᓕᕆᔾᔪᑏᑦ 

ᓯᓚᑦᑐᖅᓴᕐᕖᓪᓗᓐᓃᑦ ᐃᓕᓐᓂᐊᕐᕕᓪᓘᓐᓃᑦ 

ᑕᐃᒪᓐᓇ ᓇᖕᒥᓂᖃᑐᓪᓘᓐᓃᑦ ᓂᕆᕕᖏᑦ 

ᓂᕆᕕᐅᔪᓪᓕᓐᓃᑦ ᑕᒪᒃᑯᐊ ᐊᑐᕈᓐᓇᕋᔭᕐᒪᑕ. 

ᐃᒥᕐᓄᑦ ᐱᕈᖅᓰᕕᖕᓄᑦ ᓇᓂᓕᒫᖅ ᑕᐃᒪᐃᓕᐅᕐᒪᑕ 

ᑲᓇᑕᒥ. ᑕᐃᒪᓕ ᐱᕕᒃᓴᖃᖅᐸᑕ ᐱᕈᖅᓰᔪᓐᓇᖅᐸᑕ 

ᐱᕈᖅᓰᔪᓐᓇᖅᑕᐸ ᓂᕿᒃᓴᓕᐅᕐᓗᑎᒃ ᐊᒃᓱᐊᓗᒃ 

ᖁᔭᓕᒐᔭᖅᑐᑦ. 

 

ᑐᑭᓯᓐᖏᑦᑐᖓ ᖃᓄᐃᒻᒪᒃᑭᐊᕐᖓᐃ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᑖᒃᑯᓂᖓ 

ᐃᓱᒪᒃᓴᖅᓯᐅᕈᑎᖃᕐᓂᕐᒥᕐᒪᖔᑦ.  

ᐃᓪᓚᐅᑎᒋᓚᐅᖅᑕᕋᓗᐊᖅ ᑭᓯᐊᓂ ᐱᓪᓚᑖᕆᒐᒃᑯ 

ᑖᓐᓇᓗ ᒥᓂᔅᑕ ᑖᔅᓱᒥᖓ ᐱᓪᓚᑖᖃᖁᓇᐅᒐᓗᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓚᐃᑦᓯᑑᓐ 

ᓂᓪᓕᐅᑎᒃᓴᑐᐃᓐᓇ ᐊᓯᐊᓅᕐᓂᐊᖅᐳᖓ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎ, ᖃᔅᓰᑦ ᓄᓇᓕᖕᓂ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᓇᓗᓇᐃᖅᑕᐅᓯᒪᕙᑦ 

ᓄᑖᕈᕆᐊᖅᑕᐅᔭᕆᐊᓖᑦ? ᐊᓯᔾᔨᖅᑕᐅᔭᕆᐊᓖᑦ. 

ᓇᐃᓴᐅᑎᒥᒃ ᐱᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑕᐅᑐᓐᖏ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ, 

ᑭᐅᓚᐅᓐᖏᓐᓂᓐᓂ ᑲᑎᒪᔨ ᓚᐃᑦᓯᑑᓐᒧᑦ 

ᐃᒡᓚᐅᑎᖃᖅᑲᐅᓐᖏᒃᑲᓗᐊᖅᑐᒍᑦ. 

ᐅᖃᑦᑎᐊᖅᑲᐅᓐᖏᓐᓇᒪ ᐊᖓᔪᖅᑳᖅ ᑐᖏᓕᐊᓂᒃ. 

ᖃᐅᔨᒪᓂᐊᕐᒪᑦ.  

 

ᒫᓐᓇ ᓇᓗᓇᐃᖅᓯᖅᑲᐅᔪᒍᑦ 8−ᖑᔪᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᑕᒪᒃᑯᐊ 

ᓄᑖᕈᕆᐊᖅᑕᐅᒃᑲᓐᓂᕆᐊᖃᖅᑐᑦ, ᐊᒻᒪᓗᑦᑕᐅᖅ 

ᐊᑭᑐᔪᖅᑐᕈᑎᒃᓴᓄ ᓄᓇᓕᖕᓄ ᑕᓪᓕᒪᓄᑦ 

ᓄᓇᓕᖕᓄᐊᖃᑦᑕᖅᓯᒪᔪᒍᑦ ᑖᒃᑯᐊ ᐃᒃᐱᐊᕐᔪᖕᓄᑦ, 

ᑭᙵᐃᑦ, ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐊᒻᒪᓗ 

ᓴᓂᑭᓗᐊᖅ. ᑖᒃᑯᐊ ᐅᐸᒃᑕᐅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᐊᐱᖅᑯᑎᒋᔭᐅᔪᑦ. ᖃᕋᓴᐅᔭᓕᕆᓂᖅ, 

ᐊᒻᒪ ᓯᕗᓪᓕᖅᐹᑦᑎᐊᓂ ᐊᑐᕈᒫᖅᑐᓂᒃ 

ᖃᕋᓴᐅᔭᓕᕆᓂᕐᒧᑦ ᐅᑐᖅᑕᐅᔪᒪᓪᓗᑎᒃ 

ᓇᓗᓇᐃᖅᑕᐅᓯᒪᔪᑦ $300,000. ᑐᓴᕈᒪᓪᓗᖓ  



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᑖᕈᑕᐅᓂᐊᕐᒪᖔᑦ ᑭᓱᒥ ᐱᖁᑎᑖᕐᓂᐊᖅᐱᓯ? 

ᑖᔅᓱᒧᖓ $300,000−ᓄ ᐊᕐᕌᕈᒋᔭᑦᑎᓐᓂ 2019-

2020−ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒡᕙ 

ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑕᐅᑐᓐᖏ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒡᓗ ᐊᐱᕆᒐᕕᑦ, 

ᐃᓕᓐᓂᐊᖅᑏᑦ ᐅᓪᓗᒥᐅᓕᖅᑐᖅ 

ᖃᕋᓴᐅᔭᓕᕆᒃᑲᒻᒪᕆᐅᖕᒪᑕ 

ᐊᑐᖅᑕᐅᕙᓪᓕᐊᑐᐃᓐᓇᕆᓪᓗᑎᒡᓗ ᖃᐅᑕᒫᑦ 

ᐃᓅᓯᑦᑎᓐᓂᒃ ᐃᖅᑲᓇᐃᔭᕈᑎᒋᔭᐅᒻᒪᕆᓕᕐᒪᑕ 

ᑕᒪᒃᑯᐊ. ᑕᒪᒃᑯᐊ ᐅᓄᖅᑐᑦ ᐃᓐᓇᐃᑦ 

ᐃᓕᓐᓂᐊᕐᕕᖁᑎᒋᔭᖏᑦ ᑕᒪᒃᑯᐊ 

ᖃᕋᓴᐅᔭᓕᕆᔾᔪᑎᖏᑦ ᒫᓐᓇ ᐸᕐᓇᒃᓯᒪᔪᑦ 

ᖃᕋᓴᐅᔭᖅᑖᖁᓪᓗᒋᑦ, ᓂᐅᕕᕐᓗᑕ, ᖃᕋᓴᐅᔭᐅᑉ 

ᓂᐱᒃᓴᔭᖓᓂ, ᐊᒻᒪᓗᑦᑕᐅᖅ ᑎᑎᕋᕐᕕᒃᓴᖃᖅᑐᓂ 

ᓚᐃᓯᓐᓯᖃᖅᑐᓂ ᖃᕋᓴᐅᔭᓂ ᐊᒻᒪ ᐱᑎᒍᑎᓂᒃ. 

ᑕᕝᕙ ᑖᒃᑯᐊ ᑮᓇᐅᔭᐃ ᐊᑐᕈᓐᓇᖅᑰᕋᒃᑎᒍᑦ 

ᑖᒃᑯᓄᖓ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐃᑭᐊᖅᑭᕕᖕᒧᑦ ᐱᑐᒍᓐᓇᖅᓯᓂᐊᕐᒪᑕ. 

ᐃᑲᔪᖅᑐᐃᓗᑎᑦ ᖃᕋᓴᐅᔭᒃᑯᖅ ᐱᑐᒍᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓯ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ, ᒥᓂᔅᑕ ᑐᖓᐅᒋᑦᑖ. 

 

ᑖᒃᑯᐊ ᕼᐃᕗᓪᓕᖅ ᐅᒃᑯᐃᖅᑎᖦᖢᑎᒃ (ᑐᓵᔨᑎᒍᑦ) 

ᒪᑐᐃᕈᑎᕐᓂ ᐅᖃᖅᑲᐅᒐᕕᑦ ᕿᑎᕐᒥᐅᑦ 

ᐃᓕᓐᓂᐊᕐᕕᖓ ᐃᓐᓇᕐᓄᑦ 

ᐊᓯᔾᔨᖅᐸᓪᓕᐊᓕᕐᒪᒡᒎᖅ. ᐅᓂᒃᑳᒐᓛᕈᓐᓇᕈᕕᑦ ᖃᔅᓯ 

ᑖᓚᒥ ᐊᑐᖅᓯᒪᓕᕐᒪᖔᔅᓯ ᑖᒃᑯᓄᖓ. ᐅᓪᓗᒥᒧᑦ 

ᑎᑭᓪᓗᒍᑦ ᑖᒃᑯᐊ ᓱᓕ ᐊᑐᖅᑕᐅᔪᖅ $18 

ᒥᓕᐊᓐᒧᑦ ᐊᖑᒻᒪᑎᓂᐊᖅᐹ ᐅᖓᑕᐅᔾᔪᔾᔮᓐᖏᓚᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᑕᐅᑖᖅ. ᑖᓐᓇ 

ᑭᐅᑎᑦᑐᓐᓇᕆᕕᐅᒃ ᒥᔅᑕ ᕼᐃᓐᓇᕆᐃᒃᓴᓐ 

ᑐᖏᓕᖓ ᐊᖓᔪᖅᑳᖅ, ᒪᒥᐊᓇᖅ, 

ᑭᐅᑎᑦᑐᓐᓇᕈᕕᐅᒃ ᐊᐱᖅᑯᑎᓐᓄᑦ, ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ, ᒥᔅᑕ ᕼᐃᓐᓇᕆᐃᒃᓴᓐ. 

 

ᕼᐃᓐᓇᕆᐃᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᓯᓚᑦᑐᖅᓴᕐᕕᒃ ᐃᖅᑲᓇᐃᔭᖃᑎᖃᖅᑐᑦ 

ᓄᓇᓕᖕᓄ ᒐᕙᒪᒃᑯᓐᓄᑦ ᐱᔨᔅᓯᕋᖅᑎᒃᑯᓐᓄᑦ 

ᐅᒃᐱᕈᓱᒃᑐᖓ ᑕᐃᒪᓐᓇ ᐱᓕᕆᔾᔪᑎᒋᔭᐅᔪᖅ ᑖᓐᓇ 

ᐊᖑᒻᒪᑎᓗᑎᒃ ᐊᑐᕈᒫᖅᑕᖏᓐᓂᒃ 

ᐅᖓᑕᐅᔾᔪᓯᕆᔾᔮᓐᖏᑦᑐᖅ, ᑕᒡᕙᓂ 

ᓇᓗᓇᐃᖅᑕᐅᓯᒪᔪ ᒪᓕᒡᓗᒋᑦ ᑭᓯᐊᓂ ᓇᐃᓴᐅᑎᒥ 

ᐱᓯᒪᓐᖏᓐᓇᒪ ᒫᓐᓇᐅᔪᖅ ᖃᔅᓯ ᑖᓚᓂ 

ᐊᑐᖅᓯᒪᔨᕐᒪᖔᑕ ᑎᑎᕋᐅᔭᖅᑕᐅᓯᒪᓂᖓᓄ. 

ᑭᓯᐊᓂᓕ ᓄᓇᓕᖕᓄ ᒐᕙᒪᒃᑯᓐᓄ 

ᐱᔨᔅᓯᖅᑎᒃᑯᓐᓄᑦ ᐃᖅᑲᓇᐃᔭᖃᑎᖃᖅᑐᒍᑦ. ᑖᒃᑯᐊ 

ᑐᒃᓯᕋᐅᑎᕗᑦ ᑐᓂᓚᐅᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕼᐊᒃᕈᐃᒃᓴᓐ, ᓱᒃᑲᐃᔾᔫᒥᓗᑎ ᑭᐅᖃᑦᑕᓚᐅᕆᑦ. ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 

ᒪᑐᐃᕈᑎᕕᑦ ᐃᓗᐊᓂ ᐅᖃᐅᓯᖃᖅᓯᒪᒐᕕᑦ 

ᐃᓐᓇᐃᑦ ᐃᓕᓐᓂᐊᕐᕕᖓᓐᓂᒃ, ᐅᖃᐅᓯᖃᖅᑐᖅ 

ᓇᓐᓄᐃᖅᑕᐅᓯᒪᖕᒪᑕ 

ᓄᑖᕈᕆᐊᖅᑕᐅᓪᓚᕆᒋᐊᖃᕐᒪᑕ 

ᐊᓯᔾᔨᖅᑕᐅᓗᑎᒡᓘᓐᓃᒃ, ᑖᒃᑯᐊ ᐅᖃᓕᒫᖅᖢᒍ, 

ᕿᒥᕐᕈᓇᒃᑕᕕᓂᐅᖕᒪᑕ ᐃᒡᓗᐃᑦ 

ᓱᕋᑦᑎᓯᒪᑎᒋᖕᒪᖔᑕ. ᓱᖅᑯᐃᖅᓯᔪᒪᔪᖓ ᓄᓇᓕᐅᑉ 

ᐃᓄᒋᐊᖕᓂᖓ ᕿᒥᕐᕈᓇᒃᑕᐅᖃᓯᐅᔾᔭᐅᖃᑦᑕᖅᐹ 

ᕿᒥᕐᕈᓇᓕᕌᖓᑕ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓇᓕᐊᒃ ᓄᑖᕈᕆᐊᖅᑕᐅᔭᕆᐊᖃᕐᒪᖔᑦ 

ᐊᖏᒡᓕᒋᐊᖅᑕᐅᔭᕆᐊᖃᕐᒪᖔᑦ? ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᐊᐱᕆᒐᕕᑦ. ᐄ, ᑕᐃᒪᓐᓇᑦᑕᐅᖅ 

ᕿᒥᕐᕈᓇᖃᑦᑕᖅᑐᒍᑦ ᑖᒃᑯᐊ ᐱᖃᓯᐅᔾᔭᐅᖃᑦᑕᖅᑐᑦ 

ᕿᒥᕐᕈᐊᓕᕌᖓᑦᑕ ᖃᓄᖅ ᓄᑖᕆᐊᕆᓂᐊᕐᒪᖔᑦᑕ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᖁᕕᐊᓇᑯᓂ. 

ᑲᑎᒪᔨᐅᖁᑎᖏᑦ ᕼᐃᓚᑦᑐᓴᕐᕕᐅᑉ 

ᐊᕐᕕᐊᓂᐸᓗᓚᐅᕐᒪᑕ ᑕᐃᒪ 

ᐅᔾᔨᕆᔭᐅᓗᐊᕐᓂᐊᖅᐳᖅ ᑕᒪᓐᓇ ᖃᓄᖅ 

ᒥᑭᓗᐊᕐᓂᖓ ᑕᐃᑉᓱᒪ ᐃᒡᓘᑉ ᐊᕐᕕᐊᓂ ᑕᐃᓐᓇ 

ᕼᐃᓚᑦᑐᕼᐊᕐᕕᒃ. ᐃᒃᑯᐊ ᓄᓇᓕᓐᓂ ᓯᓚᑦᑐᓴᕐᕖᑦ.  

 

(ᑐᓵᔨᑎᒎᓕᖅᑐᖅ) ᐅᖁᒪᐃᑦᑐᖅᓯᐅᑎᓂᒃ 

ᓄᓇᓯᐅᑎᓂᒃ ᐊᖁᒋᐅᖅᓴᓂᕐᒧᑦ 

ᐃᓕᓐᓂᐊᖅᑕᐅᓂᖓ ᑖᒃᑯᐊ ᐃᓗᐊᓃᖃᑦᑕᖅᓯᒪᖕᒪᑦ 

ᐊᑐᕈᒫᖅᑐᑦ. ᖃᓄᐃᓕᖓᓕᖅᐸᓕ ᑖᓐᓇ 

ᓯᓚᑦᑐᖅᓴᕐᕕᒃ ᐸᕐᓇᒃᓯᒪᕚ ᐊᑭᑐᔪᖅᑐᓂᒃ 

ᓂᐅᕕᕐᓂᐊᕐᒪᖔᑕ ᐃᓕᓐᓂᐊᕈᑎᒃᓴᓂᒃ 

ᐅᖁᒪᐃᑦᑐᖅᓯᐅᑎᓂᒃ ᓄᓇᓯᐅᑎᓂᒃ 

ᐊᖁᒋᐅᖅᓴᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᓚᑦᑐᓴᕐᕕᐅᑉ ᐊᖓᔪᖅᑳᖓ, 

ᒥᔅ ᑯᓗᓈᖅ ᑭᐅᒍᓐᓇᖅᑎᒃᑯᕕᐅᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᑯᓗᓛᖅ.  

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓕᓐᓂᐊᑕᐅᑉᐸᑦᑐᖅ ᒫᓐᓇ ᐅᖁᒪᐃᑦᑐᓂᑦ  

ᓄᓇᓯᐅᑎᓂᒃ ᐊᖁᒋᐅᖅᓴᓂᕐᒧᑦ ᑕᐃᒃᑯᐊ 

ᐆᑦᑐᕈᑕᐅᓲᑦ ᓇᔅᓴᖅᑕᐅᓪᓗᑎᑦ 

ᓄᓇᓕᕋᓛᖑᓂᖅᓴᓄᑦ ᐊᒻᒪᓗ ᓇᓗᓇᐃᓲᖑᒻᒪᑕ 

ᓇᓪᓕᐊᒃ ᐃᓕᓐᓂᐊᑎᑦᑎᒋᐊᖅᑐᖁᔨᔪᓂᒃ. ᑕᐃᑯᖓ  

ᐊᐃᓚᐅᖅᑎᓪᓗᒋᑦ ᑖᓐᓇ ᐃᓪᓗᕈᓯᐅᑉ ᐃᓗᐊᓂ 

ᐃᓕᓐᓂᐊᖅᑕᖓ ᐱᔭᕇᑦᑎᐊᕈᓂᐅᒃ ᑭᓯᐊᓂ 

ᕼᐋᒻᓚᒃᑯᑦ ᐱᖁᑎᖏᓂᒃ ᐊᑐᕐᓗᑎᑦ 

ᐊᖁᒋᐅᖅᓴᓂᕐᒥᒃ ᖃᐅᔨᓴᖅᑕᐅᕙᑦᑐᑦ 

ᐃᓕᓐᓂᐊᖅᑎᑕᐅᓯᓐᓈᖅᑐᑎᑦ. ᑕᐃᒫᒃ ᒫᓐᓇ 

ᓄᓇᓕᓐᓂ ᐊᑐᖅᑕᐅᑲᐃᓐᓇᖅᑐᖅ. 

 

(ᑐᓵᔨᑎᒎᓕᖅᑐᖅ) ᐅᖁᒪᐃᑦᑐᖅᓯᐅᑎᓄᑦ 

ᐊᑐᖃᑦᑕᖅᑐᑦ ᑕᒪᒃᑯᐊ ᐊᖁᒋᐅᖅᓴᐅᑎᓂᒃ 

ᓄᓇᓕᖕᓂ ᐊᒻᒪ ᕼᐋᒻᓚᒃᑯᑦ 

ᐅᖁᒥᐃᑦᑐᖅᓯᐅᑎᖏᓐᓂᒃ ᐊᑐᖃᑦᑕᖅᑐᑦ ᓄᓇᓖᑦ 

ᐃᓕᓐᓂᐊᑎᑦᑎᓕᖅᑎᓪᓗᒋᑦ ᐃᓚᒋᓪᓗᓂᐅᒃ ᑖᒃᑯᐊ 

ᐱᓕᒻᒪᒃᓴᓕᕌᖓᑕ ᑖᒃᑯᐊ 

ᐃᓕᓴᕆᔭᐅᔾᔪᑎᑖᓚᐅᓐᖏᓐᓂᖏᓐᓂᒃ 

ᐊᖁᑦᑐᓐᓇᐅᕈᑎᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᓗᓛᖅ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᕆᐊᓂᕼᐋᒐᐃᑦ 

ᖃᕆᑕᐅᔭᒃᑰᖅᑐᑦ ᐃᓕᓐᓂᐊᕈᑏᑦ ᓇᓂᕼᐃᐅᖅᐸᑦ 

ᒫᓐᓇ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᒃᑯᐊ ᑲᖏᖅᓯᓂᕐᒦᑦᑐᑦ 

ᐊᒻᒪᓗ ᐃᓕᓴᐃᔨᐅᒍᓐᓇᕋᔭᖅᑐᒥ ᓱᓕ 

ᐱᓚᐅᖅᓯᒪᓐᖏᓇᑦᑕ ᑕᐃᑲᓃᖏᓐᓇᖅᑐᑦ ᓱᓕ 

ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒻᓇ ᑮᓇᐅᔭᖅ 

ᐊᑐᖅᑐᒃᕼᐋᖅ ᑕᕝᕙᓂ ᐅᑭᐅᕆᔭᑦᑎᓐᓂ $9-

ᒥᓕᐊᖏᖅᑰᕐᒪᑦ $9-ᒥᓕᐊᓐ. ᑖᓐᓇ ᑮᓇᐅᔭᖅ 

ᑕᐅᑐᒃᖢᒍ ᖃᓄᑎᒋ ᐅᔭᕋᑦᑕᕆᐊᓕᕆᓂᕐᒧᑦ 

ᑐᕌᖓᔪᒥᒃ ᐃᓗᓕᖃᖅᐸ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ. ᒫᓐᓇ ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄᑯᓗᒃ. 

ᐊᐱᖅᑰᑎᒋᖃᑦᑕᖅᕼᐃᒪᒐᑉᑯ ᑕᒪᓐᓇ ᐃᒡᓘᑉ 

ᐃᓗᐊᓂ ᕼᐃᓚᑦᑐᓴᕐᕕᒡᒎᖅ ᓄᓇᕗᑦ ᒐᕙᒪᒃᑯᑦ 

ᐃᓗᐊᓂᒎᖅ ᕼᐃᕗᓕᐅᕐᒪᑕ ᐅᔭᕋᑦᑎᐊᓕᕆᓂᕐᒥᒃ 

ᖃᓄᖅ ᐃᓕᓐᓂᐊᑎᑦᓯᓂᕐᒥᒃ. 

ᑕᑯᕼᐅᐊᓐᓂᕋᓗᐊᖅᐳᖅ ᐅᓇᓂ ᐱᖁᑎᓂᒃ 

ᐃᓕᓐᓂᐊᕈᑕᐅᓇᔭᖅᑐᓂᒃ.  

 

ᐅᓇᓕ ᐅᔭᕋᑦᑕᕆᐊᑦ ᐱᓕᕆᐊᕆᔮ ᑲᖏᖅᖠᓂᐅᑉ 

ᖃᓂᒋᔮᓂ ᑕᓯᐅᔭᕐᔪᐊᕐᒥᐅᖅᑰᖏᓐᓇ ᐊᑎᖃᖅᑐᖅ 

ᐃᓄᒃᑐᑦ. ᑖᕙᓂ ᖃᓄᑭᐊᖅ ᕼᐃᓚᑦᑐᓴᕐᕕᒃ 

ᐱᓕᕆᕆᓕᖅᑰᕐᒪᑕ ᐃᓛᒃ 

ᐅᖃᐅᓯᕆᓚᐅᖅᑕᕋᓗᐊᖓ ᒥᓂᔅᑕᐅᑉ ᑕᒪᓐᓇ 

ᑕᕝᕙᓂ ᐃᒡᓘᑉ ᐃᓗᐊᓂ. ᐊᑭᑐᔫᑎᓂᒃ ᕼᐅᓇᓂᒃ 

ᕼᐃᓚᑦᑐᓴᕐᕕᒃᑯᑦ ᑎᒍᒥᐊᖅᐸᑦ ᖃᓄᖅ 

ᑎᑎᕋᕐᕕᖃᓕᖅᐱᓯ ᑕᐃᑲᓂ ᓄᓇᒃᑰᕈᑎᖃᖅᐱᕼᐃ 

ᑕᐃᑲᓂ ᓱᓇᑕᖃᕐᒪᖔᑦ ᑕᐃᑲᓂ ᑕᓯᐅᔭᕐᔪᐊᕐᒥ 

ᑐᑭᓯᕼᐅᐊᖅᖢᖓ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᖓᓄᑦ ᖁᔭᓐᓇᒦᒃ. 

ᒫᓐᓇᐅᔪᖅ ᐃᓛᒃ ᐊᖏᖃᑎᒌᒍᑎᖃᖅᑐᒍᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎ ᐋᒡᓃᑯ ᐄᒍᓪᒃᑯᓪᓗ 

ᐱᓕᕆᖃᑎᒌᓐᓂᐊᓂᕐᒧᑦ. ᑭᓯᐊᓂ ᑕᕝᕘᓇ ᑕᐃᑲᓂ 

ᐅᔭᕋᓐᓂᐊᕐᕕᐅᔪᒥ ᐊᑭᑐᔪᖅᑐᕈᑎᓂᒃ ᑮᓇᐅᔭᓕᕆ 

ᑐᕌᖓᑎᑦᑎᖃᑦᑕᓐᖏᑦᑐᒍᑦ ᑕᐃᒃᑯᖓᖓᔪᓂᒃ 

ᐅᔭᕋᓐᓂᐊᕐᕕᒻᒧᑦ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ.  

ᐅᖃᐅᕼᐃᕆᒃᑲᓐᓂᕆᐊᕈᒫᖅᐳᒍᑦ ᖃᖓᒥᐊᖅ 

ᐊᑭᑐᔫᑎᓂᒃ ᐅᖃᐅᑎᖃᓐᖏᓕᕈᑦᑕ.  

 

ᐅᓇ ᑎᑎᕋᕐᕕᖁᑎᕼᐃ ᐊᕐᕕᐊᓂᐅᖅᑐᖅ 

ᐊᖓᔪᖅᑳᖃᕐᕕᖓ ᖃᓄᐃᓕᐅᒐᐅᔪᕐᖏᓐᓇ 

ᑮᓇᐅᔭᓕᕆᔨᒃᑯᑦ ᐊᒡᓚᒡᕕᐊ. ᑭᐊᑉ 

ᖃᐅᔨᓴᖅᑕᕐᒪᖔᒍ ᑎᑎᕋᕐᕕᖓ 

ᕼᐊᓇᔭᐅᔭᓗᕿᒋᐊᖃᕐᒪᖔᑦ ᑐᑭᓯᒍᐊᖅᑐᖓ. 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓘᕝᕙ 

ᑕᒪᓐᓇ ᒥᐊᓂᕆᔭᐅᕙ ᐅᕝᕙᓘᓐᓃᑦ ᐃᓕᑉᕼᐃ 

ᕼᐃᓚᑦᑐᓴᕐᕕᓕᕆᔨᒃᑯᑦ? ᒪ’ᓇ, ᐃᒃᕼᐃᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᐊᑭᑐᔫᑎᓄᑦ ᐸᕐᓇᒃᑎ ᒋᔭᕗᑦ 

ᕿᒥᕐᕈᓯᒪᑦᑕᕋᒥᐅᒃ ᐊᒻᒪᑦᑕᐅᖅ ᑖᓐᓇ ᐊᖓᔪᖅᑳᑉ 

ᑐᖏᓕᖓᑦᑕᐅᖅ ᒪᕐᕈᐊᑎᖅᓱᓂ 

ᑕᑯᒋᐊᖅᓯᒪᓪᓗᓂᐅᒃ. ᒫᓐᓇᒧᑦ ᑕᐃᒪᐃᓕᖓᔪᖅ 

ᐊᒻᒪ ᓴᓇᔭᐅᒋᐊᖃᖅᐸᑦ ᐱᓕᕆᖃᑎᒋᕙᑦᑕᕗᑦ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ.  
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒻᓇ ᑎᑎᕋᕐᕕᒋᔭᑉᕼᐃ 

ᖃᓄᖅ ᐃᑲᔪᖅᑐᓇᖅᑐᔾᔫᒻᒪᑦ ᓯᐊᒻᒪᑎᖅᑕᐅᓯᒪᔪᓂᑦ 

ᓄᓇᓕᓐᓂ ᐊᓪᓚᕝᕕᐅᒻᒪᑦ (ᑐᓵᔨᑎᒍᑦ) 

ᕼᐃᐊᒻᒪᑎᖅᑕᐅᓯᒪᔪᓂᒃ ᑎᑎᕋᕐᕕᐅᖕᒪᑦ. 

ᖃᓄᐃᓐᖏᓐᓂᒐᐅᒥᐊᖅᑰᕐᑑᒐᓗᐊᖏᓐᓇ 

ᐱᓕᕆᔨᒋᔭᐅᔪᓄᑦ. ᐅᑯᐊ ᐃᑲᔪᖅᑐᕈ ᐃᓛᒃ ᖃᓄᖅ 

ᑭᒡᒐᖅᑐᐃᕐᓂᓗᒃᖢᒋᑦ ᐊᕐᕕᐊᕐᒥᐅᑕᑦ ᑕᐅᕙᓂ ᑕᐃᑲᓂ 

ᐱᓕᕆᔪᐃᑦ ᐊᒻᒪᓗ ᐱᓕᕆᔨᒋᔭᑉᓯ 

ᐱᓕᕆᕝᕕᖃᑦᓯᐊᖁᓪᓗᒋᑦ 

ᐊᐱᖅᕼᐅᖅᕼᐃᓐᓇᓚᐅᖅᑐᖓ ᑕᒪᑐᒥᖓ. 

ᐊᐱᖅᑯᕼᐃᖅᕼᐊᖃᕈᓐᓃᖅᖢᖓ ᒫᓐᓇᐅᔪᖅ, 

ᐃᒃᕼᐃᕙᐅᑖᖅ. ᒪ’ᓇ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᕙᓃᑦᑐᒍᑦ ᒪᒃᐱᒐᖅ M-3, ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᑐᖅᑲᖅᑕᕐᕕᖓ. ᑲᑎᑦᑐᒋᑦ 

ᐊᑭᑐᔪᖅᑐᕈᑎᖏᑦ $9,550,000. ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. M-2-ᒧᑦ  

ᐅᑎᕐᓗᓯ. ᓇᐃᓈᖅᓯᒪᔪᑦ ᐱᓕᕆᕝᕕᒻᒧᑦ. ᑲᑎᓐᓂᖏᑦ 

ᐊᑭᑐᔪᖅᑐᕈᑏᑦ ᑮᓇᐅᔭᑦ $9,550,000. ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᐱᔭᕇᖅᑕᕗᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ ᒪᑐᔾᔪᑎᓂᒃ ᐅᖃᐅᓯᔅᓴᖃᖅᐲᑦ? ᐊᑏᒎᖅ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᑲᑎᒪᔨᐅᖃᑎᒋᔭᕗᑦ ᑖᒃᑯᐊ 

ᓇᑯᕐᒦᖃᒃᑲ ᐊᐱᖅᓱᖃᑦᑕᖅᑐᐃᑦ.  

 

ᖁᔭᓐᓇᒦᕈᒪᕙᒃᑲ ᑖᒃᑯᐊ ᐱᓕᕆᔩᑦ ᓯᓚᑦᑐᓴᕐᕕᒻᒥ 

ᑖᒃᑯᐊ ᐅᕙᓃᖃᑎᒋᔮᒃᑲ ᐊᒻᒪᓗ 

ᐅᕙᓃᓐᖏᑦᑑᒐᓗᐊᑦ ᑕᕝᕙᓃᖃᑕᐅᒥᒻᒪᑦ 

ᑮᓇᐅᔭᓕᕆᔨᐅᖃᑕᐅᔪᖅ ᓯᓚᑦᑐᓴᕐᕕᒻᒥ ᒥᔅᑕ ᒫᓴᓗ 

ᐸᕈᖓᐅ, ᖁᔭᓐᓇᒦᖅᐸᕗᑦ ᐊᒻᒪᓗ ᑕᐃᓐᓇ 

ᐊᑭᑐᔪᖅᑐᕈᓕᕆᔨᒐᔪᑦ ᖁᔭᓐᓇᒦᑦᑎᐊᖅᑲᕗᑦ ᐊᒻᒪᓗ 

ᐅᕙᓐᓂᒃ ᐸᕐᓇᐃᓯᒪᒻᒪᑕ ᑭᐅᒍᓐᓇᑦᑎᐊᖁᓪᓗᑕ.  

 

ᐊᒻᒪᓗ ᑖᒃᑯᐊ ᑲᔪᓯᕙᓪᓕᐊᓂᐊᖅᑎᓪᓗᒋᑦ 

ᐱᓕᕆᐊᕆᓂᐊᖅᑕᕗᑦ. ᓇᑯᕐᒦᖅᑲᔅᓯ 

ᐱᓕᕆᖃᑎᒋᑦᑎᐊᕐᓂᐊᖅᐸᔅᓯ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ ᖁᔭᒋᔪᒪᕙᒋᑦ ᐃᖅᑲᓇᐃᔭᖅᑎᑎᓪᓗ 

ᐊᐱᖅᑯᑎᓂᒃ ᑭᐅᖃᑦᑕᕋᑖᕋᕕᑦ ᑲᑎᒪᔨᓂᒃ. ᑕᐃᒪᓕ 

ᐃᖅᓱᖅᑏ, ᐊᓂᑎᑦᑎᔪᓐᓇᕐᒪᖔᑦ 

ᐊᐱᖅᓱᖅᑕᐅᕋᑖᖅᑐᓂᒃ. ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᒋᐊᖅᑎᑦᑎᕗᖓ ᐱᖁᔨᕗᖔᕐᒥᒃ ᐱᔭᕇᕐᓂᕐᒥᒃ  

ᐅᓂᒃᑳᖁᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᕐᑯᐊᖅ. ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒧᑦ 

ᑖᓐᓇᓗ ᐊᐃᕙᔾᔪᑎᔅᓴᐅᓇᓂ. ᑕᐃᒃᑯᐊ 

ᐃᑲᔪᖅᑐᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᑕᐃᒪ ᓇᖏᖅᓯᓂᐊᓕᖅᐳᖓ  

ᐅᓂᒃᑳᕐᓗᖓ ᐱᔭᕇᕐᓂᕐᒥᒃ.  

 

ᐅᖃᖅᑎ: ᑲᔪᓯᓗᑕ. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ 

ᐱᖁᔭᒃᓴᖅ 9, ᐊᑭᑐᔪᖅᑐᕈᑎᑦ ᑮᓇᐅᔭᖅᑐᕈᑎᑦ 

ᐱᔭᕇᕐᓂᕐᒧᑦ ᐅᖃᕈᒪᓪᓗᑎᒃ ᐊᒻᒪᓗ ᐅᖃᖅᑏ, 

ᑖᓐᓇ ᐅᓂᒃᑳᖓ ᑲᑎᒪᑐᐃᓐᓇᕐᓂᕐᒧᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᖁᐊᓴ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. 

 

ᐱᖓᔪᖓᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᑐᐃᓐᓇᖅᑐᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ ᖃᐅᒃᐸᑦ 9-ᒧᐊᖅᐸᑦ ᐅᓪᓛᒃᑯᑦ 

ᑲᑎᒪᓛᖅᑐᑦ ᓇᓄᖅ ᑲᑎᒪᕕᖓᓂ ᐊᒻᒪᓗ 11-ᒥ 

ᑖᒃᑯᐊ ᒪᓕᒐᓕᐅᖅᑎᓕᒫᑦ ᓇᓄᕐᒥ ᓱᓕ.  

 

ᑲᑎᒪᔾᔪᑎᔅᓴᐃᑦ ᓄᕖᕝᕙ 6, 2018: 

 



ᓇᒡᒐᔾᔭᐅ, ᓄᕕᐱᕆ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖔᑲᐃᓐᓇᕐᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ 

ᐊᐃᑉᐹᓂ, ᓄᕖᕝᕙ 6, ᐅᓐᓄᓴᒃᑯᑦ 1:30-ᒥ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 19:02ᒧᐊᖅᑎᓪᓗᒍ 



 

 

 


